
بووبوو، کەچی  لە دایک  لە ساڵی )١٩٦٧(  ]کاوێسی مەلا حوتان[ 
هێندە بەم ژمارەیەی ساڵی لە دایکبوونی خۆشحاڵ نەبوو؛ ئەو هەردەم شەش 
و حەفتێکی گەورەی لە پێش چاوان بوو و هەموو جارێکیش لە ئەنجامی 
کۆکردنەوەی ئەم دوو ژمارەیە دەسڵەمییەوە. بەڵێ، ساڵانێک پێشتر بەرلەوەی 
لە گۆڤارێکدا وێنە تراژیدیەکەی )چێ گێڤارا( ببینێت، کە بە کوژراوی 
لەسەر تەختەیەکی ساردوسڕ درێژکراوە، ]کاوێس[ نەیدەزانی کە هەر لەم 
ساڵەیشدا، لە گوندێکی لاچەپەکی نێو شاخاندا بە ناوی )لا ئاگێرا( لە 
وڵاتی )بۆڵیڤیا( ئەم پیاوە شۆرشگێڕە تیرۆر کراوە. دیارە ]کاوێس[ هەردەم 
مەوالیدی باوکی ئازیزی کە ساڵی )١٩٢٨( بوو، پتر لە هی خۆی بە لاوە 
جوان بوو، بۆیە لە سەروەختی تەماشاکردنی وێنە تراژیدیەکە و خوێندنەوەی 
وتاری نێو گۆڤارەکە دەربارەی ژیان و کرداری )چێ گێڤارا(، لە ناخەوە 
هەستی بە شادمانییەکی گەورە کرد کە زانی )١٩٢٨( ساڵی لە دایکبوونی 

)چێ گێڤارا( یشە.

ئیدی وەک گەمەکانی پێشووی، ]کاوێس[ کۆی هەردوو ژمارەی دوو و 
هەشتی ئەم ساڵە جوانەیشی کۆدەکردنەوە و دڵخۆش دەبوو کە ئەنجامەکەی 
ساڵانی  کارتەکانی  سەر  ژمارەی  هەمان  ئەرێ،  دەیە.  ژمارە  دەبینی، 
خوێندنی لە قۆناغی بنەڕەتیی. دواتریش لە هەڕەتی جەوانییدا، لەو کاتانەی 
بە تەواویی مەیلی خۆی دابووە یاری تۆپی پێ، ]کاوێس[ ژمارە دە-ی لە 
شاشەی تەلەفزیۆندا بە سەر پشتی فانیلە شینەکەی )مارادۆنا( دەبینییەوە 
و  ڕێکەوتە  بەم  بوو  ئای، چەندە سەرسام  دەکردن.  جوانەکانی  کە گۆڵە 
هەبوونی ئەم دوو پیاوە ئەرژەنتینییە چاو و برۆ ڕەشە لە یادەوەرییدا، دوو پیاو 
کە هەریەکەیان لە دەور و زەمان و مەیدانێکدا، بەرەو ترۆپکی سەرکەوتن 

ئەسپی خۆیان تاوداوە و سەرکەوتون.
لە ڕۆژێکی باراناوی مانگی سێی ساڵی ١٩٨٣، ]کاوێس[ تازە ماڵی 
]موحەمەد قادر[ ی هاوڕێی بەجێهێشتبوو، پاش ئەوەی بە کتێبە سوورەکانی 
نێو باولەکەی ئاشنا ببوو کە لە شوێنێکی زۆر نهێنی دایشاردبوون. ئەو 
لە گەڕانەوەی بەرەو ماڵ، کە بەڕێوە دەڕۆیشت وێنا تراژیدییەکەی )چێ 
گێڤارا( ی لە پێش چاوان بوو، ئاخاوتنە نهێنییەکانی هاوڕێیەکەیشی لەبەر 
دڵ و سەر زوبانییدا یەک لە دوای یەک دەگوتنەوە.. ]کاوێس[ هەر لە 
دەستپێکدا گوتنەکانی سارد و سامناک دەهاتنە گوێ، بە تایبەت کە ناوی 

نهێنی ]زەردەشت[ ی بۆ خۆی هەڵبژاردبوو. 
]کاوێس[ لە نێو قووڵایی گوێچکەکانییدا سەدای دەنگی هەردوو تیپی 

)س ( و )ش( لە ژمارە سێزدە و سێ و هەردوو ناوەکەی خۆیشیدا، لە دەنگ 
و جوولەی مارێکی سرک دەچوو کە هاکا خەریکە پێوەی بدات. بەڵێ، 
مارێکی خوێنسارد و ترسناکی لە ژێر پێیەکانیدا دەبینی کە هەندێکجار 
وەک سێبەری گورگگەلێکی سەر بەفر دیاربوو، یان وەک تارمایی دڕندەیێ 
کە لەنێو پێستی مرۆڤدا بێت و لە دەزگایەکی سیخوڕیی کار بکات. ئەو 
ڕۆژگارانە لە ناوی ]تەحسین[ دەترسا و نەخش و بەندێکی شەیتانانەی بە 
خەیاڵانەیدا  ئەو  لەنێو  بۆیە  دەبینی.  خائینە  پیاوە کوردە  ئەم  ناوی  دوای 
تەماشای ژێر پێیەکانی و ئەملاوئەولای دەکرد، دەتگوت هەمیشە لە شتێک 
دەگەڕێ کە هەمیشە مایەی ترس و ئازارە بۆی.                                                 
 ]کاوێس[ هەتا ئەو ڕۆژەی ئەم نيگاره پەرپوت و کۆن و ڕەشوسپییە لە 
ژێر خۆڵ و بەردی نووکی شۆڤەڵێکدا، کە دیواری خانوویێکی ئەوبەری 
ماڵیانی تێکدەدا، نەدۆزيەوە، هەرگیز پێشبینی ئەوەی نەکردبوو کە دواتر 
ژیانی وی لەچاو هی ]موحەمەد قادر[ ی هاوڕێی ئاڕاستەیەکی دیکە 
وەردەگرێت. ]کاوێس[ خۆیشی نەیدەزانی بۆچی لە سەروەختی تەواوبوونی 
کاری شۆڤەڵەکە پێیەکانی بەرەو نێو باخچەی ئەم ماڵەی دەبەن کە هی 
پیرەژنێکی بسک سۆری و کەزی شۆڕی دیان بوو؟ ژنەی ماڵ وێران، 
نێو شیوعیيەکان  يوسف(ی  )قەشە  بە  پەیوەندی  بوو  دەمێک  کوڕەکەی 
وێرانکرنی  و  خاپوورکردن  لە  تەواویی  بە  شۆڤەڵەکە  هەتا  بۆیە  کردبوو، 

ماڵەکە نەبۆوە، سەربازەکانی کارەکەیان ئەنجام دەدا لەوێ نەکشانەوە. 

]کاوێس[ دەستی دەبات بۆ پارچە پەڕۆییەکی گەچراو و ڕزیو کە لە نێویدا 
نيگارێك هەبوو، بەڵام پێش ئەوەی بە وردی سەرنجی کەسە نادیارەکە بدات، 
سەرەتا نووسینەکانی پشتی نيگارەکە دەبینێت کە بە ئاستەم دەخوێندرایەوە 
و نوسرابوو ]سڵێوا یەعقووب حەننا[. ئەوەی بۆ ]کاوێس[ جێگەی گومان 
و سەرسوڕمانێکی زۆر بوو، کەسە نەناسراوەکە ناوی ]سڵێوا[ یە، کە سەد 
ساڵی ڕێک، لە هەمان ڕۆژ و مانگی لە دایکبوونی خۆی لە ڕێکەوتی 
)١٨٦٧/٣/٤( لە شاری شەقڵاوە لە دایک بووە. ئیدی ]کاوێس[ وەک ئەوەی 
شتێکی ئەنتیکی بە نرخ و بێوێنەی دۆزیبێتەوە، یەکسەر نيگارەکە دەخاتە 
نێو گیرفانێکی، دواتریش زوو خۆی دەگەیەنێتە کن ]سورما[، نەوەک ئەو 
دۆزینەوەیە گرنگەی کەمێک بە ژیانی وی پێوەست بێت. بەدەم ڕۆیشتنەوە 
لەپڕ  لێی ڕادەمێنێت، دواتر  نيگارەکە لە گیرفانی دەردەهێنێت و تاوێک 
دەچێتە نێو چاوانی کەسەکەی ناوی ]سڵێوا[ یە و تێیدا ون دەبێت. ئیتر خۆی 
لە زەمەنێکی دیکە دەبینێتەوە کە پۆشاکێکی سووری مەتڕانانەی لەبەرە و 

بە قۆڵبەستراوی بۆ کوشتن بەرەو ژێر دار بەڕوویەکی گەورەی دەبەن.
یەک – دوو ساڵێکە، ناوی ]سورما یەعقووب حەننا[ هێندە نزیک و 
ئاشنایە بە گوێچکە بچووکەکانی ]کاوێس[، بۆیە هەموو بەیانیان لەگەڵ 
بە ئاگاهاتنی لەخەودا، هەست دەکات سەدای ئەم ناوە وەک زەنگی کلێسا 
کە  نەبوو  خەیاڵەدا  لەم  هەرگیز  کەچی  دەزرینگێتەوە.  و  ئامادەیە  لەوێدا 
نيگارەکە،  سەر  ڕووخساری  بۆ  کورت  تێڕامانێکی  هەر  بە  ڕۆژگارێک 
لەبەرانبەر ]سورما[دا خۆی وەک کەسێکی نەناس و بیانیی ببینێت، لەخۆڕا 

نيگارەکەوە،  سەیرکردنی  بەهۆی  ئەو  دەکات.  شەرمەزارییش  بە  هەست 
خەیاڵەکانی بەرەو دونیایەکی دەبەن کە پڕە لە دیمەنی شەڕێکی نگریس 
و خوێناوی بەناوی )سەیفۆ(. بەڵێ، شەڕێک لەچاو ئەوەی لە شەقڵاوە و 

دەوروبەری دەگوزەرا، چیرۆکەکانی گەلێک تاڵ و دژوار و خوێناوین.
ئەو ڕۆژەی ]کاوێس[ نيگارەکە پێشانی ]سورما[ دەدات، دەبینێت ئەویش 
لە ئاستیدا هەڵوێستەیەک دەکات و نازانێت چ بڵێت. دواتر بۆ تاوێکی درێژ 
لە سیما و ناوی کەسەکە ڕادەمێنێت و بە خۆی دەڵێت کە چۆن کەسێکی 
وەها لە سەردەمێکی پێشیندا هەبووە و ناوەکەی کتومت لە هی ئەو چووە. 
هەڵبەت بۆ ئەو هەرگیز جێگەی باوەڕکردن نەبوو و نەدەچووە عەقلییەوە کە 
کەسەکەی لە نيگارەکەدا سەروڕووی جەوانی دیار و نادیار بوو، برایەکی 
بێت و لە زەمەنێکی دیکە ژیا بێت. ئیدی خۆی و ]کاوێس[ سەرباری ئەوینە 
یاساغ و پڕ لە ترسەکەیان، وەها دیاربوو هێندە پێوەست بە نيگارەکە دەبن، کە 
هەر یەکێکیان بێ هەبوونی چتاقە هۆکارێک لەوی دی دوور دەکەوێتەوە و 

بە شێوەیەکی تراژیدی و جوایەزیش ڕووبەڕووی مەرگ دەبێتەوە.
]کاوێس[ زۆربەی جاران کە لە نيگارەکە ڕادەمێنێت، خۆی لێ دەبێتە 
کەسی سەر نيگارەکە و حەز دەکات سەرتاپای چیرۆکی ژیان و مەرگی 
بۆ خەڵکی بگێڕێتەوە. هەست دەکات ڕۆژ لە دوای ڕۆژ لە نێو نيگارەکەدا 
دەتوێتەوە و ترسەکانی لە هەڵگرتنی ناوە تازەکەی کە ]زەردەشت[ە دەڕەونەوە 
و لەگەڵ سەدای دەنگی تیپی )ش( ئاشت دەبێتەوە. خۆی وەها دێتە پێشچاو 

کە موغێكی زەردەشتییە و لە شاخی سەرکەشی سەفیندا زۆرانبازی لەگەڵ 
شێرێکدا دەکات و دەتوانێت بیبەزێنێت. لە نيگارەکەدا ورد دەبێتەوە وەک 
چۆن کەسەکە لێوەکانی بجوولێن و پێی بڵێت: )نا کاوێس گیان ئەوە تۆ نیت 
زۆرانبازی لەگەڵ شێر دەکەیت، بەڵکە باپیرە گەورەی منە کە ڕەبەنێکی 
دیندار بوو و ڕۆژێک لەسەر چیای سەفیندا شێرێکیشی کوشتووە.. دەی 
تۆ بە جوانی تەماشام بکە و بمناسە و بزانە کە من کێم، چۆن وەک تۆ 

شەقڵاوە و تیپی )ش( م خۆش دەوێن!(
لێرە بە گومان دەبێت و کەمێک بە دڵتەنگییەوە تەماشای  ]کاوێس[ 
ڕووخساری کەسی سەر نيگارەکە دەکات کە هێشتا نازانێت کێیە؟ دیارە 
خەریکە پێ ببێژێت: )سڵێوای ئازیز لەوانەیە تۆ ڕاستی بڵێیت، بەڵام کێ 
دەتوانێت مێژووی )میرعیزەددین شێری کوڕی میر سەیدی شا عەلی بەگ( 
لەبیر بکات کە چۆن سەردەمی منداڵیی خۆی لە شەقڵاوە بەسەر بردووە و 
دواتریش کە گەورە بووە بۆ ڕاو و شکاران لە هەولێرەوە هاتۆتە سەر هەردوو 
شاخی )پیرمام(و)سەفین(. ئەرێ، ئەو میرەی کە خۆی ناوی شێر بووە، 
دواتریش  کوشتبن،  و  گەوزاندبن  شوێنە  دوو  لەو  شێری  چەند  دەبێت  ئایا 
قانوونی  مێوانێکی وەک سوڵتان سولەیمانی  پێی  لەژێر  کەوڵکەکانیانی 
ئازیز!  ڕاخستبن کە بە دۆڕاوی لە تەورێز دەگەڕێتەوە شەقڵاوە؟ سڵێوای 
خۆزگە ئەو میرە ئازایەی ئێمەیش وەک )میرسەیفەدین(ی برا گەورەکەی 
بە قەزاوقەدەر لە ئەسپ دەکەوتە خوارەوە و دەمرد لەبری ئەوەی نائومێدمان 
بکات و بکەوێتە داوی سوڵتانێکی بێوەفا و دۆڕاو کە بە فێڵ و خیانەت 

نەبووایە هەرگیز نەیدەتوانی بیکوژێت و شانازی بە فێڵە سیاسیەکانی خۆی 
بکات لەبەرانبەر کورددا!(

لێرە ناوی شەقڵاوە و تیپی )ش( وەک دەنگی زەنگوڵ لەنێو قووڵایی 
گوێچکەکانی ]کاوێس[ دەزرینگێنەوە و دەزرینگێنەوە!              

ئایا دەبێت شەقڵاوە و تیپی )ش( چ پەیوەندییەکان بەیەکەوە هەبێت!؟ 
لەو کاتەی ]کاوێس[ وەها ئەبڵەق و شاگەشکە بوو، هەست دەکات کەسی 
سەر نيگارەکە بە شێوەیەکی ڕاستەقینە لە بەرانبەری وەستاوە و دەیدوێنێت؟ 
نهێنییەکی  بێژێت کە چ  پێی  و  بپرسێت  لێی  ئایا ]کاوێس[ چۆن  بەڵام 
شاراوە لە پشت پەیوەندی نێوان ناوەکان و ڕووداوەکان هەیە.. ئایا ئەگەر ئەم 
شارە جوانەی هەردووکیانی تێدا لە دایک بوون ناوێکی دیکەی هەبووایە، 
)شەفیق ئەفەندی( و )شاکیر فەتاح( لە دوو سەردەمی جیادا دەبوون بە 

یەکەم مودیری ناحیە و یەکەم قایممەقام بۆ مێژووی شەقڵاوە.
تاکسییەکە لەسەر پردەكەی )رووسارك(ەوە بەرەوە )میراوە( سەردەکەوت، 
]کاوێس[ لە نێویدا دووبارە دەگەڕایەوە سەر ئەم هزرکردنانەی پێشتری و وەک 
ئەوەی لە پەنجەرەکەی ماڵی ]سورما[ بگەڕێت کە نزیکەی سەعاتێک بوو 
بەجێیهێشتبوو، یەکسەر لە پەنجەرەی پشتەوەی ئۆتۆمبێلەکەدا ئاوڕی لە 
شەقڵاوە دایەوە. لەو شوێنە ئاستەمەدا هەمیشە شەقڵاوەی وەک سێگۆشەیەکی 
جوان یان زێی مرۆڤی مێ دەهاتە پێشچاو. ئیدی ئاخێکی قووڵی هەڵدەکێشا 
و هەستی دەکرد لە ناخەوە بریندارە کە چۆن شارە جوانەکەی بووە بە مەیدانی 

شەڕ و ململانێی برا بەشەڕچووەکان. ]کاوێس[ بە نیگای لاچاوێکی پیاوە 
قەڵەوەکەی تەنیشت خۆی دەبینی و لەم رۆژگارەدا لە خۆیشی بە گومان 
بوو. پیاوەکەی لە پێش چاوان دەبوو بە )سەید تەهای نەهری( و وەهای 
مەزەندە دەکرد کە ئەم پیاوە سوور و سپیی و بە ویقارە، ئەو لەگەڵ خۆی 
دەباتە شاری بەغدا هەتا لەگەڵ ئینگلیزان ڕێکی بخات.. ئیدی لە شوێنێکدا 
قەرار ناگرێت و ناحەجمێیت، تاوێک تەماشای شەقڵاوە دەکات و حەز دەکات 
وەک )سمایل خانی شکاک( جەربەزە و ئازا بێت و یەکسەر لە ئۆتۆمبێلەکە 
دابەزێت و بەسواری ئەسپە کەحێل و خۆشڕەوەکەی بەرەو شەقڵاوە بگەڕێتەوە 

و داوای لێبوردن لە ]سورما[  بکات.
شەقڵاوە زوو لە ]کاوێس[ بزر دەبێت و لە جیاتی هەردوو شاخی )کڵاو 
دەردەکەون،  چاوانی  پێش  لە  زەقی  بە  ئاغا(  حەمەد  )کەپکی  و  قاسم( 
بێزار  تفەنگاندا  و  ئارپیچی  و  تۆپ  گوللـە  زەبری  لەژێر  هەردووکیان 
پێش  لە  تاکسیەکە  هەڵنایەت...  دەڵێی جارێکی دیکە خۆر  دیارن.  بێزار 
مزگەوتێکی سەر جادە لە )باتاس( دەوەستێت و شۆفێرەکە بۆ فریاکەوتنی 
نوێژی مەغریب بلەز دەچێتە ژوورەوە. لەم چاوەڕوانییە کوشندەیەدا ]کاوێس[ 
دەکەوێتە نێو زیندەخەونێک و بەردە کۆنەکانی دامێنی چیای )بەنی حەریر(
ی لێ دەبن بە پیاوی ئەسپسوار. ئیدی یەکسەر پانۆرامای لەشکری هەردوو 
کوڕە نەیارەکەی عاشقی شەقڵاوە، شاقوڵی بەگی میری سۆران، کە )میر 
بوداغ بەگ( و )میر سلێمان بەگ(ن دەبینێت، چۆن بۆ یەکدی کوشتن لەم 

شوێنەدا بە هەموو هێزیانەوە خڕبووینەوە و دەجەنگن.



 قه‌ڵه‌مه‌ پاركه‌ره‌كه‌ی باوكم    17

بە  نیگەرانییەک  شێوەی  هەردەم  نيگارەکە،  دیتنی  دوای  ]سورما[ 
ڕووخساریەوە دیار بوو و چەند جار دەیەویست بچێتە کلێسا و دڵی خۆی بۆ 
]قەشە یوحەننا شێر[ بکاتەوە دان بە هەموو شتێكدا بنێ. لە لایەک پێی بڵێت 
کە کوڕە تاقانەکەی ]مەلا حوتان[ ی خۆشدەوێت، لە لایەکی دیکەیش باس 
لەو نيگارە بکات کە سەروسیمای کوڕە دیانێکی نەناسراوی بە ئاستەم لەسەر 
دیارە و حوزنێکی گەورەی تێدا دەخوێندرێتەوە کە نازانێت هۆکارەکەی چییە؟ 
حەفت ڕۆژ بەسەر نەورۆزی ساڵی )١٩٨٦( تێپەڕی بوو، کەچی هێشتا 
]سورما[ لە زەینیدا لەنێوان ئەم چوون و نەچوونەی بۆ کلێسادا دۆش دامابوو. 
ئەو  هەواڵی کوژرانی  لەگەڵ  ]سورما[  نەگەیشتە شەوێ کە  لێ، کات 
قەشەیە جوانە لەبەردەم ماڵەکەیدا لە گەڕەكی زێوەر، وەک دار هەنارێکی 
بەر ڕەشەبا بە توندی ڕاچڵەکا و دەرد و کەسەرێکی گەورەیش لەنێو دڵ و 
دەروونی بەجێما. هەروەها وەهای لەو کرد کە هەست بکات چیرۆکی ئەوینی 
و وێنەکە بۆ هەتاهەتایێ نەک تەنها هەر لە کیس قەشە چوو، بەڵکە دواتر 

لەنێو دڵ و گیرفانی ]کاوێس[ یشدا فەنا دەبێت و نامێنێت.
]کاوێس[ بۆ یەکەمجار کە ]سورما[ی بینیی، هەستی کرد هەتا لە 
دونیا مابێت، لەو کیژە بترازێت دڵی بۆ یەکێکی تر وەها نەخاتە سەر پشت. 
ئەو لە نێو کتێبەکانی دەمێک بوو کەوتبوونە بەر دڵی، هەردەم خۆی وەک 
کارەکتەری رۆمانێک دەبینی کە سەروکاری لەگەڵ ئەوینێکی ئەبەدیی 
و پاقژ دایە و بەس. لێ، هەرگیز ئەوەی نەدەزانی کە ڕۆژگارێک ئەوین و 

سووتانی بۆ کچە کلدانییەک وەک )شێخی سەنعان(، بە جۆرێک شەیدا و 
دێوانەی دەکات. ئیدی بەر لەوەی پێشتر بە هۆی بیروباوەڕە مارکسییەکەی 
واز لە پێڕەوکردنی ئاینەکەی بهێنێت، بۆ گەیشتن بە ] سورما [یش بێباکانە 

ئامادە دەبێت بە تەواویی لە ئاینی باووباپیرانی کە ئیسلامە وەربگەڕێت! 
]کاوێس[ ئەو بەیانییە فێنک و شێدارانەی هەڕەتی منداڵیی خۆی چاک 
لەبیرە کە هاوینان بەر لە هەڵاتنی خۆر دەبووایە دەستی باوکی بگرێت و 
گچکەکانی  پێیە  بێزاریی  بە  زۆر  کاتانەی  ئەو  بچێت.  مزگەوت  بەرەوە 
هەر  هێشتا  لێ چاوەکانی  ڕادەکێشان،  بەدوای خۆی  هەڵتوک  هەڵتوک 
لەسەر جێگە و باڵینگانی خەودا بەجێمابوون. باوکی ]کاوێس[ دەبووایە زوو 
بگات و )ئەڵاهوئەکبەرەکەی( بخوێنێت، دواتریش پێکەوە لەگەڵ کوڕەکەی 
بچنە نێو ڕەزی دامێنی چیای سەفین و هەتا دەمەو نیوەڕۆ وێکڕا کاری 
ڕەزداری بکەن.. بۆ سەروەختی بانگی عەسریش ]مەلا حوتان[، ]کاوێس[ی 
کوڕی لەگەڵ کۆمەڵێک منداڵی فەریک و هەراش لە ژوورێکی ئاووس بە 
تیشکی خۆرەتاو و جریوەجریوی چۆلەكه‌کانی سەر دارچنارە كلۆر و بڵنده‌كان و 
دەنگی خوڕەی ئاوی کانییەكەی مزگەفتی گەورە دادەنا و هەموویانی فێری 

)جزووی عەممە( و دەرسەکانی نه‌حو و سه‌رفی عەرەبیی دەکردن. 
  ]کاوێس[ لە یەک لەو ڕۆژانەی گەڕانەوەی لە ڕەزه‌كه‌ی باوکی لە 
ئاوە سارد و سازگارەکەی )ناوه‌نجی( تێنوویەتی خۆی دەشکێنێت. بەر لە 
سەعاتێک لە خۆرئاوابوونیش لە خوار كانیاوه‌كه‌ی)بێترمە( خۆی دەبینێتەوە 

و نیگای چاوەکانی دەکەونە سەر ڕووی سپیی و پەمەیی کیژێک کە بە 
دەستە قامک درێژەکانی دەمێک لە ئاوەکەی دەخواردەوە و دەمێکیش بەردە 
ورد و زەرد و سوورەکانی لە نێو ئاوەکە هەڵدەگرتنەوە. بۆ ]کاوێس[ هەتا 
دوارۆژی ژیانی و کوژرانی لە دەڤەری هەکارییدا، ئەم دیمەنە و دیتنی 
]سورما[ لە سەر ئاوی )بێترمە(، جوانترین و کاریگەرترین ڕووداو بوو کە لە 
یادەوەرییدا بە قووڵی نەخشابن. بەڵێ، تەنیا ڕووخساری جوانی ]سورما[یش 

بوو کە لەم سەروەختەی ڕۆحدانیدا تیژ تیژ بە پێش چاویدا ڕەت بوو.
]مەلا حوتان[ گەلێک جار هۆشداری دابوو بە کوڕە هەراشەکەی کە 
لەو جادە لێژ و جوانەی نێو داران نەپەڕێتەوە کە سەرێکی لە نزیکی ئاوی 
)بیترمە( وە وەک ماریکی ڕەش بە نێو داراندا ڕووەو خوار دەچوو؛ نەوەک 
حەزی بچێتە ئەو ئا‌‌ره‌ق و شەرابانەی كه‌ لە ناو باخی ماڵە دیانەکان دروست 
دەکران، یانیش بکەوێتە داوی کیژە دیانێک و ڕیسەکەی لێ بکاته‌وه‌ خوری. 
لێ، مەلا هەرگیز نەیدەزانی کە دواتر کوڕە تاقانەکەی مارکیسیستێکی 
هێندە چەپڕەو و هیشکی لێ دەردەچێت، کە وەهای لێ دەکات سەد خۆزگە 
بە ڕیشە پانەکەی )شێخی سەنعان( بخوازێت لەچاو هی پیاوێکی بیانیی 
و دووری وەک )چێ گێڤارا(. مەلا لەبەرئەوەی ڕۆژگارە درێژەکانی لەنێو 
مزگەوت و ڕەز و باغەکەیدا بەسەر دەبرد، هەرگیز بە ڕیکەوتیش گوێی لەم 
قسانەی پیاوانی نێو چایخانەکەی )حەسۆی چایچی( و ژنانی )سه‌قاو(و 
بەر دەرگای گەڕەکەکانی )تەمتەم( و )کریکۆر( و )سیمۆن( نەدەبوو کە 
چیڕۆکی دڵداری نێوان ]کاوێس[ و ]سورما[ یان بە چەندین شێوە دەگێڕایەوە.

لەو رۆژەی ]کاوێس[ ]سورما[ دەبینێت، بە دەستی خۆی نەبوو هەنگاو 
بە هەنگاو وە دوای دەکەوێت. ئەو هەر کە هەستی دەکرد خشپە خشپی پێیە 
ترساوەکانی دەبیسترێن، خۆی لە پەنای دار چنارێک یان دار گوێزێکی 
گەورە دادەشارد. ماڵی ]سورما[ لە لێژاییەک بوو و جۆگەلە ئاوه‌ سارده‌كه‌ی 

كانی بێترمه‌ بە بەردەم دەرگا دارینەکە و تانۆکە دریژەکەیاندا ڕەت دەبوو.
ماڵەکە لەنێو باخچەیەکی گەورەی پڕ دارهەنار و هەنجیر و ترێی سه‌رپه‌رچ 
ماڵەکە چەند  دەرگای  داهاتوویدا  لە ڕۆژگارەکانی  ]کاوێس[  هەتا  بوو، 
جارێک نەخاتە سەر پشت، نەیدەزانی گوڵ و گوڵزاری چ بەهەشتێک لەوێدا 
چاوەڕوانییەتی. ]کاوێس[ ئەو ڕۆژە شەقڵاوەی وەها جوان و نۆستالژی هاتە 
بەرچاو کە دیمەنەکەی هەتا درەنگانێ و ساڵانی دواتر، شێوەی بەهەشتێکی 

هەبوو و لە زەینی دەرنەدەچوو.
بۆیە بەرلەوەی پێیەکانی بخاتە سەر ڕێگەیەکی قاچاغ و بەرەو دەڤەری 
هەکاری بڕوات، لە ژێر دار بەڕوویەکدا تاوێک دادەنیشێت و قەڵەم کاغەزێک 
دەگرێتە دەست هەتا نامەیەک بۆ ]مەلا حوتان[ ی باوکی بنووسێت و پێی 
بێژێت کە هەتا ئێستا لە شەقڵاوەی جوانتر نەبینیوە. ئایا ]کاوێس[ چۆن 
بزانێت کە خاوەنی نیگاره‌کەیش لە ساڵی )١٩١١(دا پاش ئەوەی بە ژمارەی 
دەڤەری  ئاواییەکانی  و  گوند  بە  مەسیح(  )حەزرەتی  تەمەنی  ساڵەکانی 
باژێڕی سێرت گەڕابوو، نامەی بۆ ]قەشە پترۆس[ی برا گەورەی نووسیوە و 

گوتویەتی لە شەقڵاوە جوانتری نەبینیوە.

]کاوێسی مەلا حوتان[ کە سەری هەڵگرت و ڕۆیشت تەمەنی بیست و 
هەشت ساڵان بوو، لێ وەک شەقڵاوە لە نێو بەزمی شەڕێکی گەرمی برایاندا 
هەناسەی لێ بڕابوو. هەستی دەکرد کەسێکی دووکەرتە و بە بیروباوەڕێکی 
سۆر سۆرەوە وەک چیای )سۆرک( لەنێوان شەڕە تەقەی هەردوو لایەنی 
سەر ئەم خاک و خۆڵە، بێزار بێزارە و دەناڵێنێت. ]کاوێس[ دەبینێت لە سەرێک 
ئەویندارە غەیرە دینەکەی تێی ڕادەمێنێت و ڕۆندکە گەرمەکانی هۆن هۆن 
بە هەردوو دەستە سپییەکانی دەسڕێتەوە، لە سەرەکەی دیکەیش لەنێو ڕەز و 
باغێکی وشکبوودا مەلای باوکی دۆش داماو دانیشتووە و هەست دەکات 

چیتر کوڕە تاقانەکەی نابینێتەوە.. 
ئەو بەو هاوینە بە جادە فێنکەکەدا و به‌ژێر سێبه‌ری دار ئه‌سپینداری 
تەڕی  ماچێکی  ئەوەی  پاش  دەبێتەوە،  غلۆر  دیانان  باخچه‌كانی  تانۆكی 
لەسەر ڕوومەتە پەمەییەکانی ]سورما[ بەجێهێشتووە و تێر تێر دەستی باوکی 
ئازیزی ماچ کردووە، هەوڵ دەدات زوو بگاتە گەراجی نێو بازاڕ و سواری 
تاکسییەک بێت هەتا بەرەو دەڤەری شارۆچکەی )دیانا( و سەرووتری ببات.
بەدڵ  پڕ  )دیانا(ی  شارۆچکەی  ناوی  تاکسییەکەدا  لەنێو  ]کاوێس[ 
ناسیبوو، وشەی )دیان( جۆرە  لەوەتەی ]سورما[ی  دەوێت، چونکە  خۆش 
سۆز و ئارامی و مانایەکی سەیر و سیحراویی دەخستە نێو دڵ و دەروونی.  
ئەرێ، ]کاوێس[ دواجار کە نەگەیشتە ژێر کەپری ئەویندارە جوانەکەی، 
بەناچاریی لەنێو گەرمەی ململانێ و شەڕە بێ ئەنجام و بێهوودەکەی برایاندا، 



22   دیدار مه‌سیفی

سەری خۆی هەڵگرت و بە یەکجارەکی شەقڵاوەی بەجێهێشت. دواتریش هەتا 
لە چیاکانیش ئاوابوو، هەر نەفرەتی بۆ ئەو کەسانە هەنارد کە تەونی ئەوینی 

نێوان ئەو و ]سورما[ یان وێران و تێکەڵ بە نانوئاوی سیاسەت کرد.
لە سەروەختی سواربوونی بۆ نێو تاکسییەکە، ]کاوێس[ تەماشایەکی پەلە 
هەورە شەرمنەکانی سەر چیای هەورێی دەکرد و لە ناخیەوە هەستی کرد کە 
ئاسمانی لە زەوی خۆشتر دەوێت. ئەو بەر لە دۆزینەوەی نیگاره‌کەی ]سڵێوا[، 
دەمێک بوو ئەم بیرۆکەیەی وەها لە زەیندا گۆڕابوو کە ئەوەی لەژێر خاکدا 
حەشاردراوە گەلێک پەنهان و ئاڵۆزترە لەوەی لە ئاسمانەوە دیارە. هەڵبەت لە 
دیدی ئەو هەر ئەوەیش بوو کە جوایەزی نێوان خودا و مرۆڤ پێشان دەدا. 
خودا شتەکانی خۆی بە ڕوونی لە شاشەی ئاسمان هەتا بڵێیت سیحراویی 
و ڕەنگاوڕەنگ دەردەخات و هەتا سەریش وەها بە جوانیی دەیانهێلێتەوە.. 
سەیر بکە هەورەکان هەردەم دێن و دەڕۆن، ئەستێرەکان لە ئەزەلەوە بە هەزاران 
ڕەنگ خۆیان دەنووێنن و بە بەردەوام لەوێدا دەبریسکێنەوە، مانگ هەر مانگە 
و خۆریش هەر یەکە و نابێت بە دوو. کەچی هەرچی مرۆڤە وەهایە و وەک 
پشیلە، هەردەم شتان دەشارێتەوە و دەشارێتەوە.. ئەو لە پێش خۆی دەیگوت 
دەبێت چەندین مرۆڤی  ئایا  برایانیشدا،  نێوان  ناوخۆیەی  لەم شەڕە  خودایە 
بێتاوان لەسەر هیچ و لەخۆڕا خوێنیان ڕژا بێت و بە بێ چارەنووس لە دەرەوەی 

مەیدانەکانی شەڕ و زیندانەکان بەجێ مابن؟ 
و  دڵگڕان  هێندە  زیندانیکرانیدا  و  ڕۆژگارەکانی گۆرین  لە  ]کاوێس[ 

پەرێشان بوو، بۆیە لە پەنجەرە بچووکەکەدا هەمیشە دەیڕوانیە چیای سەفین. 
شەوانە بەسەرهاتی فلیمێکی دەبینی پڕ بوو لە وێنە و ڕووداو و بەسەرهاتی 
و  شەقڵاوە  نێو  بچووکەکەی  شەڕە  بە  کردبوو  لەو  وەهایان  کە  تراژیدی 
دەورووبەری بڵێت – مشتێک لە خەروار. سەرەتا لە خوار ئەشکەوتی )پیر 
وسو رەحمان( دۆڵێکی ڕەش و تاریکی دەهاتە پێش چاو کە لە چوار لاوە بە 
چیای بڵند دەور دراوە. بە سەدان ئەسپسوار لە بەرزاییەکان وەستاون و چەند 
هەزار کەسێکی پێکهاتوو لە منداڵ و ژن و پیاو وەک مێگەل بەرەو ئەم 
دۆڵە قووڵە کە ناوی )واوەیلا( یە تاودەدەن. ئەسپسوارەکان دەسەڵاتی ئەوەیان 
هەیە بە ئاغای گوندەکەکانی دەوروبەر بڵێن کە چی خراپە بەم خەڵکەی 
بکەن. خۆیشیان لە دوورە وەک گەمەیەکی نامرۆڤانە ئەو خەڵکە یەخسیرە 
دەدەنە بەر تیربارانی تفەنگاکانیان و دەیانکوژن. ئاغا هەیە هێندە خوێنسارد و 
چاوقایمە، پاش ئەوەی خۆی و پیاوەکانی هەتا ماندوو دەبن کوشتوبڕ دەکەن، 
کیژە جوان و هەرزەکارەکان جوایەز دەکەنەوە و لە ئەسپەکان و پێش خۆیانیان 
لەبەردا  جلوبەرگیان  و  سۆیە  و  برین  لە  پڕ  دڵیان  کیژەکان  دەكەن.  سوار 
دادڕاوە.. هەیە لا ڕان و سمتی بە تەواویی بەدەرەوەیە، هەیە هەردوو مەمکە 
قیتەکانی تووڕە تووڕەن و بە بێزاریی دەڕوانە گوێی ئەسپەکان و ئەسپسوارە 
دڕەکانی لەدیار بەزمی ئەم تراژیدیایە زۆر بە خوێن ساردی وەستاون. دواتر 
لە شوێنێکی دیکە دەبینێت کۆمەڵە سەربازێک و باشچاوەشێک )دێره(‌ 
كۆنه‌كه‌ی سه‌ر گرده‌كه‌ گەمارۆ دەدەن کە چوار ڕاهیبەی تێدان. یەکەم جار 
هەموو کتێبەکان بە ژنەکان دەگوازنەوە نێو گۆڕەپانی )دێر(ه‌كه كه‌ به‌شی 

خواره‌وه‌ی گۆڕستانی دیانه‌كانه‌، وەک گردێکی گەورە لە کتێب ئاگری 
دەدەن.. ئینجا سەربازەکان بە سەرەنێزەی تفەنگاکانیان هەر چوار ژن بەرەو 
نێو ئاگرەکە قاودەدەن و لەگەڵ کتێبەکان دەیانسووتێنن. دیمەنەکان لە پێش 
چاوی ]کاوێس[ بە درێژایی پازدە ڕۆژ مانەوەی لە زینداندا، هەموو شەوان 
وەها بەردەوام دەبن و هەموو جارێکیش لە کۆتاییدا تارمایی پیاویکی چل 
و هەشت ساڵان دەردەکەوت کە ئەگەر سەر و ڕیشی هەڵبزرکاوی نەبووایە، 
ڕووخساری کتومت لە کەسی سەر نیگاره‌کە دەچوو. پیاوەکە هەموو شەوان 
نێو ئەم فلیمە کە ڕۆڵەکەی تەواو دەبێت  وەک کارەکتەرێکی سەرەکی 
ڕۆبێکی سووری مەتڕانان لەبەر دەکات و داوا و تکا لە بکوژانی دەکات 

کە بە گوللـە بیکوژن. 
لە پێش ژوورەکەی زینداندا چەکدارێک وەستاوە ناوی ]نوڕوڵڵا[ یە و 
بە ]کاوێس[ دەڵێت: »وەڵاهی دەبێت کیر و گونت لە بنەوە بەم چەقۆیە ببڕم 
و بیخەمە بەر دەمی كسۆكان. ئێمە شەڕ و کوردایەتی دەکەین و ئەتۆی 

ئەفەندیش تازە خەریکی دڵداریت لەگەڵ کیژە دیانان!« 
پاش  ئەشکەنجەدا،  لەژێر  قادر[  ]موحەمەد  مردنی  بەهۆی  ]کاوێس[ 
لایەک  لە  پڕبکاتەوە،  بەو  دژ  پاکانە  نەببوو  ئامادە  ئازایانە  زۆر  ئەوەی 
بەیەکجارەکی لەم هاوڕێیە کوردپەروەر و ئازیزەی دابڕا، لە لایەکی دیکەش 
هەرگیز  بەڵام  دوایەوەیە.  بە  هەمیشەیی  ترسێکی  هێشتا  دەکرد  هەستی 
دیواری  چوار  نێو  بکەوێتە  ڕۆژگارێک  کە  نەکردبوو  ئەوەی  پێشبینی 

ژووری بچووکی زیندانێک کە دوو کەسی هاوشاری خۆی بە ناوەکانی 
]موحەمەد[ و ]نوڕوڵڵا[ ئێشکگری لە پێش دەرگاکەی بکەن و شەوانیش 
بە قسە و لێدان ئازاری بدەن. بۆیە لەنێو ژوورەکەدا چاوەکانی پڕ بووبوون لە 
فرمێسک و هێندەی دەیهێنا و دەیبرد نەیدەتوانی ئەم دوو جۆرە کوردایەتییە 
وەک یەک تەماشا بکات. هەتا شەوێک ]کاوێس[ خەونێکی زۆر سەیر 
دەبینێت کە کتومت لە ڕووداوێکی ڕاستەقینە دەچوو. لەم خەونەدا خۆی 
دەبینێت سەر و ڕێشێکی ماشوبرنجی چڕ و پڕی هەیە و لە بری ]کاوێس 
مەلا حوتان[ ناوی ]ئەددای شێر[ە و لە ماڵی کەسێکدا بە ناوی )نوڕوڵڵا( 

حەپس و زیندانییە. 
لە سەروەختی ئەو خەونبینەدا، ]مەلا حوتان[ لە خەو ڕابووە و هزر دەکات 
چۆن پەنا بەرێتە بەر ماڵی )میرانی عوسمان بەگ( بەڵکە هەوڵێک بۆ 

کوڕەکەی بدات و لەو تەنگژەیە ڕزگاری بکات.
پیاوەکانی )عوسمان بەگی تەرزی( کە هاوڕێ و دۆستێکی نزیکی 
هەناسەبڕکێەوە  بە  بوو،  شێر(  )ئەددای  سێرت  باژێڕی  گەورەی  مەتڕانی 
لە ماڵی )نوڕوڵڵا( نزیک دەبنە و زوو تفەنگ دەخەنە سەر سەری هەتا 
ئەم پیاوە خائینە مەتڕانیان بە زیندووی ڕادەست بکات. لێرە ]کاوێس[ لە 
نێو خەونەکەیدا هەناسەیەکی پڕ لە ئارامی هەڵدەکێشێت و هەست دەکات 
خۆیشی سبەی ئازاد دەبێت. هەرچەندە ئەو خۆی لەسەر شتێکی هیچ و 
بێ بنەما گیرابوو، کە هەرگیز جێگەی باسکردن نەبوو و ]مەلا حوتان[ یش 

نەیدەزانی چۆن شەرحی جۆرە بوختان و تاوانێکی وەها کرێت بکات کە بە 
پیلان دژ بە کوڕەکەی داڕێژرابوو.

ئایا یەکسەر وەک خەڵکی بڵێت ]کاوێس[ ی کوڕیان بینیووە و چووە 
دزی لە ماڵە دیانێکی بەستەزمان بکات کە تاقە کچێکی جحێڵ و کوڕێکی 
دە ساڵانی هەیە؟ ]مەلا حوتان[ کە دەچێتە سۆراغکرنی کوڕەکەی دوای 
بە  نەمابوو، چەکدارەکانیش هەر هەمان شتیان  دیار  بەیانییەوە  لە  ئەوەی 
گوێی ]مەلا[ دا دابوو، بێ ئەوەی کەسێک هەبێت گرینگی بە ئەوینی 
مەموزینانەی ]کاوێس[ بدات لەگەڵ ]سورما[ کە لەوانە بوو بۆ هەتایێ 
تۆی تەبایی لەنێو هەناوی ئەم خاک و خۆڵە جوانەدا بچاندبایە و كچ و 

كوڕانی دوای ئه‌وان به‌هۆی عه‌شقه‌وه‌ نه‌كوژرابان!
بەڵێ، ]کاوێس[ ئەو ڕۆژە پایزییەی مانگی ئەیلولی )١٩٩١( هەرگیز 
و  گێڕ  شین  ژنە  ئاپۆڕەی  لەنێو  ئازیزی  ]سورما[ی  کە  ناچێتەوە  لەبیر 
ڕەشپۆشەکاندا دەبینی کە چۆن ڕووی وەک مانگی بە ئەستێرەی فرمێسکان 
بوو. ]کاوێس[یش  پێوە دیار  ئەم کۆستە گەورەیەی  گەشابووەوە و خەمی 
لەگەڵ ناشتنی تەرمی  بیست و سێ کەسی بێتاوان کە تەرمی ]موحەمەد 
قادر[ ی هاوڕێیشی تێدابوو، دونیایەک خەمباری لە سەر ڕووی نیشتبوو، 
لێ کەمێک شادمان بوو کە دەیبینی بۆ یەکەم جار لە مێژووی شەقڵاوەدا 
کەسانی ئیسلام و دیان وێکڕا لە گۆڕستانێک دەنێژرێن.. ئەو بە سەرسامییەوە 
لەو دیمەنە ڕادەما و لە خۆی دەپرسی کە ئایا دەبێت لەنێو ژوورە تاریکەکانی 

زینداندا ئەم کەسانە: )ئەحمەد ئەفەندی( و )دکتۆر یوسفی ددانساز( و 
)مام عەبدوڵڵا( و )مام حەمید( و )سابیر کوردستانی( و )جیهاد تۆما( و 
)حەسەن زەخۆک( و )مستێی زەخۆک( و )حەمید( و )مەجید( و )هیوا( و 
)سەفین( و )نەریمان( و )عەبدولقادر( و )عەبدولخالیق( و )وسو( و )شێروان( 
و )مستەفا بەربەر( و )گەیلان( و )موحەمەد( و )مەلا فەلاح( و )نەوزاد(، 
چۆن ڕاز و نیاز و دەردە دڵیان بۆ یەک و دوو باس کردووە، هەتا وەها بەم 
شێوەیە بووین بە قەوارەی یەک ڕۆحی مەزن و گەورە کە لە بەهەشت نەبێت 

لە چتاقە زیندانێکدا جێگەی نەبێتەوە؟
]کاوێس[ یەک لە ژووانەکانی خۆی لەگەڵ ]سورما[ی دا وەک ترۆپکی 
ڕووداوێکی هەرە خۆش و چێژبەخش دەهاتە بەر چاو و هەستی دەکرد تا 
هەتایێ لە زەینیدا وەک خۆی دەمێنێتەوە. بۆیە لە سەروەختی ڕۆحدانیشیدا 
کە گوللەیەکی بە تەختی نێوچەوانی و سەر دڵیەوە کەوتبوو، هەر هەمان 
دیمەنی ]سورما[ی بینییەوە کە بە دوو کەزییە زەرد و ئەستوورەکانی لە 
بەرانبەری وەستاوە و کەپووە جوان و قنجەکەیەشی لەسەر کەپووەکەی وی 
داناوە. لەو ژووانەدا ئەوان زوو لێوەکانیان بەر یەکدی کەوت و ئیتر ماچ 
]کاوێس[  بوو..  هەردووکیان  بڕیارەکانی  و  جوولە  بزوێنەری گشت  تاکە 
دەتگوت بەو شەرابە مەستە کە ڕۆژێک لەگەڵ ]موحەمەد قادر[ دا لە 
دوکانە گچکەکەی ]مام سولاقا[ کڕیبوویان و بە دزی ]مەلا حوتان[ و 
]مام قادر[ بە نۆرە بوتڵە شەرابەکەیان دەگرتە دەست و لەگەڵ دەنکە دەنکی 
هێشوە په‌سیرە تف و ترشەکان نۆشیان دەکرد. هەردووکیان تەمەن بیست و 

چەند ساڵیک بوون و بە سەر و پرچ و ڕیش و سمێڵی شپرزە و شێواویانەوە، 
خۆیانیان وەک )چێ گێڤارا- کاسترۆ( دەهاتە بەر چاو. 

لێوەکانی ]سورما[ لە زاری ]کاوێس[ لەم شەرابە مه‌ستكه‌رتر بوون کە تەڕ 
تەڕ وەک هەنجیری )شۆشی(ی گەییو لەوێدا شل و خاو بووبوونەوە و نەشئە 
و سیحرێکی ناوازە و تایبەتیان پێدەبەخشی. ]کاوێس[ لە دونیادا نەمابوو و 
خۆی لە ئاست ئەم ڕووداوەی ماچ و ڕاموسان و یەکترگوشینەدا بۆ نەدەگیرا. 
دەستەکانی بەرەو کردنەوەی یەک لە دوای یەکی دوگمەکانی کراسەکەی 
سپییەکەی ]سورما[ دەبرد، چاوەکانیشی بەر دەزووە بریقەدارەکانی ستیانە 
ڕەشەکەی سەر سنگی سپیی ] سورما [ دەکەوتن و لە دوو لا دەبریسکانەوە، 
دەتگوت لەوێدا ئادەمێکە و لە بەردەمی قاپی بەهەشتێکی یاساغ وەستاوە. 
]سورما[ دەترسێت، لێ ]کاوێس[ بێباکە و ستیانەکە دەکاتەوە، ئیدی شێت و 
سەراسیمایە کە بۆ یەکەم جاری تەمەنی و لە ڕاستییدا دوو مەمکی قووت و 
سپی و جوان جوانی کچ دەبینێت. ]کاوێس[ خەریکە زاری بەرەو ئەم مەیدانە 
ببات کە ]سورما[ دەستێکی خستبووە سەری. ئەو گەلێک تامەزرۆیە و 
لێوەکانی لە دەستە جوانەکەی ]سورما[ ناسڵەمێنەوە و ناگەڕێنەوە و یەکسەر 
بە ورده‌ ماچان وەلایان دەنێ. ئینجا لێوەکانی ]کاوێس[ لە گوڵهەناری یەک 
لە مەمکان گیر دەبن و تا هێزی تێدایە گۆی ئەم مەمکە سپیی و جوانەی 
]سورما[ دەمژێت و دەمژێت.. لێرە بەدواوە دەکەوێتە بارێکی سەیر و سیحراویی 
و شوێن و کات لە فەرهەنگی ئەو چتاقە مانایەکیان نامێنێت، هەتا لە ژێرەوە 
شەڕوالەکەی تەڕ دەبێت و یەکسەر دەگەڕێتەوە ژیانە ڕاستەقینەکەی کە پڕە 

لە ترس، ]سورما[ دەبینێت چۆن بەهەشتا و بەرەو ماڵەوەی هەڵدێت. 
 ] کاوێس [ لە نێو شەڕە تەقەی برا بەشەڕ چووەکان بیر لەم ڕۆژە خۆش 
و بەسەرچووە دەکاتەوە، بە ترسەوە لە جادە لێژ و جوانەکەی کن ماڵی سورما 
دەپەڕێتەوە. ئەو هەناسەی بێزاریی لەو بارە ناجۆرەی ژیانی هەڵدەمژێ، دوای 
ئەوەی چەند مانگێک بوو بە هۆی شەڕ و زیندانیی بوونیەوە ]سورما[ ی 
نەبینیبوو. ئەو نیوەڕۆیە ]کاوێس[ بڕیارێکی سەیری دابوو و دەیەویست بەر لە 
پەژیوان بوونەوە بە ]سورما[ یشی ببێژێت کە یان وێکڕا دەڕۆن، یان ئەوەتا خۆی 
بە تەنیا سەر هەڵدەگرێت و وڵاتی پڕ لە گێژاو و شەڕ بۆ دواجار بەجێدەهێڵێت. 
]سورما[ وەک ئەو ڕۆژەی وێنەکەی پێشان درابوو لە بەرانبەر بڕیارێکی 
وەها قورس خۆی بێدەسەڵات دەبینییەوە و نەیدەزانی چی پێ بڵێت. بەر لە 
هەموو شتێک ڕوومەتە پەمەییەکانی لە ڕەنگی خۆیان پتر خوێن هەڵدەگرن و 
گەرم دەبن، بە تایبەت کە بە ترسەوە لە لایەک گوێیەکانی بۆ ئاخاوتنەکانی 
شەڕ  تەقوتۆقی  دەنگی  دیکەیشەوە  لایەکی  لە  و  هەڵخستبوو  ]کاوێس[ 
دەمێک بوو هەراسانی کردبوو. ئەو بێزار بێزار دیاربوو و خۆی وەک هەر 
دیانێکی شەقڵاوە نامۆ دەبینی لە بەرانبەر شەڕێکی ناوەخۆ کە لە ماڵوێرانی 

و خەڵک بە کوشتدان هیچیتر بە دوای خۆیدا ناهێنێت. 
]سورما[ چەند مانگێک بوو بۆ چوونەدەرێکی کورتیش دەرگا دارینەکەی 
ماڵیانی نەخستبووە سەر پشت، بۆیە  لە کونجی ماڵەوە و لەژێر دارهەنار و 
دارهەنجیرەکانی باخچەکەیەدا لە خۆی دڵتەنگ و خەمگینتر نەدەبینییەوە 

و لە خەیاڵیدا شەڕ فلیمێک بوو کە هەزار و یەک دیمەنی ناشیاو و پڕ لە 
دڕندەیی تێدا دەبینییەوە. 

چەند ڕۆژێک بوو چواردە تەرم لە دووریی چەند کیلۆمەترێکی نزیک 
بە ماڵیان لە نێوان مەتەرێزی هەردوو بەرەی شەڕدا کەوتبوون و کەس نەدەوێرا 
تخونیان بکەوێت. شەڕ هێندە گەرم بوو دەتگوت ڕق و قینەی سەدەکانی 
پێشووە و لە نێوانی خەڵکی سەر ئەم خاک و خۆڵەدا ڕژاوە و بەتاڵ نابێتەوە.. 
] سورما [ زۆر بە نابه‌دڵی ڕۆندكه‌کانی سەر ڕوومەتی دەسڕینەوە و خۆی 
وەک ئەو کیژە ئەرمەنی و کلدانی و ئاسوورییانەی ساڵی )١٩١٥( دەهاتە 
پێشچاو کە چارەنووسیان کەوتووە بەر نەفرەت و زوڵم و زۆری دەسەڵاتی 
تورک و هەندێک لە عەشیرەتە کوردەکان. ]سورما[ هێندە پەرێشان و ڕەنجاو 
بوو، بۆیە لەم ئێوارەیەدا هەرگیز ]کاوێس[ی وەک دڵدارەکەی ڕۆژانی پێشوو 
نەدەبینی کە چه‌ندین کاتژمێری درێژ لە نێو داران و سەر کانیاوەکەی )شێخ 
سەید( لە چاوەڕوانیدا لەوێ دەبوو و ساڵانیش بەسەر چووبان بێزار نەدەبوو. 
دەتگوت ئەو بە هۆی دیتنی نیگاره‌کە لە نەبوونەوە شتێک لە نێو دڵیدا شین 

بووە و نایەوێت هەتا بە ]کاوێس[یشی بڵێت.
چ  نەیدەزانی  خۆیشی  و  بوو  بێزار  دۆخە  لەم  بەیەکجارەکی  ]سورما[ 
ناوێک لەم پێشهاتە سەیرانەی ژیانی بنێت. لەو کاتە لە نزیک پەنجەرەکەیدا 
دەنگەدەنگ دەبیستێت و دواتریش دیمەنی یارە بەدبەختەکەی لێ دیار دەبێت 
کە دوو چەکدار وەک تاوانبارێک بەرەو شوێنێکی نادیار ڕەپێشی خۆیانی 

چۆن  ]کاوێس[،  بە  دڵدار  و  بێدەسەڵات  کیژێکی  وەک  ]سورما[  دەدەن. 
ناتوانێت پێش بەم گوللانە بگرێت کە شەوانە بەسەر باخچە و ماڵەکەیاندا 
تیژ تیژ دێن و دەچن، وەهایش لە ئاست ئەم ڕووداوە تەنها بێدەنگی دەنوێنێت 

و تفی خۆی دەخواتەوە. 
ئەو ڕۆژەی ]کاوێس[ ئازاد بوو و یەکسەر وەک جارانی پێشوو، بەڵام 
بە ناخێکی پڕ لە بێزاریی و ئازایەتییەوە دەرگا دارینەکەی باخچە و ماڵی 
]سورما[ی بۆ دواجار خستە سەرپشت. سەرەتا بەردێکی لە دەنکە نۆکێک 
بە  بەردەکەی  هاتنەوەی،  بۆ  نیشانەیەک  وەک  هەڵگرتەوە  گچکەتری 
شێنەیی هاوێشتە شووشەی پەنجەرەی ئەو ژوورەی ]سورما[ و برا بچووکەی 
تێدا دەنووستن. ئەو کردارە پتر لە پێنج – شەش ساڵ بوو وەک زەنگۆڵەی 
نێو  سیاسیی  شڵەژانی  و  شەڕ  باری  لە  و  هەبوو  بوونی  نێوانیان  دڵداری 
کوردانیشدا، جوانییەکی گەورەی دابوو بە ژیانی ئەم دوو دڵدارە تاقانایە و 

نێو باخچەکانی شەقڵاوە.
]سورما[ دوای ڕۆیشتنی ]کاوێس[ هەست دەکات لایەکی ڕۆحی وێران 
دڵشکاوییەکی  لە  کەچی  کلێسا  دەکاتە  ڕوو  بله‌ز  ئێوارە  بۆ  بۆیە  بووە، 
دیکە زیاتر، شتیک لەگەڵ خۆی ناهێنێتەوە ژوورەکەی. هەتا شەوێکیان لە 
خەونیدا خۆی لە نێو ڕۆح و جەستەی کیژە کوردێکی شکاک دەبینێتەوە 
کە )خەیول( ناوێک لەگەڵ چواردە کەس لە پیاوانی )ئاغا پتڕۆس(، لە 
لەنێو  دەکەنه‌ سه‌ری.  دەستدرێژی  بە هەموویان  و  چۆڵاییەکدا گرتوویانە 

خۆی  ناوی  کە  پێشچاو  دێتە  ]کاوێس[ی  تاڵەدا  خەونە  ئەم  مۆتەکەی 
ملی  لە  وی  خوێناوییەکەی  دەرپێ  لایەک  لە  و  گۆڕیوە  ]سمکۆ[  بۆ 
بڕنۆکەی گرێداوە، لە لایەکی دیکەیش سۆز و پەیمان دەدات هەرچی زووە 
تۆڵەی بکاتەوە.. لە خەونەکەدا وشەی تۆڵە لە زاری ]سمکۆ[ سەدایەکی 
گەورە گەورەی هەیە و لە نێو گوێچکەکانی ]سورما[یش دا بە بێ تامی 
دەزرینگێنەوە و وەهای لێ دەکەن لە سەر جێگەی خەودا چەند جارێک ئەمدیو 
و ئەودیو بکات. بەڵام زۆر ناخەیەنێت کە لەپڕ دیمەنی خەونەکە بە شێوەیەکی 
دیکە دەگۆڕدرێت و ]سورما[ زۆر ئازار دەکێشێت کە خۆی لە نێو هەمان 
لە خەونەکەیدا ]کاوێس[  دەبینێتەوە. ئەمجارە  شەڕە خوێناوییەکەی جاران 
بە برینداری یەخسیرکراوە و وا لەگەڵ کۆمەڵە کەسێکی بەدبەختی دیکە 
خەریکە بخرێنە بەر دەستڕێژ. لە خەونەکەیدا گوللـەیەک زوو نێوچەوانی 
]کاوێس[ دەپێکێت و یەکسەر لەوێدا وەک بەرخێکی قوربانی لە نێو خوێنی 
خۆیدا دەیگەوزێنێت. ئیدی پێش چاوانی ]سورما[ سوور سوور دەچنەوە و 
لە  ئەم خوێنەیان گرتووە کە  ئیتر هەموو شتەکان ڕەنگی  هەست دەکات 
دامێنی وی و نێوچەوانی ]کاوێس[ وەک کانیاوێک دەڕژێن و دەڕژێن. لێرە 
]سورما[ لەپڕ ڕادەچڵەکێت و چاوەکانی بەترسەوە بۆ دونیای دەرەوە دەکاتەوە 
و دەبینێت وا باوکیەتی فانۆسێکی بە دەستە و بە نیگەرانییەوە لەسەر ڕووی 
وی ڕاگرتووە و دەڵێت: »هەستە کیژم، دەڵێن کاوێسی کوڕی مەلا حوتان 

لەودیو سنوور کەوتۆتە کەمینی جەندرمان و کوژراوە،!«

ئەم قسانە وەک دەستڕێژی هەمان ئەو گوللانەی کە ]کاوێس[یان لە 
دوورەوه‌ لە دوو لاوە پێکابوو، بە خێرایی بەر گوێی ]سورما[ دەکەون و لەنێو 
جێگەی گەرمیدا و وەک شتێکی هەرگیز چاوەڕواننەکراو بۆ باوکی لە 

پەلوپۆی دەخەن و یەکسەر دڵی دەوەستێنن. 
ڕۆژانی دواتر لە شەقڵاوە نەغمەی دوو جۆرە گریان لە ماڵی ]یەعقووب 
حەننا[ و ماڵی ]مەلا حوتان[ بەرزدەبوونەوە و دەچوونە کەشکەڵانی ئاسمان، 
پەڵە  وەک  و  دەگێڕنەوە  ئەوینە  ئەم  چیرۆکی  لەلایەک  وێکڕا  دەتگوت 
هەورەکانی ]کاوێس[ لەنێو تاکسییەکەدا خۆشیویستن، دەیگەێنن بە ئاسمان، 
لە لایەکی دیکەیش بەسەرهات و چیرۆکی مەتڕانی گەورە ]ئەددای شێر[ 
ئاشکرا دەکەن کە نیگاری هەڕەتی منداڵیی لەنێو گیرفانێکی ]کاوێس[دا، 

ئەویش گوللـەیەکی بەر کەوتبوو و لەنێو خوێندا تەڕ تەڕببوو. 
ئەرێ شتەکان وەها ڕوودەدەن، بەرلەوەی یەک لە دوای یەک بپێچرێنەوە 
و بچنە نێو هەگبەی مێژوویەک کە پڕە لە ناسنامەی هەزاران کەس لە 

قوربانیانی بێ ناونیشان.  
هەولێر- ٢٠١٤

قەڵەمە پارکەرەکەی باوکم

) ن وَالْقَلَمِ وَمَا يَسْطُرُونَ (

ئەوەی من بزانم لە نێو کوردان کەس لە باوکم زووتر پێی نەناوەتە سەر 
خاکی ئەمریکا. ئەوەیش شتێک بوو هەردەم خۆشی وناخۆشی وێکڕا دەهێنا 
نێو زەینم و، هێندێک جار منی دەگەیاندە لووتکە وهێندێک جارانیش لە 
قووڵایی شەرمەزاریدا بەجێی دەهێشتم. من بۆ خۆم لە تەمەنمدا نە باوکمم 
بینیبوو، نە بەم مێژووەیش ئاشنا بووم کە تێیدا ئەو پیاوە نامۆیە بۆ ئەم 
خاکە دوورە سەفەری کردبوو. لێ، لە زاری دایکمەوە ئەوەندەم شت سەبارەت 
ئەو  تارمایی  لە  باوکم  وێنای  هاتبوو  لێ  وەهام  بیستبوو،  سەفەرەی  بەم 
کەسەیش ببینمەوە کە ڕێک بەر لە سی ساڵ لە هەواڵێکی گوماناوییدا 
ئاڵای ئەمریکا لە سەر مانگ دەچەقەنێت. من ئەگەر لە هەمان رۆژدا لە 
دایک بووبم ودواتریش لە ئەمریکا چیرۆکی ڕاستەقینەی مەرگی ناڕوون 
ونائاسایی باوکمم بە هۆی خەونێک بە چاوی خۆم ببینم...ئیتر چ پێویست 
پیاوێکیتر  بە  یان  ئارمسترۆنگ(  بە )نیڵ  باوکم  دەکات جارێکی دیکە 

بچووێنم. یانیش هەر لە سەرەتاوە ئاخاوتنیکی نادروستی وەهام بە زاردا بێت 
و بڵێم: » ئەوەی من بزانم کەس لە نێو کوردان لە باوکم زووتر پێی نەناوەتە 

سەر خاکی ئەمریکا!« 
ها....ها،  ها  ها  ئارمسترۆنگ(...ها  ئارمسترۆنگ(...)نیڵ  )نیڵ 
پێدەکەنم و لە ئاست ئەم ڕێکەوتە ڕادەمێنم وبە خۆم دەڵێم: » ئای دلۆ..
ئای..ئای کە سەیرە! لەم سەروەختەی تۆ بۆ یەکەم جار و یەکەم چرکە 
ساتەکانی تەمەنت سەرت دەکەوێتە نێوان هەردوو ڕانە سپیی وخوێناوییەکانی 
شیرینی  زمانی  بە  کە  ئەمریکایی  پیاوێکی  دوورەوە  دووری  لە  دایکت، 
کوردیی ناوی دەبێتە )پاڵەوانی بازووئاسنین( ئاڵای ئەمریکا لە سەر مانگ 

دەچەقێنێت!؟« 
لە بیرمە پێنج، یان شەش ساڵێک بوو کەتبوومە بەر خوێندن وتازە وانە 
سەرەتاییەکانم دەخوێند، رۆژێکیان دایکم لە خەفەتی دووریی باوکم ناوی 
ئەمریکای هێنا و گوتی » دەڵێیت ئەم ناوە کوردییە و لە )ئەم رێگا( وە 
هاتووە- دەستێکی بە سەرمدا هێنا- کوڕم دە بخوێننەوە ولەم رێگایە هەواڵێکی 
باوکتم بۆ پەیدا بکە!« من لە ئاست ئەم قسەیەی دایکم خۆمم لە ژێر باری 
فەرمانێکی سەخت دەبینی ولە ژێر لێوانمەوە دەمگوت: » ئەمرکە دایە ... 
ئەمرکە.. ئەمریکا!« لە ژێر کاریگەریی ئەم ئاخاوتنە پێشینەی نێوان دایکم 
و مندا، قەڵەمێکم دەگرتە دەست ودەمنووسی کە ئایا )ئەم رێگا(بووە وبووە 
بە ئەمریکا یان )ئەمرکە(یە وبووە بە ئەمریکا!؟ گەلێک جارانیش بە هۆیەوە 

لە کۆڵان دەبوومە گەمەی دەستی منداڵان کە بە هەتیو بانگیان دەکردم.. 
من توڕە دەبووم وگریان لە قوڕگم بەجێدەما وپێیانم دەگوت: »گێلینە، بابم 
لە ئەمریکایە..ئەمریکا!« ساڵانێک دواتر کە جەوانێکی فەریک وکەمزان 
نێو گێژاوان دەمامەوە وبە هیچ ئەنجامێک  بووم، هەتا درەنگانی شەو لە 
نەدەگەیشتم.. دەمپرسی ئایا ڕاستە باوکم لە ئەمریکایە؟ یان کەسێکی ونبووە 
وەک هەزاران کەسی دیکەی ئەم وەلاتە و گڵکۆیەک نییە پێی بناسرێتەوە..! 
بە خۆمم دەگوت هەر کامەیان بێت تازە کێشەیەک نییە، چونکە ئەستەم 
بوو کەسێکی وەک من تاقانە وهەژار دەستی بە ڕاستییەکانڕا بگات، یان 
رۆژگارێک پێییەکانی بگەنە سەر خاکە دوورەکەی ئەمریکا وجادە بە جادە 

وەدوای سۆراغی باوکێکی ونبوو بکەوێت. 
لە  بەر  ئەو  دایکم  قسەی  بە  بوو...  ونبوو  کەسێکی  هەردەم  باوکم 
ڕۆیشتنیشی هەردەم بێ هەواڵ وباس لە ژوورە تاریکەکانی زیندانان بوو. 
دوا جار لە زیندانی )قەسری نیهایە( گەڕابووەوە و تەنها چەند مانگێک بە 
خۆشیی لە تەک دایکم مایەوە، ئینجا ڕووی کردە شاخ وبە یەکجارەکی 
لە پێش چاوان بزر بوو. من نەمدەتوانی شوێن پێی ئەم پیاوە هەڵبگرم کە 
ناوی باوکمە وهەرگیز لە وێنەیەکیشدا پێشتر خۆی پێشانم نەداوە. بۆیە بەر 
لەوەی ژمارە گەورەکانی ساڵان سەر لە نوێ سفر ببنەوە، لەو کاتەی سەری 
خۆمم لە خاکە پڕ لە گێژاوەکەم هەڵگرت وبڕیاری ڕۆیشتنم دا، چتاقە 
بیرۆکەیەکم لە زەیندا نەبوو سەبارەت بە سیما و ڕوخساری ئەو.. لەوەیش 
بەدبەختر دایکیشم نەمابووهەتا تێلیفۆنێکی بۆ بکەم پێی بڵێم: »هۆو دایە 

گیان، وا من لە بەرانبەر قاپییە بەرز وئاسنین وتۆکمەکەی باڵیۆزخانەی 
ئەمریکا لە ئەنقەرا وەستاوم وبڕیارە نیو سەعاتێکی دیکە بچمە ژوورەوە!« 

چەند ساڵێک دواتر کە لە نێوەندی تەندروستیی )ڤێندەرهیڵت( لە سەر 
قەرەوێڵەیەکی ئۆتۆماتیک بە جەستەی هەپڕوون بە هەپڕوونمەوە ڕاکشابووم 
و لە کۆمادا بووم. تارمایی باوکمم لە ژووێکی تاریک و ئەنگوستەچاوی 
پێ فڕکراوە  زۆر  بە  بەنزینی  بوتڵ  یەک  دەبینی،  ڕوونی  بە  زیندانێکدا 
وهەندێکیشی لەم ئاوە نەعلەتییە بە پانتۆڵ وکراسە پیس وشڕەکەی دا کراوە. 
لە دەرەوەیش چەکدارێکی بڕنەو لە شان ئێشگرێکی شڵەژاوە وخەریکە دوا قووم 
لە جگەرەکەی نێو پەنجەکانی دەدات، بەرلەوەی بەرەو پەنجەرە بچووکەی 
بان سەری و نێو ئەو ژوورەی بهاوێژێت کە سێ ساڵان باوکمی تێدا بەند 
و یەخسیر بوو. لەو کاتەی بینەری ئەم ساتەوەختە تاڵ و تراژیدییە بووم، 
ئازارێک هەتا نێو بنەبانی دڵم دەچوو و گشت ئەندامەکانی لەشمی وەک 
بروسکە دەچووزاندەوە ولە ناخەوە ڕایتەکاندم. ئیتر دیمەنی باوکم یەکسەر 
وەک ئەو قەتماغەیە رەشەی لێ هات کە بەر لە هەموو برینەکان بە پشتی 
سەرمەوە بوو و، خەریک بوو بە تەواویی وشک دەبوو. چەکدارەکە لەگەڵ 
فڕێدانی جگەرەکە ودەنگی ترسناکی رمبژن و فوارەی ئاگرینی ئەو ژوورەی 
چەند ساڵێک بوو ئەویش بە هۆیەوە بەسترابووەوە ولە بەردەمی ئێشکگر بوو، 
هەتا پێیەکانی بڕەو دەکەن ڕادەکات. سەرەتا گەرەکییەتی بەرەوە دامێنی 
چیایی )دۆکۆ( سەربکەوێت، بەڵام هەست دەکات ئەو تاوانەی کردوویەتی 
ئەوەندە نەنگ ونگریس و پیسە، بۆیە پێیەکانی لە یەکدی دەئاڵێن و لەگەڵ 

هەڵکشان بە بەژنی چیادا هەڵناکەن. هەتا لە پڕ بیرۆکەیەکی شەرمەزار و 
شکاو تەواوی زەینی شێواوی داگیر دەکات و پێی وایە باشترین کار بۆ ئەو 
گەڕانەوەیە بۆ باوەشی نەحس. ئەو خێرا خێرا دوورکەوتبووە وباوکمی لە نێو 
گڕی ئاگرێکدا بەجێهێشتبوو کە دوای نزیکەی سی وپێنج ساڵان منیشی 

لە ئەمریکاوە بە تاو دەسووتاند. 
لە کۆمادا خەریک بوو لە مەرگێکی مسۆگەر قیت دەبوومەوە، لەو 
کاتەی پنتیکی رەشم لە نێو ژوورە سووتاوەکەدا بە ئاستەم لێ دیاربوو وهەستم 
دەکرد دوا ئاسەواری جەستەی باوکمە. تێر تێر لەم شوێنە ڕادەمام هەتا ئەو 
ئاستەی دونیا لە پێش چاوانم هێور دەبووەوە وهێواش هێواش رەنگی پنتە 
رەشەکەیش کاڵتر دەبوو. سەرەتا پنتەکە خۆی بە رەشێکی تەڵخ دەنواند.. 
دواتر دەگۆڕا بۆ قاوەیی.. ئینجا گەش گەش دەبوو و لە نێوان هەردوو رەنگی 
مارۆنی و ئەرخەوانییدا هەڵپەی دەکرد! دیمەنی پرووشەی سەر دوا سانتیم 
نێو  دەکەوتەوە  دیکە  جارێکی  سوورسوور  چەکدارەکە  پیاوە  جگەرەی  لە 
زەینم و خەریک بوو منیشی دەسووتاند. لێرە پتر ڕادەچڵەکیم و دوای شەش 
رۆژ مانەوە لە کۆمادا وەهۆش خۆم دەهاتمەوە و لەگەڵ بە ئاگا هاتنیشمدا 
دەبینی  )خەیات(م  زیندانی  نەفەرییەی  تاک  ژوورە  ئەو  نێو  دیمەنی  دوا 
کە تێیدا باوکم لە ماوەی شەش سەعاتدا بە تەواویی سووتا بوو وهێندەی 
قونکەجگەرەیەکی لێ هاتبوو. دواتریش باوکم لە بەر چاوی دڵم دەبوو بە 
خاڵخاڵۆکەیەکی شەنگ و سوورسوور لەگەڵ کردنەوە ولێکدانی باڵەکانیدا 

بۆ دوور دەفڕی ومنی پتر دەهێنایەوە نێو ئاگایی. 

چاوەکانمم هەڵدەبڕی و دکتۆرەکەی بان سەرم بە ڕوومدا پێدەکەنی و زۆر 
سەرسام بوو بەم گەڕانەوەیە ناوازەیە. من بەرلەوەی بزانم ئەو ناوی )پرۆفیسۆر 
فرەنسیس(ە، لە قووڵایی نێو نیگای چاوە شینەکانی نقووم دەبووم وخەوم لێ 
دەریای کاریبی  بە  دەبوون  پڕ  لە  کەوت. چاوە شینەکانی )پ.فرەنسیس( 
ومنیان غەرق دەکرد. ئیدی من خۆم نییم بەڵکە باوکمم ولە نێو بەلەمێکی درێژ 
کە پێدەڵێن گاڵی، لەگەڵ سەد ونەوەد وهەشت کۆیلەی دیکەی تورک وعەرەب 
وعەجەم، بە گوریس بەستراوەمەتەوە ولە سەر پشت درێژکراوم و بەرەو قەدەرێکی 
ڕاستەقینە  ڕووداوێکی  لە  وگەلێک  پچڕە  پچڕ  خەونێكی  دەبردرێم.  نادیار 
دەچێت، لەو کاتەی مرۆ دەکەوێتە نێو تەنگژە وشەڕێکی گەورە کە بە دەیان 

پاپۆڕ وکەشتی وبەلەم تێیدا بەشدارن. 
چیرۆکەکانی دایکم کە لە ماوەی درێژی ونبوونی باوکمدا بە گوێمدا 
چرپابوون، هەم لە وادەی کۆمادا هەمیش لە سەروەختی خەونبینینە بەردەوامەکانی 
سەر جێگا، خۆیان بە شێوەیەکی دیکە، یان با بڵێم نزیکتر لە ڕاستی دەنواند 
ودووبارە دەکردەوە. دایکم گەلێک جار باسی شەو و رۆژە درێژەکانی باوکمی 
کردبوو لە زینداناندا وهەزار و یەک داستانی قارەمانی بە باڵای شووەکەیدا 
پۆشیبوو. کەچی هەزار و یەک ئەفسووس ئەو ئێستاکە لە ژیاندا نەماوە 
هەتا بە چاوی خۆی ببینێت کە کوڕەکەی دوای سێ دەیە لە هەراسانی و 
پەشۆکان بەدوای دۆزینەوەی سۆراغی باوک گەیشتۆتە ئەمریکا، بەڵام چ 
ئەمریکایەک کە لە سەر قەرەوێڵەی نەخۆشخانەیەکدا کەوتبم و تاڵ تاڵ 

ڕاستییەکانم وەک فلیم پێشان بدرێت و نەتوانم شتێک بکەم. 

زادەی  کە  زیندانان  لە  باوکم  درێژەکانی  وچیرۆکە  بەسەرهات  کۆی 
خۆڕاگری ونەبەردی بێوینە بوون، لە کن من لە شێوەی سووتماکێکی ڕەشی 
هێندەی قونکەجگەرەیەک کۆ بووەوە، کەچی دواتر خۆشبەختانە لە فۆرمی 
زیندووی خاڵخاڵۆکەیەکی باڵ نەخشین لە پەنجەرەی ژوورە سووتاوەکە بۆ 
دواجار خۆی پێشان دام و بۆ دوور فڕی... دیمەنی جوانی خاڵخاڵۆکەکە 

دەتگوت رۆحی نەمری باوکمە، دەفڕی ودەفڕی و زەمەنەکانی دەبڕی. 
دایکم دەیگێڕایەوە پاش نیوەڕۆیەکی پاییز من لە قوتابخانە دەبم، ژنێکی 
کامڵ و قەڵەو لە دەرگا دەدات و نامەیەکی دەخاتە نێو دەستی کە قەڵەمێکی 
پارکەر و کاغەزێکی نووسراوی تێدایە وئەو لە پڕ وەک گوڵیکی سیس 
بوو دەگەشێنێتەوە. دایکم بە ماچومورچ ژنە لە باوەش دەگرێت، نائاگایە 
لەوەی کوڕە تاقانەکەی دوای سێ دەیە ڕووی هەمان ژن لە وادەی کۆمادا 
لە پاڵ تارماییەکدا دەبینێت کە کتومت لە بکوژی هاوسەرەکەی دەچێت. 
پیاوەکە بە دەنگێکی نووساوەوە بە ژنەکەی دەڵێت: »چاکت کرد گوڵم، 
ئیترهەوڵدەدەم ڕابردوو بە یەکجاری لە بیر خۆم ببەمەوە!« ژنە هیچ کام لە 
وردەکارییەکانی پشت هەناردنی ئەم نامەیەی نەدەزانی کە دوای دوو ساڵ 
لە گەڕانەوەی شووەکەی لە شاخ بۆ ماڵی ئێمە دەنێردرێت. تاوانێکی کرێت 
وناشیرین بوو بەرلەوەی گشت پەرتەی لێ بکەن وبارەکە بە تەواویی لە بار 
ببەن، کاغەزێک بە دەستخەت وئیمزای باوکم بە زۆردارەکی پڕ دەکرێتەوە 

کە تێیدا وەها بۆ دایکم بنووسێت: 

»گیانەکەم پاکیزە، سڵاو وخۆشەویستی... بڕیارە بە یارمەتی پیاوێکی 
دەوڵەمەندی عەجەم کە لە تەورێز توجارەتی مافوور دەکات، من بە پاپۆڕ 
لە بەندەرعەباسەوە بەرەوە ئەمریکا سەفەر بکەم. بۆیە لە چاوەڕوانیمدا زۆر 
مەمێنەرەوە، چونکە دونیا پڕە لە قەزا و قەدەر. تێر دلۆم بۆ ماچ بکە و 

ئاگاتان لە خۆتان بێت. ئیمزا و ناوی باوکم و بەروار« 
دایکم هۆن هۆن فرمێسک لە چاوەکانییەوە دەهاتنە خوار ونامە وقەڵەمە 
پارکەرەکەی ماچ دەکرد. دواتر بۆ ماوەیەکی درێژ ئەم دوو شتەی لە نێو 
باولەکەی حەشار و کڵۆمدا و کردنی بە سەرچاوەی دەیان بەسەرهات وچیرۆک 
کە لەلایەک سەبووری دڵی خۆی پێ دەدایەوە ولە لایەکی دیکەیش منی 
پێ گۆش وگەورە کرد وئەرکێکی سەیری پێ سپاردم. فەرمانێکی قورس 
وناخۆش بوو، لێ کە گەورە بووم هەرگیز وەک ئەم کەسانە نەبووم سێبەری 
باوکی لە سۆزی دایک پێ باشتر بێت. چونکە بە چاوی خۆم لە ڕاستیدا 
دەمبینی تارمایی باوک هەردەم لەگەڵ دەسەڵات و شارستانییەکاندا دێت 
ودەڕوات، کەچی دایک حەقیقەتە و وەک خاک ونیشتمان وەهایە. دوای 
ئەوەی بە درێژایی ساڵەکانی خوێندن لە رشتەی مێژوودا شەڕ وشۆڕی نێوان 
باوک وبراکانم دەخوێندەوە و بابەتەکانم تاووتو دەکردن، دەمبینی پاشا وپیاوە 
زاڵمەکان هەتا کوڕیان زۆرتر دەبوو زاڵمتر دەبوون..ئیدی چیدی بڵێم کە بەم 

ئەنجامانە گەیشتبووم! 
دایکم دەیزانی من هەرگیز بە جێی ناهێڵم ومژووڵ بوونم لە گەڕان بە دوای 

هەواڵی باوکێکی ونبوودا، پێ شتێکی هیچە، ماوەیەک وازی لێ هێنام. 
کەچی لە بڕی ئەوە رۆژێک هات و نامە وقەڵەمێکی پارکەری دا دەستم 
وگوتی: » ئەم کاغەز وقەڵەمە تاکە یادەوەریی بەجێماوی باوکتن ودەمێکە 
هەڵمگرتوون. ئێستا کاتی ئەوەیە بە تۆیان بسپێرم. بەڵام دەبێت بەڵێنم پێ بدەیت 
بمێنییەوە!«  بگەڕێت ولای  باوکت  لە  و  ئەمریکا  بچیتە  مردنم  دوای  کە 
من لە ئاست ئەم قسەیەی دایکم بە ئاشکرا دەنگم هەڵدەبڕی ودەمگوت: » 
چەند  نامەکەم  نەمریت!«  وتۆ  بمرێت  ئەمریکا  ئەمرکە..  دایە...  ئەمرکە 
جار وچەند جار دەخوێندەوە ودەچوومە نێو بنج وبنەوانی یەک بە یەکی وشە 
ولە  دەبووم  بێزار  دیکە  وتاوێکی  دایدەگرتم  شادمانی  تاوێک  ڕستەکان.  و 
نێو نامەکەدا لە ناوی دایکم وناوی خۆم بترازێت چتاقە وشەیەکی دیکەی 

نامەکەم نەدەناسییەوە.. تەنانەت لە ئیمزا وناوی باوکیشم بە گومان بووم. 
من کە گەیشتمە ئەمریکا تەمەنم بیست ونۆ ساڵان بوو وبڕوانامەیەکی 
بێکەڵکی نیشتمانمم لە گیرفاندا بوو و لێی نووسرابوو فڵان کوڕی فڵان 
ماستەری لە )ڕشتەی مێژوو( لە فڵانە زانکۆ بە پلەی زۆر باشە وەدەست 
هێنابوو  بەجێ  تەواویی  بە  دایکمم  ئەمرەکەی  ئەوەیشدا  لەگەڵ  هێناوە. 
لێ  باوکمی  بوو  دایکم  ئاواتی  هەردەم  کە  رێگایە  ئەم  سەر  وچووبوومە 
بدۆزمەوە. بەڵام، تازە درەنگ بوو ئەو مەتەڵانەی کە لە هەڕەتی مێرمنداڵیی 
وجەوانیدا سەبارەت بە ناوی ئەمریکا لەسەر ڕووپەلی دەفتەرەکانم دەمنووسین، 
بە شێوەیەکی دیکە هەڵبینم. هەنووکە منیش وەک گەلێک لە خەڵکی 
دیکە دەزانم کە ناوی ئەمریکا لە ناوی کەشتیوانی ئیتالیایی )ئەمریگۆ 

ڤێسپوچی( یەوە هاتووە، لێ، هێشتا ئەوەندی زمانم لە دیوارەکانی نێو زار 
ومەلاشووم گیردەکەم ناتوانم وەک ئەمریکاییەکان بە ئەمریکا بڵێم ئەمێرکا. 
نامۆم وهەستدەکەم بە گوتنی ناوی ئەمریکایش بە ئەمێرکا ئەستەمە سەرە 

داوێکم وەدەست بکەوێت و باوکی ونبوومی پێ بدۆزمەوە. 
نێو  جگەرە  وهەڵمی  وستابووم  جادەیەک  شۆستەی  لەسەر  خەمگین 
سییەکانی پڕ کردبووم. ئەم هەڵمە بۆن دژوون ونامۆیە هی زاری کیژیکی 
ناسیبێت.  پێشتر منی  ئەوەی  دەهات وەک  بەرەو ڕووم  بوو کە  سەماکار 
لە  بڵاوبووەوە کە  هەوادا  بە  ئەم گەنجانەیش  زار وکەپووی  نێو  دووکەڵی 
هاتوچووندا بوون بێ ئەوەی وەک ژن وپیاوە پیر وسەرسپییەکان پارە بخەنە 
نێو قاپی کچەکە. پارەی گیرفانی گەنجەکان لەوانەیە تەنها بەشی لەتێک 
پیزا، کۆکایەک، و چەند شتێکی هەرزانی دیکەی کردبایە. دووکەڵی 
جگەران پتر گێژیان دەکردم و بە لایاندا دەهێنام و دەتگوت خەونە دەیبینم.. 
دەکردم.  شێتی  بوو  خەریک  وتەنیایی  نەخەوتبووم  بوو  رۆژێک  چەند 
ئای ئەمریکا... ئەمریکا. چەند گچکەیت کە ناتوانیت هەستی تەنیاییم 
بڕەوێنێتەوە، یانیش کەسێک لەم پیادەڕۆیانەی کە بە تەنیشتمدا ڕەت دەبوون 
سەرە داوێکی بدابایە دەستم و لە کۆتاییدا پیاوێک دەربکەوتبایە و بیگوتبایە: 
»هێی، من باوکتم«.. دۆزینەوەی خۆم و ئەو میژووەی بە دۆزینەوەی باوک 
پەیوەستە لە مێژووی نیشتمانێک دەکات کە لەوانەیە بە فیکەی کەسێکی 
ناپاکی وەک ئەم چەکدارەی لە باری کۆمادا بینیم و باوکمی دەسووتاند، 
نەمێنێت ولە پڕ ببێت بە هیچ.  بیرکردنەوە لە هیچ ونیشتمان وخۆم، لەوەتەی 

هاتوومەتە ئەم شارە هەردەم باری قورسی تەنیاییم وەبیر دەهێننەوە. بە تایبەت 
کە پێشووتر لەو ڕۆژگارە گەرمانەی هاوین لە ژێڕ پەڕەکانی پانکەکەی 
بان سەرمدا لە سەر پشت ڕادەکشام و لە پڕ هەستی قووڵی بێ باوک بوون 
تەواوی دەمارەکانمی داگیردەکرد. فێنک دەبوومەوە ونەدەبوومەوە، ئەمجارە 
لەژێر بێجامەدا هەرامەکەمم یەکسەر لێ قیت دەبووەوە لە هاوین گەرمتر 
دەیکوڵاندم و بە یەک دوو تف دەیکردم بە هیچ. بۆیە کە بە جادەکانی 
شارێکی جەنجاڵی ئەمریکا دەسووڕامەوە، جۆرە خەمێکی وەها وەک خۆم لە 

دەرەوە هەردەم پیاسەی دەکرد.
سەرم گێژ دەخوات و پتر خۆم لە نێو بیرۆکەی ئەم هیچبوونە دەبینمەوە. 
هەرسێ پەڕەکانی پانکەکەی پێشینم وەبیردێنەوە کە هاوینان لە بان سەرم 
بوون وناویانم نابوو- هیچ ونیشتمان وخۆم. ئەوان لە خوولانەوەیاندا تێکەڵ 
دەهات.  لێ  گەورەیان  وهیچێکی  بۆشایی  وەک  چاوانم  پێش  ولە  دەبوون 
ئێستا دوای تێپەڕبوونی ساڵانێکی درێژ، هیچ وهەموو لە زەیمدا لە هەموو 
کاتێک پتر لە دوو وشەی پارادۆکسی دەچن و منیان گەیاندۆتە ئاستێک 
کە فەلەسەفەیەکی تایبەت بە خۆمم هەبێت وهەردەم بڵێم کە هیچ بوویت 
هەموویت و کە هەموو بوویت هیچیت... یان لەوەیش واوەتر بڵێم کە هیچت 

ویست هەموویت هەیە و کە هەموویت ویست هیچت نییە..! 
ئەو رۆژەی گەیشتمە بەردەم گالەری هونەر و لەسەر پلیکانە پان وبەردینە 
بۆرەکان کەمێک حەسامەوە. پیاوێکی پیر لەوێ دەبێت و دەمدوێنێت.. ئەو 

سەروسیمایەکی زۆربایانەی هەبوو و زۆرم حەز دەکرد باوکم بووایە. بەڵام زوو 
خۆی بە کەسێک بە ناوی ئەلیاس موسڵی دەناسێنێت و دەڵێت ئێرە شاری 
)قرتاجنە(ی کۆڵۆمبیایە نەوەک )ناشڤیڵ(. دیمەنی ئەم پیاوە و شارەکە 
رۆمانێکی  نێو  هەستم کرد کارئەکتەرێکی  بەرچاوم،  هاتە  زیندوو  هێندە 

نەنووسراوی گارسیا مارکیزم و گەرەکمە هەتا دەمرم لەم شارە نەڕۆم. 
سەیر بوو من چۆن هیچ هەستم بەم هەموو برین و هەپڕوون بە هەپڕوون 
بوونەی جەستەم نەکردبوو.. چۆن بێ ئاگابووم لەوەی کە لە نێو ئەمبیوڵانسێکدا 
درێژکراوم کە دیوارەکانی ناوەوەی کتومت کەشوهەوای نیگارێکی )کاسپەر 
فریدریک(ی هەبوو لە ژێر ناوی )تەمومژ(. دیمەنی هەمان ئەم نیگارەی 
کە لە چەند مانگێکی پێشین لە ژیان لە خاکی غوربەتدا لە ناشوێنێکدا یان 
گەلەرییەی کۆڵانێکی لاچەپدا بینیبووم وخامۆشی رەنگەکانی بە قووڵی 
بەرانبەر  لە  درێژ  تاوێکی  بیرمە  لە  ئێسقانەکانم..  مۆخی  نێو  بووە  چوو 
ئەم نیگارەدا وەستام وخۆمم لە کەشتییەکەی نێوی تەنیا و کزتر بینی. 
کەشتییەکە و ئەم پیاوە کەڵەگەتەی لە نێو ئەمبولانەسەکەدا لە پاڵ سەرم 
دانیشتبوو و ناوە ناوە تەماشای جەستەی هەپڕوون بە هەپڕوونم و شوێنی تووتە 
تووتی ئامیرەکانی چاودێری دەکرد، بێ ئەوەی بە خۆم بزانم رۆحی منیان 
نزیکەی سێ سەدە وسێ دەیە گەڕاندبووەوە دوا. وەهام دەزانی من خۆم قەشە 
ئەلیاس موسڵییم و لە نێو کەشتییەکی گەورەدا بە زەریای ئەتڵەسییدا گوزەر 
دەکەم. ئیتر نەمدەزانی چۆن لە نێو ئەمبولانسەکەدا چووبوومە جەستەی 
خاکی  سەر  نابێتە  پێی  کوردانە  خاکی  کەسی  یەکەمین  کە  پیاوێک 

ئەمریکا. ئاموودە و ئامێرکا وەها لە زەینمدا، ناوی دوو شوێنی پارادۆکسین 
وسەد جار لە سەر لێوانم دەبوون بە وشەی ئامین..ئامین. لێرە من پیاوێکی 
ئاینی کەلدانی خەڵکی ئاموودەم کە گەورەترین خولیای گەشت و گەڕیانە 
بە دونیا. دیارە لە هەڕەتی منداڵیشدا وەها بووم وهەرگیز حەزم بەوە نەبوو لە 

شوێنێکدا دابنیشم ودەست بدەمە یارییەکی بێ مانا. 
لە نێو جەستەی ئەم پیاوە بیرم لە سەربوردەی باوکم دەکردەوە کە یەک 
لەسەر سێی تەمەنی لە نێو زینداناندا بەسەر برد ودواتریش لە پڕ لە من و 
دایکم - گوایە بەرەو ئەمریکا - ون بوو و، بە نامەیەکیش سەرگوزشتەی 
ژیانی خۆی بۆمان نەگێڕایەوە. چاکترە بڵێم خۆ قەشە ئەلیاسیش شتێکی 
وەهای لە یاداشتنامەکەیدا بە ناوی )زێڕ و ڕەشەبا( نە گوتووە، لە پەسنی 
ئاین و پاشا و زێڕ لە لایەک و، نەفرەتکردنی خەڵکی ڕەسەن و سوورپێست 
لە لایەکی دیکە، بۆیە من پێم خۆش بوو زوو لە نێو جەستەی ئەم کەسە بێمە 
دەرەوە کە پیاوێکی ئاینییە و خۆی بە قەشە ئەلیاس موسڵی ناساندووە و لە 
نێو ئەمبولانسەکەدا لە بان سەرم دانیشتبوو. هەروەها هەمان سەروسیمای ئەو 
کەسەیشی هەیە کە چەند مانگیک پێشتر لە سەر پلیکانەکانی گەلەری 
باسی  قۆناغ  بە  قوناغ  ئەلیاس  قەشە  و وەک  دیداری گەیشتم  بە  هونەر 
گەشتێکی خۆی لە قوبرسەوە هەتا شاری )قرتاجنە( ی کۆلۆمبیا زۆر بە 

بێ چێژی دەگێڕایەوە وەک ئەوەی هەرگیز ئەم گەشتەی نەکردبێت. 
پتر لە چل دەقیقە تێپەڕی بوو تا ئەمبولانەسەکە گەیشتە بەردەم نێوەندی 

تەندروستیی )ڤێندەرهیڵت( وبە خێرایی جەستەی هەپڕوون بە هەپڕوونم لە 
سەر قەرەوێلەیەکی بڕەو درێژدەکەن و بەرەوە قاوشێکی تاریکی دەبەن. لە 
کتوپڕیکدا ئامادە دەکریم و لە ژووری نەشتەگەری دەخرێمە ژیر چەندین 
ئامێر وگڵۆپی ڕووناک و چاوبەزێن. ئیتر نیوە مردوو لە نائاگاییدا نقوم 
دەبم ودەچمە نێو جەستە وچیرۆکی کەسێکی دیکە کە سەرەتا وەها دەزانم 
من خۆم باوکمم. لێ دواتر پیاوێک وەک من لە تەنیشتمدا بە گوریس 
بەستراوەتەوە لە سەر پشت ڕاکشێنراوە، پێم دەڵێت کە ئێمە هاوخوێن و برای 
یەکترین و خەڵکی خارپوتین. کەمێک سەرهەڵدەبڕم وبۆ سەلماندنی قسەی 
ئەم پیاوە دەوروبەرم دەپشکنم. ئۆوف.. چی دەبینم، کۆمەڵگەلێک لە پیاوانی 
سەروڕیش هاتوو و چڵکن وەک من وبرا هاوخوێنەکەم لە نێو بەلەمێکی 
بەستراونەتەوە.  یەکتری  لە  گوریس  وبە  درێژکراون  پشت  سەر  لە  درێژدا 
بەلەمەکە بەیداغی شانشینی ئیسپانیای بەسەرەوەیە و ئێمە وەک کۆمەڵێک 
لە  لاتین.  ئەمریکای  لە  دەبات  دورگەیەک  بەرەوە  رۆژهەڵاتی  کۆیلەی 
زۆر  تێی کەوتبووم،  لە خۆڕا  مەترسییەی  لە  پڕ  ئەم گەشتە  سەروەختی 
بەجێ  نیشتمانم  لەوەتەی  کە  نیم  باوکم  پارکەرەکەی  قەڵەمە  ئاگاداری 
هێشتووە شوێنی بەردەوامی لەم کراس و تێشێرتانەی هەمن، گیرفانەکانی 

سەر دڵم بوو.
دەپەڕیمەوە،  جادەیەک  لە  گێژی  بە  زۆر  هونەر  گالەری  لەبەرانبەر   
بێ ئەوەی هۆشم لەسەر ئاماژەکانی پەڕینەوە بێت لە نێو گڵوپی ترافیک 
لایتەکە. دەڕۆیشتم و بێ ئاگابووم لەم ئۆتۆمبێڵانەی جادەکەیان دەبڕی، 

هەتا لە پڕ گورزێکی گەورەم پێ دەکەوێت و دەکەومە ئەوبەری شۆستەکەوە. 
ئیتر نازانم چ جۆرە ئۆتۆمبێڵیک بوو لە پڕێکدا هەپڕوون بە هەپڕوونی کردم 

و قەڵەمە پارکەرەکەی نێو گیرفانمیشی بۆ دوور فڕێ دا. 
لەو کاتەی لە کۆما شەش رۆژییەکە ژیار ببوومەوە، پرۆفیسۆرێکی 
نەشتەرگەر بەناوی فرەنسیس کە لە مردنێکی مسۆگەر ڕزگاری کردبووم 
- وەک تارماییەک دوو چاوی شینی بەسەرەوە بوون- لە بان سەرم وەستا 
یەکسەر  من  نەمدوێنێت،  و  بمدوێنێت  بوو  خەریک  )پ.فرەنسیس(  بوو. 
لە نێو شینایی چاوانی نقوم بووم وخەونێکی ڕاستەقینەم دەبینی سەبارەت 
خەونەکەم  زینداندا.  ژوورێکی  کونجی  لە  باوکم  سووتاندنی  ناهەق  بە 
چەرخوفەلەکێکی سەرسوڕهێنەر بوو ولە نێوان سێ زەمەندا هەڵپەهەڵپی بوو. 
بیست دەقیقە دەگەڕامەوە دوا و پاشان بیست سەعات دەگەڕامەوە دوا.. بیست 
ساڵ دەگەڕامەوە دوا و پاشان دووسەد ساڵ و واوەتریش دەگەڕامەوە دوا. 
سەرەتا خەریک بوو قەڵەمە پارکەرەکەمم دەبینی لە یەکێک لە کونەکانی 
و  پیاوێکی سەروڕیش سپیی  پیرە  و  بووە  جادەکە گیر  مەنهۆڵێکی ڕۆخ 
چڵکن ئەوەندەی هەوڵدەدات ناتوانێت بە دەستە لەرزۆکەکانی قەڵەمەکە لە 
کونەکەوە دەربکێشێت. دواتر دەمبینی کیژە سەماکەرەکەی سەر شۆستەکە 
بەرەوە ئەو شوێنەی قەڵەمەکەمی لێ بوو دەچێت. وەهام لە دڵ خۆش بوو 
کیژەکە لە بڕی پیاوە پیرە بێهۆشەکەی گیرۆدەی دەستی کۆکایین، قەڵەمە 

پارکەرەکەی باوکم هەڵبگرێتەوە و بیپارێزێت. 

من بە هۆی چیرۆکەکانی دایکم سەبارەت بە ژیانی باوکم، لە خۆڕا لە 
خەیاڵمدا چیرۆکێکم بۆ قەڵەمەکە چێ کردبوو و ناوم نابوو قەڵەمی کەسە 
ونبووەکان. وەهام مەزەندە دەکرد کە لە ناوەڕاستی شەستەکان لە زیندانی 
)قەسری نیهایە( کەسێک کە کەس ناوەکەی نازانێت، بەر لە سێدارەدرانی 
ئەم قەڵەمەی بە دیاری بە باوکم بەخشیبێت. بۆیە کە هاتمە ئەمریکا هەمیشە 
دڵتەنگ بووم و لەگەڵ ئەم گومان و چیرۆکە تراژیدیانە دەژیام. هەروەها 
وەک کەسانی هەتیویش لە بەرانبەر خەڵک و دونیا، خۆمم بە نامۆ دەزانی. 
دەتگوت لێم روونە رۆژگارێک خۆیشم ون دەبم و لەم قەڵەمە ئازیزە دادەبڕێم 
کە مۆرک و جێ پەنجەی باوکمی بۆ هەتایە لەسەرە. قەڵەمە پارکەرەکەی 
باوکم وەک گشت قەڵەمە هاوشێوەکانی کە بە دەگمەن لە شوێنە جیاجیاکانی 
ژیانم بەر چاوم کەوتن، شێوەی لە ئادەمیزادێکی سەردەمی مۆدێرنە دەچوو 
کە سەر و ملێکی درێژکۆڵەی هەبێت و چاکێت بۆینباخێکی زیویین و 
پانتۆڵێکی رەنگ جەرگی لەبەردا بێت. من بە بۆینباخەکە گەلێک دڵخۆش 
بووم چونکە لە لایەک جوانییەکی تەکنۆکراتیانەی بە گیرفانەکانی سەر 
دڵم دەبەخشی و لە لایەکی دیکەشەوە قەڵەمەکەی لە نێو گیرفانەکانمدا 

وەک ئەلفێک هەمیشە قیت قیت ڕادەگرت.
و  دەبێت  ڕووداوەکە  شوێنێ  سەر  لە  چاوێکی  سەماکەرەکە  کیژە   
لە  ئاستەی  ئەو  هەتا  دەڕوانێت  پیاوەکە  پیرە  لە  دیکەشی  چاوەکەی  بە 
هەڵگرتنەوەی قەڵەمەکە بێ ئومێد دەبێت ودەڕوات. قەڵەمە پارکەرەکەی 
نێو  غلۆردەبێتەوە  و  دەکەوێت  پیاوەکە  لەرزۆکەکانی  دەستە  نێو  لە  باوکم 

گەرووی مەنهۆڵەکە و بۆ ئەبەد لە نێو بۆرییە ئاڵۆزەکانی ئاوەرۆی شاری 
ناشڤیڵ بزر بێت. کیژە تەماشای گۆمۆڵکە خوێنەکانی سەر جادەکە دەکات 
و ڕۆندک تەژی نێو چاوە سەوزەکانی دەبن.. ئەو خۆزگە دەخوازێت کە 
هەرگیز نەبووبایە بە بینەری ئەم فلیمە تراژیدیەی کە تێیدا من قوربانی 
و کارەکتەری سەرەکی بووم. من قوربانیم..قوربانی..! بۆیە سیمای دایکم 
زوو دەنیشێتە سەر رووی کیژەکەی دەیەوێت بەرەو ڕووم بێت. ئەو دایکمە، 
قەڵەمێکی بە دەستە گوایە لە ژێرزێرابی شارێکی دوور هەڵیگرتۆتەوە و 
تەماشای  بنووسمەوە.  قەڵەمە  بەم  باوکم  بایۆگرافی  لە من کە  داواکارە 
قەڵەمەکە دەکەم، سەرەتا ناینسامەوە کە ئایا هەمان قەڵەمە پارکەرە زیویین 
و ڕەنگ هەنارییەکەی باوکمە یان شتێکی دیکە؟ قەڵەمەکە هێندە قەوزە 
وقوڕ ولیتەی سەوز وزەردی لێ ئاڵاوە، لە پێش چاوانم کتومت لە گوللـە 
دایکم  دەستی  لە  دۆشکەکە  گوللـەی  دەچێت.  نەتەقیوو  دۆشکەیەکی 
وەردەگرم و یەکسەر دەبم بە باوکم و لە نێو پەنجەرە بچووکەکەی زینداندا چاو 
بۆ ئەم فڕۆکەیە جەنگییە دەگێڕێم کە خەریکە دیسان ودیسان نیشتمانەکەم 
موویەکی  وەک  جەنگییەکەم  فڕۆکە  پەنجەرەکەدا  لە  دەکات.  بۆمباران 
سپی بە نێو چەوانی ئاسمانەوە لێ دیارە ودەمەوێت گوللـەکەی دەستمی تێ 
بهاوێژم و بیخەمە خوارەوە. لە نێو شینایی ئاسمان وەک گوللـەیەکی تیژڕەو 
بزر دەبم و دەگەڕێمەوە نێو چاوانی ئەو پرۆفیسۆرە بە نێوودەنگەی نێوەندی 

تەندروستیی )ڤێندەرهیڵت( کە ناوی فرەنسیسە. 
دوو کیژی جمک بە ناوەکانی ئەرپانا وئەرچانا کە تەمەنیان بیست ودوو 

ساڵانە وتازە بە دوو ئەمبولانسی جودا هێنراونەتە )ڤێندەرهیڵت(. ئەرپانا وەک 
من ویستبووی ماستەر لە مێژوودا وەدەست بهێنێت، لێ، ئەو بە پێچەوانەی 
خوشکەکەی دەستبەجێ لە کاتی رووداوی تامپۆنکردنی لۆرییەک لەگەڵ 
ئۆتۆمبێلەکەیاندا دەمرێت. ئەرچانایش وەک من بەحاڵ زیندووە و ژیانی 
لە ترکزەدایە. ئەم دوو خوشکە خوێن شیرین و جمکە لە ژین و مردنیشدا 
ماوەیەکی کورت لە نێوانیاندا هەیە. ئەرپانا تەنێ دە دەقیقە لە ئەرچانا زووتر 
لە دایک ببوو و لە سەروەختی ڕووداوەکەیشدا تەنها دە دەقیقە لە نێو خوێن 
و ژیاندا مایەوە و بۆ دواجار بە لا چاوێک ماڵئاوایی لە خوشکەکەی کرد. 
ئێستا من وئەرچانا خۆشبەختانە لە کۆمادا گەڕاوینەتەوە وتروسکایی 
وئومێد لە نێو دڵی هەردووکمان هەڵپە دەکات ودەیەوێت بە هەر جۆرێک بێت 
ئێمە بگەڕێنێتەوە نێو ژیان.. بگەڕێنێتەوە ئەمریکا، ئەم نیشتمانەی دوورەی، 

خودایە! هەرگیز ئەمرێکی تووڕە بەسەر کەسدا نەکات. 
شینەکانی  چاوە  نێو  دەکەومەوە  ودووبارە  دادەبڕێم  وئەرچانا  ئەرپانا  لە 
فرەنسیسی نەشتەرگەر. من ئەمریکام لە نێو ئەم چاوانەدا خۆشدەوێت.. ئیتر 
دەریایێکە و بێ بن وسەرم لە هاتوباتی ئەم هەموو کەشتییانە دەرناچێت کە 
لەسەر ئاوەکاندا وا شەڕ دەکەن و یانیش هەردەم لە شەڕدان بۆ ئەوەی خاک 
و سەروەتی ئەم خاکە فەریک و پانوپۆڕە بۆ خۆیان لەتوپەت بکەن و بیبەن. 
من کوردێکی بەلەنگازم و خاوەن نیشتمانێکی دزراوم. لێتانی ناشارمەوە کە 
شەڕەکان هیچیان لە بەرژەوەندی مندا نین و نابن. من یەخسیر و بەلەنگاز 

و کۆیلەی دەستی قەدەرم و هەردەم لە مەرگێکەوە بۆ مەرگێکی دیکە بەر 
نامۆیە چەندین کەسی هاووڵاتی دەبینم،  لەم گەشتە  شەقوشاپ دەدرێم. 
وێکڕا ئازار و شەرمەرازی، هەروەها کەمێکیش فەرەحنایی دەکەوێتە نێو 
دڵ ودەروونی شەکەت وماندووم. لە نێو بەلەمە گالییەکەدا مرۆی رەشتاڵەی 
دیکەش هەن کە ئیسپانییەکان بە عەرەب وتورک ومۆر گازییان دەکەن و 
ئەوانیش لەگەڵ ئێمە یەخسیرکراون. قوپتانە ئیسپانیاییەکە و سەربازەکانی 
هەردەم بە پیاوەکەی تەنیشتم وهاوخوێنەکانی دیکەشم دەڵێن تورک و چتاقە 

شتێک دەربارەی کوردان نازانن. 
جارێکیان کە هێشتا وەها خراپم بەسەر نەهاتبوو و لە ئەنقەرا لە قاوەخانەیەک 
دانیشتبووم و خەریک بوو کیژێکی خوێن گەرم وهزر چەپم  تازە بە تازە بە 
ناوی )توبا تاتکون( دەناسی، یەکسەر بیرۆکەیەکی سەیرم بۆ هات ودام بە 
ڕوویدا و گوتم، »توبای جوان، ئێوە خەڵکی تورک لەبەرچی هێندە تیپی 
)تێ( تان خۆش دەوێت و ڕقتان لە تیپی )دال( ە؟« ئەو پێکەنی و یەکسەر 
هەڵوێستەیەکی لە بەرانبەر ناوی خۆی و ناوی من کرد، بەم پێیەی هی 
ئەو سێ تیپی )تێ(ی تێدابوو و ناوی منیش - دڵدار دەهام - سێ تیپی 
)دال(. من لەوانەیە لە قووڵایی نەستمەوە بەم ڕێکەوتە سەیرەم زانیبێت کە لە 
نێوان ناوی هەردووکماندا هەبوو، کەچی هەتا درەنگیش نەمدەزانی تاتکون 
بڕی  لە  دەڵێم  هەنووکە  بۆیە  دێت.  دڵدار  مانای  بە  تورکییدا  زمانی  لە 
تا ئەمریکا گەڕان بە دوای باوکێکی ونبوودا، دەبوایە پردی ئەم ئەوینەم 
نەرووخاندبایە کە لە نێوان من و توبادا خەریک بوو خۆنەویستانە چێ دەبوو. 

ئەو رۆژەی قاوەخانەکەم هەرگیز بیر ناچێتەوە کە بە درێژایی پتر لە دوو 
سەعات لەسەر ئەم بابەتە وەستاین کە من سەبارەت بە دوو تیپەکەی ناومان 
وروژاندبووم. من بە توبام دەگوت کە بەدەر لە گۆڕینی تیپی )دال( بۆ )تێ( 
لە ناوی محەمەد و ئەحمەد و سەتان ناوی دیکە، گوناهێکی گەورەیشە کە 
تورک هەر لە ناوی خۆی ناو بۆ میللەتێکی مەزنی وەک کورد دادەتاشێت 
وپێی دەڵێت )کورت(. لە سەروەختی ئەم ئاخاوتنەمدا توبا بە سەرسوڕمانێکی 
زۆرەوە هەڵستایە سەرپێ وهەستمکرد بەژنی لە جاران درێژترە. دواتر لە پڕ 
هات دەستێکی کردە ملم و گوتی: » دە تۆیش هەستە و با بچین شتێک 
دانش  جادەی  بە  و،  بوو  خۆش  و  فێنک  پاییزیی  ئێوارەیەکی  بخۆین!« 
دوو  لە  لە تەک یەک  و هەردووکمان  مالتەپە چووین  بەرەوە  تونالیگیل 
کەسی بەژن درێژ و دوو عاشقی دڵگەرم دەچووین. ڕۆژگارێکی کورت و 
لە پڕ ونبوو بوو وەک ونبوونی باوکم و هەرەتەبوونی من بە خاکی ئەمریکا. 
چارم نەبوو لە نێو چاوەکانی )پ. فرەنسیس( دا بووم و لە گەڕانەوەی 
سەرسوڕهێنەر و هێواشم لە کۆمادا ئەو پیاوەم کتومت لێ دەبوو بە )فرەنسیس 
جار  چەند  پێشتر  کە  مووسوورەی  شاهانەیە  کەشتییوانە  ئەو  درەیک(، 
پۆرترێتەکەیم لە کتێبی مێژوویدا بینیبوو. بەڵێ ئەوە )سێر فرەنسیس درەیک(
ە خەریکە من ومرۆ رەشتاڵەکان لە چنگی ئیسپانییەکان ڕزگار دەکات و لە 
ناخەوە هەست دەکات کە ئەم بازرگانییە تەنێ بۆ خۆی و ئامۆزایەکی ڕەوایە. 
سەرەتا ئێمە بە دەست و پێ بەستراوی لە شارۆچکەیەک بە ناوی ڕۆوەنۆک 
دەهێنەخوار ومن دونیایەک دڵم بەم ناوە و شوێنە خۆشە. زرنگییەکی بێ 

وێنە تەواوی زەینم داگیر دەکات و ناوی شارۆچکەکە لە گشت کۆیلەکانی 
دیکە باشتر دەڵێم. )سێر فرەنسیس درەیک( کەیفی بەم زرەنگییەم دێت و بە 
ئاماژە پێم دەڵێت کە ئازادمان دەکات. بە ئەزموونکردنی ئەم پێشهاتە شادمان 
دەبم و ناوی ڕۆوەنۆک هێندەی دەنکە نۆکێک تروسکایی لە زەینمدا چێ 
دەکات و وەهایشم لێ دەکات خەیاڵم بۆ ئەوە بڕوات کە ناوی ئەم کۆڵۆنییە 
تازەیەی دەستی ئینگلیز لە سەر خاکی ئەمریکا وەک ڕووناکییەک بۆ خۆم 
وهاوەڵانم ببینم. ناوی شارۆچکە جوانەکە لە دواوەڕا و پێچەوانە دەخوێنمەوە.. 
ناوەکە وەک مەتەڵێکی سەیر و ناوازە یەکسەر لە پێش چاوم و چاوی دڵم 

دەبێتە وشەی کۆنەوار. 
ئیتر خۆم وهاوخوێنەکەم لە خارپوتین وئازا وئازاد وێکڕا لە مەتەرێزێکداین 
لە  و  گەرمە  شەڕ  دەکەین.  خان(  ئەبدال  )خان  خۆمان  خانی  بۆ  شەڕ  و 
باشی  بە  لە سێ سەد ساڵە کۆنە، من خۆم  پتر  دیکەدا کە  زەمەنێکی 
دەناسمەوە و دەست لە هەموو شوێنێکی جەستەم دەدەم... بریندار نیم، لێ لە 
ناخەوە بەوە بریندارم کە هاوخوێنەکەم خەریکە خیانەت دەکات و تفەنگەی 
بە رەوە ڕووی خان ڕادەگرێت. لێرە من کتومت لە )خان ئەبدال خان( دەچم و 
هاوخوێنەکەیشم یەکسەر وەک ئەم چەکدارەی لێ دێت کە لە زیندانەکەدا 

باوکمی سووتاند. 
و  نییە  ئێمە  هی  کە  شەڕێکداین  لە  و  یەخسیرین  هەموومان  دووبارە 
ئیسپانیاییەکان  و  یۆنانە  ئاوەکانی  ئێرە  دەڵێن  نازانین.  لێ  هیچیشی 

مەراقییانە چەند دوورگەیەک داگیربکەن.. من و هاوخوێنەکەم دەبینەوە 
برای پشتی و بە کەشوهەوای ئەم شەڕە یەکجار قەڵسین. ئێستاکە دوو ئاشی 
گەورەتر لەوەی میرە کوردەکان سازیان کردبوو، هێسک و پروسکی خۆم 
وهاوخوێنەکەم دەهاڕێت. شەڕ گەرمە وئیسپانییەکان زوو پاپۆڕەکەی ئێمەی 
تێدایە دەسووتێنن.. دەڵێن پاشاکەیان سوێندی بە ئینجیل خواردووە تۆڵەی 
شەڕێکی دۆڕاوی باوکی لە سوڵتانی تورک بکاتەوە. میرێکی کورد لە 
تەک کوڕەکانی شا تەهماسپی فارس وەستاوە وئەوەندەی بیردەکاتەوە ناتوانێت 
وەک ئەوان بە ئەنجامی شەڕەکە شادمان بێت. ئەو پەرۆشی گەڕانەوەیە بۆ 
بەدلیس.. من ئەو میرەم و پێم خۆشە گەشتێک بۆ ئەم شوێنە جوانە بکەم. 
نەخۆشانەیەکی  قەرەوێلەی  لەسەر  گەرەکمە  و  میرەم  ئەو  من  بەڵێ، 
غوربەتدا بە جەستەی شکاو و هەپڕوون بە هەپڕوونم، چیرۆکەکانی دایکم کە 
لە ماوەی پتر چارەکە سەدەیەکدا بە هۆی ونبوونی باوکم بە گوێچکەکانمدا 
چرپابوو، بکەم بە کتێبێک و هەر وەهایش ناوی بنێم ) پاکیزەی ئەتوار 
(. دەمەوێت دەستەکانم بجوولێنم، کەچی وەک سەروەختەکانی کۆیلەیی 
دەستەکانم سڕن وهی خۆم نین. بۆیە لەگەڵ هاوخوێنەکەم کە بە شادمانییەوە 
بەرەو کۆنەواری خارپوت دەگەڕێینەوە، خەریکە ئەمجارە پێکەوە وە دوای 
سۆراغی میرە بەدلیسیەکە بکەوین و پێی بێژین کە ئەگەر ئەرک نەبێت 
بەسەرهاتەکانی خیانەت و وادەی یەخسیریی و شەڕی نێو دەریاکان و زەمەنی 

کۆیلەیی ئێمەیش بخاتە نێو نامە بەشەرەفەکەی. 

لەو کاتەی لە نێو ئەم هزرانەمدا نقوم ببووم، )پ. فرەنسیس( هاتە ژوورەوە 
و  دەست  بجوولێنێت...  دەستەکانم  بجوولێنێت...  دەستەکانی  بوو  وخەریک 
ئەنجامی  دوا  ئەوە  پەلوپۆ کەوتووم.  لە  بەتەواویی  ومن  ناجوولێن  لاقەکانم 
من  تێیدا  و  ئەمریکاییەکەیە  پرۆفیسۆرە  سەرکەوتووەکەی  نەشتەرگەرییە 
بە سەرسوڕمانێکی گەورە ڕزگارم بووە. زیندووم و، لێ تەنها سەر و ملم 
دەجوولێن. کیژە هیندستانەکەی ناوی ئەرچانایە کەمێک لە من چاکترە 
و وا لە نێوەندی تەندروستیی )ڤێندەرهیڵت( دەیبەنە دەرەوە. ئەو کیژە ئەسمەر 
وخوێن شیرینە چەپکێک گوڵی رەنگاوڕەنگیشی لە سەر ڕانە لاوازەکانیدا 
هەیە و کەچی ناتوانێت لە باوەشیان بگرێت. منیش ناتوانم چتاقە شتێک 
خەمی  لە  دیکە  جارێکی  هەتا  ناجوولێن  پەنجەکانیشم  و  بگرم  باوەش  لە 
قەڵەمە پارکەرەکەی باوکم دا بم، کە بە قەڵەمی کەسە ونبووەکان ناوزەدم 
کردبوو. لێرە دەگریم ودەگریم و )پ. فرەنسیس( بە پەنجە سوور و سپییەکانی 
ڕۆندکەکانم دەسڕێتەوە و بزەیەکی گەورە دەخاتە سەر لێوانی. من تەنیام و 
هەستدەکەم هەموو شتێک تەواو بووە، ئیتر نە قەلەم و نە جەستە ونە باوک 
و نە ئەمریکایش بە زەبەلاحی خۆیەوە، بوونیان هەیە و نرخێک دەدەنە بوونی 
من... کە دەڵێم تەواو، گەرەکمە هێندەی نوختەکەی ژێر تیپی )بێ( لە ناوی 
بابەگەورەم )عەبدوڵڵا( کە پیاوێکی میهرەبانی شارباژێڕی بوو، گچکە وه 
یچ و سفر ببمەوە.. هەتا لەگەڵ فووی و، ڕەتبوونی پێیە جوانەکانی هەر 
منداڵێکیش هەڵپە بکەم و هەڵبستمەوە وسنوور ببڕم. بەڵێ، یەکسەر لە تیپی 

)بێ(وە ببم بە تیپی )نوون(، بەڵێ، لە )عبدالله - عەبدوڵڵا(  ببم بە )عندالله-
سەری  تەنها  کە  بنیادەمێک  نوختەیەک..  وەهام..  من  عیندەڵڵا(....! 
دەجوولێت و لە خەوندا ڕاستی گومانەکانی بۆ ئاشکرا دەبن. بۆیە نووسینەوەی 
ڕابردوو بە هۆی قەڵەمێک کە هەرگیز لە تواناییدا نەبووە چیرۆکی ونبوونی 
باوکم وەک خۆی بگێڕێتەوە، گومانە.... گومان.. گومانێکی گەورە..! چ 
جای بەسەرهات و دابڕان و ونبوون و خەم و ناخۆشی گشت ئەم مرۆڤانەی بە 
زۆر دووچاری کۆچ و دەربەدەری و زیندان و هەزار و یەک شتی ناجۆری 
دیکە دەبننەوە کە هەتا سەر لە تاریکاییدا دەمێنێتەوە وقەڵەمێک نییە وەک 
خۆی بیانگێڕێتەوە. ئێستا لە سەروەختی پەککەوتەییم لە نەخۆشخانەیەکی 
دوور دووری سەر خاکی ئەمریکا، لە گشت چیرۆکەکانی دایکم و نامەکەی 
باوکم وبوونی قەڵەمێکی پارکەر لە ژیانمدا بە گومانم. تەناتەت لە دیمەنی 
پیرە پیاوە دانیشتووەکەیش بە دیار کونی مەنهۆڵەکەوە بە گومانم... بۆیە 
بەڵکە  دەبێت،  دەرگا  داخرانی  و  کرانەوە  لە  چاوم  دەمرم  هەتا  هەستدەکەم 
ڕۆژێک ئەو کیژە سەماکەرەی لە پاش ڕووداوەکە سیمای دایکم نیشتە 
سەر ڕووی و تێر تێر بۆم گریا، وە ژوور دەکەوێت. ئای.. ئای کە خۆشە 
کیژە چاو جوانەکە قەڵەمە پارکەرەکەی باوکمی بە دیاری لەگەڵ خۆیدا 
هێنابێت. ڕۆژگارە درێژەکان بە تەنیایی بە ڕێ دەکەم و لە چاوەڕوانی خەون 
و ئاواتێکی وەها جوان دەمێنم. بۆ بەدیهێنانی ئەم خەونە دوو چاوە زیتەکانم و 
گوێچکە و گشت خانەکانی زەینم دەخەمە گڕ و بە دڵ پێم خۆشە لە جیاتی 

نیڵ ئارمسترۆنگ .. قەشە ئەلیاس.. سێر فرەنسیس درەیک.. دوو کۆیلە 
خارپوتیەکە.. خان ئەبدال.. میری بەدلیس و هەتا باوکیشم، تەنها باڵای کیژە 
سەماکەرەکە ببینم و بەس. ئەو ڕۆژە دەبینم و نابینم، شەوان تارمایی کیژە 
هەردەم بە دەوری قەرەوێڵەکەمدا دەخولێتەوە و جوانترین سەمای تەمەنی بۆ 
من دەکات. زارم پڕ ئاو و چاوم پڕ ئاو و لە دامێنیشمدا لە مێژوو وشکترم.. 
لێرە سەری قەڵەمە پارکەرەکەی باوکم لە نێوان هەردوو مەمکە جوانەکانی 
کیژە دیارە و وەک بنیادەمێک دەڕوانێتە ڕووم.. کیژە پتر لێم دێتە پێش.. 
دێتە پێش. منیش گەرەکمە سەرم بجوولێنم و بە لێوەکانم قەڵەمەکە لەم شوێنە 
دەریبهێنم و دەرنەهێنم...بەڵکە، هەر هیچ نەبێت لە بڕی ئەم هەموو مێژووە 

درێژە و ئاڵۆزە، دوو وشەی جوان جوانی پێ دەنووسم...!    

هەولێر ٢٠١٣

سپاردەی ده‌ستی تۆم، مه‌حوی!

ئه‌پارتمانه‌که‌مدا  تاریکه‌که‌ی  ته‌والێته‌  و  حه‌مام  وێکڕا  ژووره‌  نێو  له‌ 
دەرگەم له‌ سه‌ر خۆم کڵۆم داوه‌ و به‌ ده‌ستی ئه‌نقه‌ست گڵۆپه‌که‌ی بان سه‌رم 
هه‌ڵنه‌کردووه‌. ئێواره‌یه‌کی دره‌نگم لێ داهاتووه‌ و هاوسه‌ره‌که‌یشم هێشتاکێ له‌ 
کار نه‌گه‌ڕاوه‌ته‌وه‌. من پتر له‌‌ ماوه‌ی پێویست له‌م شوێنه‌ خۆمم مژووڵ و گیر 
کردووه‌ و گوێچکه‌کانیشم به‌ ته‌واویی به‌تاڵ کردوون له‌ پرته‌ و بۆڵه‌یه‌کی 
ناوه‌ختی سه‌ر له‌ سپێده‌.                                                                                                                     
سه‌ر  له‌  ژیژه‌ک  سلاڤۆ  پێکه‌نیناوییه‌که‌ی  دانیشتنه‌  له‌  جوایه‌ز  زۆر 
ته‌والێت، من له‌ پاڵ ته‌والێته‌ فه‌خفورییه‌ سپیی و ئیسپانیاییه‌که‌ به‌ دوو قاچی 
دڕێژکراوه‌ و پشتێکی که‌مێک چه‌ماوه‌ دانیشتووم، یانیش با بڵێم ڕاکشاوم. 
له‌ خۆمه‌وه‌ وه‌ها هه‌ستده‌که‌م گه‌لێک له‌ تیپی )ڕێ( ده‌چم! له‌ تاریکییدا 
چوار  دیوار  وه‌ک  و  ده‌بن  په‌یدا  لێ  ناومم  دیکه‌ی  تیپه‌کانی  چوار  هه‌ر 
ده‌ورم لێ ده‌گرن. دواتر یه‌ک له‌ دوای یه‌ک شێوه‌ی شتگه‌لی نێو ژووی 

حه‌مام و ته‌والێته‌که وه‌رده‌گرن‌. تیپی یه‌که‌می ناوم کتومت وه‌ک ته‌والێته‌که‌ 
ده‌رده‌که‌وێت و وه‌ها شێوه‌کردنی قووڵتر ده‌مباته‌ نێو خه‌یاڵان. نیگای چاوانم 
ده‌به‌ن بۆ‌ سه‌ر‌ شوێنی بازنه گچه‌‌که‌که‌‌ی مه‌نهۆڵی حه‌مامه‌که‌ و وه‌ها ده‌زانم 
تیپێکی )ه( ی گه‌وره‌یه‌ و له‌وێدا که‌وتووه‌.                                                                    
گه‌مه‌یه‌کی خۆش‌ و چێژ به‌خشه‌ و هه‌روا له‌گه‌ڵ خۆی ده‌مبات. له‌ 
تیپێکی گه‌وره‌ی )تێ(  و سارده‌که‌ی سه‌ری  شێره‌ گه‌رم  دوو  و  بانیۆکه‌ 
ده‌بینم، ئینجا دووشه‌که‌ ئاماده‌یه‌ بمشوات و خۆی ببێت به‌ )ئه‌لف( ه‌که‌ و 
دوا تیپی ناوم‌. من به‌ر له‌وه‌ی وه‌ک ئه‌م ئێواره‌یه‌ به‌م شێوه‌یه‌ له تیپه‌کانی 
)عه‌ین( و )ه‌( و )تێ(ی‌ ناوم ڕابمێنم، زۆر جاران به‌م )ئەلف( ه‌ شادمان 
‌ده‌بووم، وه‌ک ئه‌وه‌ی هه‌ست بکه‌م ڕۆژگاڕێک ده‌مگه‌یێنێته‌ شوێنێک که 
شایسته‌ی مرۆی سه‌رڕاست و سه‌ربڵنده‌، به‌تایبه‌ت له‌ کاتی گوتنی ناومدا 
که‌ ده‌بوایه‌ هه‌ناسه‌یه‌کی قووڵ بۆ نێو ناختدا هه‌ڵبمژیت هه‌تا بتوانیت ئه‌و 
)ئەلف( ه وه‌ک خۆی‌ بڵێیت. هه‌رده‌م له‌ تێڕامانی ناوم خۆشییه‌ک ده‌خزایه‌ 
ده‌روونمه‌وه‌ و هه‌ستمده‌کرد ناوم هه‌رده‌م بۆنی به‌خشنده‌یی و مه‌زنی هه‌ناسه‌ی 
که‌سێکی مرۆدۆستی لێ دێت، به‌ تایبه‌ت له‌م زه‌مه‌نه‌ی که‌ منی تێدا ده‌ژیم، 
گه‌لێک نووسه‌ر و هونه‌رمه‌ند هه‌ن هه‌ڵگری هه‌مان ناون.                      

له‌ نێو ئه‌م خه‌یاڵانه‌دام و ڕۆندک له‌ چاوانم ده‌که‌ون، ده‌نگی هه‌ناسه‌یه‌ک 
له‌ ته‌کم دێت و ئه‌وه‌نده‌ ده‌کۆشـم ناوێرم ئاوڕێك بده‌مه‌وه‌. ده‌نگه‌که‌ تا ده‌هات 
زیندووتر ده‌هاته‌ نێو گوێچکه‌کانم و منیش له‌ پاڵ ته‌والێته‌که‌ تیپێکی )ڕێ(

ی که‌وتوو و په‌ژمووده‌ و زه‌ردهه‌ڵگه‌ڕاوبووم.                                                                                                                        
عه‌تا . . . عه‌تا . . . عه‌تا،. . . عه‌تار!
عه‌تا . . . عه‌تا . . . عه‌تا،. . . عه‌تار!
عه‌تا . . . عه‌تا . . . عه‌تا،. . . عه‌تار!

ده‌نگه‌که‌ چه‌ند جار وه‌ها بانگی ده‌کردم و، ده‌هاته‌ نێو گوێچکه‌کانم . . 
ده‌هاته‌ نێو ناخم و له‌م تاریکاییه‌دا به‌ ته‌واویی داگیری ده‌کردم.                                                                                                                                      
له‌ ترسدا چاوانم به‌ توندی ده‌گوشین و ڕۆندکه‌ قه‌تیسماوه‌کانمم به‌ گوڕ 
ده‌رده‌په‌ڕاندن. له‌ نکاوڕا پێش چاوانم وه‌ک دونیایه‌کی سپیی و  شاشه‌یه‌کی 
ڕووی  دروشم‌.  و  وێنه  له‌  ده‌بوو  پڕ  و  ده‌هات  لێ  سینه‌مای  چکۆڵه‌‌ی 
پیره‌پیاوێکی گه‌وزێنراوی نێو خوێن ده‌رده‌که‌وت و پێمی ده‌گوت تۆ عه‌تاری 
نیشاپوریت و له‌م دونیایه‌دا نه‌ماویت. من ده‌ترسام و ده‌گریام و پێیم ده‌گوت که‌ 
من عه‌تا محه‌مه‌د عوسمانم، نه‌وه‌ک عه‌تار نیشاپوری.                                                                                             
ئه‌و تووڕه‌ ده‌بوو و ده‌یگوت قسه‌ مه‌که . . قسه‌ مه‌که‌‌ و زۆریش به‌ 
په‌له‌ و مکوڕ بوو که‌ ناوی خۆی به‌ منه‌وه‌ بلکێنێت، به‌رله‌وه‌ی سه‌ربازێکی 
مه‌غۆلی سه‌رگه‌وره‌ و سه‌رشێت به‌ پرچە دڕێژەکە‌، ئه‌و زاته‌ له‌ دوای خۆی 
ڕابکێشێت و له‌ پێش چاوانم له‌توپه‌تی بکات.                                                                                                                             
بۆ ساتێک که‌ بیرم له‌م باره‌ سه‌یره‌ ده‌کرده‌وه‌، باوه‌ڕێکم بۆ دروست ده‌بوو 
که‌ ئه‌م پێشهاته‌ی تێی که‌وتووم هه‌رگیز ساده‌ و له‌ خۆڕا نییه‌. چۆن پاش 

و  حه‌مام  ده‌رگه‌ی  هاتم  زوو  گه‌ڕابوومه‌وه‌،  کار  له‌  شه‌که‌تی  به‌  ئه‌وه‌ی 
ته‌والێته‌که‌م کرده‌وه‌ و له‌ سه‌ر ئاوده‌سته‌که‌ دانیشتم. دواتر هه‌ر که‌ ته‌واو بووم و 
ده‌نگی ڕاماڵینی پاشماوه‌ی هه‌ردوو کونمم له‌ نێو قورگی ئاوده‌سته‌که‌دا کپ 
بوو، ده‌رپێ و کاوبۆکه‌م وێکڕا هه‌ڵکێشانه‌وه.‌ ئیتر نازانم بۆ وه‌ک جارانی 
پێشوو هه‌ردووکیانم له‌ ژێر پێیه‌کانم فڕێ نه‌دان و نه‌چوومه‌ نێو بانیۆ و ژێر 
دووشه‌که‌، بۆ ئه‌وه‌ی خۆم بشۆم.                                                                              
خۆمم نه‌شووشت و عه‌تار به‌ به‌رگێکی سپیی هاته‌وه‌ و گوتی، ئێستاکه‌ 
فلیمی پیاوێکت بۆ لێ ده‌ده‌م که‌ وه‌ک تۆ قه‌له‌نده‌ڕێکی کورده‌ و ناوی مه‌
حوییه‌.                                                                                                                    

به‌ر له‌وه‌ی فلیمه‌که‌ ده‌ست پێ بکات، هه‌ستمکرد شتێک مووی ده‌ستێکم 
چه‌پم  ده‌ستی  به‌  و  ڕاچڵه‌کییم  په‌شۆکاوه‌  باره‌  له‌م  و  ترسام  ده‌خوڕێنێت. 
شه‌قێکی به‌هێزم ئاڕاسته‌ی شوێنه‌که‌ کرد. ده‌نگێکی وه‌ک ته‌قه‌ی ده‌مانچه‌ 
نێو  له‌  زینده‌وه‌ڕێک  جووله‌ی  و  خوران  و  زرنگایه‌وه‌  گوێچکه‌کانم  نێو  له‌ 
ئازاری ده‌ستی ڕاستمدا ون بوون و نه‌ما.                                                             
دوای ئه‌وه‌ی بۆ شه‌وێ هاوسه‌ره‌که‌م له‌ سه‌ر کار گه‌ڕابووه‌وه‌ و زوو )ناین 
وه‌ن وه‌ن( ی لێ دابوو، ژماره‌یه‌ک پۆلیس هاتبوون بۆ ئه‌وه‌ی دەرگەی حه‌مام 
و ته‌والێته‌که‌ پشکێنن و باره‌که‌ بپشکنن. دواتر من له‌ ئاگاییدا و به‌ حه‌ب 
یه‌که‌می  ساڵی  رۆژگاره‌کانی  وه‌ک  ده‌روونییم  باری  زۆر،  ده‌رمانێکی  و 
هاوسه‌رگیریی لێ هاتبوو له‌گه‌ڵ نیشان پور.                                           

به‌یانییه‌ک چووم به‌ یادی ته‌واوکردنی ئه‌و فلیمه‌ی ده‌رباره‌ی مه‌حوی 
چه‌ند رۆژێک بوو زۆر به‌‌ زیندوویی له‌ سه‌ر دیواره‌ سپییه‌که‌ی ژووری حه‌مام 
و ته‌والێته‌که‌ نیشانم درابوو، له‌ هه‌مان شوێن دانیشتمه‌وه‌ و به‌ ئارامییه‌کی 
بێ وێنه‌ سه‌یری ده‌وروبه‌رم ده‌کرد. دیتم ده‌یان  خاڵخاڵۆکه‌ی زه‌رد و سوور 
دانه‌یه‌کی په‌ڕ و باڵ شکاویان هه‌ڵگرتووه‌ له‌ سه‌ر لێواری بانیۆکه‌ به‌ مارشێکی 
گه‌لێک هێمن به‌ره‌وه‌ په‌نجه‌ره‌که‌ گوزه‌ر ده‌که‌ن و ده‌ڕۆن.                                                                               
به‌ دیتنی ئه‌م دیمه‌نه‌ ئه‌و رۆژه‌م هاته‌وه‌ یاد که‌ به‌ ده‌ ده‌ست ته‌رمی یوسف 
ئازادی هاوڕێمان هه‌ڵگرتبوو که‌ له ‌سه‌ر وتاڕێک کوژرابوو که‌ تێیدا باسی 
مارکسی  که‌سێکی  سه‌ره‌تا  یوسف  کردبوو.  شیپه‌ردیشی  گێرمان  سه‌گی 
نێو ڕێکخراوێکی چه‌پ کاری کردبوو. لێ،  له‌  بوو و ساڵانێکی دڕێژ 
تاکه‌ شت من ده‌رباره‌ی ئه‌و هاوڕێیه‌ جوانه‌مه‌رگه‌ له‌ بیرم مابوو ئه‌وه‌ بوو که‌ 
زۆر حه‌زی له‌ گه‌مه‌کردن بوو به‌ وشه‌. به‌ هۆیه‌وه بیرۆکه‌یه‌کی سه‌یری بۆ 
دروست ببوو که‌ هه‌ر مرۆییه‌ک زاده‌ی دوو دونیایه‌، یه‌کێکیان بینراوه‌ و 
ئه‌ویدیکه‌ نه‌بینراو. به‌م پێیه‌ رۆژێک له‌ سه‌ر کاغه‌زێکی سپی ناوی خۆیشی 
تێکه‌ڵوپێکه‌ڵ ده‌کات و ده‌ڵێت، ده‌کڕێت له‌ ئێستاوه‌ من ناوم سوفی زاده‌ بێت.                                                                                             
 یوسف ناوی )مارکس(ی به‌ )کراسم( ده‌خوێنده‌وه‌ و، وشه‌ی )کفر( ی 
ده‌کرد به‌ )فکر( و به‌ سه‌عات ده‌رباره‌ی ده‌دوا. ئه‌و ده‌یزانی من مه‌حوییم زۆر 
خۆشده‌ویست، بۆیه‌ رۆژێک له‌ گه‌رمه‌ی شه‌ڕی براکوژییدا له‌ گه‌ڕه‌گی 
چوارباخ هاته‌ سه‌ردانم و، دیوانی مه‌حوی وه‌ک دیاری و یادگاڕێکی پڕ نرخ 



70   دیدار مه‌سیفی

پێشکه‌ش کردم. ئه‌و له‌سه‌ر به‌رگی‌ دیوانه‌که‌ ناوی مه‌حوی وه‌ک هی خۆی 
لێ کردبوو و له‌ جیاتی نووسیبووی )وه‌حیم(! پێی ده‌گوتم » عه‌تا گیان! ئایا 
ده‌زانیت له‌و کاته‌ی مه‌حوی ناوی خۆی له‌ مه‌شوییه‌وه بۆ مه‌حوی‌ گۆڕیوه‌، 
نیازی هه‌بووه‌ وه‌ها بڵێت!«                                                                             

یوسف هه‌موو جار له‌ گه‌ڕه‌کی ته‌یراوه به‌ پێ ده‌هاته‌ ماڵمان . . . ئه‌و 
پێشتر مانای ناوی ئه‌و گه‌ڕه‌که‌ی بۆم هه‌ڵده‌وه‌شانده‌‌وه،‌ ئیتر له‌و رۆژه‌وه‌ یوسف 
له‌ پێش چاوانم هه‌م مرۆیه‌کی ته‌یرۆ و هەم که‌سێکی تاهیریش بوو! من هه‌تا 
نه‌هاتبوومه‌ ده‌روه‌وه‌ و پێشهاتی به‌م شێوه‌یه‌ ناڕوون و سه‌یرەی وه‌ک بوون به‌ 
عه‌تار، یان به‌ بینه‌ر بۆ فلیمی مه‌حویییم نه‌بینیبوون. هه‌رگیز وه‌ک ئه‌مڕۆ 
بیرم له‌ ئاخاوتنه‌کانی یوسف نه‌کردبۆوه‌، به‌ تایبه‌ت که‌ دوایی که‌مێکی دیکه‌ 
له‌ چوونه‌وه‌ ده‌ره‌وه‌ی خاڵخاڵۆکه‌کان ده‌چم دیوانه‌که‌ی مه‌حوی ده‌که‌مه‌وه‌ و 
یه‌کسه‌ر ئه‌م دوو دێره‌ شیعره‌ ده‌خوێنمه‌وه‌.                                                            

فه‌له‌ک هه‌ر گا که‌سێکی هه‌ڵبڕی، وه‌قتی هیلاکه‌تییه‌
که‌ سه‌ر بۆ گه‌یینه‌ په‌ت بێ، پێ له‌ سه‌ر ئه‌سکه‌مل و کورسی چ بکا؟
ئه‌م دوو دێره‌ که‌ ڕێگه‌ی چتاقه‌ هه‌ڵاتن و لادانێک ناخاته‌ به‌رده‌می مرۆ، 
دیاره‌‌ هه‌مان دوو دێره‌ شیعری مه‌حویین که‌ یوسف ئه‌و وتاره‌ی له‌ ڕووپه‌لی 
رۆژنامه‌یه‌که‌دا پێ به‌ کۆتا هێنابوو و ببووه‌ هۆکاری کوژرانی. له‌ ئاست 
ئه‌م ڕێکه‌وته سه‌یره‌ شپرزه‌ ده‌بم و‌ ده‌سته‌کانم ده‌له‌رزن و دیوانی مه‌حوی له‌ پڕ 
له ده‌ستم ده‌که‌وێته‌ خوار‌ و به‌ر لێواری مێزه‌ دار گوێزه‌ قولینچک تیژه‌که‌ 



 قه‌ڵه‌مه‌ پاركه‌ره‌كه‌ی باوكم    71

ده‌که‌وێت و بریندار ده‌بێت. که‌ هه‌ڵیده‌گرمه‌وه‌ یه‌کسه‌ر چاوانم بۆ نووسینه‌که‌ی 
یوسف ده‌گێڕم که‌ به‌ر له‌ بیست‌ ساڵ له‌ سه‌ر به‌رگی دیوانه‌که‌ی‌ نووسیبوو، 
ده‌بینم وشه‌که‌ له‌ ناوه‌ڕاستییدا بریندار بووه‌. هه‌ردوو تیپی )حێ( و )يێ( 
سڕاونه‌ته‌وه‌ و تیپه‌کانی )واو( و )ه( و‌ . .)میم( وه‌ک وه‌ڵامێکی دوو ددان 
که‌وتوو له‌ سه‌ر به‌رگی دیوانی مه‌حوی تاق و ته‌نیا و قه‌له‌نده‌ر به‌جێماون. 
من که‌ هه‌ڵوه‌سته‌یه‌ک ده‌که‌م و ده‌یخوێنمه‌وه‌ و له وشه‌ی‌ )وهم( ی عه‌ره‌بیی 

بترازێت، ناشێم چ شتێکی دیکه‌ی لێ هه‌ڵبکڕێنم.       
ماچی ده‌می له‌ که‌ڵکه‌ڵه‌ما مابوو، چ خۆشی وت:
قرم، ئه‌ی ئه‌سیری واهیمه‌، خۆش ناکڕێ له‌ هیچ

نیشانی هاوسه‌رم له‌گه‌ڵ ده‌نگی که‌وتنی دیوانه‌که‌ زوو گه‌یشته‌‌ ژووره‌که‌م، 
چونکه‌ له‌ پێڕێیه‌وه‌ که‌ پۆلیسه‌کان منیان ساردوسڕ له‌ نێو ژووری حه‌مام 
و ته‌والێته‌که‌ ده‌رهێنابوو، ئه‌و هه‌تا بڵێیت نیگه‌رانه‌. ئه‌و رۆژه‌ نیشان به‌ لێوه‌ 
پڕه‌کانی گشت فرمێسکه‌کانمی سڕیبوونه‌وه‌ که‌ له‌گه‌ڵ کۆتایی هاتنی 
ئه‌و به‌شه‌ی فلیمی سه‌رگوزشته‌ی مه‌حوی ته‌ڕ و هیشک له‌سه‌ر هه‌ردوو 
روومه‌ته‌کانم به‌جێ مابوون.                                                                                                                               
بۆ  له‌وانه‌یه‌  هه‌ڵبگرمه‌وه‌،  مێزه‌که‌  نزیک  له‌  دیوانه‌که‌  به‌رله‌وه‌ی  من 
ساتێک وه‌هام پێشبینیی کردبێت که‌ تیپی )میم( ببینم له‌ نووسراوه‌که‌ی 
یوسف‌ فڕی بێت و ته‌نها وشه‌ی )وحي( به‌جێمابێت. لێ، زوو کورتم هێنابوو 
که‌ دیتم وشه‌ی )حي( سڕابۆوه‌ و له‌ جیاتی وشه‌ی )وهم( وه‌ک سه‌رابێکی 

گه‌وره‌ له‌سه‌ر به‌رگی دیوانه‌که‌ به‌جێمابوو‌.                                                     
نیشان کوردیی رۆژهه‌ڵاته‌ و رشته‌ی یاسای له‌ دانیشتگه‌ی کرماشان 
خوێندووه‌. بۆیه‌ هه‌موو شتیکی ده‌دایه‌ به‌ر حوکمی ته‌رازوو و، ده‌تگوت چاو 
و که‌پۆ و لێوه‌ جوانه‌کانیشی هه‌ر بۆ ئه‌م مه‌به‌سته‌ نه‌خشاون. ئه‌و به‌ له‌لای 
دایکییه‌وه‌ به‌ چوار پشت ده‌گه‌یشته‌وه‌ سه‌ر مه‌وله‌وی تاوه‌گۆزی، به‌ڵام هه‌رگیز 
بۆی گرینگ نه‌بوو که من‌ دوای سه‌ودابوونم به‌ دونیای مه‌حوی، هه‌رجار 
ئه‌وه‌م ده‌درکاند که‌ شیعره‌کانی مه‌حوی له‌ هی گه‌وره‌ باپیره‌ی ئه‌و گه‌لێک 
قووڵترن‌. نیشان حه‌زی له‌ ئه‌ده‌ب نه‌بوو و هه‌رگیزیش گوێی لێ ڕانه‌ده‌گرتم و 
باوه‌ڕیشی به‌م ئاخاوتنه‌م نه‌ده‌کرد، به‌ تایبه‌ت له‌و کاتانه‌ی من به‌ شادمانییه‌کی 
زۆره‌وه‌‌ به‌ڵگه‌ی ئه‌وه‌م ده‌هێنایه‌وه‌ که‌ له ‌یه‌کچوونی زێدی مه‌وله‌وی به‌لخی و 
مه‌حوی بالخی هه‌رگیز شتێکی وه‌ها ساده و ڕێکه‌وت‌ نییه‌.                 

نیشان زمانی عه‌ره‌بیی نه‌ده‌زانی چۆن منیش له‌ فارسیییدا له‌ چاو ئه‌و 
به‌رگی  له‌سه‌ر  من  ئه‌وه‌ی  رۆژه‌وەی  له‌و  نه‌وه‌ک  بووم،  نابه‌له‌د  ته‌یڕێکی 
دیوانی مه‌حوی خوێندمه‌وه‌ به‌هێزترین به‌ڵگه‌ بوو که‌ وشه‌ی )حي( و وشه‌ی 
) وهم( هه‌رگیز له‌ یه‌ک ته‌رازوودا وێکڕا جێگه‌یان نابێته‌وه‌. هه‌ستم ده‌کرد 
نیشان ئیگۆیه‌که‌ی زۆر له‌ هی من به‌هێزتره‌، بۆیه‌ هه‌رده‌م پێم ده‌ڵێت عه‌تا 
گیان! ناکڕێت تۆ زیندوو بیت و له‌ ئه‌وپه‌ڕی شارستانیی رۆژئاوا له‌م وه‌همه‌ 
گه‌وره‌یه‌دا بژییت.                                                     

من وه‌ڵامم پێ بوو و ده‌کرا باسی کلۆدیۆس جه‌یمس ریچی بۆ بکه‌م!                                                                  

هه‌روه‌ها له‌ پێڕێیه‌وه‌ هه‌وڵده‌ده‌م فلیمه‌که‌ی مه‌حوی له‌ نووکه‌وه‌ بۆ نیشان 
بگێڕمه‌وه و، ژیان بوار نادات. من له‌ به‌یانییه‌وه‌ بۆ ئێواره‌ له‌ کارم و ئه‌ویش 
له‌ ئێواره‌یه‌وه‌‌ هه‌تا شه‌و. هه‌ردووکمان ته‌نها له‌ دوو )میم( ه‌که‌ی مه‌وله‌وی و 
مه‌حوی به‌ یه‌کتریی ده‌گه‌ین یان به‌ یه‌کتریی ناگه‌ین . .‌ هه‌تا ئه‌و بڵێت من 
ماندووم و منیش بڵێم من ماندووم. به‌م )م . . م . . م . . ( ه‌ رۆژگاره‌کان 
به‌سه‌ر ده‌به‌ین و زۆربه‌ی جاران دانوومان به‌ یه‌که‌وه‌ ناکوڵێت.                                                                        
ناچار وا دووباره‌ هاتوومه‌ته‌وه‌ هه‌مان شوێن له‌ پاڵ ته‌والێته‌ فه‌خفورییه‌ 
سپیی و ئیسپانیاییه‌که‌ به‌ دوو قاچی دڕێژکراوه‌ و پشتێکی که‌مێک چه‌ماوه‌ 
دانیشتووم و، یانیش با بڵێم ڕاکشاوم. بێ ئاگام له‌وه‌ی که‌ ماوه‌ی پتر له‌ 
دوو مانگه‌ من و نیشان پێکه‌وه‌ هیچمان‌ نه‌کردووه‌ و، ته‌نها بۆ جاڕێکیش 
چ له‌ ته‌نیشت ته‌باخه‌ کاره‌باییه‌که‌، مێزه‌ بازنییه‌که‌ی ناندێن، یانیش سه‌ر 
ماوه‌یه‌که‌  نه‌خشاوه‌.  یه‌کتریی  هی  له‌  له‌شمان  ڕه‌شه‌که‌‌  چه‌رمه‌  سۆفا 
ئیگۆکانمانیشمان له‌گه‌ڵ یه‌کتریی هه‌ڵناکه‌ن. ئه‌وه‌ی من لاوازه‌ و زوو زوو 
ده‌خزێته نێو‌ تاریکایی و هی نیشانیش هه‌رده‌م زاڵ و زل و روو له‌ منه‌!                                                               
ژووری حه‌مام و ته‌والێته‌که‌ دووباره‌ تاریکه‌ و له‌ نێو دووکه‌ڵدا سه‌رووی 
دەرگەیه‌کی توکمه‌ و داریینم لێ دیاره‌ که‌ لێی نووسراوه‌ خانه‌قای مه‌حوی. 
و،  ده‌که‌ن  بۆردمان  شوێنه‌  ئه‌م  چواره‌مه‌  جاری  بۆ  ئینگلیز  فرۆکه‌کانی 
چه‌ند پڕوشک له‌ ساتمه‌ داغبووه‌کان به‌ر گۆڕی مه‌حوی ده‌که‌ون و ته‌نها 
له‌ زه‌ینی مندا و له‌ نێو قووڵایی گۆڕه‌که‌دا‌ ئێسکێکی بچووکی په‌نجه‌ 

گه‌وره‌ی ده‌سته‌ راستی ده‌شکێنن و وردی ده‌که‌ن. پیاوێکی که‌ڵه‌گه‌ت و 
چوارشانه‌ که‌ ده‌ورپشت به‌ مه‌لا خالید گازی ده‌که‌ن، پیاوێکی دیکه‌، که‌ تا 
ته‌واوبوونی فلیمه‌که‌ ڕوخساری بۆ من ناڕوونه‌، ئاراسته‌ی ژووڕێک‌ ده‌کات 
که‌  په‌نجه‌ره‌که‌ی به‌سه‌ر باغی پشته‌وه‌دا کراوه‌یه‌.                                                                                                                           
پیره‌ پیاوێک‌ له‌ بنه‌بانی خانه‌قا دانیشتووه‌ و له‌ ژیر ئه‌و باره‌ ناجۆره‌ی 
بۆمبباران نابزووێت و له‌ پێش خۆی قسان ده‌کات. من به‌ حاڵ هێندێک له‌ 
ئاخاوتنه‌کانی ده‌بیستم و نابیستم‌. ئه‌و ده‌ڵێت رۆژگاڕێک باوانی ئه‌و پیاوە 
شکۆمه‌نده‌ی که‌ له تێڕامان له‌‌ په‌نجه‌ره‌که‌وه‌ بیری به‌رده‌ قاره‌مان ده‌کات، 
له‌گه‌ڵ باو و باوانی مه‌لا خالید دژ و ناکۆک بووین.                                     
تروسکایه‌کی زۆر ڕۆشن له‌ ته‌ماشاکردنه‌وه‌ی فلیمه‌که‌ دامده‌پچڕێنێت و 
سه‌ری خوێناوی یوسف ده‌رده‌که‌وێت و ده‌ڵێت دیمه‌نه‌کان درۆزنن و هه‌رگیز وه‌ک 
خۆیان ده‌رناکه‌ون. له‌ ناخی مرۆیه‌کان ڕابمێنێ به‌ر له‌وه‌ی به‌ هۆی رووداو و 
بگه‌ڕێ  لێ  و  بکوژه‌  ئیگۆیه‌که‌ت  بخوێنیته‌وه‌.  شت  مێژووییه‌کان  کاغه‌زه‌ 
شته‌کان وه‌ک خۆیان له نادیاره‌وه‌ بێنه‌ نێو ناخت و راستییه‌کانت پێ بڵێن.                                                                                                                                     
به‌ دیتنی ئه‌م دیمه‌نه‌ ده‌تاسێم و ده‌گریم. فرمێسکه‌کانم ڕووی خوێناوی 
یوسف ده‌شۆنه‌وه‌ و بزه‌ له‌ سه‌ر لێوه‌کانی ئه‌و و هی خۆیشم دروست ده‌که‌ن. 
به‌ڵام به‌ر له‌وه‌ی ڕوخساری به‌ یه‌کجاری له‌ پێشم چاوانم ون بێت، یوسف به‌ 
ده‌نگێکی پڕ له‌ جۆش ئه‌م دوو دێره‌ شیعره‌ی مه‌حوی ده‌خوێنێته‌وه‌ و دواتر پێم 
ده‌ڵێت‌ که‌ له‌ ته‌ماشکردنی فلیمه‌که دانه‌بڕێم.                                    

فه‌له‌ک هه‌ر گا که‌سێکی هه‌ڵبڕی، وه‌قتی هیلاکه‌تییه
که‌ سه‌ر بۆ گه‌یینه‌ په‌ت بێ، پێ له‌ سه‌ر ئه‌سکه‌مل و کورسی چ بکا؟
یوسف یه‌کسه‌ر ون ده‌بێت‌!                                                           

مه‌حوی له‌ ته‌ک موفتی زه‌هاوی دانیشتووه‌ و باس و خواستی ڕۆژگار 
ئیجازه‌ی  هه‌ر که‌  بۆیه‌  ده‌خوڕێت.  هیلاکه‌تییه‌  ئه‌م  بۆ  و، سه‌ری  ده‌کات 
مه‌لایه‌تی له‌ موفتی وه‌رده‌گریت له‌ ناخه‌وه‌ به‌ڵێن به‌ خۆی ده‌دات که‌ مرۆیه‌کی 

حه‌ق بێژ و ڕاست بێت. لێ، هێشتا زووه‌ بۆ مه‌حویی بڵێت: 
له‌ سه‌ر تۆ بوومه‌ په‌ندیی عاله‌مێ وتم و، وتی: مه‌حوی
به‌سی بێ موشریکی به‌س، یا له‌ دنیا لاده‌ یا له‌ من لاده

چه‌ماوه‌  که‌مێک  پشتێکی  و  دڕێژکراوه‌  قاچی  دوو  به‌  هێشتا  من 
هه‌ستده‌که‌م  وه‌ها  خۆمه‌وه‌  له‌  دووباره‌  ڕاکشاوم.  بڵێم  با  یانیش  دانیشتووم، 
گه‌لێک له‌ تیپی )ڕێ( ده‌چم، یانیش با بڵێم له‌ )هیچ( ده‌چم!                                                                  
)ڕێ( و)هیچ( پێکه‌وه‌ زه‌ینم ده‌کۆڵن و له‌رزه‌ له‌رزێک ده‌خه‌نه‌ ‌سه‌ر لێوانم. 
باڕێکم بۆ پێشدێت وه‌ک ئه‌وه‌ی پێشتر له‌گه‌ڵ ناوی خۆم و ناوی عه‌تاردا 
هه‌مبوو. چه‌ند جاڕێک ڕێ و هیچ. . . ڕێوهیچ. . .ڕێهیچ له‌ سه‌ر زوبانم 
دووباره‌ و دووباره‌ ده‌بێته‌وه‌. له‌ پڕێکدا ده‌نگێکی نامۆ به‌ گوێچکه‌ی راستمدا 
ده‌چرپێنێت و ده‌ڵێت تۆ ریچییت. . ریچ!                                                

نزیکه‌ی دوو سه‌د ساڵ ده‌گه‌ڕێمه‌وه‌ دوا و هه‌ستده‌که‌م له‌ رۆژێکی مانگی 
ئایاری ساڵی هه‌زار و هه‌شت سه‌د و بیست دام و له‌ نێو حه‌مامێکی شاردا 

خۆم ده‌شۆم. حه‌مامه‌که‌ رووناکه‌ و دیواره‌کانی به‌ره‌نگێکی بریقه‌دار سواغ 
دراون و ناوه‌وه‌ی پڕه‌ له‌ حه‌وز و فواره‌ی زۆر گه‌رم و زۆر سارد. من له‌وه‌ته‌ی 
گه‌ڕاوم نه‌ له‌ ئوتێل، نه‌ له‌ مه‌له‌وانگه‌، نه‌ له‌ چتاقه‌ حه‌مامی شارێکی کۆندا 
هاوشێوه‌ی ئه‌م حه‌مامه‌م نه‌بینیووه‌. ده‌ڵێن حه‌مام‌ له‌سه‌ر داخوازی مه‌حموود 
پاشا دروستکراوه‌ و دوو وه‌ستای کارامه‌ی له‌ کرمانشانه‌وه‌ هێناوه‌ بۆ ئه‌وه‌ی 
جوانترین حه‌مامی دونیا له‌م شاره‌ دروست بکه‌ن.                                                     
له‌ حه‌وزه‌ ئاوه‌ زۆر گه‌رم و زۆر سارده‌کاندا ڕاده‌مێنم و جودا له‌ بیرکردنه‌وه‌ 
ده‌رباره‌ی‌ حه‌مام و پاشا، بیر له‌ دوو پیاوی دیکه‌ی ئه‌م شار و نه‌ته‌و‌‌ه‌ و خاکه‌ 
جوانه‌ ده‌که‌مه‌وه‌. مارف و خالید، که‌ هه‌ریه‌کێکیان زاده‌ی دونیایه‌که‌ له‌ هزر 
و هه‌ژموون و بوونیان پێکه‌وه‌ ‌له‌ یه‌ک زه‌مه‌ندا، من ریچ بم یان هیچ بم، ئه‌وا 

هه‌تا ئێستاکه‌ش که‌ ساڵی دوو هه‌زار و چوارده‌یه‌،‌ دڕێژبۆته‌وه‌.  
من ریچ بم یان هیچ بم، هه‌ستده‌که‌م ته‌نێ ساڵێک و پێنج مانگ ته‌مه‌نم 
ماوه!‌ ئه‌وه‌تانێ، تارمایی پیاوێکی ئه‌وڕوپایی بیر تیژه هه‌یه‌ وه‌هام پێده‌ڵێت. 
مسته‌ر یۆنگ هه‌رده‌م ئه‌نگوستیله‌یه‌کی له‌ په‌نجدایه‌ که‌ وێنه‌ی ماڕێکی له‌ 
سه‌ره و‌ حه‌ز ده‌کات ناوی خۆی بگۆڕێت بۆ کۆمۆنمان.                                                                                                                     
له‌ پڕ ده‌گه‌ڕێمه‌وه‌ سه‌رده‌می منداڵیییم و باوه‌ڕ ده‌هێنم که له‌و کاته‌ی له‌‌‌ 
شاری بریستول دوور له‌ رۆژهه‌ڵات ده‌ژیام و لاپه‌ڕه‌ نووسراوه‌کانم هه‌ڵدانه‌وه‌ و 
به‌ تیپ و ڕێنووسێکی زۆر سه‌یر و نامۆ ئاشنابووم، زانییم رووداوگه‌لێکی 
ناساده‌ و ناڕاگوزه‌ر چاوه‌ڕێمن‌.                                                                                                                                   

ئه‌و پیاوانه‌ی وا تارماییان له‌سه‌ر کاشییه‌ سپییه‌کانی دیواری ئه‌م ژووره‌ی 
حه‌مام و ته‌والێته‌ ده‌بینم، گشتیان له‌ رۆژگاڕێکدا هه‌ستیان به‌وه‌ کردووه‌ که‌ 
ده‌نگێک له‌ نادیار و ناشوێنه‌ بانگی کردوون که‌ کۆچ بکه‌ن. ڕوخساری 
که‌سێکی گه‌لێک نامۆ و په‌ژمووده ده‌بینم به‌ جاده‌کانی شاری ئه‌سته‌نبولدا 
پیاسه‌ ده‌کات، لێ هه‌تا بڵێیت به‌م کۆچه‌ و ناوی خۆی شادمانه‌.                   
که‌یفی جوانڕۆیی!                                                                                                               
له‌ حه‌مامه‌ شێوه‌ کرمانشانییه‌که‌ی که‌ وێنای ده‌که‌م و هه‌ستده‌که‌م من 
ریچم و ته‌نها ساڵ و نیوێکی دیکه‌ ته‌مه‌نم کردووه‌. دوو پیاو ده‌بینم که‌ 
له‌به‌ر ده‌رگی خانه‌قا شه‌ره‌ قسه‌ و ململانێییانه‌ دوای ئه‌وه‌ی هه‌م مه‌ولانا و 
هه‌م خۆیشم ساڵانێکه‌ له‌ شاردا ون بووین و سه‌ری خۆمان بۆ دوا گه‌شتی 
دیکه‌ هه‌ڵگرتووه‌. ئیتر وه‌ک که‌یفی جوانڕۆیی و چه‌ندانی دیکه‌ رۆیشتووین 
و له‌ به‌رگ و شارێکی دیکه‌دا دڕێژه‌مان‌ به‌م ژیانه‌ کورته‌ داوه‌ که‌ بوومانه‌.                                                                           
ئه‌حمه‌د ئه‌ربیلی له‌ به‌رانبه‌ر عوسمان بالخی و فه‌رمانی پاشا مل ده‌دات، 
به‌ره‌و قه‌ره‌داغ سلێمانی به‌جێده‌هێڵت. لێره‌ ده‌که‌ومه‌ گێژاوێک و سه‌ره‌ داوی 
فلیمی مه‌حوییم لی تێکه‌ڵوپێکه‌ڵ ده‌بێت. بیر له‌م دوو موردیده‌ی مه‌ولانا 
ده‌که‌مه‌وه‌ که‌ چۆن چتاقیان پێشبینیی ئه‌وه‌یان نه‌کردبوو که‌ له‌م خاکه‌ی 
جوانه‌ی ئه‌وانی تێدا گۆش بووه‌ دواتر کوڕ و نه‌وه‌کانیش به‌ هه‌مان ده‌ردی 
ململانێ و کۆچ گیرۆده‌ ده‌بن.‌                                                                                                                          
و  گرتووه‌  هاوڕێمی  یوسفی کۆنه‌  ده‌ستی  ده‌بینم، که‌  مه‌حویی  لێره‌وه‌ 

ده‌یهه‌وێت له‌ هیلاکه‌تی ڕزگاری بکات. فلیمه‌که‌ وه‌ک خه‌ونێکی سه‌یر و 
ناجۆره‌ له‌ پێش چاوانم. مه‌حوی له‌م وه‌زیفه‌یه‌دا سه‌رکه‌وتوو نییه‌ و ناتوانێت 
مۆم  وه‌ک  مه‌حوییدا  ده‌ستی  سه‌ر  له‌  یوسف  ئیتر  بکات.  ڕزگار  یوسف 
ده‌توێته‌وه‌ و له‌ پڕ ده‌بێته‌ خاڵخاڵۆکه‌یه‌کی سوور. مه‌حوی له دوای خۆی بۆ 
دووری دوور به‌لکێش ده‌کات و، ده‌یبات و ده‌یبات. . . له‌ سلێمانی و قه‌ره‌داغ 

و هه‌ولێر و شامیش دوورتر!                                
فلیمێکی ناوازه‌ و سه‌یره‌ که‌ له‌سه‌ر دیواری ژووری حه‌مام و ته‌والێته‌که‌مدا 
ده‌یبینم که‌ تێیدا مه‌حوی کارئه‌کته‌ری سه‌ره‌کییه‌ و خاڵخاڵۆکه‌یه‌کی سووری 
له‌ سه‌ر ده‌سته‌. سوڵتان له‌ ئاست مه‌حوییدا له‌ سه‌ر پێ وه‌ستاوه‌ و به‌ شه‌وقه‌وه‌ له‌ 
ڕه‌نگی باڵه‌کانی خاڵخاڵۆکه‌ ده‌ڕوانێت. بۆ چه‌ند ساتێک له‌ خۆیه‌وه‌ هه‌ست 
ده‌کات تاوانباره‌ له‌ به‌رانبه‌ر خوێنی ڕژاوی که‌سێک به‌ ناوی یوسف که‌ له‌ 
زه‌مه‌نیکی دیکه‌ به‌ ناحه‌ق ده‌کوژڕێت.                                                                                             
سوڵتان هه‌ڵستابووه‌ سه‌ر پێ و ڕێز و حورمه‌تی زۆری بۆ ئه‌م مه‌لا کورده‌ 
‌‌هه‌بوو. لێ، له‌ تێڕامانی له‌ دیمه‌نی خاڵخاڵۆکه‌ جوانه‌که‌ی سه‌ر ده‌ستی، ترس 
و نیگه‌رانییه‌کی زۆر له‌ سه‌ر ڕووی نیشتبوو و ئه‌وه‌نده‌ی ده‌یکرد ئیگۆیه‌که‌ی 
نه‌یده‌هێشت سه‌باره‌ت به‌ خۆی و دوارۆژی کوڕه‌که‌ی عه‌بدولعه‌زیز پرسیاڕێک 

له‌ مه‌حوی بکات.                                              
فلیمه‌که‌دا  ته‌ماشاکردنی  له‌گه‌ڵ  بم،  خۆم  ئاگاداریی  ئه‌وه‌ی  بێ  من 
خه‌ونم به‌ دایکیشمه‌وه‌ ده‌بینیی و پڕ به‌ دڵ غه‌ریبیی بۆنییم ده‌کرد. ڕووتبووم 

و، وه‌ک یوسف له‌ نێو بیڕێکی قووڵدا که‌وتبووم. دواتر ده‌زانم که‌ کۆمه‌ڵه‌ 
کیژێک له‌ نێویان ‌گورجی و چه‌رکسی و کوردیشیان تێدابوو له‌ نێو حه‌مامی 
حه‌ره‌مێکدا به‌ له‌شولاری جوانییانه‌وه‌ به‌ دیارمه‌وه‌ وه‌ستاون و‌ به‌ جامه‌ ئاوی 
گه‌رم گەرم ده‌مشۆن.                                                                                                                       
له‌و کاته‌دا کیژه‌ جوان و شۆخه‌کان گه‌ره‌کیان بوو‌ ڕوحم بهێننه‌به‌ر، یانیش 
ڕوحم بهێنه‌ده‌ر، ڕاده‌چڵکێم و ده‌بینم نیشان پوری هاوسه‌رم‌ به‌ چاوی پڕ له‌ 
گریانه‌وه‌ ده‌سته‌کانی له‌ قژی ئاڵانده‌وه‌ و هاوار ده‌کات عه‌تا گیان . . . 
عه‌تا . . عه‌تار.  لێره‌دا زمانی له‌ره‌یه‌ک ده‌کات و به‌ ده‌سته‌ ته‌ڕه‌کانی به‌ 
ده‌موچاومدا ده‌هێنێت و ده‌یه‌وێت بمبوژێنێته‌وه‌!                                             

من له‌ قووڵایی ناخمه‌وه‌ به‌ خۆم ده‌ڵێم  ئیتر رۆیشووم و چیتر به‌رگه‌ی 
له‌نگیی ئه‌و دونیایه‌ ناگرم.                                  

یانیش به‌ نیشان ده‌ڵێم، مه‌گری گیانه‌ من سپارده‌ی ده‌ستی مه‌حوییم. . 
. که‌سی دیکه‌ نا:                                              

چ بکه‌م نه‌ ئه‌و که‌سه‌م که‌ که‌سم بێ لەلا به‌ که‌س
خۆشم نه‌گه‌یمه‌ ئه‌و که‌سه‌ ئه‌و من بکا به‌ که‌س

بورنەبی- ٢٠١٢



80   دیدار مه‌سیفی



 قه‌ڵه‌مه‌ پاركه‌ره‌كه‌ی باوكم    81

بۆ یاده‌وه‌ری ئامۆزاکان

من له‌ سه‌ر و پێی ته‌رمێکدا   

بوون.  به‌ده‌ره‌وه‌  که‌  بوون  به‌ده‌نی  ئه‌ندامی  تاکه  زه‌رده‌کان  پێیه‌  هه‌ردوو 
ئه‌و له‌ نێو دارمه‌یته‌که‌دا به‌ هه‌مان پێخه‌فی که‌سک و سوور داپۆشرابوو 
که‌ شه‌وێک پێشتر پێی خه‌وتبوو. پێیه‌کانی له‌ پێش چاوانم ئه‌وه‌نده‌ مه‌زن 
دیاربوون، من له‌ خۆمه‌وه‌ خه‌یاڵێکی سه‌یرم بۆ ده‌هات و ده‌مگوت » دیاره 
مرۆ‌ له‌ کاتی مردن پێیه‌کانی له‌ جاران گه‌وره‌تر ده‌بن.«                                       ‌

حه‌زم ده‌کرد سه‌ریم لێ دیار بوایه و بمزانیبایه‌ که‌ ئه‌و شوێنه‌ش وه‌ک 
پێیه‌کانه‌ یان به‌ پێچه‌وانه‌وه‌ی لێهاتووه‌ و بچووکتر بۆته‌وه‌.

نه‌مده‌مزانی بۆ چاوانی مێردمنداڵی من، ئه‌و دیمه‌نه‌ له‌ هی پێیه‌کان 
رووداوی  ئه‌وه‌ی  دوای  دیارده‌بێت،  جه‌رگبڕتر  و  سڕ  و  سارد  گه‌لێک 
حه‌وشه‌ی  و  جه‌نجاڵی  نێو  له‌  ده‌گێڕایه‌وه‌.  جۆر  سه‌د  به‌  ده‌ستڕێژه‌که‌یان 
مزگه‌وته‌که‌دا له‌لایه‌ک گوێم له‌ گریه و منگه‌ منگ و هات و هاواری 

پیاوه‌کان بوو، له‌ لایه‌کی دیکه‌وه‌ ده‌نگی ناخۆشی پره‌مێزێکی نه‌وت ‌خه‌ریک 
بوو په‌رده‌ی گوێیه‌کانم بته‌قێنێت و به‌ یه‌کجاره‌کی فڕێم بداته‌ نێو دونیایه‌کی 
که‌ڕ و كڕ و کشومات. من په‌نا دیوارێکی چاكم گرتبوو و هه‌ستم ده‌کرد له‌ 
ته‌واوی ئامۆزا و کوڕانی خاڵ و خزم و که‌س و هاوسێیان بوێر و به‌ جه‌رگترم 
که‌ نه‌یانوێرابوو بستێک پێ بنێنه‌ نێو حه‌وشه‌ی مزگه‌وته‌که‌وه‌.                                                                                                                               
ئه‌و رۆژه‌ شه‌رواڵێکی قاوه‌یی و بلوزێکی که‌سک و سوورم له‌به‌ر بوو، به‌ 
هه‌مان ڕه‌نگ و نه‌خشی پێخه‌فه‌که‌ی ته‌رمه‌که‌ی پێ داپۆشرابوو. ڕووشم 
به‌سه‌ر بلوزه‌که‌وه‌ ره‌نگی زه‌ردی پێیه‌کانی له‌ خۆیدا بوو، کاتێک ده‌ستێکی 
حه‌وشه‌ی  و  جه‌نجاڵی  نێو  له‌  منی  و  گرت  بلوزه‌که‌می  قۆڵێکی  گه‌وره‌ 
مزگه‌وته‌که‌ فڕێدایه‌ ده‌ره‌وه‌.                                                                  

ئێستا بیست ساڵێک به‌سه‌ر ئه‌و په‌لکێشکردنه‌م بۆ ده‌ره‌وه‌ی مزگه‌وته‌که‌ 
به‌  ده‌توانم  هه‌روه‌ها  هه‌یه‌،  ته‌مه‌نم  کات  ئه‌و  باری  سێ  من  و  تێپه‌ڕیووه‌ 
خه‌یاڵ و چاوی نووسه‌رێک ورد و درشتی سێ دیمه‌نی دڵته‌زێن بگێڕمه‌وه‌ 
بینیبوومن. سێیه‌مینیان  ته‌مه‌نم  ده‌یه‌یه‌کی  بڕینی هه‌ر  له‌ سه‌روه‌ختی  که‌ 
دوو حه‌فته‌یه‌ک ده‌بێت ڕووی داوه‌، به‌وه‌ش هه‌موو ئه‌وانه‌ی له‌و ماوه‌یه‌ له‌ 
ده‌وروپشتم بوون ده‌زانن که‌ من ته‌نها سی و سێ ساڵ و دوو حه‌فته‌ ژیام. 
ئه‌سته‌مه‌ بتوانم خۆم بدزمه‌وه‌ و گوزارش له‌وه‌ نه‌که‌م، به‌ڵام ده‌سته‌کانم ته‌واو 
شه‌که‌تن و ده‌نگی هه‌ناسه‌دانیش بێزار و هه‌راسانی کردووم.                                                         
دوای ئه‌و هه‌موو برینه‌ی به‌ده‌نم، مه‌حاڵ بوو بتوانم جارێکی تر بیر له‌ ژیان 
بکه‌مه‌وه‌،  بۆیه‌ بڕیارم دا له‌و ماوه‌یه‌ خۆم به‌ نووسینی نامه‌یه‌ک خه‌ریک 

بکه‌م و له‌ دوای خۆمی به‌جێبهێڵم. له‌گه‌ڵ گرتن و نووسینی کاغه‌زه‌که‌ 
ده‌سته‌کانم به‌ جۆرێکی سه‌یر ده‌له‌رزین، ناچار تاوێک چاوه‌کانم هه‌ڵبڕی، 
به‌ڵام بێ ئەوەی بخوازم ئه‌وان به‌ دوای بینینی پێیه‌کانمدا گه‌ڕان. که‌ له‌ ژێر 
چه‌رچه‌فه‌ مه‌یله‌و شین و خاوێنه‌که‌ی نه‌خۆشخانه‌که‌دا دیمه‌نی سارد و سڕیان 

منی برده‌وه‌ به‌رده‌م هه‌مان دیمه‌نی نێو مزگه‌وته‌که‌.
چاوه‌کانم زوو گه‌ڕانه‌وه‌ سه‌ر کاغه‌زه‌که‌ی نێو ده‌ستم و بۆ جۆره‌ وشه‌گه‌لێک 

چاوه‌ڕوان بوون تا نامه‌که‌می پێ به‌ کۆتا بهێنم.    
له‌و کاته‌وه‌‌ی ئۆتۆمبێڵه‌که‌ به‌سه‌ر له‌شمدا تێپه‌ڕیبوو و ببووم به‌‌ جه‌سته‌یه‌کی 
هه‌پڕون به‌ هه‌پڕون، یه‌قینێک که‌وتبووه‌ نێو دڵمه‌وه‌ که‌ ئیتر بیرکردنه‌وه‌ له‌ 
ژیان کارێکی یه‌کجار ئه‌سته‌مه‌‌.                                                                                  
درێژتر  ماوه‌یه‌کی  بۆ  نه‌ده‌کرا  به‌ڵام  ده‌کرد،  پێیه‌کانم  سه‌یری  دووباره‌ 
بیخه‌مه‌ ژێر  و  بنووسم  نامه‌‌که‌  زوو  ده‌بوو  بیانهێڵمه‌وه‌، چونکه‌  له‌و شوێنه‌ 
بالیفه‌که‌وه‌. به‌ڵکو دواتر یه‌کێکی نێو ئه‌و تیمه‌ پزیشکییه‌ی چه‌ند رۆژێک 
بوو به‌ دیارمه‌وه‌‌ بوون، ده‌ستێک ده‌خاته‌ ژێر بالیفه‌که‌ و نامه‌که‌ ده‌دۆزێته‌وه‌، 
ئینجا له‌ ڕێگەی ئه‌وه‌وه‌ نامه‌که‌م ده‌گات به‌ ده‌ستی پۆلیس، خه‌مخۆرێکی 
په‌نابه‌ران له‌ شاره‌که‌، یان به‌ نێو هه‌ناوی ئامێرێکی فاکس دا ره‌ت ده‌بێت، 
یانیش ده‌چێته‌ ژێر گڵۆپی سکانه‌رێک و دواتر ده‌بێت به‌ ئه‌تاچمێنت بۆ 
ئیمه‌یڵێکی خه‌مناک. له‌ ئه‌نجامدا ئه‌و نامه‌یه‌ ده‌گاته‌ ژێر بینایی ئازیزێکم 

و له‌ ناخه‌وه‌ ده‌یتاسێنێت.                               

من له‌ نووسینی نامه‌‌که‌‌دا هه‌رگیز مه‌به‌ستم نه‌بوو رۆژگارێک ئازیزێکم، 
یان هه‌ر تاکه‌که‌سێک که‌ پێشتر منی ناسیبێت بهێنمه‌ نێو به‌زمی گریان، 
به‌ڵام مه‌به‌ست له‌ نووسینی ڕه‌واندنه‌وه‌ی جۆره‌ گومانێک بوو که‌ له‌وانه‌یه‌ به‌ 
کوژرانی من له‌ کۆڵانی شارێکی دووردا له‌ نێو دڵی هه‌موویاندا سه‌رهه‌ڵبدات.                                                                                   

ئێستا ئه‌و مێردمنداڵانه‌ی که‌ ئامۆزا و کوڕه‌ خاڵ و خزم و هاوسێمان 
شاریکی  له‌ کۆڵانی  که‌سێک  کوژرانی  و  گه‌وره‌بووین  هه‌موویان  بوون، 
دووردا به‌ هه‌واڵێکی سه‌یر و نامۆ نازانن. بۆیه‌ ئه‌گه‌ر به‌ خه‌یاڵیشیاندا بێت 
که‌ ئه‌وه‌ ڕاستییه‌ و له‌ دواڕۆژی ئه‌واندا قه‌وماوه‌، هه‌رگیز ناگه‌نه‌ ئه‌و باره‌ و 
نازانن که‌وا من له‌و ڕۆژه‌وه‌ کوژراوم که‌ ده‌ستێکی گه‌وره‌ به‌ر له‌ شۆردنی 
ته‌رمه‌که‌ منی په‌لکێشی ده‌ره‌وه‌ی مزگه‌وته‌که‌ کرد.                                                                                       

ده‌زانی ده‌ردێکی گرانه‌ که‌ له‌ هه‌ره‌تی منداڵیدا حه‌زت بچێته هه‌ڵدانه‌وه‌ی‌ 
شاراوه‌کان‌، له‌ یاری و گه‌مه‌ و شه‌ڕه‌شه‌ق و گوێنه‌دانی ئه‌وان به‌ دونیا، خۆت 
بدزیته‌وه‌ و به‌شداری نه‌که‌یت. ئه‌و ده‌رده‌ بوو منی گه‌یانده‌ په‌نا دیواریک 
که‌ ده‌نگی پره‌مێزه‌که‌ی دووباره،‌ به‌ڵام کز کز ده‌هێنایه‌وه‌ نێو گوێچکه‌کانم. 
ئه‌وێ شوێنێکی چۆڵ بوو و من خێرا خێرا ده‌سته‌کانم ده‌خسته‌ نێو ده‌رزه‌کانی 
دیواره‌که‌ و ده‌مگواستنه‌وه‌ و به‌ دیواره‌که‌ هه‌ڵده‌گه‌ڕام. گه‌یشتمه‌ سه‌ر بانه‌ 
تۆتیاکه‌ و وام زانی گه‌وره‌ترین سه‌رکه‌وتنم به‌سه‌ر ئه‌و ده‌سته‌ گه‌وره‌یه‌دا بە 
دەست هێناوه‌‌ که‌ منی په‌لکێشی ده‌ره‌وه‌ی مزگه‌وته‌که‌ کرد. بێ ئەوەی بیرم 
له‌وه‌ کردبێته‌وه‌ که‌ له‌وانه‌یه‌ ئه‌و ده‌سته‌ هی ئازیزێکم بووبێت که‌ ویستی من 

له‌ بینینی دیمه‌نێک بپارێزێت که‌ مرۆ له‌ ناخه‌وه‌ ده‌تاسێنێت.             

من به‌ ئازایه‌تیه‌کی بێ وێنه‌ سه‌رکه‌وتبووم و ده‌مه‌ویست چه‌نده‌ی زووتره‌ 
ببینم.  تێدا  خواره‌وه‌ی  که‌  بدۆزمه‌وه‌  تۆتیاکه‌  له‌  کونێک  یان  ده‌رزێک، 
تۆتیاکانی بانه‌که‌ له‌ زۆر شوێن ژه‌نگیان هه‌ڵێنابوو و منیان بۆ لای خۆیان 
کێش ده‌کرد. تا له‌ ناوه‌راستی بانه‌که‌ درزێکی وه‌هام لێ په‌یدابوو که‌ خواره‌وه‌ی 
به‌ روونی لێوه‌‌ دیار بوو. من ویستم و نه‌مویست چاوه‌کانم به‌ ده‌رزه‌که‌وه‌ بنووسێنم 
که‌ گرم که‌وتمه‌ خواره‌وه‌ و له‌ سه‌ر ته‌رمێکی ڕووت و ساردوسڕدا جێگیربووم. 
به‌رله‌وه‌ی له‌ هۆش خۆم بچم و ترسناکی دونیا له‌ ڕوومدا کۆببێته‌وه‌، ڕووی 
مردووی خۆمم بینی که‌ کونێکی گه‌وره‌ له‌ ته‌ختی نێوچه‌وانییه‌وه‌ هه‌بوو 
ده‌تگوت گولیلکێکی سووری به‌هاره‌ و له‌ پێده‌شتێکی به‌فراویدا ڕوواوه‌.                                                                         

که‌مێک مابوو ڕوحم بچێته‌ نێو شه‌به‌ق و قووڵایی کونه‌که‌‌وه‌ که‌ له‌ هۆش 
خۆم چووم و به‌ هه‌مان ده‌سته‌ گه‌وره‌که‌ی پێشوو بۆ ده‌ره‌وه‌ی مزگه‌وته‌که‌ 
بردرام. به‌ به‌رده‌م چاوی مێرمنداڵه‌کان من ته‌رمێکی دیکه‌ی ساردوسڕ بووم، 
که‌چی بێ ئەوەی ئه‌وان بزانن من له‌‌ بێ هۆشیدا له‌ گه‌شت و خه‌ونێکی 
دیکه‌دا بووم. که‌سێکم ته‌مه‌ن بیست ساڵان و له‌ نێو بزووتنه‌وه‌یه‌کی نهێنی 
خه‌و  له‌  بچووکه‌که‌م  برا  دایکم،  و  باوک  دزی  به‌  شه‌وان  ده‌که‌م.  کار 
پاشان لایتێکی  ڕاده‌چڵه‌کێنم و له‌گه‌ڵ خۆم ده‌یبه‌مه‌ ده‌ره‌وه‌ی حه‌وشه‌که. 
بچووکی ده‌ده‌مه‌ ده‌ست و کۆڵان به‌ کۆڵان له‌گه‌ڵ خۆم ده‌یبه‌م. پێی ده‌ڵێم 
که‌ ئه‌گه‌ر هه‌ر خشپه‌یه‌کی گوێ لێبوو، ته‌نها یه‌کجار لایته‌که‌ی به‌ره‌و‌ ‌ڕووم 

داگیرسێنێت و یه‌کسه‌ر بیکوژێنێته‌وه‌. ئه‌و له‌ په‌نای دیواره‌که‌ کتومت له‌ خۆم 
ده‌چوو که‌ له‌ نێو مزگه‌وته‌که‌دا بۆ بینیی ته‌رمه‌که‌ وه‌ستابووم.                                                                                               

له‌  نووسراوانه‌ی  ئه‌و  گوێره‌ی  به‌  ده‌گۆڕین  کۆڵانه‌کانم  خه‌ونه‌مدا  له‌و 
ئاستێکی سه‌رووتر بۆم ڕه‌وانه‌کرابوون تا دیواره‌کانی پێ بنووسم. ئه‌و شه‌وه‌ 
ده‌بووایه‌ هه‌شت دیوار بنووسم، بۆیه‌ برا بچووکه‌که‌م تا زیاتر دوور ده‌که‌وتینه‌وه‌ 
زیاتر ده‌شڵه‌ژا و هه‌ندێک جار له‌ خۆڕا لایته‌که‌ی نێو ده‌ستی داده‌گیرساند.                                                                                          

ته‌نها دوو نوسراوم به‌ ده‌سته‌وه‌ مابوو که‌ بانگیم کرد و پێمگوت که‌ چیتر 
له‌ خۆیه‌وه‌ لایته‌که‌ هه‌ڵنه‌کات تا له‌ ده‌نگ و خشپه‌یه‌ک دڵنیا نه‌بێت.                                                                                                                      

به‌ قوتووه‌ بۆیه‌که‌ خه‌ریک بووم وشه‌کانی نووسینی حه‌فته‌مینم له‌ دیواری 
کۆڵانێکی چۆلوهۆڵدا ده‌نووسی که‌ برا بچووکه‌که‌م له‌ پڕ لایته‌که‌ی هه‌ڵکرد 
و تاوێک به‌ هه‌ڵبوویی هێشتییه‌وه‌. به‌ په‌له‌ ده‌مه‌ویست خۆم بگه‌یێنمه‌ لای 
ئه‌و کاتێک شتێکی گه‌رم ته‌ختی نێوچه‌وانمی بڕی و ده‌ما و ده‌م منی 
خست. ئیتر خوێن به‌ سه‌ر ڕوومدا فرچکی کرد و له‌ گشت لاوه‌ جۆگه‌له‌ی 
به‌ست. لێره‌ به‌ دواوه‌ نه‌ ئاگام له‌ خۆم ما، نه‌ له‌ برا بچووکه‌که‌م و نه‌ له‌ 
دونیا. ئاکام و ئه‌نجامێکی تاڵ و ناخۆش بوو که‌ خه‌ونه‌که‌می پێ به‌ کۆتا 
ده‌هات، ده‌تگوت ئه‌وه‌ی له‌ بێ هۆشیمدا ده‌مبینی، له‌ لایه‌ک بۆ ئه‌وه‌ بوو 
بمهێنێته‌وه‌ نێو ئاگایی و سۆزی بێ سنووری دایک که‌ به‌ په‌رداخێکی شیر 
و قاپێکی  ‌پڕ له‌ هه‌نگوین له‌ پاڵ سه‌رم دانیشتبوو. له‌ لایه‌کی دیکه‌شه‌وه‌ 
ده‌ق و ورده‌کاری کوشتنه‌که‌م پێ بڵێت که‌ بۆ هه‌مووان ببوو به‌ مه‌ته‌ڵێکی 

سه‌یر. له‌ ڕاستیدا من که‌سێکی ته‌نیا و تاقانه‌ بووم، هه‌روه‌ها له‌و کۆڵانه‌ی 
له‌ ڕاستی و خه‌وندا لێی کوژرابووم نه‌ نووسینێک به‌ سه‌ر دیواره‌که‌وه‌ بوو و 

نه‌ قوتوویه‌کی بۆیه‌ش له‌ شوێنه‌که‌دا که‌وتبوو.                   

دوای شووشتن و ناشتن و ته‌واوبوونی شیوه‌ن‌ بۆ ته‌رمه‌که، کات بۆ من 
ڕه‌خسا ده‌رباره‌ی که‌وتنی نێو مزگه‌وته‌که‌ و خه‌ونه‌که‌ بدوێم که‌ له‌ بێهۆشیدا 
بینیبووم. هه‌ندێکیان به‌ ته‌وسه‌وه‌ گوێیان ڕاده‌گرت و ده‌یانگوت » خه‌ونی 
منداڵ ئه‌گه‌ر هه‌مووشی ڕاست نه‌بێت ئه‌وا نیوه‌ی هه‌ر ڕاسته‌! :«                                                                                                         

ئه‌وان به‌ په‌رۆشییه‌کی زۆره‌وه‌ ده‌ستیان له‌سه‌ر شانم داده‌نا له‌ هه‌وڵی بێ 
په‌روا بوون بۆ ئه‌وه‌ی من بتوانم سه‌ر و سیمای ئه‌و دوو چه‌کداره‌یان بۆ وێنا 
بکه‌م که‌ گوللـە‌یان به‌ره‌و ڕووم ته‌قاندبوو.                                                                    

به‌ڵام زۆربه‌ی خزم و که‌سان بێ هیوا مابوونه‌وه‌ و ده‌یانگوت »واز له‌و 
منداڵه‌ بهێنن، ئه‌وه‌ی بینیوویه‌تی ده‌رئه‌نجامی ڕه‌فتارێکی بڵحی خۆی بوو 
که‌ له‌ مزگه‌وته‌که‌دا کردی.«                                                                              

ده‌ ساڵ تێپه‌ڕین و ئه‌وان ڕۆژگاره‌ تاڵه‌که‌یان له‌ یاد چوو، که‌چی خه‌ونه‌که‌ 
له‌  قووڵایی  زه‌ینمدا به‌ زیندوویی مایه‌وه‌ و دواتر له‌ سه‌رده‌م و شوێنیكی 
دیکه‌دا، زۆر نزیکتر له‌ ڕاستی خۆی دووباره کرده‌وه‌ و منی تا سه‌ر ئێسقان 

په‌شۆکاند و ورد و خاش کرد.

تێر  پێکه‌وه‌  ئه‌وه‌ی  دوای  ده‌گه‌ڕامه‌وه‌  هاوڕێیه‌کم  ماڵی  له‌  بوو  شه‌و 

گوێمان بۆ گرتنی شه‌پۆڵه‌کانی ڕادیۆیه‌کی یاساغ هه‌ڵخستبوو. به‌رله‌وه‌ی 
به‌ چه‌ند کۆڵانێک له‌ ماڵ نزیک ببمه‌وه‌، له‌ شوێنێک خشپه‌ی پێ و 
له‌نگه‌رم  دیوارێکدا  په‌نای  له‌  دیسان  لێبوو.  زۆرم گوێ  ده‌نگێکی  ده‌نگه‌ 
تارمایی سێ  دیتم  ناوه‌وه‌ی کۆڵانه‌که‌م ڕوانی.  له‌  به‌ لاچاوێکم  و  گرت 
که‌س له‌ په‌نای دیوارێکدا هه‌ن و تا وردتر ده‌بوومه‌وه‌ شێوه‌یان جوان و ڕوونتر 
ده‌رده‌که‌وت. دووانیان چه‌کدار بوون و ئه‌وه‌ی سێیه‌میان قۆڵ به‌ست کردبوو 
نهێنییه‌م  و به‌ دیواره‌که‌یان نووساندبوو. تاوێک له‌و دیمه‌نه‌ پڕ له‌ ترس و 
ڕوانی کاتێک یه‌کێک له‌ چه‌کداره‌کان بۆ دواوه‌ کشایه‌وه‌ و زۆر به‌ خێرایی 
بۆ  ته‌قاند. ڕووی دوو چه‌کداره‌که‌  به‌ ڕووی که‌سی سێیه‌م  تفه‌نگه‌که‌ی 
من زۆر ئاشنا بوون و منیان گه‌ڕانده‌وه‌ ده‌ ساڵ پێشتر. کاتێک دوو که‌سی 
هاوشێوه‌ی ئه‌وانم له‌ نێو مزگه‌وته‌که‌ بینیبوو هۆڕ هۆڕ له‌گه‌ڵ خه‌ڵکه‌که‌ دا 
به‌سه‌ر ته‌رمه‌که‌ ده‌گریان.                                                                                                                                     

گۆمێک خوێن له‌ پاڵ سه‌ری که‌سه‌ کوژراوه‌که‌ی په‌نا دیواره‌که‌ ڕژابوو. 
که‌مێک وه‌ستام، به‌ڵام هه‌رگیز نه‌موێرا له‌ ڕووی ڕابمێنم، دوایی که‌سی 
بکوژ‌ زۆر بێباکانه‌ و به‌ قاقای پێکه‌نین به‌ ته‌نیشتمدا ڕه‌ت بوو. بکوژێک 
که‌ له‌ دواڕۆژێکی دیکه‌دا دووباره‌ ڕووی کرێتی خۆیم نیشان ده‌داته‌وه‌ و به‌ 
جۆرێکی دیکه‌ ده‌مکوژێت‌.                                                         

به‌رله‌وه‌ی ته‌رمه‌که‌ی نێو خوێن و شوێنی تاوان به‌جێ بهێڵم به‌ خێرایی له‌ 
دیواره‌که‌م ڕوانی و توانیم له‌ کۆی ڕسته‌یه‌کی ته‌واو نه‌کراودا ته‌نها یه‌ک 

وشه‌ بخوێنمه‌وه‌ که‌ ئه‌ویش – بژی . . . . – بوو. ئه‌و ) بژی ( یه‌ی 
سه‌ر دیواره‌که‌ ته‌زوویه‌کی ساردوسڕ و پڕله‌ ئازاری ڕه‌وانه‌ی ناخم کرد و 
خستمیه‌ نێو گومان و دوودڵییه‌کی گه‌وره‌وه‌. هه‌ستم کرد ئه‌و ) بژی ( یه‌ی 
سه‌ر دیواره‌که‌ که‌ به‌ بۆیه‌کی شین و هێشتاکه‌ ته‌ڕ نووسرابوو، زۆر ناجۆر 
و پێچه‌وانه‌ ده‌ینواند. له‌لایه‌ک ‌ڕووی بکوژه‌که‌ی زۆر زیندووتر نیشانم ده‌دا، 
که‌چی له‌ لایه‌کی دیکه‌‌وه‌ قوربانی وه‌ک به‌رخێکی سه‌ربڕاو له‌ کۆڵانه‌ 

تاریکه‌که‌دا خستبوو.                           

ده‌نووسی  ئه‌و وشانه‌م  له‌سه‌ر جێگای مردن  نه‌خۆشخانه‌که‌  له‌  کاتێک 
چاوه‌کانم ڕۆندکی دونیایان تێزابوو، به تایبه‌ت که‌ ده‌مزانی من له‌ غوربه‌تیشدا 
هه‌ر قوربانیه‌که‌ی پێشووی ده‌ستی هه‌مان بکوژم. چه‌ند ساعاتێک به‌ر له‌ 
ڕووداوه‌که‌ من له‌ ڕێستورانتێکی یۆنانی له‌گه‌ڵ کیژێکی بیانی دانیشتبووم 
که‌ تازه‌ خه‌ریک بوو ببێت به‌ دۆستم. ئه‌و دوو چاوه‌ قاوه‌ییه‌کانی له‌ هی من 
زۆر گه‌وره‌تربوون، به‌ڵام هه‌رگیز وه‌ک من نه‌یده‌توانی شته‌کانی ده‌وروپشت به‌ 
نیگایه‌کی خێرا هه‌ڵبگڕیته‌وه‌. بۆیه‌ ئه‌و کوڕه‌ گه‌نجه‌ی چاره‌که‌ سه‌عاتێک 
له‌  دۆسته‌که‌م  دواکه‌وتنی  و  چوون  و  هات  له‌  هێنابوو،  مه‌نیۆکه‌ی  بوو 
چه‌ند  من  نیشتبوو.  ڕووی  له‌سه‌ر  دونیا  بێزاری  خواردنێک  هه‌ڵبژاردنی 
جارێکی دیکه‌ش هه‌ستم به‌وه‌ کردبوو که‌ ئه‌و کیژه‌ جوانه‌ی منی له‌ غوربه‌تدا 
له‌ ته‌نیاییه‌کی کوشنده‌ ده‌رهێنا، له‌ هه‌ڵگرتنه‌وه‌ی شته‌کان که‌مێک خاو 
و هێواشه‌. بۆ من ئه‌وه‌ هه‌رگیز گرفتێکی گه‌وره‌ نه‌بوو. ئه‌و له‌ نێو گشت 

کوڕه‌ گه‌نجه‌کانی نێو هۆڵ و باخچه‌ و شوێنه‌کانی دیکه‌ی خوێندن منی 
هه‌ڵبژاردبوو، هه‌روه‌ها به‌ چێژ و دونیایه‌کیشی ئاشنا کردبووم که‌ له‌ ڕاستی 
و ژیاندا چ جار بۆم نه‌ڕه‌خسا بیانبینم.                                                

به‌رله‌وه‌ی له‌ یه‌کتر جیابینه‌وه‌ داوای کرد که‌مێک بچینه‌ دیار‌ شه‌پۆڵه‌کانی 
زه‌ریا، وه‌ک ئه‌وه‌ی زانیبێتی که‌ پێشتر من به‌ ناوی خوازراوی ) شه‌پۆڵ 
( کۆڵانه‌کانم ‌نووسیبوو. له‌وه‌ی ئه‌و قسانه‌ی به‌ کوردییه‌کی پاراو کرد، 
ترسێک چووه‌ نێو دڵمه‌وه‌ و به‌ گومانه‌وه‌ سه‌یری نێو چاوه‌ قاوه‌ییه‌کانیم کرد. 
به‌ڵام له‌به‌رئه‌وه‌ی من له‌ سه‌روه‌ختی ئه‌وه‌دا بووم که‌ تۆی ئه‌وینێک له‌ دڵم دا‌ 
بچێنم،‌ ئاخاوتنه‌که‌م به‌ ڕێکه‌وتێکی ڕۆمانسی زانی له‌وه‌ی پیلانێکی شووم 

و نهینی بێت بۆ ئازاردان و کوشتنم.                   

کیژه‌ تازه‌ دۆسته‌که‌م هێز و تواناییه‌کی سه‌یری هه‌بوو‌ له‌ بینینی شته‌ 
نادیار و شاراوه‌کاندا. ئه‌و ده‌یه‌ویست من به‌ ته‌نیا نه‌چمه‌ کۆڵانه‌ باریکه‌که‌ی 
پشت ئه‌و ڕێستورانته‌ی که‌ تێیدا دڵ و ده‌روونی خۆمان بۆ یه‌کتر واڵا کرد. 
ده‌یه‌ویست له‌و مه‌ترسییه‌ رزگار بکات که‌ له‌ سه‌رده‌مێکی دیکه‌وه‌ دووباره‌ 
هاتبووه‌ ڕێم.                                                                                 

من ده‌بووایه‌ له‌گه‌ڵ ئه‌ودا به‌ پیاده‌ چووبامایه‌ شوێنه‌که‌ی که‌ داوای کرد، 
به‌ڵام لێم ڕوون بوو ئه‌و شاره‌ی چه‌ند ساڵێک بوو لێی ده‌ژیام له‌ ڕووبارێکی 
شێلو بترازێت چ ئاوێکی دیکه‌ی لێ نه‌بوو.                                                                     

ئێستاکه‌ له‌ سه‌ره‌ مه‌رگدا و کاتی نووسینی ئه‌و نامه‌یه،‌ بیرهاتنه‌وه‌ی ئه‌و 
ئێواره‌یه‌ له‌ یاده‌وەرییه‌کی بابرده زیاتر هیچ شتێکی دیکه‌ نییه‌.                                                                                                                                    

نیوه‌ڕۆوه‌  له‌  که‌  چووم  شوێنه‌  ئه‌و  به‌ره‌و  منیش  و  ڕۆیشت  پیاده‌  ئه‌و 
ئۆتۆمبێله‌ نیسانه‌ سپییه‌که‌م لێی ڕاگرتبوو.                      

هه‌ر که‌ پێمنایه کۆڵانه‌ تاریکه‌که‌ی پشت ڕێستورانته‌که‌ و میاوه میاوی 
پشیله‌ تێر و پڕه‌کان له‌ گشت لاوه‌ هاته‌ نێو گوێچکه‌کانم، خه‌مناکی و 
نیگه‌رانییه‌کی قووڵ دایگرتم. وای لێکردم‌ هه‌ستم بکه‌م که‌وا من هه‌ر به‌ 
ته‌نها مێرمنداڵه‌ خه‌ونبینه‌که‌ نیم، به‌ڵکو ته‌رمه‌که‌ی نێو مزگه‌وته‌که‌ و که‌سه‌ 
ده‌ستڕێژلێکراو و له‌ خوێن گه‌وزیوه‌که‌ی نێو کۆڵانه‌ تاریکه‌که‌شم.                             

ده‌ڕۆیشتم و له‌ دووره‌وه‌ شه‌وقی لایته‌کانی ئۆتۆمبێڵێکم به‌دی کرد که‌ 
‌هێواش هێواش به‌ره‌و ڕووم ده‌هات، وه‌ک ئه‌وه‌ی پێشتر بۆ دیده‌نی من وه‌ستابێت. 
نه‌وی  و  بڵند  لایته‌کانی  جار شه‌وقی  و چه‌ند  پێش  ده‌هاته‌  ئۆتۆمبێڵه‌که‌ 
ده‌کرده‌وه‌ وه‌ک ئه‌وه‌ی به‌ چاوێک هۆشداریم پێ بدات که‌ ڕێگەی به‌رده‌می 
چۆڵ بکه‌م و به‌ چاوێکی دیکه‌شه‌وه‌ پێم بڵێت له‌و کۆڵانه‌ باریکه‌دا ئیتر 
ده‌ربازبوونم بۆ نییه‌. ئۆتۆمبێڵه‌که‌ نزیکتر ده‌بووه‌وه‌ شه‌وقی لایته‌کانی نزمتر 
ده‌خسته‌ نێو چاوه‌کانم. هه‌تا گه‌یشته‌ ئاستێک و سه‌ری گه‌وره‌ی شوفێره‌که‌م 
دیت که‌ خه‌ریک بوو گڵۆپه‌ بچووکه‌که‌ی بان سه‌ری داده‌گیرساند. لێره‌وه‌ 
شوفێره‌که‌ ئۆتۆمبێڵه‌که‌ی وه‌ک گایه‌کی بڵح به‌ ده‌نگێکی گڕ به‌ره‌و ڕووی 
من هاژووا. له‌ به‌رانبه‌ردا من به‌ ڕوویه‌کی په‌شۆکاو، ببووم به‌ جه‌سته‌یه‌کی 

سارد و نیشانه‌یه‌کی گه‌وره‌ی سه‌رسوڕمان! هیچم له‌و زۆرنبازانه‌ نه‌ ده‌چوو 
که‌ پۆشته‌ و په‌رداخ له‌ ناوه‌ڕاستی گۆڕه‌پان له‌ چاوه‌ڕوانی گایه‌کی‌ چاو پڕ 
له‌ خوێندا ده‌وه‌ستن.                                                                                                                      

لموزی لای چه‌په‌ی ئۆتۆمبێڵه‌که‌م به‌رکه‌وت و منی پشتاوپشت خسته‌ 
ژێر پێیه‌کانی. له‌گه‌ڵ هاوار و ناڵه‌ی که‌وتنم پشیله‌کان به‌ میاوه‌میاوێکی 
زۆره‌وه‌ ڕاپه‌ڕین و گه‌لێک لێل و شێڵو تارمایی یه‌کێکیانم دیت که‌ له‌ پاڵ 
من له‌ ژێر تایه‌که‌دا فلیقایه‌وه‌ و خوێنی تێکه‌ڵ به‌ خوێنم بوو.                                                                                                                        

زۆر  زه‌مه‌نێکی  هاتنه‌وه‌م  هۆش  نه‌خۆشخانه‌که‌دا  قه‌ره‌وێڵه‌ی  سه‌ر  له 
به‌  دایکم  ده‌ ساڵی کاتێک  ته‌مه‌نی  له‌وه‌ی  بوو،  به‌سه‌ردا چوو  درێژتری 
په‌رداخێکی شیر و قاپێکی پڕ له‌ هه‌نگوین له‌ پاڵ سه‌رم دانیشتبوو. ته‌نیا بووم 
و کاریگه‌ری برین و ئێسک شکان و هه‌پڕون به‌ هه‌پڕون جه‌سته‌م منی زیاتر 
له‌ په‌نجا سه‌عات له‌ کۆمادا هێشتبووه‌وه‌. هه‌روه‌ها هه‌زار و یه‌ک لێکدانه‌وه‌ 
و خه‌ونی سه‌یریشی ‌له‌ زه‌ینم دا چاندبوو، وای لێکردبووم نه‌توانم ڕاستی له‌ 

خه‌یاڵ جوایه‌ز بکه‌مه‌وه‌، مردن له‌ ژین.                

دیوارێکدا  له‌  کوژرانم  له‌  به‌ر  ده‌بووایه‌  که‌  ده‌منووسی  نامه‌که‌دا  له‌ 
بمنووسیبایه‌ - بژی ئه‌وه‌ی به‌ نووسین و چه‌پڵه‌لێدانی من سه‌رکه‌وت که‌چی 
دواتر بوو به‌ بکوژم.                                                                                                   

له‌ کۆڵانه‌ تاریکه‌که‌ی پشت ڕێستورانته‌که‌ کاتێک ڕووی شوفێره‌که‌م 

له‌ نێو ئۆتۆمبێڵه‌ تازه‌ و ڕه‌شه‌که‌ی بینی و نه‌بینی، تووشی بارێکی ده‌روونی 
گرژ و تاڵ و ئاڵۆز بووم. ڕه‌نجام له‌ بێده‌سه‌ڵاتی خۆم که‌ هه‌تا سه‌ر به‌رگی 
قوربانی ده‌پۆشم، له‌ به‌رانبه‌ریشدا هه‌زار و یه‌ک نه‌فره‌تم له‌ چاره‌ی بکوژکه‌م 
کرد که‌ به‌رله‌وه‌ی به‌ وشه‌یه‌ک بمدوێنێت گوللـە‌ به‌‌ ڕوومدا ده‌ته‌قێنێت و به‌ 
ئۆتۆمبێڵه‌که‌ی له‌گه‌ڵ پشیله‌یه‌کدا پانم ده‌کاته‌وه‌.                                                                                            

له‌سه‌ر قه‌ره‌وێڵه‌که‌ی نه‌خۆشخانه‌دا و له‌ دواڕۆژ و پێشهاتێکی هه‌رگیز 
نه‌هاتوودا، من که‌سێکی هیچ و نه‌بووبووم. تارمایی و ڕوحی ئه‌و ته‌رمه‌ 
بووم که‌ له‌ ژێر پێخه‌فێکی که‌سک و سووردا ته‌نیا پێیه‌ زه‌رد و مردووه‌کانی 
دیاربوون. ته‌رمێک که‌ له‌ هه‌موو ئه‌وانه‌ی به‌ خه‌مناکی وه‌ستابوون و له‌ 
دانیشتندا ده‌گریان، په‌رۆشتر بوو ڕووی بکوژه‌که‌ی بناسێته‌وه‌. بۆیه‌ جارێک 
ده‌بوو به‌ ڕوحێکی په‌رێشان و کڵۆڵ و له‌ خه‌ونی مێرمنداڵێک له‌ ئاشکراکردنی 
ڕاستی ده‌گه‌ڕا، جارێکی دیکه‌ له‌ دونیای ئه‌وانه‌ ڕایده‌کرد که‌ له‌ په‌نای 
دیوارێکدا له‌سه‌ر ڕه‌فتارێکی شۆڕشگێڕانه‌ ده‌یکوژن و دواتر له‌ هه‌ڵگرتن و 
شۆردن و ناشتنیدا له‌ خه‌ڵکه‌که‌ خه‌مناکتر ڕۆندکی تیمساح ده‌بارێنن. بۆیه‌ 
له‌سه‌ر قه‌ره‌وێڵه‌که‌ی مردندا و له‌ شارێکی دووری غوربه‌ت من هه‌مان ئه‌و 
ته‌رمه‌ بووم که‌ له‌ نێو مزگه‌وته‌که‌دا بینیبووم. وه‌ک ئه‌وه‌ی گه‌شته‌ تاڵ و 
شیرینه‌کانم به‌ نێو دونیای ڕاستی و وه‌همدا ته‌نها بۆ ئه‌وه‌ بووه‌ که‌ ڕاستییه‌کم 
بۆ بسه‌لمێنێت که‌ بڵێم بکوژ هه‌تا سه‌ر بکوژه‌ و قوربانیش هه‌تا سه‌ر قوربانی.                            

ئه‌و  و خشپه‌ خشپی  پره‌مێزه‌که‌  ناخۆشی  ده‌نگی  دامرکانه‌وه‌ی  له‌گه‌ڵ 

ده‌ستانه‌ی چه‌ند جارێک هه‌ڵمده‌گرن و دواتر جله‌کانم له‌به‌ر داده‌که‌ن ده‌مشۆن، 
من ده‌مێک بوو توانایی ناسینه‌وه‌ی ڕووی بکوژه‌که‌م له‌ ده‌ست دابوو؛ ده‌مێک 
بوو له‌ خه‌ونێکی مێرمنداڵیم‌ هاتبوومه‌ ده‌ر و ده‌ستی برا بچووکه‌که‌م به‌ردابوو؛ 
ده‌مێک بوو له‌و خه‌باته‌‌ په‌ژیوان ببوومه‌وه‌ که‌ بۆ سه‌رخستنی بابایه‌ک بوو 
که‌‌ به‌ شه‌و له‌ کۆڵانێکدا ده‌مکوژێت و به‌ ڕۆژیش له مزگه‌وتێکدا به‌ سه‌ر 

ته‌رمه‌که‌مدا ده‌گریت.                                       

  بۆیه‌ دوای ئه‌و ئاکامه‌ شوومه‌ من هه‌رگیز نه‌گه‌یشتبوومه‌ ئه‌و شوێنه‌ دووره‌ی 
خاکی غوربه‌ت و هه‌رگیز له‌ ڕێستورانتێکی یۆنانی له‌گه‌ل کیژێکی جوان 
دانه‌نیشتبووم. نه‌وه‌ک هه‌رگیز نه‌مده‌هێشت له‌و دوارۆژه‌ نه‌هاتووه‌دا ده‌ستم به‌سه‌ر 
قه‌ڵه‌مێکدا وشک بێت که‌ به‌هۆیه‌وه‌ ده‌متوانی ڕووی بکوژه‌که‌م ئاشکرا بکه‌م 
که‌ ئه‌مجاره‌ ئۆتۆمبێڵێکی ڕه‌ش و تازه‌ی پێبوو و به‌ قاقا به‌ کوشتنم پێده‌که‌نی...!                                                                                                                                   

                                         

ئەدمنتۆن- ٢٠١٠

تا كجا يابد كباب پور خويش 
تا نمايد انتقام و زور خويش

شیشی که‌باب

مه‌ولانا ج. رومی

شیشی که‌باب...! هه‌ندێک هه‌ن هه‌ر که‌ ئه‌وه‌ ده‌بینن، لیک ده‌ڕژێته‌ نێو 
دەمیان و پڕ به‌ کونه‌ که‌پۆیان هەوا و دوکەڵەکەی هه‌ڵده‌مژن، هەورەها کاس 
ده‌بن و به‌ خه‌یاڵ بۆ ئه‌و شوێنانه‌ ده‌فڕن که‌ لێیانه‌وه‌ هاتوون. که‌چی بینینی ئه‌م 
دوو وشه‌یه‌ به‌سه‌ر دەرگەی ڕێستورانت و دوکانی ئه‌و په‌نابه‌رانه‌ی که‌ له‌ ژووره‌وه‌ 
سه‌عاتی درێژ که‌باب لێده‌ده‌ن، بۆ من له‌ مانایه‌کی تاڵ زیاتر هیچ شتێکی 
دیکه‌ نییە. چونکه‌ ئه‌گه‌ر هه‌زار و یه‌ک که‌ره‌ت بۆ خواردنی که‌باب داوه‌ت 
بکرێم، هێشتا ئه‌و ساته‌ تاڵانه‌م له‌ بیر ناچێته‌وه‌ که‌ ئه‌فسه‌ره‌که‌ گلۆپه‌که‌ی 
داگیرساند و خۆی و شیشی که‌بابه‌که‌ی نێو ده‌ستی لێم وه‌ ژوور که‌وت.                        
من به‌ خۆشی خۆم له‌ ژووره‌که‌ دانه‌نیشتبووم.. پێشتر یه‌ک مست، دوو 
مست، سێ مست و چوار مست له‌ ڕووم درابوو و به‌ سکی برسی سه‌عاتی 
درێژ له‌ ژووره‌ تاریکه‌که‌دا هێڵدرابووه‌مه‌وه‌.                                                                    

پێشتر  پێده‌چوو  وا‌  ئاسنینه‌که‌ی  دەرگە  و  به‌ شێوه‌ لاکێشه‌‌یی  ژووره‌که‌ 
ته‌والێتی بینایه‌کی کۆن بوو بێت.                              

لێ  هه‌ڵمی  ده‌ستی  که‌بابه‌که‌ی  شیشی  ژووره‌وه‌  هاته‌  که‌  ئه‌فسه‌ره‌که‌ 
هه‌ڵده‌ستا. له‌ بەرانبەردا من چه‌ندە ته‌نێکی ساویلکه و نه‌زان‌ بووم کاتێک 
میهره‌بانیم له‌ ڕووی‌ خوێنده‌وه‌ و وام زانی که‌سێکه‌ هاوشێوه‌ی شاگرده‌ خه‌په‌ و 
ڕووخۆشه‌که‌ی ڕێستورانتی تاجریان. ئه‌و شوێنه‌ی ساڵانێکی دوور له‌ کاتی 
خوێندن له‌گه‌ڵ هاورێکانم بۆی ده‌چووین.                                           

له‌و دونیایه‌ ساویلکه‌یی وه‌ک ته‌مه‌ن و هه‌زار  بزانم  به‌ڵام ده‌بووایه‌ زوو 
به‌ لووت  له‌وه‌ی  به‌ر  نییه‌  و یه‌ک شتی دیکه‌ هه‌تا سه‌ر بۆ که‌س ماڵ 
شکانێک لێیه‌وه‌ نه‌هێیته‌ ده‌ره‌وه‌.                                                                                         
ئه‌فسه‌ره‌که‌ به‌رگێکی‌ جوان و پاقژی له‌به‌ر بوو و به‌ پێکه‌نینێکی پڕ له‌ 
ده‌سیسه‌ و فێڵ که‌بابه‌که‌ی له‌ شیشه‌که‌ ده‌کرده‌وه‌ و له‌ پێش چاوه‌ برسییه‌کانی 
من هێواش هێواش ده‌یخوارد. ئه‌و هه‌تا که‌بابه‌که‌ی ته‌واو نه‌کرد ورته‌یه‌ک له‌ 
دەمییەوە ده‌رنه‌هات. سه‌یرم پێهات که‌ دواتر چۆن گازی که‌سێکی کرد هە‌تا 
شیشە که‌بابێکی دیکه‌ی بۆ بهێنێنن و له‌و شوێنه‌  ناجۆره‌ بیخوات.                
ئه‌فسه‌ره‌که‌ سێ که‌بابی له‌ به‌رده‌مم خوارد.. من مه‌زه‌نده‌م ده‌کرد که‌ ئه‌و 
له‌ شوێنیکی دیکه‌ ڕاهێنانی پێ کرابێت بۆیه‌ جیا له‌وانه‌ی ڕۆژێک پێشتر 
به‌ مست که‌وتبوونه‌ سه‌رم، ئه‌و شێوازێکی سایکۆلۆژی هه‌یه‌ و به‌ که‌باب 
خواردن لە پێشم ئازارم ده‌دات. ‌                                                                                                                                      

کیژه‌ ئاشوورییه‌که‌ی دواتر ده‌بێته‌ نزیکترین دۆست و هاوڕێم هه‌رده‌م قۆڵمی 
به‌  و  ده‌بووین  دوکانه‌کاندا ڕه‌ت  و  به‌رده‌م ڕێستورانت  به‌  ده‌گرت که‌  توند 
کوردییه‌کی شکاوه‌وه‌ ده‌یگوت » ته‌نیا جارێک له‌ به‌ر خاتر ئەمن که‌باب 

بخۆ!«                
ئه‌و پێ داگرتنه‌ به‌رده‌وامه‌ی کیژە وه‌های له‌ من کردبوو که‌ زەق و قووڵتر 
باری  ژێر  نه‌چمه‌  هه‌رگیز  و  یاد  بێته‌وه‌  ئه‌فسه‌ره‌که‌م  شیشی که‌بابه‌کانی 
تێبگات و  نه‌خۆشم  به‌ که‌سێکی  ئه‌وه‌ی  داواکه‌ی. هه‌تا کار گه‌یشتبووه‌ 

ده‌رده‌که‌شم ناو بنێت فۆبیای که‌باب.   
من له‌ شاره‌ ئینگلیزییه‌که‌دا سه‌رباری ئه‌وه‌ی کارێکی باش و ژیانێکی 
ئاساییم هه‌بوو، لێ هه‌ر کات کیژه‌ ئاشووریه‌که‌ ده‌یه‌ویست به‌ که‌باب داوه‌تم 
بکات، ئه‌و یاده‌ورییه‌ تاڵه‌ له‌ ناخمدا دووبارە سه‌ری هه‌ڵده‌دایه‌وه‌ و ده‌یخستمه‌ نێو 
دونیایه‌ک له‌ نیگه‌رانیی. هه‌تا ئه‌و ئاسته‌ی خۆیشم باوه‌ڕ بهێنم که‌ نه‌خۆشم 
و پێویستە بچمە بە‌ دەرگەی ده‌روونناسه‌کانی شار، به‌ڵکە به‌ هۆی منه‌وه 
چاره‌ی‌ گرێ و گرفتێکی ده‌روونیی تازه‌یش ده‌دۆزنه‌وه‌.                                                                                         
من به‌ حوکمی ئه‌وه‌ی چوار یان پێنج ساڵێک بوو له‌ شاره‌که‌ ده‌ژیام، 
که‌سانی دیکه‌شم ده‌ناسین. به‌ڵام چتاقیان وه‌ک كیژه‌ ئاشوورییه‌که‌ بابه‌تی 
خواردنی که‌بابه‌که‌ی به‌لاوه‌ گرنگ نه‌بوو، یان که‌س نه‌بوو وه‌ک ئه‌و هه‌ست 
به‌وه‌ بکات که‌ من له‌ ئاست وشەی که‌بابدا گرێییه‌کی ده‌روونی سه‌یر و 
ئاڵۆزم هه‌یه‌.                                                                                

دوای ئازادبوونم و ئاواره‌ بوونم به‌ نێو دوند و هه‌رد و شاخ و داخ و ڕوبار و 
ئاوه‌کانی سه‌فه‌ر، شه‌وان شیشی که‌بابی گه‌وره‌ گه‌وره‌ ده‌هاتنه خه‌ونم‌ و وه‌ک 
ترسناکترین کابوس ده‌رده‌که‌وتن. له‌ سه‌ر جێگا جیاوازه‌کاندا به‌ ئاگا ده‌هاتم 
و تا دووباره‌ خه‌وم لێ ده‌که‌وته‌وه،‌ له‌ سه‌ر پشت ته‌ماشای ئاسمان یان بانی 
ژووره‌که‌م ده‌کرد. له‌ شتێک ده‌گه‌ڕام که یارمه‌تیم بدات و‌ دیمه‌نی شیشی 
که‌باب به‌ یه‌کجاری له‌ زه‌ینم بسڕێته‌وه‌. بۆ من ئه‌و خواردنه‌ ڕۆژهه‌ڵاتییه‌ 
به‌و‌  نه‌بوو  شتێک  ته‌مه‌نمدا‌  له‌  که  ئازارێک  و  دژواری  نیشانه‌ی  ببووه‌ 
ئه‌ندازه‌یه‌ ترسناک و تۆقێنەر خۆی نیشانم‌ دابێت.                                                                    
به‌ر له‌ گه‌یشتنم به‌و شوێنه‌ له‌ جاده‌ی ته‌قسیمات سه‌ری بڕاوی هه‌ندێک 
هاتووه‌،  کتێبه‌ ‌پیرۆزه‌کانیشدا  له‌  ناوییان  که‌  بینیبوون  گیانله‌به‌رانه‌م  له‌و 
کاتێک‌ به‌ چاوی زه‌ق و مردوویانه‌وه‌ له‌ نێو فڕنه‌کاندا ده‌برژان. هه‌روه‌ها 
له‌و شوێنه‌ی لێی هاتبوومه‌ دونیا زۆر جاران به‌ رێکه‌وت سفره‌ و خوانی ئه‌و 
پیاوانه‌م ده‌بینی که‌ خانووی گه‌وره‌ گه‌وره‌یان هه‌بوو، له‌ ژووره‌وه‌ به‌رخی برژاو 
و ته‌واو سه‌ر په‌ل نه‌دراو دانرابوو هەبوون که‌ نێو سکییان پڕ کرابوو له‌ بریانی 
به‌رخه‌کان  ددانه‌کانیان.  و  ده‌سکێک که‌ره‌وزیش ‌خرابووه‌ ‌نێو شه‌ویلاگ  و 
چاوه‌کانییان زه‌ق و تۆقیوو و سارد و ده‌رپه‌ڕیو بوون، به‌ڵام دیمه‌نی‌ ده‌می بێ 
لێویان سیمایه‌کی زۆر پێکه‌نیناوی هه‌بوو که‌ نه‌تده‌زانی له‌و به‌زمی خواردن و 
خواردنه‌وه‌یه‌دا‌ به‌رخه‌کان‌ سه‌رفراز و شادترن یان ئه‌و پیاوانه‌ی که‌ به‌ سک و 
سمێڵی گه‌وره‌ و نێوچه‌وانی گرژه‌وه‌ له‌ ده‌وریان ئاڵابوون و دەیانخواەدن.                                   

لێ هێشتا دیمه‌نی ئه‌و هه‌موو هه‌ڵواسین و له‌ شیش دانی ئەم گیانله‌به‌ر 
و  ترس  ته‌زووی  که‌باب  شیشی  ناوی  وه‌ک  پێشوو  مه‌لانه‌ی  و  باڵنده‌  و 
نیگه‌رانی نه‌ ده‌خسته‌ نێو ناخم‌. وه‌ک ئه‌وه‌ی شیشی که‌باب له‌ زه‌ینمدا بوو 
نموونه‌یه‌کی بچووک بێت بۆ قه‌سابخانه‌یه‌کی گه‌لێک گه‌وره‌ که‌ کوژرانی 
به‌رخه‌کانیشی تێیدا ئه‌نجام درابێت‌.                                                      

به‌  سه‌باره‌ت  فێربووم  بوداییه‌که‌  چینییه‌  کچه‌  زاری  له‌  شت  زۆر  من 
ئه‌و  گیانله‌به‌ران.  و  قه‌ل  و  مه‌ل  شیشەدانی  له‌  و  کوشتن  زه‌قکردنه‌وه‌ی 
که‌سێکی ڕووه‌گیایی بوو و به‌ درێژایی ته‌مه‌نی زاری له‌ گۆشت و هێلکه‌ی 
هیچ بوونه‌وه‌رێک نه‌ دابوو. بۆیه‌ که‌ له‌ ته‌ک ئه‌و به‌ جاده‌ و شه‌قامه‌کاندا 
پیاسه‌م ده‌کرد هه‌ستم به‌ جۆره‌ شادمانییه‌کی دیکه‌ ده‌کرد، له‌وه‌ی له‌گه‌ڵ 
کیژه‌ ئاشورییه‌که‌دا ده‌رۆیشتم. ئه‌و دووانه‌ هاوکارم بوون له‌و کۆمپانیایه‌ی 
که‌وتبووه‌ ده‌ره‌وه‌ی شار و کاتێکی زۆری ژیانی ئێمه‌ی‌ له‌ بەرانبەر پاره‌یه‌کی 
که‌مدا ده‌برد. هه‌موو به‌یانییه‌ک هه‌رسێکمان له‌گه‌ڵ چه‌ندانی دیکه‌ که‌ هی 
چه‌ند شوین و وڵاتی جیابوون له‌ چاوه‌ڕوانی باسێکی سوور و سپی ده‌وه‌ستاین 
که‌ کورسییه‌کانی ناوه‌وه‌ی ره‌نگێکی مردوویان هه‌بوو.                               

مه‌سه‌له‌ی که‌بابه‌که‌ی لێ ده‌ربچێت، من هه‌ستم به‌ نزیکییه‌کی زیاتر 
ده‌کرد له‌ کیژه‌ ئاشورییه‌که‌ چونکه‌ شتی زیاتر هه‌بوو له‌ یه‌کترمان نزیک 
بکاته‌وه‌. کیژه‌ ئاشوورییه‌که‌ ماکێکی گه‌وره‌ی له‌ سه‌ر ڕوومه‌تی چه‌په‌ی 
هه‌بوو که‌ به‌ ره‌نگه‌ ته‌لخ و بۆره‌که‌ی که‌مێکی له‌ جوانی ئەو شێواندبوو. 

لێ من له‌ پیاسه‌ و گه‌ڕانه‌کانمدا چاوه‌کانم به‌ جۆرێک جڵه‌و ده‌کردن که‌ 
هه‌رگیز به‌ هه‌ڵەیش‌ نه‌چنه‌ سه‌ر ئه‌و ماکه‌، نه‌وه‌ک له‌و دوورییه‌ی سه‌ر خاکی 
دوورگه‌که‌ ببم به‌ هۆکارێک بۆ ئازاردانی دڵ و ده‌روونی. ئه‌ویش له‌ ئاست 
من وه‌ها بوو هه‌رگیز ڕۆژێک له‌ بوونی دوو ماکه‌کانی سه‌ر ڕووم چاوێکی 
پڕ له‌ پرسیار و گومانی هه‌ڵنه‌بڕی. هه‌رچه‌نده‌ ئه‌وانه‌ی من له‌ به‌ر شێوه‌ 
ئه‌ندازه‌یی‌ و لاکێشه‌ییه‌کانیان هه‌زار و یه‌ک پرسیاریان ده‌خسته‌ نێو چاوی 
ئه‌وه‌ی سه‌ر ڕوومەتی  ده‌ڕوانی.  له‌ ڕووی منیان  یه‌که‌م جار  بۆ  ئه‌وانه‌ی 
ڕاسته‌م که‌مێک له‌وه‌ی دیکه‌ کورتر بوو ئه‌وەیش‌ له‌ کاتێکدا بوو که‌ من له‌ 
ترسی ئازارێکیتر ویستبووم به‌رگری نیشان بده‌م و ئه‌و ڕوومه‌ته‌م نه‌ده‌مه‌ ده‌ست 
ئاگری جگه‌ره‌  به‌  ئه‌فسه‌ره‌که‌  ئه‌وه‌ی  دوای  داغکراوه‌که‌،  شیشی که‌بابه‌ 
داگیرسێنه‌که‌ی ده‌ستی که‌ شێوه‌ی ده‌مانچه‌یه‌کی تۆپڵی هه‌بوو خه‌ریک 
بوو شیشه‌که‌ی له‌وه‌ی پێشوو داغتر ده‌کرد.                                                                                    ‌                                              
من کیژه‌ ئاشوورییه‌که‌م تا ڕاده‌یه‌کی زۆر خۆشده‌ویست، به‌ڵام هه‌ر جارێک 
که‌ ده‌یگوت » با بچین که‌باب بخۆین . . .  با بچین که‌باب بخۆین. » ئه‌و 
هه‌سته‌ فه‌ریکه‌ی نێو دڵمم بۆ ماویه‌ک لێ وێڵ ده‌بوو و دووباره‌ ده‌که‌وتمه‌‌وه‌‌ 
نێو گومان و دوودڵی و سه‌د باری ده‌روونی دیکه‌وه‌.                                                                                                                    
هه‌ر له‌ به‌ر ئه‌و هۆیه‌ش‌ بوو بۆ نزیکه‌ی دوو هه‌فته‌ خۆمم له‌ هه‌موو شتێک 
دۆزییه‌وه‌ و نه‌مویست ئه‌وه‌ی ده‌مناسێت و نامناسێت بیدوێنم یان بمدوێنێت. 
به‌ فێڵێکی دیکه‌وه‌ تووشی گۆبه‌ندێکم  نه‌وه‌ک که‌سێکی دیکه‌  ده‌ترسام 



 قه‌ڵه‌مه‌ پاركه‌ره‌كه‌ی باوكم    105

بکات که‌ له‌وه‌ی پێشتر گه‌لێک درژوار و ترسناکتر بێت. ئه‌و ماوه‌یه‌ زۆر 
جار به‌ ته‌نیا به‌ جاده‌ و کۆڵانه‌کانی شاره‌ ئینگلییزه‌که‌دا پیاسه‌م ده‌کرد دوای 
پێستم  به‌  نزیک  پۆدره‌یه‌کی  به‌  ماکه‌کانی سه‌رووم  له‌  هه‌ریه‌ک  ئه‌وه‌ی 
سواغ دابوون. به‌وه‌ش هه‌ستم ده‌کرد تا ڕاده‌یه‌ک توانیبووم نیشانه‌ی پرسیار له‌ 
ڕوخساری ئه‌وانه‌ بڕه‌وێنمه‌وه‌ که‌ به‌ره‌و ڕووم ده‌هاتن... که‌چی نه‌ده‌کرا هه‌تا 
سه‌ر ماکه‌کان به‌و شێوه‌یه‌ سواغ بده‌م و واز له‌ چاره‌سه‌رییه‌کی یه‌کجاره‌کی 
و توکمه‌ بهێنم‌ بۆ ئه‌و کێشه‌یه‌ی که هۆی  زمان لێدانی که‌سێکی ناحه‌ز و 
ده‌ستی ئه‌فسه‌رێکی‌ زاڵم که‌وتبووه‌ سه‌ر ڕووم.                                                                                           
پیاوه‌  دوکانی  بۆ  ڕێگە  ملی  که‌  ده‌کرده‌وه‌  له‌وه‌  بیرم  ڕۆژێک  چه‌ند 
ئه‌وه‌نده‌  نیگارێکی  به  ماکه‌کانم  شوێنی  بڵیم  پێی  و  بگرمه‌به‌ر  ڕه‌شه‌که‌ 
جوان و فه‌نتازی بکوتێت که‌ هه‌رگیز نه‌سڕێته‌وه‌. به‌ڵام له‌وه‌یش زوو دوودڵی 
ده‌یگرتم چونکه‌ ده‌یانگێڕایه‌وه‌ که‌ ته‌رمی که‌سێکی بێکه‌س بۆ ماوه‌یه‌ک له‌ 
مزگه‌وتێکی په‌نابه‌راندا له‌ شاره‌ ئینگلیزییه‌که‌ که‌وتبوو و که‌س ئاماده‌ نه‌بوو 
بیشوات، هه‌ر له‌به‌ر ئه‌وه‌ی شوێنێکی له‌شی به‌ شێوه‌یه‌کی ڕه‌نگاوره‌نگ کو
ترابوو.                                                                  

تاوێک له‌ نێو بڕیاردان و بڕیارنه‌داندا مامه‌وه‌ و هه‌رجارێک به‌ لایه‌کدا 
ده‌که‌وتم. دواتر ئه‌و شته‌ به‌ کراوه‌یی له‌ زه‌ینمدا مایه‌وه‌ و نیوه‌ی سه‌عاته‌کانی 
شه‌و خه‌وی له‌ چاوانم ‌بڕی. که‌ له‌ خه‌و ڕابووم و نانی به‌یانیم به‌ چاوی 
ماندووه‌وه‌ خوارد، له‌ جیاتی ئه‌وه‌ی به‌ره‌وه‌ دوکانی پیاوه‌ ڕه‌شه‌که‌ بچم پێیه‌کانم 

منیان به‌ره‌و باخچه‌یه‌ک ئاراسته‌ کرد که‌ له‌ ناوه‌وه‌ی و له‌ ژێر دار چنارێکی 
گه‌وره و پیر‌دا نیگارکێشێکی پیر دانیشتبوو.                                                                                              
که‌ هاتمه‌ ده‌ره‌وه‌ شادمان بووم له‌وه‌ی ناچمه‌ کار و کاتێکی زۆرم هه‌یه‌‌ بۆ 
بیرکردنه‌وه‌. هه‌رچه‌نده‌ من پێشتر له‌ فرسه‌تی دیکه‌دا چه‌ندین ڕێگای دیکه‌م 
گرتبووه‌ به‌ر بۆ داپۆشین و زاڵ بوو به‌ سه‌ر ماکه‌کان.                                                         
- جارێکییان له‌گه‌ڵ دکتۆره‌که‌م قسه‌م کردبوو تا عه‌مه‌لیاتێکی جوانکارییم 
بۆ بکات‌، به‌ڵام بێ ئه‌نجام مایه‌وه‌ چونکه‌ ئه‌سته‌م بوو‌ مه‌سره‌فه‌که‌یم بۆ بکرێت.                                                                                                                  
- چه‌ندین بار ماکیاژی ژنانه‌م به‌ کارهێنابوو، به‌ڵام هه‌رگیز وه‌ک ڕۆژی 
دانانی پۆدره‌که نه‌متوانی جارێکی دیکه‌ ماکه‌کان له‌ نێو ڕه‌نگی پێستمدا 
بشارمه‌وه‌.                                                                                                           

- هه‌وڵم دابوو تا ده‌کرێت ڕیشم درێژ بکه‌م، لێ دیسان ماکه‌کان له‌ به‌ر 
ڕێژه‌ی زۆری سووتانیان لوس ببوون و نه‌ موویان لێ ده‌ڕوا نه‌ وه‌ک دوو 
دورگه‌ی غه‌ریب له‌ نێو مووه‌ ڕه‌شه‌کانی ڕیشیشم بزر ده‌بوون.                                                 
پلاسته‌ر  به‌  هه‌ردووکیانم  و  ده‌یگرتم  بێزاری  هه‌بوو  وه‌ها  ڕۆژی   -
داده‌پۆشی و نه‌ گوێم ده‌دا به‌ وه‌سوه‌سه‌ی ناخم نه‌ به‌و چاوانه‌ی که‌ له‌ شوێنی 
پلاسته‌ره‌کانیان ده‌ڕوانی.                                                                                                 
سه‌رم  که‌  ده‌کرده‌وه‌  له‌وه‌ش  بیرم  داده‌ڕشت،  پلانانه‌م‌  جۆره‌  ئه‌و  که‌  هه‌ر 
هه‌ڵبگرم و بۆ شارێکی تازه‌ بچم که‌ تێیدا هه‌موو که‌سه‌کان نه‌ناس و نا 

ئاشنا بن. بۆیه‌ ئه‌و ڕۆژه‌ی به‌ره‌و ده‌رگەی باخچه‌که‌‌ ڕۆیشتم له‌ گچکه‌ 
دوکانێکی سه‌ر ڕێگا نه‌خشه‌یه‌کی گه‌وره‌ی ولاتی سه‌ر دورگه‌که‌م کڕی که‌ 
به‌ گه‌وره‌یی خۆیه‌وه‌ نه‌یتوانی ماکه‌کانی ڕووی من داپۆشێت.                            
فراوانی  به‌  نه‌خشه‌که‌م  و  دانیشتم  کورسییه‌ک  له‌سه‌ر  باخچه‌که‌دا  له‌ 
کردوه‌وه‌. له‌و باخچه‌ دووره‌ی سه‌ر خاکی غوربه‌ت بێ ئه‌وه‌ی به‌ خۆم بزانم 
ناوه‌ندا شه‌قی کردبێت، وه‌ک  له‌  به‌ دوای شارێکدا ده‌گه‌ڕام که‌ ئاوێک 
ئه‌وه‌ی حه‌ز بکه‌م بگه‌ڕێمه‌وه‌ ئه‌و شوێنه‌ی که‌ له‌ سه‌ره‌تاوه‌ لێی هاتبووم. ئه‌و 
شارانه‌ی که‌ له‌ سه‌ر خاکی نه‌خشه‌که‌دا بریتی بوون له‌ بازنه‌یه‌کی خڕ و له‌ 
ناوه‌راستدا شه‌ق کرابوون. یه‌ک سه‌عاتی ته‌واو له‌ سه‌ر کورسییه‌که‌ دانیشتم 
و بۆ هه‌ڵاتن له‌ گرفتی ماکه‌کان یه‌خه‌ی شارانم گرتبوو.                                                                                                                                      
داوجار گوڕێکم دا‌ به‌ر خۆم و بڕیارمدا به‌ره‌و لای نیگارکێشه‌ پیره‌که‌ بچم، 
دوای ئه‌وه‌ی چه‌ند شارێکم له‌سه‌ر نه‌خشه‌که‌ دیار کردبوون. وه‌ک ئه‌وه‌ی لێم 
ڕوون بێت که‌ ئه‌و شوێنه‌ی ده‌ستی ئه‌فسه‌رێکی دڵڕه‌ق ده‌یشێوێنێت، په‌نجه‌ی 
نیگارکێشێکی دڵنه‌رم جوانتری ده‌کاته‌وه.                                                                                                                          
نیگارکێشه‌که‌ له‌سه‌ر کورسییه‌کی بچووک هه‌ڵترونجا بوو و کۆمەڵێک 
کاغه‌ز و فڵچه‌ و بۆیه‌ی له‌ ژێر پیێه‌کانی دانابوو. که‌ به‌ره‌و رووی ده‌چووم 
له‌ دووره‌و بزه‌یه‌کی ئاماده‌کراوم خستبووه‌ سه‌ر لێوه‌کانم. ئه‌و بێ ئه‌وه‌ی بزه‌که‌م 
هه‌ڵبگرێته‌وه‌ یان له‌ ماکه‌کانی سه‌ر ڕوومه‌ته‌کانم ورد بێته‌وه، به‌رده‌وام بوو له‌ 
وێنه‌کێشان. شادبووم به‌وه‌ی که‌ هێشتا له‌و دونیایه‌ که‌سانێکی وه‌ک کیژە 



108   دیدار مه‌سیفی

ئاشوورییەکە و ئه‌و نیگارکێشه‌ هه‌ن که‌ زه‌ق و ره‌ق ناڕوانه‌ ڕووم؛ ناپرسن بۆچی 
ئه‌و ماکه‌ کرێتانه‌ له‌ سه‌ر ڕوومه‌ته‌کانم‌ به‌و شێوه‌یه‌ ئه‌ندازه‌ییه‌ نه‌خشێنراون.‌ 
لێوه‌کانم که‌مێک گه‌وره‌تر کرد و به‌ هه‌لۆیه‌کی  بزه‌‌که‌ی سه‌ر  وه‌ستام و 
یه‌کجار کورت سه‌ری سپی نیگارکێشه‌که‌م بۆ لای خۆم هه‌ڵبڕی. ئه‌و به‌ 
پێکەنینێکی له‌ هی من گه‌وره‌تر و سەڵاوێکی له‌ هی من درێژتر وه‌ڵامی 
دایه‌وه‌. به‌ڵام که‌ من په‌نجه‌ی شایه‌تمانیم ڕه‌وانه‌ی شوێنی سووتانی شیشی 
که‌بابه‌کان کرد، ئه‌و له‌ پڕ وه‌ک که‌سێکی مۆمیاکراوی نێو مۆزه‌خانه‌ی 
مه‌دام توسوا له‌ له‌نده‌ن خۆی و‌ فڵچەکەی‌ ده‌ستی‌ له‌ به‌رده‌مم وشک بوو.                              
دوای تاوێک نیشانه‌یه‌کی گه‌وره‌ی پرسیار له‌ سه‌ر ڕووی دروست بوو 
وه‌ک ئه‌وه‌ی ئاماده‌ بێت گشت پرسیاره‌کانی من بگرێته‌ خۆ.                                                                                                                                           
من هه‌ر که‌ له‌ نزیکه‌وه‌ ڕووی نیگارکێشه‌ پیره‌که‌م بینی ئارامی چەشنی 
باران ڕژایه‌ نێو دڵ و ده‌روونم. بۆیه‌ بێ ئه‌وه‌ی زیاتر له‌ پرسیاره‌ گه‌وره‌که‌ی 
چیرۆکی  و  کرده‌وه‌  پیره‌  پیاوه‌  ئه‌و  بۆ  خۆمم  دڵی  ڕامێنم،  ڕووی  سه‌ر 
ژیانم له‌ ئه‌لفه‌وه بۆی گێڕایه‌وه‌. دوای بەجێهێشتنی نیگارکێشه‌که‌ چوومه‌ 
تێیدا ژنێکی قژزه‌ردی  لای سه‌رتاشخانه‌یه‌ک که‌ ناوی ئاکرۆڵان بوو و 
که  کرد  کورسییه‌ک  ئاراسته‌ی  منی  و  هات  ڕووم  به‌ره‌و  چاوکه‌سک 
تیخ و مقه‌ست درابوون. هه‌ر  به‌ر  له ‌سه‌ری  پێشتر چه‌ندین که‌سی دیکه‌ 
که‌ دانیشتم به‌ ژنه‌که‌م گوت که‌ قژه‌ لوول و ڕه‌شه‌که‌م به‌ سفر بتاشێت که‌ 
ده‌ناسرایه‌وه‌.  پێ  بوو منی  دیارترین شت  ڕوومه‌تم  دوای ماکه‌کانی سه‌ر 

ژنه‌که‌ به‌ هیچ شێوه‌یه‌ک نه‌یپرسی که‌ بۆچی واز له‌و قژه‌ بۆڕ و ڕه‌شه‌ 
ده‌هێنم که‌ سیمایه‌کی جوانی به‌ من به‌خشیبوو. به‌ڵام که‌ له‌ ده‌نووکی باز و 
گوڵه‌ سووره‌که‌ی سه‌ر ڕوومه‌ته‌کانمی ده‌ڕوانی، وه‌های پێشبینی ده‌کرد که‌ 
من دواتر چاویلکه‌یه‌کی ره‌ش و تیشێرتێکی ته‌نگ به‌ له‌ش و پانتۆڵێکی 
هیچ  بۆنی  ده‌گۆڕم که‌  به‌ جۆرێک  خۆم  و  ده‌که‌م  له‌به‌ر  شین  کاوبۆی 
ڕابردوویه‌کم لێ نه‌یه‌ت.                                                                                                               
به‌ڵی، من ده‌مه‌ویست به‌ جۆرێک خۆم بگۆڕم که‌ ئیتر که‌س نه‌مناسێته‌وه؛ 
که‌س نه‌زانێت چاوانی ڕه‌شم له‌ ژێر چاویلکه‌ ڕه‌شه‌که‌دا چ ره‌نگن؛ یان چی 
هه‌یه‌ له‌ ژێر ده‌نووکی بازه‌که‌ و په‌ڕه‌ی گوڵه‌ سووره‌که‌.                                               
سه‌ره‌تا ده‌مه‌ویست به‌ نیگارکێشه‌که‌ بڵێم هه‌ر ماکێکی سه‌ر ڕوومه‌تم به‌ 
ڕه‌نگێک دابپۆشێت، به‌ڵام لێم ڕوون بوو ڕۆژێکە و له‌ سه‌ر لمی که‌نار دەریادا 
خه‌و ده‌مبا‌ته‌وه‌ و تاوێک دەبۆرژێم.. ئینجا له‌ به‌رچاوی پیاده‌ڕۆیان و که‌سه‌ 
نیوه‌ ڕووتەکانی‌ ده‌وروپشتم که‌ وەک من له‌سه‌ر لمە‌ گه‌رمه‌که پاڵ دە‌که‌ون، 
تێشکدانه‌وه‌ی خۆر له‌سه‌ر ترۆپکی که‌پۆم به‌جۆرێک شه‌وق ده‌داته‌وه‌ و ڕووم 
ده‌کاته‌ ئاڵایه‌ک که‌ له‌ ڕووی نووستوی خۆمم خۆشتر ده‌وێت. به‌ خۆمم 
ده‌گوت ده‌بێت ئه‌فسه‌ره‌که‌ ڕووی منی بۆ ئه‌وه‌ شێواندبێت تا له‌ هیچ ڕۆژێک 
و هیچ بۆنه‌یه‌کدا نه‌توانم ده‌ست به‌م ئاڵایه‌ بگرم بیشه‌کێنمه‌وه، ئاڵایه‌ک‌ که‌ 
له‌ دوورگه‌یه‌کی دوور و نێو جه‌نجاڵیه‌کی زۆر له‌ که‌سانی نیوه‌ خه‌وتوو و 
ڕووت، بێ خواستی ئه‌و پیاوە زاڵمە دووباره‌ ببوو به‌ ڕووم.                         

ئه‌و خه‌یاڵ کردنه  دوای  ڕووم  ڕه‌نگکردنی ماکه‌کانی سه‌ر  بیرۆکه‌ی 
خۆشه‌‌ی سه‌ر لمه‌که‌ زوو خۆی به‌خشییه‌ ده‌ستی هه‌ره‌س و نەما. هه‌ستم 
ده‌کرد له‌وانه‌ بوو‌ دواتر ببووایه‌ هۆی ئه‌وه‌ی که‌ خۆم ئه‌وه‌ی ژێر ڕه‌نگه‌کان 
هەیە بۆ ئه‌وانه‌ بدرکێنم که‌ زیاد له‌ پێویست ده‌ڕواننه‌ ڕووم، به‌ تایبه‌ت‌ له‌ 
ڕۆژانی هه‌ور و بارانی شاره‌کەدا لە کاتانەی‌ ماوه‌ی درێژ درێژ له‌ چاوه‌روانی 
باس له‌ ژێر چه‌تری سه‌ر شۆسته‌کان ده‌مێنمه‌وه.                                                                                                  
و  وه‌ستان  له‌  سپییم  ڕووی  ڕه‌نگه‌که‌ی سه‌ر  دوو  ده‌مزانی که‌  هه‌روه‌ها 
ڕۆیشتنمدا هه‌رگیز  وه‌ک خه‌یاڵ کردنه‌که‌ی پێشوو ده‌رناکه‌ون. به‌ تایبه‌ت 
سه‌ر  له‌  تروسکاییه‌که‌ی  هه‌تا  نه‌بێت  به‌ده‌ره‌وه‌  خۆر  و  نه‌که‌وتبم  پاڵ  که‌ 
ترۆپکی که‌پۆم بد‌ره‌وشێته‌وه‌‌. هه‌ڵبه‌ت ئه‌و کاتانه‌ من  له‌ که‌سێکی دیکه‌ 
ده‌چم که‌ ئاڵایه‌کی دیکه‌ هه‌بێت و خه‌ڵکی شوێنێکی دیکه‌ بێت.                           
به‌رله‌وه‌ی بچمه‌ سه‌رتاشخانه‌ی ئاکرۆڵان له‌ یه‌که‌م هه‌نگاوم بۆ ده‌ره‌وه‌ی 
باخچه‌که‌ یه‌که‌م که‌س که‌ به‌ره‌و ڕووم هات و به‌ وردبینیه‌کی زۆره‌وه‌ له‌ 
شته‌کانی سه‌ر رووم ڕاما، پیره‌ژنێکی گۆچان به‌ ده‌ست بوو. که‌ بۆ چه‌ند 
دوو  تا  چاویلکه‌که‌ی  بۆ  برد  ده‌ستی  و  وه‌ستا  بەرانبەرم  له‌  چرکه‌یه‌ک 
نیگاره‌که‌ی سه‌ر رووم جوانتر بخاته‌ نیگای چاوه‌ ورد و شینه‌کانی. من 
به‌و سه‌ره‌تایه‌ و ڕوانینه‌ی ئه‌و هه‌ستم کرد به‌ هه‌ڵبژاردنی ده‌نووکی بازه‌که‌ 
و په‌ڕه‌ی گوڵه‌ سووره‌که‌ ‌هه‌ڵه‌یه‌کی گه‌وره‌ترم کردووه‌، له‌وه‌ی هه‌ر له‌گه‌ڵ 
بیرۆکه‌ی دوو ره‌نگه‌کان بمابایه‌وه‌. لێ، تازه‌ کردبووم و ناچاربووم گوێ نه‌ده‌م‌ 

به‌ سه‌رنجی پیره‌ژنه‌ چاوشینه‌که‌ و هه‌موو ئه‌وانه‌ی دواتر له‌ سه‌ر شۆسته‌ و 
شه‌قام و ڕێگاکاندا به‌ جۆرێک له‌ ڕووی منیان ڕوانی و پرسیار و وه‌ڵام له‌ 
یه‌ک کاتدا له‌سه‌ر ڕوخساریان ڕوا.                                                                                                                           
ئه‌نجام.. دوای ئەوەی به دوو نیگاره‌کانی سه‌ر ڕووم گه‌یشتمه‌وە ماڵ یان 
ئه‌و شوێنه‌ی له‌ جیاتی ماڵ شوێنی ژیانم بوو، چووم له‌ بەرانبەر ئاوێنه‌ی 
سه‌ر ده‌ستشۆکه‌ تاوێک وه‌ستام و له‌ ڕووی خۆمم ڕوانی، زۆر زوو بینیم 
دوو دڵۆپ ڕۆندکی گه‌وره‌ ده‌که‌ون. ڕۆندکی یه‌که‌م له‌سه‌ر ده‌نووکی بازه‌که‌ 
له‌نگه‌ری گرت، ئه‌ویدیکه‌ش چووه‌ سه‌ر په‌ڕه‌ی گوڵه‌که‌. دانیشتم و ده‌نگی 
میزکردن نه‌غمه‌یه‌کی نه‌شاز و ناخۆشی خسته‌ نێو زەینم وه‌ک ئه‌وه‌ی هێشتا 
قه‌ید و به‌ند له‌ ژووره‌ تاریکه‌که‌ی پێشوو دابم که‌ له‌ ته‌والێت ده‌چوو.                                                                                                                                      
ئه‌و ده‌نگه‌ نه‌یتوانی ماوه‌یه‌کی درێژتر من دوا بخات له‌ جارێکی دیکە 
کردنه‌وه‌ی ئه‌و‌ نه‌خشه‌یه‌ی له دوکانه‌ گچکه‌که‌دا کڕیبووم یان له‌ گه‌ڕان 
به‌ دوای شارێک که‌ من وه‌ک که‌سێکی فه‌ریک و تازه‌ بگرێته‌ خۆی. 
چاوه‌کانم خێرا به‌ سه‌ر ناوه‌کاندا ده‌گه‌ڕان که‌ زۆربه‌یان قورس و نامۆ بوون. 
زۆری نه‌خایاند چاوێکم کلکی ڕوبارێکی کورتی گرت و له‌سه‌ر پنتێک 
گیرسایه‌وه‌ که‌ نوێنه‌رایه‌تی له‌ شارێک ده‌کرد. هه‌ستم کرد ئه‌وه‌ باشترین 
هه‌ڵبژاردنه‌ که‌ له‌ ژیانمدا هه‌م بوو بێت، ناوی شاره‌که‌ به‌ یه‌که‌م پیتی ناوی 
دایکم ده‌ستی پێده‌کرد و دوا پیتیشی به‌ دوا پیتی ناوی باوکم کۆتایی 
ده‌هات. به‌ قووڵبوونه‌وه‌ له‌و پنته‌ ڕه‌شه‌ی جوانی و جه‌نجاڵی شارێکی ده‌گه‌یاند، 



112   دیدار مه‌سیفی

بارێکی ده‌روونی سه‌یره‌وه وه‌ک ئه‌وه‌ی من گشت جه‌نجاڵیه‌کانی  چوومه‌ 
گه‌ردوونم بم و بڕژێمه‌ نێو پنته‌ ره‌شه‌که‌وه‌، چه‌شنی ئه‌و باره‌ی له‌ کتێبه‌کانی 
زانست و ئه‌ستێره‌لۆژی به‌ کۆتایی کۆتاییه‌کان ناو‌زه‌دکراوه‌.                     

له‌ پڕ من بووم به‌ که‌سێكی دیکه‌ و به‌ جاده‌کانی شارێکی دیکه‌ پیاسه‌م 
ده‌کرد. له‌وێنده‌ر ناوم حوسامه‌ و کوڕی پیاوێکی کوردپه‌روه‌رم که‌ ساڵانێکی 
دوور ئاواره‌ بووه‌ و له‌و شاره‌ په‌نابه‌ره‌. دوای ئه‌وه‌ی خۆی به‌ که‌سێکی فاشیل 
‌ده‌زانێت و خووی ته‌واوی ده‌دات به‌ کتێب خوێندنه‌وه‌، دایکم بەجێیده‌هێڵێت 
و بۆ پێگه‌یاندنی من و براکه‌م ده‌چێته‌‌ شارێکی دیکه‌ و قورسترین کار له‌ 
کۆمپانیایه‌کی جل و به‌رگ ده‌کات.                                                                                                     
له‌  ڕوباره‌که‌  شاره‌ی  له‌و  ئه‌و  و  من  ئێستاکه‌  و  سه‌لامه‌  ناوی  براکه‌م 
ناوه‌راستیدا له‌تی ده‌کات دوو گه‌نجی ته‌مه‌ن بیست و پێنج ساڵانین. یه‌کێکمان 
بیست ده‌قیقه‌ یان نیو سه‌عاتێک له‌ ئه‌ویدیکه‌ زووتر سه‌ری خۆی هێناوه‌ته‌ 
نێو دونیا. به‌ڵام ئه‌وه‌ نهێنییه‌ک بوو نه‌ بۆ دایکم و باوکم، نه‌ بۆ ئێمه‌یش 
تا گه‌وره‌ش بووین ساغ بووه‌وه‌. من و سه‌لام نزیکه‌ی بیست ساڵە ڕۆژانه‌ 
شه‌ڕمان له‌سه‌ر ئه‌وه‌ بوو که‌ کا‌مه‌مان برا گه‌وره‌ین‌. دواجار هه‌ردووکمان له‌ 
ڕێستورانتێک به‌ ناوی کڵاوی ئاغا دانیشتبووین، پاش ئه‌وه‌ی سه‌لامی برام 
گشت سه‌رقاڵییه‌کانی ئه‌و رۆژه‌ی بەجیهێشتبوو و منی بۆ نانخواردن گازی 
ئه‌و شوێنه‌ دڵگیره‌ کردبوو. ئه‌و له‌ تێلیفۆن زۆر به‌ ته‌وسه‌وه‌ قسه‌ی ده‌کرد 
له‌گه‌ڵ خۆم  ئه‌و ڕۆژنامه‌یه‌‌ش  بچووکم حوسام، من  برای  ده‌یگوت »  و 

ده‌هێنمه‌ ڕێستورانته‌که‌ که‌ لێکۆڵینه‌وه‌‌که‌ی تێدایه‌ و ده‌یسه‌لمێنێت که‌ منم 
برا گه‌وره‌.«  له‌ ڕێستورانتی کڵاوی ئاغا، که‌ تازه‌ له‌ ناوه‌راستی شاره‌که‌ 
کرابووه‌وه‌ و له‌ په‌نجه‌ره‌ زۆره‌کانیدا ڕوباره‌که‌ت به‌ جوانی ده‌بینی، من و سه‌لام 
له‌ بەرانبەر یه‌کتری دانیشتبووین. سه‌ره‌تا باسمان له ڕه‌گ و ڕیشه‌ی ناوی 
ئه‌و ڕێستورانته‌ و خاوه‌نه‌که‌ی کرد‌ که‌ به‌ پاره‌یه‌کی زۆر به‌ر له‌ چه‌ند ساڵێک 
بوو‌ هاتبووه‌ شاره‌که‌.                                                                                                                             
ڕه‌نگاوره‌نگی  کڵاوێکی  که‌  هات  گه‌نج  کوڕێکی  که‌مێک  دوای 
دانا.  به‌رده‌ممان  مێزه‌که‌ی  سه‌ر  له‌  خواردنه‌کانی  و  بوو  له‌سه‌ر  کوردانه‌ی 
که‌متر له‌ دوو ده‌قیقه‌ ڕه‌ت بوو و هه‌ریه‌کێکمان نه‌فه‌رێک که‌باب و دوو قاپ 
سه‌ڵات و په‌رداخێکی ماستاوی له‌ پێش خۆی بینی. من ئه‌و کاته‌ چووبوومه‌ 
نێو ڕۆژنامه‌که‌ و خه‌ریکی خوێنده‌نه‌وه‌ی ئه‌و لێکۆڵینه‌وه‌یه‌ بووم که‌ سه‌لامی 
برام له‌ تێلیفۆندا به‌ ته‌وسه‌وه‌ باسی لێوه‌ ده‌کرد.  لێکۆڵینه‌وه‌ درێژه‌که‌ی نێو 
ڕۆژنامه‌که‌ ده‌کرا له‌ ڕسته‌یه‌کی کورتی به‌و شێوه‌یه‌ی خواره‌وه‌ کۆبکرێته‌وه‌:                                                                                                                       
] له‌ نێوان دوو برای جمکدا، ئه‌وه‌ی یه‌که‌میان که‌ ئه‌گه‌ر به‌ ده‌قیقه‌یه‌کیش 
زووتر سه‌ری هێنابێته‌ نێو دونیا، زیاتر حه‌ز له‌ گۆشتی سوور ده‌کات.[                                                                                                                    
 به‌وه له‌ ئێستاوه‌ من له‌و شه‌ڕه‌ بیست ساڵییەی له‌گه‌ڵ براکه‌م دۆڕابووم، 
چونکه‌ هەر که‌ سه‌رم له‌سه‌ر ڕۆژنامه‌که‌ هه‌ڵبڕی بینیم قاپه‌که‌ی به‌رده‌می 
سه‌لام دوو دانه‌ که‌بابی برژاوی تێدایه‌، که‌چی ئه‌وه‌ی من که‌ پێشتر به‌ 
که‌باب بینیبووم بریتییه‌ له‌ نیو مریشکی سووره‌وه‌ کراو‌.  ئیتر له‌وه‌ به‌ دواوه‌ 

ئه‌وه‌ی بەرانبەرم دانیشتبوو برام نه‌بوو به‌ڵکو هه‌مان ئه‌فسه‌ره‌ دڵڕه‌قه‌ بوو که‌ 
به‌ شیشی که‌بابه‌که‌ ڕوومه‌ته‌کانمی داغ کردن.                                                                                                       
دوای ئه‌و داغ کردنه‌ بۆ ماوه‌ی دوو رۆژ که‌س نه‌هات دەرگەی ژووره‌که‌ 
بکاته‌وه‌. به‌ درێژایی ئه‌و چل و هه‌شت سه‌عاته‌ له‌ تاو ئازاری ڕووم نه‌متوانی 
چرکه‌یه‌ک بخه‌و‌م. نێو ژووره‌ تاریکه‌که‌ی له‌ ته‌والێت ده‌چوو زۆر زۆر گه‌رم 
بوو و زوو‌ هه‌و و کێمی خسته‌ نێو برینه‌کانم. ئه‌وه‌یش به‌ ئه‌نده‌ازه‌یه‌ک ئازاری 
سووتانه‌که‌ی قووڵ و زێده‌تر ده‌کرد، به‌ تایبه‌ت ئه‌و کاته‌ی‌ له‌ برسیه‌تی 
په‌نام برده‌‌ به‌ر ئه‌و تیکه‌ نانه وشک و ڕه‌قانه‌ی ڕۆژانی پێشوو و ده‌ستم به‌ 

جووینیان کرد.                                           
من نه‌مده‌زانی ئه‌فسه‌ره‌که‌ ناوی سه‌لامه‌، تا ڕۆژێک دواتر دەرگە کرایه‌وه‌ 
و یه‌کێک له‌ پاسه‌وانه‌کان ناوی به‌ گوێمدا چرپاند که‌ ده‌یه‌وێت بمبینێت. 
چاوه‌کانم سوور هه‌ڵگه‌ڕابوون و نه‌مده‌توانی ڕاست وچه‌پی خۆم ببینم. دواتر 
له‌ ژوورێکدا خۆم بینیه‌وه‌ و په‌رداخێک‌ شه‌ربه‌تی پورته‌قال له‌ سه‌ر مێزه‌که‌ی 
به‌رده‌مم دانرابوو. که‌سێک هاته‌ پاڵم و ده‌ستێکی خسته‌ ‌سه‌ر شانم. دواتر به‌ 
حاڵ بۆ گوێچکه‌یه‌کم قسه‌ی ده‌کرد و ده‌یگوت »حوسام گیان، من سه‌لامی 
برا گه‌وره‌تم ده‌ڵێیت نامناسیته‌وه‌؟«                                            

بۆ من نه‌غمه‌ی ده‌نگه‌که‌ نامۆ نه‌بوو ده‌تگوت هی که‌سێکه‌ که‌ ساڵانێکی 
سه‌رچاوه‌ی  و  شوێن  سه‌یری  که‌  به‌ڵام  هه‌بووه‌.‌  له‌گه‌ڵدا  ئاشنایه‌تیم  درێژ 
ده‌نگه‌که‌م ده‌کرد، له‌ تارماییه‌کی لێل و شێلو زیاتر هیچ شتێکی دیکه‌ی 

پێ نه‌ده‌گوتم.                                 
لێره‌وه‌ هه‌ستم ده‌کرد ئه‌و شوێنه‌ی لێی بووم، بریتییه‌ له‌ ڕێستورانتێکی 
خۆش که‌ تێدا من که‌سێکی نیوه‌ کوێرم و له‌ لایه‌ن برایه‌کمه‌وه‌ داوه‌ت کراوم. 
که‌ به‌ ده‌نگه‌ پڕ له‌ سۆزه‌که‌ی سیحرێک له‌ ئاخاوتن ده‌خاته‌ نێو گوێیه‌کانم 
ببێت  برایشه‌  ئه‌وه‌ی  و  برا  به‌‌  ببێت  لێم  نییه‌  برا  ئه‌وه‌ی  ده‌کات  لێ  وه‌هام 
دژوارترین نه‌یار.                                                                          

ده‌چوو،  ته‌والێت  له‌  تاریکه‌‌ی  ژووره‌  ئه‌و  نێو  خسته‌  منیان  که‌  پێشتر   
بۆچی  چییه‌.  ده‌ستگیرکردنم  هۆکاری  نه‌مزانی  بردم  و  هێنام  ئه‌وه‌نده‌ی 
فه‌رمان به‌ دوو چه‌کداره‌که‌ درا‌ تا قۆڵ به‌ستم بکه‌ن و فرێم بده‌نه‌ شوێنێک 

که‌ شایسته‌ی دڕنده‌ترین دڕنده‌ش نییه‌.   
 سه‌لام ئه‌و که‌سه‌ی له‌ شاره‌ تازه‌که‌دا برام بوو، به‌ دیار خواردنی که‌بابه‌وه‌ 
له‌‌وپه‌ڕی دڵخۆشیدا بوو به‌ سه‌رکه‌وتنه‌که‌ی، ده‌ستی به‌ گێڕانه‌وه‌ی نوکته‌یه‌ک 
کرد بێ ئه‌وه‌ی بپرسێت که‌ ئایا من حه‌ز به‌ بیستنی ده‌که‌م یان نا.                                          
له‌ شوێنێکی زۆر دووردا که‌سێک ده‌سه‌ڵاتی دونیای پێ درابوو، به‌ڵام 
شوێنه‌که‌ی تا ئه‌وپه‌ڕی ئارام و بێ کێشه‌ بوو. بۆیه‌ ئه‌وه‌نده‌ی بیری ده‌کرده‌وه‌ 
نه‌یده‌‌زانی ده‌سه‌ڵاته‌که‌ی بۆ چ شتێک به‌ کار بهێنێت. پاشان ته‌واوێک بیر و 
زه‌ینی خۆی هیلاک کرد که‌ چ بکات بۆ ئه‌وه‌ی که‌مێک له‌و ده‌سه‌ڵاته‌ی 
خۆی نیشانی خه‌ڵک بدات.                                                             

له‌ ئه‌نجامدا ڕۆژێک وه‌ک هارونه‌ ره‌شید جلی گه‌دا‌ دەکاتە به‌ر و به‌ 
کۆڵان و شه‌قامه‌کانی شاردا دەگه‌ڕێت. به‌ڵام بۆ ئه‌وه‌ نا هه‌تا له‌ باری ژیان و 
گوزه‌رانی خه‌ڵک بپرسێت، به‌ڵکو بۆ دۆزینه‌وه‌ی شوێنێکی شیاو بۆ سه‌پاندنی 
ده‌سه‌ڵاته‌که‌ی. ئێواره‌ گه‌یشته‌ نزیک پارکێکی ناوه‌راست شار و دیتی وا 
گه‌نجێک خه‌ریکه‌ شتێک له‌ سه‌ر دیواری ته‌والێتی پارکه‌که‌ ده‌نوسێت. به‌‌و 
دیمه‌نه قه‌ڵس ده‌بێت و‌ ئاوڕ له‌ دوو چه‌کداره‌که‌ی یاوه‌ری ده‌داته‌وه‌ و ده‌ڵێت  له‌ 
ئه‌مرۆوه‌ ئه‌و تاوالێته‌ ده‌بێت بکرێت به‌ زیندان و یه‌که‌م که‌س بۆ تاقی کردنه‌وه  
براکه‌ی منی تێدا ئه‌شکه‌نجه و به‌ند بکرێت.                                                           
سه‌لام له‌گه‌ڵ ته‌واوکردنی نوکته‌که‌ی بە قاقا له‌ نێو دڵییه‌وه‌ پێده‌که‌نی 
بەهۆی‌  که‌  سه‌رکه‌وتنه‌ی  له‌و  گه‌وره‌وه‌  گومانێکی  نێو‌  منی ‌خسته  و 
ڕۆژنامه‌یه‌کی بیانی وە ده‌ستی هێنابوو. بۆیه‌ لێره‌ به‌ دواوه‌‌ سه‌لام ئه‌و برا 
دڵسۆزه‌ی جاران نه‌بوو، به‌ڵکو شتێک بوو لێل و وێڵ له‌ پێش هه‌ردوو چاوه‌ 
ڕه‌ش و سوورهه‌ڵگه‌ڕاوه‌کانم ده‌جوولا.                                                                   
به‌وه‌ من له‌ نێو پنته‌ ڕه‌شه‌که‌ی سه‌ر نه‌خشه‌که‌ دێمه‌ ده‌ره‌وه‌ و نه‌فره‌ت له‌م 
شاره‌ ده‌که‌م که‌ تێیدا برایه‌کی پشتیم گه‌وره‌ترین خیانه‌تم لێ ده‌کات.                                                                                                                          
نه‌خشه‌که‌م هه‌ر به‌ ده‌سته‌وه‌ بوو‌، لێ دوای ئه‌و شاره‌ی که‌ تیپه‌کانی هی 
ناوی دایکم و باوکم بوون و تێیدا برایه‌که‌م نوکته‌یه‌کی شه‌یتانانه‌ی گێڕایه‌وه‌، 
ئیتر حه‌وسه‌ڵه‌م نه‌ما‌ به‌ دوای شارێکی دیکه‌دا‌ بگه‌ڕێم. خه‌مناک نه‌خشه‌که‌ 
له‌ سه‌ر ڕانه‌ ڕووته‌کانم کۆ ده‌که‌مه‌وه‌ و به‌ دڵێکی سارد‌ه‌وه‌ هه‌ڵده‌ستمه‌وه‌‌. 

به‌ڵام هێشتا بۆ جاری دووه‌م له‌ ئاوێنه‌که‌دا نیگاره‌کانی سه‌ر ڕوومه‌ته‌کانم 
نه‌بینیبوو، شه‌قێکی به‌ هێز له‌ لا ڕوومه‌تێکم درا و منی یه‌کسه‌ر هێنایه‌وه‌ 

نێو ئان و سات.                                           
گێژ بووم و به‌ هه‌ر چوار ده‌ورمدا ئاوڕم دایه‌وه‌.                                                  
له‌  په‌رداخه‌ شه‌ربه‌ته‌که‌م  تیێدا  له‌و ژووره‌م‌ که‌  بینیم هێشتا هه‌ر  ئیتر کە 
پێشوو  ئه‌وه‌ی  ئایا گشت  بڵێم؟  و چی  بکه‌م  نه‌مزانی چی  دانرابوو،  به‌رده‌م 
بزانم‌ که‌ له‌ ئه‌نجامی کوتانم و سووتانم و  به‌ زینده‌خه‌ونێکی شیرین و تاڵ 
خه‌وزڕانمدا له‌ نه‌بوونه‌وه‌ له‌ نێو زه‌ینمدا چێ ببوو، یان ناوی بنێم قه‌ده‌رێکی ئاڵۆز 
و دوور که‌ له‌وانه‌یه‌‌ له‌ دوارۆژێکی دووردا به‌م شێوەیە شێوه‌ خۆیم پێشان بدات‌..!                                                                                                                                     
ئەدمنتۆن- ٢٠٠٩

]که‌لبوون  فێری کردم کە ‌وازبهێنم له بوون به‌‌ بۆرخیس[  

بێ

 بۆرخیس

سەرەتا چیرۆکه‌که بە تیپی ) باء (ی زمانی عه‌ره‌بی یان عیبری ناو 
دەنێت..!‌ تیپێک کە لە بنەڕەتدا دوای )ئه‌لف( بێت.          

ئەو له‌ ژێر کاریگه‌ری چیرۆکێکی جوانی نووسه‌رێکی بە ناوودەنگدا، 
هەر له‌ ئێواره‌وه سه‌ری ماشوبرنجی به‌ سه‌ر کاغه‌زێکی سپییدا گرتووه‌ و 
لە جیاتی دانانی تیپی )باء( وەک تایتڵ، لە سەروو نووسیویەتی )بێ(. 
چونکە ئەم تیپەی وەها بە شیوە کوردییەکەی لە لا جوانترە، بە تایبەت کە 
پێش )ئەلف( نەکەوتووە وەک تیپی )باء( لە زمانە سامییەکان.                          
بە ناونانی چیرۆکه‌که‌ی به‌ تیپی ) بێ ( ی زمانی کوردیی، سەرەتا 
کەمێک دوو دڵ بوو‌، بەڵام بۆرخیس لای ئه‌و هێندە مه‌زنه‌، بۆیە حەزیکرد 
بە ریتمی ئه‌لفوبێی ئه‌ده‌به‌که‌ی ‌وی  شتێک بە کوردیی بنووسێت. هەرچەندە 
له‌وانه‌یه‌ چیرۆکی‌ ) بێ ( کە خەریکە ‌بینووسێت سه‌قه‌تترین لاسایی کردنه‌وه 
بێت بۆ چیرۆکی ) ئه‌لف (‌ی بۆرخیس.                                             

لە سەرەتاوە ئەو نایه‌وێت دوای نووسینی یەکەم ‌ڕسته، یەکسەر بچێته‌ 
نێو قووڵایی کێشه‌ و ناکۆکییه‌کانی نێوان ئه‌وانه‌ی بەم دوو زمانه‌ کۆنه‌ 
قسه‌ ده‌که‌ن. چونکه‌ هه‌رگیز حەز بە نووسینی‌ چیرۆکێک ناکات که‌ بۆنی 
سیاسه‌ت و ململانێی لێ بێت، یان سه‌ر ڕووپه‌لی کاغه‌زه‌کانی بکات به‌ 
مه‌یدانی خه‌ڵک‌ به‌گژ یه‌کتردا بردن.                                                                   
زۆر جار له‌ چیرۆکه‌ کۆنه‌کانی وشه‌ی خوێن ده‌بینرێت، لێ نازانێت چ 
ناوێک له‌و جۆره‌ دڵۆپە خوێنانه‌ بنێت که‌ ‌له‌ نێوان‌ هه‌ندێک له‌ وشه‌کانییدا 
فرچک ده‌که‌ن و له‌ پڕ کیژێکی چاوگه‌ش ده‌هێنه‌ نێو به‌زمی گریانێکی کپ 
و ته‌ڕ. به‌ تایبه‌ت له‌و کاتانەی ‌ئەم چیرۆکه‌ی دەخوێننەوە که‌‌ بۆ کوژرانی 
کچێکی‌ نووسیبوو‌ که به‌ر له‌ ساڵانێکی زۆر‌ له‌ ژێر دار زەیتوونه‌کانی نزیک 
به‌ ماڵی باپیری به‌ به‌رد کوژرا بوو.                                                                                            ‌           
یوسف په‌نجه‌کانی به‌ نێو مووی سه‌ری ماشوبرنجیدا ده‌گێڕێت و ده‌یه‌وێت 
چیرۆکێک بنوسێت ناوی ) بێ( بێت. دوای ئه‌وه‌ی چاویلکه‌که‌ی چه‌ند 
جارێک به‌سه‌ر که‌پۆ و گوێچکه‌کانیدا ده‌جوولێنێت، بیر له‌وه‌ ده‌کاته‌وه‌ که‌ 
له‌ کوێربوونی خۆی  پێشبینی  به‌م شێوه‌یه‌  له‌ چیرۆکێکدا  چۆن بۆرخیس 
کردووە لەو کاتەی کارەکتەرێکی بە ناوی بۆرخیس شت له‌ نێو رووناکیەک 
دەبینێت کە شێوەی تیپی )ئه‌لف(ی هەیە. بۆرخیس له‌ ماڵی هاوڕێیه‌کی 
شاعیریدا له‌ تاریکایی ژێر زه‌میندا له‌‌ سه‌ر پشت ڕاكشاوه‌ و له‌ پڕ  ئه‌لفێکی 
سپیی و بللورین به‌ ڕوویدا ده‌ره‌که‌وێت که‌ ئەفسووناوییە و شتگەلی سەیر 

و ناوازەی لێوه‌ دیاره‌. ئه‌و ئه‌لفه‌ی بۆرخیس له‌ ژێر زه‌مینی ماڵی کارلۆس 
ئه‌رجه‌نتینۆ دانیری-دا ده‌یبینێت بریتییه‌ له‌ تەلیسمێک که‌ گشت خاڵه‌کانی 
گه‌ردوون ده‌گرێته‌ خۆی. که‌چی به‌رله‌وه‌ی بۆرخیسی کاره‌کته‌ر له‌ چیرۆکی 
)ئه‌لف( دا ئه‌و دیارییه‌ سیحراوییه‌ی ماڵی دانیری هاوڕێی ببینێت، هه‌ست 
ده‌کات ئه‌وه‌ ته‌ڵه‌ و پلانی کوشتنه‌ که‌ ئه‌و شاعیره‌ ساده‌یه‌‌ سه‌رشێتانه‌ بۆ 

کوشتنی وی  سازی داوه‌.                                  
بێته‌وه‌،  قووڵ  بۆرخیس  له‌ چیرۆکه‌که‌ی  نه‌یده‌ویست  زیاتر  له‌وه‌  یوسف 
نه‌وه‌ک یەکسەر ئه‌و هاوڕێ به‌ ناو برا و پشتەی بێته‌وه‌ یاد که له‌ رۆژگارێکی 
تاڵ و به‌سه‌ر چوودا‌ ته‌واو پێچه‌وانه‌ی نوواند و زمانی ژه‌هراوی له‌و دا. له‌ 
کتومت  بینوسێت  هیوایه‌  به‌  چیرۆکه‌ی  ئه‌و  نه‌وه‌ک  دیکه‌شه‌وه‌  لایه‌کی 
چاولێکه‌رییه‌کی ساویلکه‌ ده‌ربچێت بۆ چیرۆکی ) ئه‌لف ( ‌ی بۆرخیس و 
دواتر وه‌ک ئه‌و جاره‌ی پێشوو بیخاته‌ ناو گێژاوێ له‌ تانه‌ و پلار.                                                                                    
ژێر  ]ته‌رمی  چیرۆکی  که‌  بیرنه‌چۆته‌وه‌  رۆژانه‌ی  ئه‌و  هێشتا  یوسف 
له‌ چیرۆکی  و جوداییەکەی  زەیتوون[ ی بڵاوکرده‌وه‌ و سه‌رباری جوانیی 
نووسه‌رێکی به‌ ناووده‌نگی ساڵانی شه‌ست بە ناوی ]ته‌می سه‌ر زەیتوون[، 
زۆر که‌س بێ ئه‌وه‌ی ئه‌و دوو چیرۆکه‌یان خوێندبێته‌وه‌ به‌ ده‌یان نووسینیان 
دژ به‌ چیرۆکه‌که‌ی ئه‌و نووسی و به‌ ده‌قێکی سه‌قه‌تی لاساییکردنه‌وه‌ ناویان 
برد. ده‌یانگوت ئه‌وه‌ چ جۆره‌ نووسه‌رێکه‌ خه‌یاڵی تا ئه‌و ئاسته‌ بڕ نا‌کات که‌ 
ناوێکی تایبه‌ت به‌ خۆی بۆ چیرۆکه‌که‌ی هه‌ڵبژێرێت. له‌ ڕۆژگاره‌کانی 



124   دیدار مه‌سیفی

ئه‌و هه‌ڵلایه‌ی دژ به‌ یوسف کرا، که‌س نه‌بوو له‌ ناواخنی دوو چیرۆکه‌که‌ 
بکۆڵێته‌وه‌ و بزانێت جگه‌ له وشه‌ی‌ زه‌یتوون چیتر هه‌یه‌ له‌ یه‌کتریان بچووێنێت.                                                                             
چیرۆکەکەی یوسف به‌ کورتی باسی له به‌سه‌رهاتی‌ کێژۆڵه‌یه‌کی جوان 
به‌رد  به‌  زەیتوون  دار  له‌  پڕ  شاخێکی  بن  شارۆچکه‌یه‌کی  له‌‌  که  ده‌کرد 
ده‌کوژرێت، چونکه‌ کیژە به‌ ئاشکرا ئه‌وینی خۆی بۆ کوڕێکی دراوسێیان 
ده‌ربڕیبوو، مه‌مکه‌ جوانه‌کانی خۆی دابووه‌ ده‌ستی ئه‌و یاره‌ له‌ جیاتی ئەوەی 
بۆ کاتێکی دره‌نگتر هه‌ڵیانبگرێت، یان لە ئەنجامی ترسێک بوو نەوەک به‌ 
زۆرداره‌کی بکه‌ونه‌ چنگی ئه‌و ئاغایه‌ی که‌ به‌ چاوێکی نزه‌وه‌ به‌ رێکه‌وت 
به‌ر ماڵیان ڕه‌ت بووبوو و تێر لە جوانیی و ڕوخساری ڕاما بوو. کیژە دەیزانی 
دواتر بێ ئه‌وه‌ی ئه‌م په‌یڤانه‌ به‌ هه‌مان شێوه‌ له‌ زاری بن سمێڵه‌ قه‌یتانییه‌کانی 
ئاغا ده‌ربچن، به‌ دوای باوکیدا ده‌نێرێت و هەر وەهایش ده‌ڵێت: )حاجی که‌ 
هه‌ناره‌کانی کیژۆڵه‌ جوانه‌که‌ت ته‌واو پێگه‌یین، ئاغاژنی من له‌وانه‌یه‌ مردبێت 
ناووده‌نگه‌که‌ی  به‌  نووسه‌ره‌  لێ، چیرۆکی  بەجێهێشتبێت؟(  ته‌نیا  منی  و 
ساڵانی شه‌ست، پاکانه‌یه‌کی دره‌نگ وه‌خت بوو بۆ قه‌ده‌ری قه‌له‌ڕه‌شه‌ به‌ ناو 
خائینه‌که‌ی نێو حیکایه‌تی حەزرەتی نووح. هی ئه‌و بۆ سه‌رده‌مێکی دوور و 
نادیارتر ده‌گه‌ڕایه‌وه، هەروەها زۆر جوایەز لەوەی‌ یوسف کە له‌ به‌سه‌رهاتێکی 
کۆتره‌که‌  له‌  زۆر‌  قه‌له‌ڕه‌شه‌که‌  چیرۆکه‌یدا  له‌م  هه‌ڵێجنرابوو.  ڕاسته‌قینه‌وه‌ 
وشکاییەک  بۆ  و  بوو  ڕوانی  خواره‌وه‌ی  له‌  ڕه‌وانتر  و  بیرتیژ  و  چاوتیژ 
گه‌ڕابوو. ئه‌و به‌ر له‌ کۆتره‌که‌ شوێنی دار زەیتوونه‌کانی دۆزیبووه‌وه‌، که‌ 

دواتر کۆتره‌که‌ چڵه‌ زەیتوونه‌که‌ی لێ هه‌ڵگرته‌وه‌ و سه‌رفرازانه‌ گه‌رایه‌وه‌ لای 
حه‌زره‌تی نووح.                                           

قه‌له‌ڕه‌شه‌که‌ ماوه‌یه‌کی درێژ به‌سه‌ر ئه‌م ته‌مومژه‌ ‌خولابووه‌وه‌‌ که‌ ئاسمانی 
دار زەیتوونه‌کانی داپۆشیبوو، وه‌ک ئه‌وه‌ی پێشتر زانیبیه‌تی که‌ له ژێره‌وه‌یدا 
وشکاییەک هه‌یه‌. ئه‌و ده‌خوولایه‌وه‌ و ته‌مومژه‌که‌ ڕێگه‌ی پێ نه‌ده‌دا خواره‌وه 
بە تەواویی‌ بخوێنێته‌وه.‌ به‌ڵام که‌ کاتی ئه‌وه‌ دێت نووح ئه‌مجاره‌ کۆترێک 
ڕابسپێرێت و بنێرێت بۆ پشکنینی وشکایی، قه‌له‌ڕه‌شه‌که‌ ده‌مێک بوو بە 
باڵه‌کانی شه‌که‌تەکانی و له‌ نێو ته‌مومژدا ون بووبوو.                                                                                  
سه‌یرکه‌ ئه‌و دوو چیرۆکه‌ چییان له‌ یه‌کتری ده‌چێت، هەتا یوسف به‌وه‌ 
]ته‌می سه‌ر  نووسەری  بێشه‌رمانه‌ی  بکرێت که‌ چاولێکه‌رییه‌کی  تاوانبار 
زەیتوون[ی کردۆتەوە. ده‌بێت چ گۆبه‌ندێکی دیکه‌ی بۆ بێته‌ پێش کاتیک 
چیرۆکی )باء( له‌ ڕۆژنامه‌یه‌ک یان گۆڤارێکدا بڵاوده‌کاته‌وه‌. چه‌ند که‌س 
له‌ ڕقی یوسف بچن ده‌ جار و دوازده‌ جار چیرۆکی )ئه‌لف(‌ی بۆرخیس 
هه‌ڵگێڕ و وه‌رگێڕ بکه‌ن تا بزانن چیرۆکی )بێ(‌ی یوسف چ حه‌رفێکی 
له‌وه‌ی بۆرخیس ده‌چێت. ئه‌وان دیسان نووکی قه‌ڵه‌مه‌کانیان دووباره‌ ده‌سوونه‌وه‌ 
و دووباره‌ ڕووپه‌لی ڕۆژنامه‌کان به‌ ڕه‌خنه‌ی زه‌ق و ڕه‌ق پڕده‌که‌نه‌وه‌.                          
یوسف له‌ باخچه‌که‌دا ده‌یه‌وێت سێیه‌مین ڕسته‌ی چیرۆکه‌که‌ی بنووسێت و 
هه‌وڵده‌دات بیرکردنه‌وه‌ له‌م ڕۆژگاره‌ تاڵانه‌ زوو له‌ خه‌یاڵیدا بسڕێته‌وه‌. چونکه‌ 
هه‌ست ده‌کات ئه‌و پێشتر به‌ نووسینی چیرۆکی ]ته‌رمی ژێر زەیتوون[ ئه‌گه‌ر 

هیچی شتێکی نه‌کردبێت وەهای  لە گه‌لێک له‌ خوێنه‌ران کرد کە بچن 
دووباره‌ و دووباره‌ ]ته‌می سه‌ر زەیتوون[ بخوێننه‌وه‌ و له‌ مانا شاراوه‌کانی بگه‌ن.  
قومێک له‌ قاوه‌ی سه‌ر مێزه‌که‌ ده‌دات لە نێو هه‌مان فینجانه‌ تایبه‌تیه‌که‌ی 
زوله‌یخا که‌ به‌ر له‌ مردنی ڕۆژانه‌ بۆ ماوه‌ی چوار ساڵ قاوه‌، چایه‌، یان 
هه‌رشتێکی دیکه‌ی تێدا ده‌خوارده‌وه‌.                                                            

یوسف ئه‌و ڕۆژه‌ی له‌ ئێستاکه‌ی زیندووتر ده‌هاته‌ به‌رچاو که‌ هه‌مووی 
له‌گه‌ڵ  بوو  مانگێکیش  چه‌ند  و  غوربه‌ت  خاکی  هاتبووه‌  بوو  ساڵێک 
زوله‌یخادا ده‌ژیا. لەو کاتەی پێکه‌وه‌ ده‌چنه‌‌ دوکانێکی ده‌ستی دوو و زوله‌یخا 
ئەم فینجانه‌ قاوه‌‌یه‌‌ ده‌کڕێت، چونکه‌ وێنه‌ی میناتۆرێکی کۆنی له‌ سه‌ر 
نه‌خشابوو که تێیدا‌ ڕووی ژنه‌که‌ کتومت له هی‌ دایکی ده‌چوو. زوله‌یخا 
سه‌رسام ده‌بێت و به‌ پاره‌یه‌کی که‌م ده‌توانێت ئه‌و فینجانه‌ خه‌زه‌فه‌ بکڕێت که‌ 
ده‌تگووت به‌ تایبه‌تی بۆ ئه‌و دروست کراوه‌.                               

شۆڕده‌کاته‌وه‌  ده‌ستی  ژێر  کاغه‌زه‌که‌ی  بەرەو  سه‌ری‌  دووباره  یوسف 
عیبری..  و  عه‌ره‌بی  وشه‌ی  هه‌ردوو  سه‌ر  ده‌که‌ونه‌  چاوه‌کانی  هه‌ردوو  و 
ماوه‌یه‌ک دا ده‌مێنێت نزیکی و خزمایه‌تییه‌کی بێ وێنە له‌ نێوان ئه‌م دوو 
نەتەوەیە‌ ده‌بینیێتەوە. ئه‌و نازانێت بۆچی بۆرخیس له‌ چیرۆکی )ئه‌لف( دا، 
لەو کاتەی له‌ زاری دانیری- دا وه‌سفی تایتلی چیرۆکه‌که‌ی بۆ خوێنه‌ران 
ده‌کات بە ئاماژەی زمانی عەرەبیی نەکردووە.                                                                                                      
به‌ هه‌مان  و  )ئه‌لف(  له‌ چیرۆکی  بیرکردنه‌وه‌  نێو  ده‌چێته‌  زیاتر  لێرە   

شێوه‌ و زیندوویی بیاترێز له‌ زه‌ینی بۆرخیسی کاره‌کته‌ردا، بوونی زوله‌یخا 
له‌ هیی خۆیدا ده‌بینێته‌وه‌. ده‌ڵێیت به‌سه‌رهاته‌کانی نێو چیرۆکه‌کە و ژیانی 
ڕاسته‌قینه‌ی ئه‌و، دوو شتی دووباره‌ و کۆپیکراوی یه‌کترن. له‌ چیرۆکه‌که‌ی 
بۆرخیس- دا بیاترێز له‌ مانگی دووی سالی 1929 ده‌مرێت که‌چی زوله‌یخا 
له‌ مانگی سێی، 1999 ڕێک دوایی حه‌فتا ساڵ و یه‌ک مانگ، ئه‌و دوو 
ژماره‌یه‌ی تا بڵێیت له‌ فه‌رهه‌نگی بۆرخیس- دا جێگای ڕامان و سه‌رنجن.                                                                                                                  
زوله‌یخا وه‌ک بیاترێز جوان بوو، به‌ڵام درێژی و ناسکییه‌که‌ی ئه‌و چه‌نده‌ 
له‌ ژیاندا خزمه‌تکاری جوانییه‌که‌ی بوون، ده‌ بەرانبەر له‌ مه‌رگدا زیانبه‌خش 
و ناجۆر. به‌ تایبه‌ت لەو کاتەی کۆمەڵێک له‌ پیاوانی فریاکه‌وتن و پۆلیس 
کاتژمێری درێژ به‌ دیاریه‌وه‌ وه‌ستا بوون و نه‌یانده‌توانی جه‌سته‌ خوێناوییه‌که‌ی 
له‌ ئۆتۆمبێڵە ڤۆڵکس واگنه‌ شێوە کیسه‌ڵیه‌که‌ ده‌ربهێنن.                 

پتر لە سه‌عاتێک به‌سه‌ر دانیشتنی له‌ باخچه‌که‌دا تێپه‌ڕیبوو و کەچی 
له‌ هه‌ردوو که‌لیمه‌ی عه‌ره‌بی و عیبری بترازێت یوسف نه‌یتوانیبوو چتاقە 
شتێکی دیکه‌ بنووسێت. لێره‌دا هه‌ستی ده‌کرد که‌ بۆرخیسیش له‌وانه‌یه‌ له‌ 
به‌  نه‌کردووه‌  یه‌کێکیانی  تا  بۆیه‌  دامابێت،  موده‌تێک  )ئه‌لف(دا  نوسینی 
قوربانی ئه‌ویدیکه‌ نه‌یتوانیووه‌ هه‌ر له‌ سه‌ره‌تاوه‌ چیرۆکه‌که‌ی بهێنێته‌ سه‌ر 

کاغه‌ز.      
به‌ڵام یوسف سووره‌ له‌سه‌ر ئه‌وه‌ی چیرۆکی )بێ( به‌و شێوه‌یه‌ بنووسێت که‌ 
خۆی ده‌یه‌وێت، وه‌ک ئه‌وه‌ی بزانێت که‌ نووسه‌رێکی دیکه‌ له‌ ئانوزه‌مانێکی 

دیکەدا‌ تیپی سێیه‌می ئه‌م دوو زمانه‌ کۆنه‌ ده‌کات به‌ تایتلی چیرۆکێکی‌ و 
شتێکی دیکه‌ ده‌ڵێت که‌ له‌ )ئه‌لف( و )بێ( ه‌که‌ی ئه‌واندا نه‌گوتراوە.                                                                                     
بیری  هه‌رده‌م  پێشتر  بخوێنێته‌وه،‌  )ئه‌لف(  چیرۆکی  له‌وه‌ی  به‌ر  یوسف 
بۆ نووسینی چیرۆکێک ده‌چوو که‌ ناوی )سین( بێت، چونکه‌ ئه‌و تیپە‌ 
سه‌ره‌تای وشه‌یه‌ک بوو که‌ پڕ به‌ دونیا  خۆشیده‌ویست. بۆیه‌ ده‌یه‌ویست 
پاڵه‌وانی چیرۆکه‌یشی ناو بنێت سوفی و بیکات به‌ ئه‌ویندارێ لە ڕێگەی 
عه‌شق و جاویدان.                                                                                      

 ساڵانێک به‌ر له‌وه‌ی زوله‌یخا تاق و ته‌نیا بەجێیبهێڵێت، ئه‌و له‌ باخچه‌ی 
خۆی  ناوی  و  داده‌نیشت  ئێستاکه‌ی  شوێنی  هه‌مان  له‌  هه‌ر  ماڵه‌که‌یدا 
چه‌ند جارێک له‌ سه‌ر کاغه‌زێک ده‌نووسێته‌وه‌ و تیپه‌کانی تێکه‌ڵوپێکه‌ڵ 
به‌ یه‌کتریی ده‌کات. هەتا له‌ پڕ ناوی خۆی لێ ده‌بێت به‌ سوفی. ئیتر 
له‌و ڕۆژه‌وه‌ به‌ دواوه‌وه‌ هه‌ر جاره‌ی له‌ ناوی خۆی ڕاده‌مێنێت، ئه‌و سوفی 
ده‌خوێنێته‌وه له ‌بڕی یوسف.‌ وه‌ک ئه‌وه‌ی ئه‌و ناوه‌ تازه‌یه‌ی جیفره‌ و کۆدێکی 
شاراوه‌ بێت و له‌ ئه‌زه‌له‌وه‌ له‌ ناخیدا چێنرابێت، تا ئەو ئاستەی لەگەڵ کۆچی 
تاقه‌ ئه‌ویندار و دوا ئه‌وینداری، ئیتر هه‌موو عه‌شق  و سووتانی خۆی به‌ 

خودا بسپێرێت.                                    
ئه‌و  ته‌سلیمی  ته‌واویی  بە  دا  )بێ(  چیرۆکی  نووسینی  کاتی  له‌   
پێشبینییه‌ی بووبوو که‌ له‌ هه‌ر سه‌رده‌م و زه‌مانێکدا که‌سێک له‌ ژێر کاریگه‌ری 
چیرۆکه‌که‌ بۆرخیس یه‌ک له‌ تیپه‌کانی دوای )ئه‌لف( و )بێ( ده‌کات به‌ 

ئه‌لفه‌  له‌  که‌  ڕوو  ده‌خاته‌  دونیا  دیکه‌ی  دیوێکی  و  چیرۆکێکی  تایتلی 
له‌ سه‌رووی لاپه‌ڕه‌که‌  به‌رله‌وه‌ی  یوسف  بەڵام  نه‌دراوه‌.  ته‌لیسماوییه‌که‌پێشان 
بنووسێت- بێ، له‌ لاپه‌ڕه‌یه‌کی دیکه‌ ناوی زوله‌یخای به‌ چه‌ند شێوه‌یه‌ک 
نووسیبوون و ده‌یخوێندنه‌وه‌. هه‌رجاره‌ی ده‌گه‌یشته‌ کۆتاییان، له‌سه‌ر ئه‌لفه‌کان‌ 
ده‌وه‌ستا و چیرۆکه‌که‌ی بۆرخیسی دووباره‌ و دووباره‌ ده‌هاته‌وه‌ خه‌یاڵ، هه‌ستی 
ده‌کرد ڕۆژێک ئه‌ویش له‌ ڕامانێکی قووڵی بۆ ئه‌لفه‌که‌ی ناوی زوله‌یخا، 
یاده‌وه‌ییه‌کانی له‌ هه‌موو جارێک زیندووتر و ڕه‌وانتر پێشان دەدرێن.                          
به‌ بیرهاتنه‌وه‌ی چیرۆکی )ئه‌لف(، ئه‌وجاره‌ یوسف ناوی بیاترێز له‌ پاڵ 
بیخوێنێته‌وه‌.  ناوی زوله‌یخا ده‌نووسێت و ده‌یه‌وێت چه‌ند جار له‌سه‌ر یه‌ک 
به‌ڵام ده‌بینێت هه‌ر له‌ سه‌ره‌تاوه‌ چاوه‌کانی ده‌نیشنه سه‌ر ئه‌و تیپه‌ی که‌ ناوی 
زوله‌یخای پێ ده‌ست پێده‌کات و سه‌دای ز . . ز . . ز . . زه . . ‌زێکی 
سه‌یر ده‌خه‌نه‌‌ نێو گوێیه‌کانی. پێش چاوه‌کانی شلوێ و لێل ده‌بن و ده‌بینێت 
دوای ئه‌و تیپه‌ ناوی بیاترێز له‌ له‌پی ده‌ست و ماڵه‌که‌ی ئه‌و چۆڵ و هۆڵتره‌، 
بۆیه‌ چاوانی به‌ خێرایی و ناچاری هەڵپە هەڵپ دەکەن ده‌گه‌ڕێنه‌وه‌ دوا.. 
ده‌چنه‌  دیکه‌  تاوێکی  ده‌که‌ون،  بیاترێز  ناوی  تیپی  یه‌که‌م  له‌سه‌ر  تاوێک 
سه‌ر ئه‌لفه‌که‌ی ناوی زوله‌یخا. به‌ سه‌ره‌تاتکێی چاوه‌کانی له‌ نێوان ئه‌لف 
و بێی ئه‌و دوو ناوه‌دا، ده‌بینێت له‌ نێوانیان یاده‌وه‌ریی زیندووی دوو ژن هه‌ن 
که‌ یه‌کێکیان ئه‌وه‌نده‌ی دونیا گرنگه‌ بۆ بۆرخیس ئه‌ویدیکه‌شیان ئه‌وه‌نده‌ی 

قیامه‌ت بۆ ئه‌و.‌                                               

لێره‌دا یوسف بێ دوو دڵی چیرۆکه‌که‌ی خۆی ناو ده‌نێت )بێ(...                                                                  
بۆرخیس له‌ چیرۆکی )ئه‌لف( دا ده‌ڵێت )له‌ ئه‌لفدا دونیام بینی.. دونیا 
له نێو‌ ئه‌لف، ئه‌لف له نێو‌ دونیا. له‌ هه‌مان کاتیشدا له‌ نێو ئه‌و ئه‌لفەدا وێکڕا 
ڕووی خۆم و گووی خۆمم دیت‌.( یوسف نازانێت بۆ نووسینی چیرۆکه‌که‌ی 
چ بڵێت و چ بنووسێت، یان چۆن گوزارشت له‌ په‌یوه‌ندی خۆی له‌گه‌ڵ ئه‌و 
بگێڕێته‌وه‌ که  به‌له‌مه‌دا  ئه‌و  نێو  له‌  به‌سه‌رهاتی خۆی  ئایا  بکات.  تیپەدا 
له‌ سه‌ر ئاوه‌ شینه‌که‌دا‌‌ زیاتر شێوه‌ی له‌ تیپی )بێ( ده‌چوو، له‌وه‌ی ته‌خته‌ 
و پردێکی شکاوبێت بۆ په‌ڕینه‌وه‌. ناکرێت بڵێت منیش ڕۆژێک چوومه‌ 
ژێرزه‌مینی ماڵی هاوڕییه‌کی شاعیردا و له‌ پڕ )بێ( یەکی بریسکه‌دارم 
بێکه‌سی شاعیر له‌  بینی که‌ شێوه‌ی له‌ هه‌یڤێک ده‌چوو و دواتر وه‌ک 
دووره‌وه‌ دونیام به‌ وردی تێیدا خوێنده‌وه‌. زیاتر ده‌چێته‌ نێو خه‌یاڵان هه‌ست 
ده‌کات )بێ( یه‌که‌ی ئه‌و نه‌ به‌له‌مه‌، نه‌ هه‌یڤه‌، و نه‌ شتێکی دیکه‌، به‌ڵکو 
سێبه‌ر و ته‌رمی )ئه‌لف( ه‌که‌ی بۆرخیسه‌ له‌ گۆڕدا که‌وتووه‌. یان دروست 
بریتییه‌ له‌ گۆڕی زوله‌یخا لەو کاتانەی ئه‌و ڕۆژانی یه‌کشه‌ممه‌ له‌ دووره‌وه‌ 
له‌ نێو گشت گۆره‌کانی دیکه‌دا دوو کێله‌ به‌رده‌کانی ده‌ناسێته‌وه‌ و دواتر وه‌ک 
ئه‌لفێک ده‌چێت له‌ ژێر سه‌ریدا ده‌وه‌ستێت سورەتی فاتیحه‌ ده‌خوێنێت.                                                                                            
یوسف دوای زوله‌یخا ئه‌و خووه‌ی جارانی نه‌مابوو بۆ خوێند‌نه‌وه‌، به‌ڵام 
ئێواره‌یه‌ک پێیه‌کانی به‌ره‌و لای کتێبفرۆشێکی سه‌ر شۆسته‌ی شەقامێکی 
)ئه‌لف(  به چیرۆکی‌  هه‌ناوی‌ کتێبێکدا چاوی  نێو  له  تا  ده‌به‌ن،  چۆڵی 

ده‌که‌وێت و هه‌ستده‌کات شتێک له‌ ناخیەوە پێی ده‌ڵێت که کتێبه‌که‌ بکڕێت 
و زوو ئه‌م چیرۆکه‌که‌ بخوێنێته‌وه‌‌.                                                             

به‌ڵام  نه‌ده‌چوو،  یه‌کتری  له‌  زوله‌یخا هیچیان  و  بیاتریز  ئه‌و ژیانی  بۆ 
ئه‌وه‌ بۆرخیسی کاره‌کته‌ر و یوسفن له‌ غیابیاندا له‌ قوڵایی ناخه‌‌وه‌ بریندارن 
و خه‌ریکه‌ به‌ جۆرێکی دیکه‌ دونیا ده‌بینن. یوسف نایه‌وێت به‌ سه‌ره‌ قه‌ڵه‌م 
ماڵه‌که‌یدا  دیواری  به‌  وێنه‌کانی  له‌  ڕوانین  به‌  و  بکات  زوله‌یخا  له‌  باس 
چیرۆکه‌که‌ی بگێڕێیته‌وه‌. بۆیه‌ له‌ چیرۆکی )بێ( دا به‌ هیچ شێوه‌یه‌ک 
ناوی زوله‌یخا ناهێنێت.. لای ئه‌و زوله‌یخا نه‌ ده‌بێته‌ شیعر، نه‌ چیرۆک، نه‌ 
ڕۆمان، هەروەها نه‌ دەتوانێت ئه‌و بخاته‌ نێو دوو توێی کتێبێک و ناوی بنێت 
یاده‌وه‌رییه‌ جوانه‌کانی یوسف.                                                                                                             
دوای نووسینی چیرۆکی ]ته‌رمی ژێر زەیتوون[ به‌ڵێنی به‌ زوله‌یخا دابوو 
به‌  ببێت  دەکاتەوە  له‌وە  بیر  و  ده‌وه‌ستێت  نووسین  له‌  ماوه‌یه‌ک   بۆ  که‌ 
باوک‌. ئاواتێک که‌ زوله‌یخا شه‌وانه‌ خه‌ونی پێوه‌ ده‌بینی. زوله‌یخا له‌ ناخه‌وه‌ 
یوسفی خۆشده‌ویست و نه‌یده‌ویست له‌و جۆره‌‌ هاوسه‌رانه‌ بێت که‌ نووسه‌ر له‌ 
ئه‌و  ده‌هێنێت.  ناوی  یاده‌وه‌رییه‌که‌ی  له‌  دیکه‌  ناوێکی  به‌  پاڵپشت  جیاتی 
له‌ ڕۆژگاره‌کانی زیندانه‌وه‌ چوو بووه‌ خه‌ونی یوسف و به‌ڵێنی پێدابوو که‌ 

ڕۆژێک له‌ چاوه‌روانیدا ده‌بێت.                          
و  تاریک  ژوورێکی  له‌  ساڵ  چوار  یوسف  زیندان  ڕۆژگاره‌کانی  له‌ 
ته‌نیادا، بێ ئه‌وه‌ی حوکم درابێت ئه‌شکه‌نجه‌ ده‌درا. زۆر جاران که‌ بیری له‌ 



132   دیدار مه‌سیفی

ناوی خۆی ده‌کرده‌وه‌ چیرۆکی یوسفی ده‌هاته‌وه‌ یاد، که‌چی هه‌رگیز به‌ 
خه‌یاڵیش باوه‌ڕی نه‌ده‌کرد که‌ دواتر بۆ ئه‌ویش له‌وسه‌ری وێستگه‌ که‌سێک 
له‌ چاوه‌ڕوانی ده‌بێت ناوی زوله‌یخایه‌.                                                         

پاش ئه‌وه‌ی ئازاد ده‌بێت و سه‌ری بۆ خاکێکی دیکه‌ هه‌ڵده‌گرێت، یوسف 
به‌رده‌وام لاپه‌ڕه‌ی کتێب و حیکایه‌ته‌کان هه‌ڵده‌داته‌وه‌ و به‌ دوای ناوی خۆیدا 
ده‌گه‌ڕیت. هه‌ست ده‌کات زیندانی بوونی ئه‌و له‌ سه‌ر هیچ و خه‌و بینینه‌ 
به‌رده‌وام و دووباره‌کانی مانای شتێک ده‌گه‌یه‌نێنن که تا ئه‌و کاته‌ بۆی 
شاراوه‌ و نادیار بوو.                                                                            

ئایه‌تی چواره‌م  أَحَدَ عَشَرَ كوكًباً. . . . .[ سه‌دای  ]. . . . إنِی رآیتُ  

له‌ سوره‌تی یوسف له‌ نێو گوێچکه‌کانیدا بوون دوای ئه‌وه‌ی‌ به‌ر له‌ چه‌ند 
سه‌عاتێک‌ لە مانەوەی لە ئوتێلەکەدا به‌ ده‌نگی قورئان خوێنیکی گوێ 
لێ ببوو که‌ پیته‌ عه‌ره‌بییه‌کانی وه‌ک خۆی نه‌ ده‌گووته‌وه. دەنگەکە له‌و 
بوو.‌ به‌ر له‌  مزگه‌وته‌وه‌‌ ده‌هات که‌ له‌ په‌نجه‌ره‌ی ژووری ئوتێله‌که‌دا دیار 
قاوه‌ڵتی ڕۆژنامه‌یه‌کی رۆژی پێشوو به‌ ده‌ست ده‌ستده‌گرێت که‌ له‌ هه‌واڵێکی‌ 
شه‌ڕچووه‌کان،  به‌  برا  نێوان  له‌  ده‌کرد  خوێناوی  و  گه‌رم  شه‌ڕێکی  باسی 
دڵته‌نگ ده‌بێت و  بڕیار ده‌دات بێ چه‌تر له‌ باران یه‌که‌مین پیاسه‌ی ته‌مه‌نی 
به‌ جاده‌ و کۆڵانه‌کانی ئه‌و شاره‌ بکات که‌ هه‌مووی دوازده‌ سه‌عاتێک بوو 
ڕووی تێ کردبوو.                                                                          

ده‌یه‌ویست به‌ چاوانی یوسفێک له‌ شته‌کان ڕابمێنیت که‌ تازه‌ له‌ بنی 

بیرێکدا ده‌رهاتبێت و قه‌ده‌ری خۆی بداته ده‌ست ئه‌و بیرکردنه‌وه‌ و لێکدانه‌وانه‌ی 
که‌ به‌ گوێگرتن بۆ ئایه‌ته‌کانی سوره‌تی ژماره‌ دوازده‌ لە نێو زه‌ینی دروست 
بووبوون. به‌ هۆی باران یان هه‌ر شتێکی دیکه بۆ ئه‌و ئه‌سته‌م بوو سه‌ر بۆ 
ئاسمان هه‌ڵبڕیت و شوینی ئه‌و یازده‌ ئه‌ستێره‌یه‌ ده‌ستنیشان بکات که‌پێشتر 
پیاسه‌که‌یدا  له‌  ئه‌و  یاقووبیان ‌خوێندبووه‌وه‌‌.  کوڕه‌کانی  چاره‌ی  و  به‌خت 
نه‌یده‌توانی هه‌یڤ و ڕۆژیش ببینێت و بپرسێت که‌ ئایا ئەم دووانە‌‌ ڕووی دوو 
کوڕه‌که‌ی‌ یوسفن به‌ ئاسمانه‌وه‌ دیارن یان هێما و نیشانه‌ بۆ به‌رده‌وامی ژیان 
و دواڕۆژێکی ڕوونتر بۆ ئه‌و؟                                                                                                                             
لێ، یوسف وه‌ک کوڕه‌ تاقانەکەی جامی شاعیر که‌سێکی تاقانه‌یه، 
بۆیه‌ له‌ ڕۆیشتن و سه‌رهه‌ڵگرتنیدا هیچ ئومێدێکی به‌و برایانه‌ نه‌بوو که‌ له‌ 
سه‌ره‌تاوه‌ نه‌بووبوون.‌ له‌ پیاسه‌ هێواشه‌که‌ی ئه‌و ڕۆژه‌یدا له‌ ژێر باران، ئاخی 
په‌ژیوانی هه‌ڵده‌مژی که‌ چۆن له‌ ده‌ستی چوو کتێبه‌که‌ جوانه‌که‌ی جامی 
به‌ زمانه‌ ئه‌سڵییه‌کی بخوێنێته‌وه‌، تا له‌ نێو تیپ و وشه‌کاندا ئه‌و چیرۆکه‌ی 
ئه‌وین‌ پێشبینی له‌ ژیانێک بکات که وه‌ک ئه‌وه‌ بێت پێشتر ئاماده‌ کراوبێت.                                                                             
ئەو ڕۆژەی زوله‌یخا له‌ چاوەڕوانی یوسفدا ده‌بێت، به‌فر وه‌ک ئه‌م پارچه‌ 
په‌ڕۆییه‌ وردانه‌ ده‌باری که‌ به‌ر له‌ ساڵانێکی دوور خاڵێکی له‌ شیعرێکدا 
وه‌سفی کردبوون. ئه‌و به‌ چه‌پکه‌ گوڵێکه‌وه‌ له‌ چاوه‌ڕوانی که‌سێکدا ده‌بێت که‌ 
پێشتر نه‌ بینیبووی و نه‌ ناسیبووی، که‌چی به‌ تامه‌زرۆوه‌ له‌ وێستگه‌که‌دا 
ده‌وه‌ستێت وه‌ک ئه‌وه‌ی دڵی پێ بڵێت که‌ یوسفه‌کان هه‌موویان جوانن.           

‌ بۆیه‌ ئه‌و ڕۆژه‌ی بۆ له‌ ئاو خواردنه‌وه‌یه‌ک ساناتر ڕه‌ت بوو که‌ تێیدا بریار 
ده‌دات بچێت له‌ چاوه‌روانی یوسف بوه‌ستێت.       

خاکی  هاتبووه‌  باوکی  له‌گه‌ڵ  یوسف  له‌  به‌ر  ساڵێک  چه‌ند  زوله‌یخا 
به‌ خه‌یاڵ ده‌گه‌ڕایه‌وه‌ ماڵ  ئه‌و هه‌رده‌م  غوربه‌ت. دوای کۆسته‌ گه‌وره‌که‌ 
و گه‌ڕه‌ک و ئه‌و شار و خاکه‌ی لێیه‌وه‌ هاتبوو. به‌رده‌وام له‌ کیژه‌ دۆست 
و ناسییاوه‌کانی ده‌پرسی که‌ کێی دیکه‌ وه‌ک ئه‌وان خاک غه‌ریب بووه. 
ئه‌وانیش ناوی که‌سه‌کانیان پێ ده‌گوت و ئاخاوتنه‌کان هه‌روا ڕه‌ت ده‌بوون، 
هەتا رۆژێکیان له‌ کچێکی کۆنه‌ دۆست و دراوسێ ده‌بیستێت که‌سێک به‌ 
ناوی یوسف هاتۆته‌ شاره‌که‌یان.                                               

ناوی یوسف هه‌ر له‌ سه‌ره‌تاوه‌ بۆ زوله‌یخا جێگەی قوڵبوونه‌وه‌ و ڕامان 
بوو، شتێک بوو له‌ ناوه‌وه‌ هانی ده‌دا که‌ چه‌ند جار و چه‌ند جار تێلیفۆن بۆ 
دۆسته‌که‌ی بکات و له‌و یوسفه‌ بپرسێت. هیج بۆی گرنگ نه‌بوو که‌سه‌که‌ 
خۆیی  ناوه‌که‌ی  به‌  واوێک  به‌  تا  بوو  به‌س  ناوه‌که‌  کاره‌یه‌،  و چ  چۆنه‌ 
بلکێنێت و له‌ خه‌یاڵیدا ته‌ونێک له‌ حیکایه‌ت بچنێت.                                            
بێ  ناوه‌  ئه‌و  و  تێپه‌ڕین  چواڕ  و  سییان،  حه‌فته‌،  دوو  حه‌فته‌یه‌ک، 
ده‌نگوڕه‌نگه‌ زۆر زیندوو له‌ خه‌یاڵی گوزه‌ری ده‌کرد و ده‌یخسته‌ ناو گێژاوێکی 
نه‌شئه‌به‌خش.                                                                                                                
و  گه‌وره‌  چاوه‌  دوو  بوو.  ساڵان  چوار  و  بیست  کات  ئه‌و  زوله‌یخا 
هه‌نگوینییه‌کانی به‌ر له‌ هه‌موو شت جێگای نیگا و سه‌رنج بوون. ڕوویێکی 

ڕوون و پاک و شادیشی هه‌بوو، به‌ڵام زۆر جاران له‌ شه‌وانی غوربه‌ت ئه‌و ڕووه‌ 
گرژ ده‌بوو و ‌ڕه‌نجانی دونیای تێدا کۆده‌بووه‌وه‌، به‌ تایبه‌ت که‌ باوکی به‌رده‌وام 
ستایشی کوڕێکی خزمی بۆ ده‌کرد که‌ ئه‌و له‌ وێنه‌شدا نه‌یبینیبوو. بۆیه 
خێراترین و‌ سه‌یرترین بڕیاری زوله‌یخا ئه‌و ڕۆژه‌ بوو که‌ داوا له‌ دۆسته‌که‌ی 
ده‌کات شتی زیاتری سه‌باره‌ت به‌ یوسف پێ بڵێت.  ‌                                                                                                                                       
)کچێ، ئه‌وه‌ چی ده‌ڵێیت، شێت بوویت! چۆن ده‌ته‌وێت له‌ چاوه‌ڕوانی 

که‌سێکدا بوه‌ستیت بێ ئه‌وه‌ی پێشتر ناسیبێتت.(
)تۆ واز له‌وه‌ بهێنه‌، ته‌نها به‌و یوسفه‌ بڵێ که‌ کچێک به‌ ناوی زوله‌یخا 

له‌و سه‌عات و به‌رواره‌ له‌ فلانه‌ وێستگه‌ بۆ دیده‌نیت دەوستێت!(
ئه‌و  و  ڕاده‌ما  به‌رده‌می  سپییه‌که‌ی  کاغه‌زه‌  له‌  باخچه‌که‌دا  له‌  یوسف 
بێ  و کچێک  درا  لێ  تێلیفۆنه‌که‌ی  زه‌نگی  یاد که‌  ده‌هاته‌وه‌  ساتانه‌ی 
ئه‌وه‌ی ناوی خۆی پێ بێژێت، پێی گوت که‌ زوله‌یخا له‌ ویستگه‌که‌دا له‌ 

چاوه‌ڕوانیدا ده‌بێت.                             
ئه‌و  یوسف  که‌چی  تێپه‌ڕیبوو،  ڕۆژه‌  ئه‌و  به‌سه‌ر  ساڵ  شه‌ش  له‌  زیاتر 
یه‌که‌مین دیده‌نییه‌ی له‌گه‌ڵ زوله‌یخا به‌ چه‌شنێک له‌ زه‌یندا نه‌خشابوو که‌ 
هه‌رگیز و هه‌تاسه‌ر نه‌توانێت وێڵ و فه‌رامۆشی بکات. ده‌ستی به‌ نێو مووه‌ 
سپی و ڕه‌شه‌کانی قژیدا ده‌گێڕا و ئه‌وه‌نده‌ی ده‌یکرد نه‌یده‌توانی ئه‌و ساته‌ 
زیندووه‌ی ژیان له‌گه‌ڵ زوله‌یخا له‌ خه‌یاڵی بسڕێته‌وه‌ و ده‌ست به‌ نووسینی 
چیرۆکه‌که‌ی بکات.                                                                                                                                       

ساڵ و نیوێکه‌ زوله‌یخا کۆچی کردووه‌ و ئه‌ویش چه‌ند سه‌عاتێکه‌ له‌لای 
باوکی گه‌ڕاوه‌ته‌وه‌. ئه‌و پیاوه‌ چاکه‌ی به‌ده‌ست نه‌خۆشی شه‌کره‌وه‌ ده‌ناڵێنێت، 
پاش ئه‌وه‌ی کچێکی وه‌ک شه‌کر و ژنێکی به‌ ناو شیرینی له‌ ده‌ست ده‌چێت 
و له‌و دونیایه‌ تاق و ته‌نیا بەجێده‌مێنێت.                                                                                                                               
 هه‌رجاره‌ی یوسف سه‌ردانی ده‌کرد، ئه‌و پیاوە ئه‌لبومه‌کانی ڕیز ده‌کردن 
هەتا وێکڕا‌ به‌ دڵ و ده‌روونی پڕ له‌ برینیان له‌ وێنه‌کانی زوله‌یخا ڕابمێنن که‌ 
هه‌ریه‌که‌یان جۆرە یاده‌وه‌رییه‌کی ده‌گێڕایه‌وه‌.                                                         
یوسف که‌ ده‌گه‌ڕایه‌وه‌ ماڵ چه‌ند جار به‌ڵێن و په‌یمانی به‌ خۆی ده‌دا 
که‌ ئیتر ئه‌وه‌نده‌ له‌ مه‌رگ و له‌ ده‌ستچوونی زوله‌یخا قووڵ نه‌بێته‌وه‌، به‌ڵام 
هه‌رجاره‌ یاده‌وری و شتێکی به‌ جێماوی ئه‌و په‌ژیوانی ده‌کرده‌وه‌ و ڕۆندکی 
گه‌رمی پێ ده‌ڕشت. جار وەها بوو ده‌نگێکی ده‌بیست که‌ له‌ هیچه‌وه‌ ده‌هاته‌ 
ناو گوێیه‌کانی و ده‌یگوت: )یوسف . . . . یوسف . . . . یوسف، ئایا ده‌زانی 
ئه‌و چوارساڵه شیرین و کورته‌‌ی ته‌ک زوله‌یخا پاداشتی ئەم چوار ساڵە  و 
برا و هاوڕێیه‌کت  به‌ ده‌سیسه‌ و زمانی  زیندانن که‌  ڕۆژگاره‌ درێژه‌کانی 
ئه‌وه‌ی تاڵ و دژوار بوو نۆشتت. بۆیه‌ ئێستا چاکتره‌ ته‌نها بیر له‌ خۆت 
بکه‌یته‌وه‌ و قوڵتر له‌ قه‌ده‌ر و ناوه‌که‌ت ڕابمێنیت. ئیدی، ئه‌و دوو چوار ساڵه‌ 
له‌ زه‌ینتدا فڕێ بده‌ که‌ یه‌کێکیان به‌ فه‌وتانی سه‌رده‌مێکی شووم به‌ کۆتا 
هات، ئه‌ویدیکه‌ به‌ فه‌وتانی ئازیزترین که‌ست..!(                                                                                                              
دەنگەکە دەیگوت: )برا، وردتر له‌ تیپی )ف( ێی ناو‌ت ڕابمێنە‌ که‌ هێما 

و شوێنه‌واری ئه‌و دوو فه‌وتانه‌ن له‌ ناختدا و یه‌کیان پڕکه‌ره‌وه‌ی ئه‌ویدیکه‌یه‌. 
مه‌هێله‌ چیتر ئه‌و تیپەی فه‌وتان به‌دوای ناوه‌که‌ته‌وه‌ بێت و ژیانت لێ تفت و 
تاڵ بکات.. له‌ جیاتی ئەوە تیپەکە بیخه‌ره‌ شوێنێک که‌ له‌ نێوان تیپی )ی( 
یه‌قین و )و( ی وه‌همدا بێت.. ئەرێ، با له‌وێ گوم بێت... لەوێ!  به‌ڵێ، 
له‌و شوێنه‌ی له‌ نێو )یو( ناوت دایه‌، له‌ نێو ناخ و ئه‌ندێشه‌ و بیری )تۆ(                                                                 
ئایا ده‌زانیت له‌ جیاتی ئه‌و چیرۆکه‌ی ده‌مێکه‌ خه‌ون به‌ نووسینیەوە‌ ده‌بینی و 
به‌ نیازی ناوی بنێیت )س(، بڕۆ ئه‌و پیته‌ بکه‌ به‌ سه‌ره‌تای ناوه‌ حه‌قیقیه‌که‌ی 
دووباره‌  بچۆ‌  بەڵێ،  برۆ..  باو  خوێندنه‌وه‌ی  پێچه‌وانه‌ی  به‌  ئینجا  و  خۆت 

ناوه‌که‌ت بخوێنه‌وه‌ له‌ جیاتی خه‌ریک بوون به‌ نووسینی چیرۆکه‌که‌!(
یوسف نه‌یده‌زانی ئه‌و ده‌نگه‌ چییه‌ که‌ ناوە ناوە به‌و ئاخافتن و فه‌رمانه‌ 
سه‌یرانه‌ ده‌هاته‌وه‌ نێو گوێچکه‌کانی. ده‌ستی به‌ نێو قژی ماشوبرنجیدا ده‌گێڕێت 
و سه‌رسامە به‌وه‌ی که‌ ئایا زوله‌یخا ته‌نها بۆ ئه‌وه‌ هاتبووه‌ ژیانی ئه‌و هەتا تفتی 
و تاڵییه‌کانی ڕابردووی بیرباته‌وه‌، بۆ ئه‌وه‌ی ببێت به‌ که‌سێکی دیکه‌ و به‌‌ 
جۆرێکی دیکه‌ خۆی بخوێنێته‌وه‌. ئای.. کە بیرکردنەوەیەکی خۆپەرستانەبوو، 
یان ئه‌ویش وه‌ک بۆرخیسی کاره‌کته‌ر له‌ چیرۆکی ) ئه‌لف (دا ئه‌وه‌نده به‌‌ 
شتێک  پڕ  له‌  و  بووە  خه‌ریک  کۆچکردووه‌که‌ی  ئه‌وینداره‌  له‌  بیرکردنه‌وه‌ 
ده‌بینێت. شتگەلێکی وەها کە هه‌رده‌م بۆ که‌سه‌کانی دیکه‌ شاراوه‌ و نادیاره‌، 
دونیایه‌کە پڕ لە ناوازەیی کە له‌ بن وبۆتکه‌وه‌ که‌سییه‌تی که‌س دەگۆڕن.                                                                                                   
ئێواره‌ به‌فراوییه‌که‌ له‌گه‌ڵ زوله‌یخا له‌ قاوه‌خانه‌یه‌کی نزیک دانیشتن و 

یه‌کتریان ناسی. بۆ یوسف ئه‌و هاتنه‌ له‌ ناکاوه‌ی زوله‌یخا نیشانه‌ی شتێک 
بوو که‌ وه‌ک خه‌ون، سه‌یر و خێراگوزه‌ر بوو. بۆیه‌ ئاخاوتنه‌کانی وه‌ک هی 
که‌سێک ده‌کردن که‌ له نێو‌ خه‌ون بینینێکی شاد و خۆش دابێت، به‌وه‌یش 
زوله‌یخای خستبووه‌ بارێکی ده‌روونی پڕ له‌ نه‌شئه‌ و سیحر و جوانیی.                    
دواتر له‌ چوار ساڵی پێکه‌وه ‌بوونیان ڕۆژ وەها بوو به‌ ئه‌ندازه‌ی ڕۆژی 
یه‌که‌م ده‌که‌وتنه‌ نێو خه‌ونی خۆش و تێکه‌ڵ به‌ یه‌کتری ده‌بوون، یانیش جار 
وەها بوو له‌ گه‌رمه‌ی ئاگاییدا نێوانیان نێوانی عارد و ئاسمان بوو. تاقه‌ شت که‌ 
ببووه‌ هۆکاری ئه‌وه‌ی دووه‌م، داخوازی بێ بڕانه‌وه‌ی زوله‌یخا بوو بۆ هه‌بوونی 
منداڵێک. به‌ڵام هه‌رگیز نه‌ ئه‌و، نه یوسف پێشبینی ئه‌وه‌یان نه‌کردبوو که 
هەمان دەنگەدەنگە‌ ده‌بێته‌ هۆکاری دوا دابڕانی یه‌کجاره‌کی نێوانیان.                                                               
چوار ساڵی ڕه‌به‌ق به‌ سه‌ر ژیانی هاوسه‌رییان تێپه‌ڕیبوو ڕێک به‌ ئه‌ندازه‌ی 
ئه‌و ڕۆژگاره‌ درێژانه‌ی ته‌نیایی یوسف له‌ کونجی زینداندا.                                                                                                                                     
زوله‌یخا به‌ یوسف ده‌ڵێت: )چاکتره‌ بچیته‌ لای دکتۆرێکی پسپۆر بۆ 
پشکنین، له‌وانه‌یه‌ خه‌تای تۆ بێت که‌ منداڵمان نابێت..!( ئه‌وه‌ یه‌که‌م جار بوو‌ 
زوله‌یخا وەها ڕاسته‌وخۆ قسه‌ سه‌باره‌ت به‌م شته‌ بکات که‌ هۆکاری گشت 

ڕه‌نجان و جودایی نێوانیان بوو. 
له‌و کاته‌ یوسف شه‌وه‌ درێژەکانی زیندانی دێته‌وه‌ یاد، که‌ به‌ ڕووتی به‌ 
پانکه‌کەی بان ژوورەکەدا هه‌ڵواسرابوو و له‌ خواره‌وه‌ش بوتڵێکی پڕ له‌ ئاوی 
به‌ گونیدا شۆڕکرابووه‌وه‌... ئه‌و له‌ تاو ئازاری گیانی پڕ به‌ قورگی هاواری 

ده‌کرد و سه‌دا و گرییه‌ی پڕ به‌ زیندان، شه‌وه‌زه‌نگ و شاره‌ خه‌وتووه‌که‌دا 
ده‌نگی ده‌دایه‌وه‌.                                                                             

یوسف له‌ ماوەی چوارساڵی ژیانی و خه‌وتن له‌گه‌ڵ زوله‌یخادا هه‌رگیز 
هه‌ستی به‌ بێزاری و بێتوانایی نه‌کردبوو، لێ به‌ بیرهاتنه‌وه‌ی ئه‌و ئه‌شکه‌نجه‌ 
نامرۆییه‌ هەردەم دەیخستە‌ بارێکی ده‌روونی سه‌یره‌وه‌ و وەها ده‌زانی که‌ پیاوه‌ 
دڕنده‌ و بوده‌ڵه‌کان به‌سه‌ر ویدا سه‌رکه‌وتوون.                                                                                                                 
بۆیه وه‌ڵامێکی ڕاسته‌وخۆ و وشکتر به‌ گوێی زوله‌یخادا ده‌دات و ده‌ڵێت 
)دیاره‌ تۆ له‌ وێستگه‌که‌دا بۆ ئه‌وه‌ چاوه‌ڕیی من بوویت تا  ڕۆژێک دووبارە ‌ 
بریندارم بکه‌یته‌وه‌؟( زوله‌یخا نه‌یزانی ئه‌و وه‌ڵامه‌ وشک و خێرایه‌ی یوسف 
له‌ کوێ سه‌رچاوه‌ی گرتووه به‌ر له‌وه‌ی هی خۆشی هه‌ر به‌و شێوه‌یه‌ بخاته‌ 
سه‌ر زوبان.                                                                                                                          
)باشه‌ گیانه‌که‌م، من چۆن هاتم، ده‌توانم وه‌هایش بە خێرایی بگه‌ڕێمه‌وه‌!(                                                       
)تۆ زۆر له‌ مێژ نییه‌ ئۆتۆمبێل ده‌هاژۆیت، بۆیه‌ باشتره‌ بچیته‌وه‌ هه‌مان 
وێستگه‌ی سه‌ره‌تا!(ئه‌و ئاخاوتنانه‌ی نێوانیان ده‌تگوت ئاوێته‌یه‌کن له‌ یه‌قین و 
وه‌هم، بۆیه‌ چتاقیان له‌و باوه‌ڕه‌دا نه‌بوون که‌ ببێته‌ هۆی فه‌وتانی زوله‌یخا له‌ 
جاده‌یه‌کی جه‌نجاڵی شار که‌ ته‌نها چه‌ند کیلۆمه‌ترێک له‌ ماڵی باوکییه‌وه‌ 

دوور بوو.                                      
قاوه‌که‌‌ ده‌ڕوانێت و  له‌ میناتۆری سه‌ر فینجانه‌  باخچه‌که‌دا  له‌  یوسف 

زوله‌یخا  و  ژنه‌که‌  ڕووی  نێوان  له‌  نزیکییه‌ک  ناتوانێت  ده‌کات  ئه‌وه‌نده‌ی 
ببینێته‌وه‌. سه‌یر بوو زوله‌یخا هه‌رگیز وێنه‌ی دایکی پێشانی یوسف نه‌دابوو، 
ته‌نها هه‌واڵ سه‌باره‌ت به‌و دایکه‌ ئه‌وه‌بوو که‌ ژنێکی تا بڵێیت جوان بووه‌ و له‌ 
ئاوی یۆناندا خنکاوه‌.                                                                     

چل ده‌قیقه‌ی دیکه‌ به‌سه‌ر دانیشتنی له‌ باخچه‌که‌دا تێپه‌ڕده‌بێت، که‌چی 
یوسف ئه‌وه‌نده‌ی ده‌یهێنێت و ده‌یبات نازانێت چی دوای ئه‌و ڕسته‌یه‌ بنوسێت 
که‌ ئاماژه‌ به‌ ئه‌لفی دوو زمانه‌که‌‌ ده‌کات که نەتەوەکانی‌ هه‌م برای یه‌کترن 
به‌  ئاماژه‌ی  بۆیه‌‌  چیرۆکه‌که‌یدا  له‌  بۆرخیس  ده‌ڵێیت  خوێنه‌خۆره‌.  وهه‌م 
له‌  ئه‌لفه‌که‌ی  یان  بدۆزێته‌وه،‌  پارادۆکسە  له‌م  خۆی  تا  نه‌داوه‌  یه‌کێکیان 
قۆپانه‌وه‌ و چه‌مانه‌وه‌ و شتگه‌لێکی له‌و بابه‌ته‌ قورتار بکات. ئه‌لفێک بێت 
ئه‌وه‌نده‌ له‌ خۆبایی، هه‌رگیز قایل نه‌بێت پیتێکی به‌ دواوه‌ بێت که‌ وه‌ک )بێ( 
له‌‌ گۆڕه‌که‌ی بچێت.                                                                                                                         
کاتێکی درێژتر به‌ سه‌ر دانیشتنی یوسف ڕه‌ت ده‌بێت و چیرۆکی )بێ( له‌ 
دوو ڕستە بترازێت هیچیتری پێ نییە‌. له‌و گێژاوه‌ی هه‌لوه‌سه‌ و بیرکردنه‌وه‌دا، 
یوسف ده‌زانێت که‌ ئه‌و هه‌رگیز نووسه‌رێکی گه‌وره‌ی وه‌ک بۆرخیس نییه‌. 
به‌ڵکو ته‌نها کاره‌کته‌رێکه‌ له‌ بابه‌تی بۆرخیس له‌ چیرۆکی )ئه‌لف( دا.                                                                                             
دوو  دوایی  فراوانه‌‌که‌ی  بۆشاییه‌  له‌  قه‌ڵه‌مه‌که‌ی  یوسف  ئه‌نجام،  دوا 
ڕسته‌که‌ گیرده‌کات و ئه‌وانه‌ی خواره‌ دووباره‌ و دووباره‌ ده‌نووسێته‌وه‌.                                                                                                                                
من بۆرخیسم! ئه‌وه‌ چیرۆکه‌که‌مه‌ ده‌یه‌وێت من ببم به‌ ئه‌و، خۆیشی ببێت 

به‌ )بێ( یه‌که‌ی.                                          
من بۆرخیس نییم! ئه‌وه‌ چیرۆکه‌که‌مه‌ نا‌یه‌وێت من ببم به‌ ئه‌و و خۆیشی 

ببێت به‌ )بێ( یه‌که‌ی!                                    
باء . . . باء . . . باء . . . باء  . . . باء . . . باء . . . باء، ئه‌گه‌ر 
من نه‌بم و تۆ نه‌بێت، ئای سه‌داکه‌ت چه‌نده‌ له‌ ده‌نگی به‌رخۆڵه‌یه‌کی ساوا 
ده‌چیت که‌ زوله‌یخا به‌ر له‌ داواکه‌ی بۆ منداڵ ئاره‌زووی بوو که‌ هه‌یبێت و 

لە باوەشی بگرێت!                                       
  ئەدمنتۆن- ٢٠٠٩

بۆ که‌سێک ناوی موحه‌مه‌د ئاشق بوو
خه‌ره‌ند  

بارێکی  ژێر  بکه‌ویته‌  نه‌تزانی  گوتی،  پێ  هه‌واڵه‌که‌ی  کاتەی  لەو   
گرانی خه‌م‌، یان به‌ لێوه‌کانت خه‌نده‌یه‌کی گاڵته‌جار دروست بکه‌یت و هەرگیز 
نه‌ته‌وێت له‌ مه‌ودوا چاوه‌ڕوانی شتێکی دیکه‌ بیت له‌ دونیا. به‌ڵێ، نه‌تزانی 
چی بکه‌یت و چی بڵێیت و چی وه‌ڵامبده‌یته‌وه‌...؟                                                                                                                           
لایه‌کی  شێنەیی  بە  گه‌وره‌ت  خوشکی‌  زووەی  به‌یانییه‌  لە  سەر  ئه‌م 
پێ  پێداهاتن ‌شتێکی  به‌زه‌یی  لە  پڕ  زمانێکی  به‌  و‌  کرده‌وه  دەرگەکه‌ی 
گوتیت که‌ تۆی به‌ ته‌واویی بردەوە‌ ژێر لێفه‌که‌وه‌. هه‌واڵه‌که‌ به‌ جۆرێک 
گرۆمه‌ڵه‌ی کردیت و له‌ ژووژێکی به‌سته‌زمانی چوواندی که‌ لە چوارلا 
بە گیانله‌به‌رێکی دڕه‌وه‌ په‌لاماردرابێت.. تۆ له‌ که‌سێکی مه‌لوول دەچوویت 
که‌ تاکه‌ ئاواتی گه‌رانه‌وه‌ بێت بۆ قووڵایی تاریکاییەکانی نه‌بوون. له‌ ژێر 
لێفه‌که‌دا تۆ نه‌تده‌ویست له‌مه‌ودوا بیر له‌ شه‌وێکی ته‌ڕی پڕ له‌ ماچومورچ 
و ڕاموسان بکه‌یته‌وه‌ که‌ تێیدا سوارچاکی خه‌ونه‌کانت به‌ سه‌دان شێوه‌ وێنا 

بکه‌یت. چونکه‌ وشه‌کانی خوشکی گه‌وره‌‌ت هێشتا له‌ ناو گوێچکه‌کانت 
ده‌زرینگانه‌وه‌ و سه‌دا و گێژاوێکی سه‌یر و ناخۆشیان خستبووه‌ نێو زەینت، 
لەو کاتەی به‌ په‌له و دەرگەکه‌ی کرده‌بووە‌ و گوتی )هۆ خوشکی‌ شیرین و 

بێبه‌خته‌که‌م، هه‌ڵسته‌ له‌ خه‌وی شیرین،  پیره‌ زاواکه‌مان مرد!( 
 تۆ به‌ هه‌ردوو ده‌سته‌کانت ڕووی خه‌واڵوو و په‌شۆکاوی خۆت داپۆشیبوو 
و پێت خۆش بوو ژێر لێفه‌که‌ تاریکتریش دا بێت. به‌و به‌یانییه‌ زووه‌ نه‌تده‌ویست 
نه‌ خوشکی گه‌وره‌‌ت و نه‌ که‌سێکی دیکه‌ ئه‌و ڕۆندکه‌ قه‌تیسماوانه‌ی نێو 
لێوه‌کانت- که‌ خۆشت نه‌تده‌زانی چ  چاوانت و خه‌نده‌ وشکبووەکە‌ی سه‌ر 
مانایه‌ک ده‌گه‌یه‌نێت- ببینێت!                                                 

تۆ له‌گه‌ڵ خوشکی گه‌وره‌‌ت له‌ شارۆچکه‌یه‌کدا ده‌ژیایت که‌ ده‌ هێندەی 
ئێوە ته‌مه‌نی هه‌بوو، لێ له‌ دیوێکی دیکه‌وە‌ کتومت له‌ تۆی قه‌یره‌ کیژ 
ده‌چوو که‌ له‌ دووره‌وه‌ به‌ سه‌ر شاخێکی لاچه‌په‌ک و دووره‌ ده‌ستدا‌ ده‌بینرا.                                          
ئۆوف.. قەیرە چ ناو و قەدەرێکی ناخۆش بوو کە هەردەم ناخی جوانتی 

ئازار دەدا و لەم شارۆچکە وشکەدا لەگەڵت دەژیا.     
سه‌ر له‌ سپێدەکەی‌ هه‌واڵی زاوات‌ به‌ گوێدا چرپا، به‌روار پێنجی پێنجی 
نه‌وه‌ت و پێنج بوو. هەروەها هەر پێنج یان شه‌ش سه‌عاتێک دوای ئاوابوونی 
رۆژێکی دیکەی پێنچه‌شه‌ممه بوو.‌. بڕیار وەها بوو دوای ڕابوون له‌ خه‌و‌ تۆ 
بۆ لای شاراخانم  ببردرێت هەتا له‌سه‌ر یه‌ک تێل بتڕازێنێته‌وه‌. بۆ نموونه‌: 
هه‌رچی مووه‌ له‌ له‌شت ڕابماڵێت و لووس و پووس بداته‌وه‌ ده‌ست خوشکت‌.. 

قژت ببڕێت و تاڵه‌ مووه‌سپیه‌کان ببژێرێت و سه‌ر کۆنه‌یان بکات و زوو سەر 
دەرنەهێننەوە.. ئه‌برۆ ئه‌ستوره‌کانت بکات به‌ دوو که‌وانه‌ی باریک و له‌و 
هه‌یڤه‌یان بچووێنیت که‌ شه‌وانی هاوین له‌ نێو گشت ئه‌ستێره‌ رووناکه‌کان، 
سپییاو  لە  ئه‌ستوور  تفرێکی  ده‌بوویت..  زه‌ردی وی  ڕه‌نگی  به‌  تۆ عاشق 
بدات لە‌ ڕووت و ئه‌و کرژی و لۆچ و خاڵانه‌ داپۆشیت که‌ ئه‌فسووس و 
ڕۆژگار هێنابوویانن.. لێوه‌ ته‌نکه‌کانت سووراو بکات و له‌ خۆیان گه‌وره‌تریان 
دەربخات.. کل له‌ چاوانت بڕژێنێت و مسکاڕەیش له‌ برژانه‌گه‌کانت بدات‌.                                                                                                     
به‌ڵام ئێستا نه‌ شاراخانم ده‌توانێت چه‌ند سه‌د دینارێک بخاته‌ باخه‌ڵی و 
دیاری و خه‌نده‌ و ستایشی پێ بڕێت، نه‌ خوشکی گه‌وره‌یشت‌ هه‌ناسه‌یەکی 
ئۆخه‌ی هه‌ڵدەمژێت و به‌و جۆره‌ به‌خت و نه‌سیب کرانه‌وه‌یه‌وه‌ت ده‌ڵێت ئامین.                             
بۆ تۆیش، هاتنی ئه‌و هه‌واڵه‌ به‌ ته‌نها به‌رنامه‌ی ئه‌و ڕۆژه‌ی خاپوور و وێران 
نه‌کرد، به‌ڵکە خه‌ونێکیشی کردە خۆڵ که له‌وه‌ته‌ی بناغه‌ی مه‌مکه‌کانت 
دانابوو وەهای پێشان دابوویت که‌ ڕۆژێک سوارچاکی خه‌ونه‌کانت به‌ سواری 
ئه‌سپێکه‌وه‌ له‌ شاخه‌کانه‌وه‌ دێته‌ خوار.                                                                                                                                   
ساڵان چوو بوون، تۆ هه‌رگیز نه‌تده‌زانی ڕۆژێک ده‌که‌ویته‌ ژێر فشاری 
نزیکترین که‌سی خۆت و ئیتر جوایه‌زی ته‌مه‌ن و شێوه‌ی ئه‌و پیره‌ پیاوه‌ت 
بەلاوە گرنگ نه‌بێت که‌ به‌ر له‌ چه‌ند ڕۆژێک هاتبووه‌ خوازبێنیت. ده‌تگوت 
لای ئه‌وان ئه‌وه‌ی دەبینرێت و تۆ دواجار تۆ ته‌سلیمی ببوویت، فشار نییە،‌ 
به‌ڵکە بۆنی شه‌وێکه‌ هه‌ر که‌س که‌ خۆی ناسی خه‌ونی پێوه‌ ده‌بینێت.    

بۆ  ڕۆژه‌ی  ئه‌و  هه‌ڕه‌شه‌  و  پلان  سه‌د  به‌  خوشکت،  شووی  سه‌رباز، 
و  خۆی  کۆڵ  له‌  یه‌کجاری  به‌  تۆ  هه‌م  به‌هۆیه‌وه‌  که‌  ڕێکخستبوویت 
ماڵومنداڵی‌ ده‌کاته‌وه‌، هه‌م خۆیشی له‌ پاسه‌وانی به‌ر دەرگەی ماڵی  پیره‌ 
پیاوه‌که‌‌ ڕزگاری دەبێت و چەند پلەیەک دەچێتە پێش.. پیاوەکە لەگەڵ 
گه‌یشتنی به‌ تۆ سه‌ر له‌ نوێ بۆ جاری پێنجه‌م، شه‌شه‌م، حه‌وته‌م، یان کێ 
دەزانێت چەندەیەم دەبێته‌وه‌ زاوا لەگەڵ پاکیزەیەکدا دەخەوێت... ناوی پیاوەکە 
نامۆ و نه‌ناسراو نه‌بوو ، لەو کاتەی‌ خوشکت‌ به‌ ‌ گوێیه‌کانتیدا چرپاند، 
به‌رله‌وه‌ی چه‌ندین لاندکروزه‌ر و پیکاپ و ئۆتۆمبێل بێنه‌ به‌ر دەرگەی ماڵتا‌ن 

و کۆڵانه‌که‌ له‌ هه‌موو کاتێکی تەمەنی جه‌نجاڵتر پێشان بده‌ن. 
و ‌  ژووره‌وه‌  هاته‌  دەرگە  له‌  پێکه‌نینه‌وه  به‌  سه‌رباز  ڕۆژه‌  ئه‌و 
که‌لاشینکۆفه‌که‌یشی به‌ ده‌ست بوو. له‌ دووره‌وه‌ هاواری ده‌کرد)ده‌ی كچێ، 
ئاماده‌بن  وا مێوانه‌کان هاتن(                                                                                                 
سه‌رباز پاش ئه‌وه‌ی دوو ساڵ ئه‌ندازه‌ی نه‌وتی له‌ شارێکی گه‌رم و دووره‌وه‌‌ 
خوێندبوو، له‌ ڕۆژگارەکانی نەبوونی و بێکاریدا ناچار بووبوو به‌ پاسه‌وانی 
به‌ر دەرگەی ئه‌و لێپرسراوه‌ ڕازی بێت که‌ ئه‌گه‌ر نه‌ مردبایه‌ ده‌بووە ئاوه‌ڵزاوای.                      
)ئاوه‌ڵزاوا، چ باسه‌؟( به‌ر له‌ چه‌ند حه‌فته‌یه‌ک ئه‌و به‌م شێوه‌یه‌ بانگی 
دۆلار  به‌  بیانی  رێکخراوێکی  له‌  که‌  پێدابوو  به‌ڵێنی  و  کردبوو  سه‌ربازی 
دایمه‌‌زرێنێت، بۆیه‌ سه‌رباز ده‌یه‌ویست له‌ نێو چاوه‌ ڕه‌شه‌کانی تۆوه‌  خه‌ونه‌ 
له‌ کیسچووه‌کانی بۆ ژیانێکی باشتر بۆ خۆی و هاوسه‌ر و منداڵه‌کانی 

بدۆزێته‌وه‌. شەوێک تۆ خه‌ریک بوویت به‌ یه‌کجارەکی له‌ خوشکی گه‌وره‌‌ت 
بڕه‌نجێیت که‌ به‌ چرپه‌وه‌ هات و له‌ پاڵت دانیشت، ئینجا ده‌ستی خسته‌ نێو 
بازاڕ  له‌  ڕۆژه‌  ئه‌و  بیرته‌  له‌  )خوشکێ،  گوتیت  پێی  و  قژته‌وه‌  قووڵایی 
سه‌ربازمان له‌گه‌ڵ پیاوه‌ به‌ ویقاره سه‌ر و سمێڵ ڕه‌شه‌کەدا‌‌ دیت!(                                                                                                               
تۆ بێ ئه‌وه‌ی له‌ بیرهاتنه‌وه‌ی ئه‌و ساته‌ به‌سه‌ر چوو و ڕاگوزه‌ره‌ هیچ شتێکی 
تایبه‌ت ببینیته‌وه‌، یه‌کسه‌ر به‌ تێکه‌ڵەیەک له‌ ئا و نا وه‌ڵامی خوشکتت دایه‌وه‌ 
و دووباره‌ وه‌ک خووی له‌ مێژ ساڵه‌ت کڕ و مات و بێدەنگ بوویت‌.                                     
په‌له‌  تێپه‌ڕینی  له‌  ده‌ژیایت  تێیدا  که‌  بچووکه‌ی  شارۆچکه‌  له‌و  تۆ 
هه‌ورێکی وه‌رزی پایز خێراتر بوویت به‌ سی وسێ ساڵان. ئیتر بێ ئومێد 
ببوویت له‌ ته‌قه‌ی دەرگە و چرپه‌ی ده‌ستێک که‌ بیه‌وێت بۆ خوازبێنیت بێته‌ 
پێش. ده‌تزانی ئه‌وان یان له‌ شه‌ڕه‌ نه‌بڕاوه‌کاندا نه‌هاتۆنه‌ته‌وه‌ یان وه‌ک ڕه‌وه‌ 
باڵنده‌ی هێلانه‌ وێران هێشتا به‌ره‌و ئاسمانی وڵاتانی بیانی ده‌فڕن. زۆر جاران 
له‌ ته‌نیایدا بێزار ده‌بوویت و بیرت له‌وه‌ ده‌کرده‌وه‌ که‌ بچیته‌ سه‌ر ئه‌و که‌پکه‌ 
شاخه‌ی سه‌رووی ماڵتان و خۆت بخه‌یته‌ نێو دۆڵه‌ قووڵه‌که‌وه‌. به‌ڵام، زوو ئه‌و 
خه‌یاڵه‌ ڕه‌شه‌ت ده‌بوو به‌ با و هه‌ورێکی سپی له‌گه‌ڵ خۆی ده‌یبرد، بە تایبەتی 
لەو کاتانەی سه‌رت له‌ ژێر ده‌سته‌کانی خوشکت‌ ده‌بینیه‌وه‌.                                                                                                        
 ئه‌وجاره‌ چرپه‌ی قسه‌کانی ئه‌و له‌ گوێچکه‌کانتدا گه‌وره‌تر و گه‌وره‌تر 
ده‌سته‌  ژێر  له‌  که‌  بکه‌یت  به‌وه‌  هه‌ست  مابوو  که‌مێک  ئیتر  ده‌بوونه‌وه‌. 
میهره‌بانه‌کانی ویشدا شوێنێکی ئارام نه‌ماوه‌ بۆ تۆ!                                                                          

تۆ ده‌تبینی دوو دڵۆپ ڕۆندکی گه‌وره‌ له‌ نێو چاوه‌ گه‌وره‌کانی قه‌تیس 
ماون، هێواش هێواش ناچار ده‌بوویت گوێ بۆ ئاخاوتنه‌کانی شل بکه‌یت که‌ 
پیره‌ پیاوه‌ کەنفتەکەی چه‌ند ڕۆژێکی دیکه‌ ده‌هاته خوازبێنیت، زۆر گه‌نج و 
دڵفراوان و ده‌ست واڵاتر پێشان بدات.                                                                                                                         
»خوشکێ، ئه‌و پیاوه‌ به‌ ویقاره‌ سه‌روسمێڵ ڕه‌شه‌، ده‌زانی کێیه‌؟ ئه‌و له‌ 
ته‌واوی ئه‌و ئه‌فه‌ندی و فه‌رمانبه‌ر و مامۆستا و پۆلیس و گه‌نجه‌ بێکارانه‌ 
به‌ ده‌سه‌ڵاتتره‌ که‌ هه‌رده‌م به‌ گیرفانی به‌تاڵ به‌ جاده‌کاندا ده‌سووڕێنه‌وه‌!« 
خوشکی گەورەت له‌ چاوه‌کانی تۆ ڕاده‌ما و بێ ئه‌وه‌ی دڵۆپه‌ ڕۆندکه‌کانی 
بکه‌ون و ڕه‌نگی ئازارێک دەربخەن که‌ له‌ ناخه‌وه‌ ئه‌ویشی ده‌سووتاند. ئیتر 
ئاخاوتنی زیاتری دەخستە سه‌ر لێوه‌کانی، ده‌تگوت له‌ سه‌ری ده‌درێت ئه‌گه‌ر 
هه‌موو قسه‌کانی ته‌واو نه‌کات.                                                                                                                                       
)خوشکێ، ئایا ده‌زانیت ئه‌و پیاوه‌ دەوڵەمدەندە‌ له‌ نێو گشت کچانی ئێره‌ 
ده‌ستی له‌ سه‌ر تۆ داناوه‌ و دڵی گه‌نجی جوانێکی وه‌ک تۆی دەوێت! بۆیه‌ 
هه‌ر چه‌ند ده‌قیقه‌یه‌ک دوای بینینی ئێمە له‌ بازاڕ، داوای له‌ سه‌رباز کردبوو 
که‌ هیمه‌تێکی بۆ بکات. خه‌فه‌ت مه‌خۆ له‌وه‌ی که‌ ته‌مه‌نی دوو ئه‌وه‌نده‌ی‌ 
تۆیه‌. ئه‌و دڵی له‌ هیی گه‌نجێک تازه‌ترە.. سه‌رباز ده‌ڵێت ئه‌و هه‌رده‌م له‌ نێو 
لاندکروزه‌ ڕه‌شه‌که‌یدا گۆرانیه‌کانی ئه‌و کیژه‌ جوانه‌ لێ ده‌دات که‌ نیوه‌ی 

کوڕانی ئه‌و وڵاته‌ی سەودا و سه‌رگه‌ردان کردووه‌.(
خوشکی گه‌وره‌‌ت به‌ دوو دڵۆپ فرمێسکی قه‌تیسماو پتر و پتر ده‌رباره‌ی 

پیاوه‌که‌ ده‌ئاخڤی. ئه‌و ده‌یه‌ویست خۆی ڕاگرێت هه‌تا هه‌موو قسه‌کانی ده‌کات 
و دڵی هاوسه‌ره‌کە‌ی خۆش دەکات. چونکە لەمێژ بوو دە‌یده‌زانی که‌ سه‌رباز 
سه‌دوهه‌شتا پله له‌و گه‌نجه‌ درێژ و باریکه‌ی جاران جودایە که‌ له‌ شایی ده‌سته‌ 
خوشكێکی به‌ ڕیکه‌وت که‌وته‌ ده‌ستی و دڵی تەژی کرد له‌ ئه‌وین.             

سه‌رباز پاش ساڵانێکی درێژی بێکاری کاتێک خۆی به‌سه‌ر لووله‌ی 
پیاوێکی  دەرگەی  به‌ر  پاسه‌وانی  به‌  بوو‌  و  بینیه‌وه‌  که‌لاشینکۆفه‌که‌وه‌ 
نه‌خوێنده‌واری ده‌سه‌ڵاتدار. هێواش ‌هێواش بیروباوه‌ڕه‌ جوانه‌کانی کاڵبوونه‌وه‌ و 
بێئومێدی هەتا نێو مۆخی ئیسقانه‌کانیشی چوو.                                                                                                                       
بۆیه‌ شه‌وێک پێش ئه‌وه‌ی خوشکی گه‌وره‌‌ت به‌ خۆی و دڵۆپه‌ ڕۆندکه‌کانی 
بێت و له‌ پاڵت دابنیشێت، ده‌ستێکی بخاته‌ قژته‌وه‌ و قسەکانت پێ بڵێت، 
سه‌رباز له‌ ژێڕ لێفه‌دا تێر تێر قۆڵ و باسکه‌ نه‌رمه‌کانی ‌وی گوشیبوو و پێی 
گوتبوو‌ نه‌کات ئه‌و فرسه‌ته‌ زێڕینه‌ له‌ ده‌ست بدات. گوتبوویشی‌ ئه‌گه‌ر تۆ له‌ 
کۆڵ خۆی نه‌کاته‌وه‌، ئەو ناچار ده‌بێت وه‌ک که‌سانی که‌ رێی هاتونه‌هات 
هه‌ڵده‌بژێرن، سه‌ری خۆی هه‌ڵبگرێت و بڕوات.                                                                                         
لەو کاتەی گوێچکه‌کانت بۆ خوشکت شل کردبوو، ده‌تزانی له‌ پشته‌وه‌ی 
ئه‌و دوو دڵۆپه‌ ڕۆندکه‌‌ی نێو چاوه‌ گه‌شه‌کانی چ شتیک هه‌یه‌، بۆیه‌ زۆر 
بە نادڵی‌ سه‌ری ڕازی بوونت له‌قاند و ویستت خۆت بکه‌یت به‌ قوربانی خۆی 

و منداڵه‌کانی.                 

له‌به‌ر  تۆ  مرد،  تێدا  زاواکه‌ی  پیره‌  که‌  ڕۆژه‌ی  ئه‌و  پێش  حه‌فته‌یه‌ک 
دەرگەی ماڵی خوشکت وه‌ستابوویت و بیرت له‌و قه‌ده‌ره‌ نادیاره‌ ده‌کرده‌وه‌ که‌ 
شه‌وان له‌ پاڵ کۆخه‌ و هه‌ناسه‌ی دژوونی ئه‌و دێته ڕێت. ئه‌و کاتانه‌ی پیره‌ 
زاوا هه‌ست و سۆز به‌تاڵەکە خێرا خێرا کاره‌که‌ی خۆی له‌سه‌ر له‌شی تۆ ده‌کات‌ 
و دوایش شه‌که‌ت و هه‌ناسه‌ سارد ڕووی وه‌رده‌گێڕێت و پشتت تێ ده‌کات.  

له‌به‌ر دەرگە تۆ له‌ نێو ئه‌و بیرکردنه‌وانه‌دا زیاتر قووڵ ده‌بوویته‌وه‌، ئه‌گه‌ر 
سه‌رباز به‌ لاندکروزه‌ ڕه‌شه‌که‌ی کابرای ده‌سه‌ڵاتدار له‌ به‌رده‌متدا نه‌وه‌ستابایه. 
هه‌ر که‌ له‌ لاندکروزه‌که‌وه‌ پێی نایه‌ سه‌ر جاده‌که‌، به‌ بزه‌یه‌ک که‌ تەژی 
بوو له‌  فێڵ و ته‌ڵه‌که‌ و پلان، ڕووی له‌ تۆ کرد و گوتی)خوشکێ، ده‌ڵێیت 
پێشبینێت کرد‌ووه‌ که‌ زاوای دڵفراوان ئه‌مڕۆکه‌ دیاریت بۆ ده‌نێرێت، بۆیه‌ وەها 
به‌ ته‌وسه‌وه‌ له‌ پێش دەرگە وه‌ستاویت!(                                                                                                     
پاشووی لاندکروزه‌ره‌که چوویت،‌  به‌ره‌و  لە ژێر فەرمانی سەربازدا   تۆ 
ده‌تگوت له‌ سەر ڕووی دونیا لە تۆ  بێچاره‌ و دل شکاوتر نییه‌ که‌ به‌ پێی 
خۆت به‌ره‌ چاره‌نووسێک دەڕۆیشتی که‌ هەمووی به‌ر له‌ چه‌نده‌ ده‌قیقه‌یه‌ک 
بوو، خه‌ریک بوو تا ئه‌و سه‌ری دونیا لێی هه‌ڵێیت.                                                                                                                  
‌هێشتا له‌ نیوه‌ی ڕیگا بوویت به‌ره‌و ژووره‌وه که‌ خوشکه‌که‌ت ده‌رکه‌وت 
و وەک ئەوەی هه‌مان دوو دڵۆپه‌ ڕوندکه‌کانی پێشووی له‌ نێو چاوانیدا بن. 
به‌ ده‌ستێک منداڵه‌ دوو ساڵییه‌که‌ی هه‌ڵگرتبووو و ده‌سته‌که‌ی دیکه‌شی بۆ 
لای تۆ درێژ کرد و گوتی )خوشکێ، ڕێمبدە با منیش یارمه‌تیت بده‌م.(

سه‌رباز بێ ئه‌وه‌ی پێیه‌کانی بخاته‌ حه‌وشه‌وه‌ به‌ تایه‌ گه‌وره‌کانی لاندکروزه‌که 
تۆزی له‌به‌ر دەرگە بڵند کرد و یه‌کسه‌ر ڕۆیشت.  

تۆ له‌ ژووره‌وه‌ به‌ هه‌ناسه‌ی سارده‌وه‌ شته‌کانت له‌ سه‌ر گۆشه‌یه‌کی مافووره‌ 
سووره‌که‌ دانا و چوویت له‌سه‌ر لبادێکی خوری له‌سه‌ر سک ڕاکشایت و 
پشتت له‌ دونیا و ئاسمان کرد و ویستت تێر تێر بگریت. خوشکی گه‌وره‌‌ت 
هاته‌ لات و ده‌ستێکی خسته‌ نێو قژه‌ ڕه‌ش و بۆڕه‌که‌ت، هاوکات له‌گه‌ڵ 
جووله‌ی په‌نجه‌کانیدا چه‌ند تاڵه‌ مووی سپی له‌ژێره‌وه‌ ده‌رکه‌وتن.                       
دیار بوو یه‌کێک له‌ کیسه‌ نایلۆنه‌کانی کردبووه‌ و دوو جووته‌ پێڵاوی 
سپیی به‌ ده‌سته‌وه‌ بوون، به‌ڵام ئه‌وه‌نده‌ی ده‌یکرد نه‌یده‌توانی چۆن نزیکیان 
بکاته‌وه‌ و بیانکاته‌ پێیه‌کانت. خوشکت‌ له‌گه‌ڵ گریانی منداڵه‌ ساواکه‌ی 
باوه‌شی بیری ئاڵۆز ده‌بوو و پێڵاوه‌کانی له‌ ژێر پێیه‌کانت بەجێده‌هێشت. دواتر 
به‌ ده‌سته‌یه‌ک له‌ قوماشی ڕه‌نگاوره‌نگ و گوڵگوڵین ده‌گه‌ڕایه‌وه‌ لات و 
ده‌یبینی هێشتا پێڵاوه‌کان له‌ شوێنی خۆیانن و تۆ ئاوڕێکت لێ نه‌داونه‌ته‌وه‌. 
قوماشه‌کانیشی هه‌روا بەجێده‌هێشت و ئینجا‌ به‌ کارتۆنیکی پڕ له‌ بۆن و 
ماکیاژ و شتی دیکه‌ ده‌هاته‌وه‌ پاڵ سه‌رت. ‌                             ‌                                                       
ساڵیه‌کانت  بیست  ته‌مه‌ن  مه‌مکه‌  و  ڕاکشابوویت  سه‌ر سک  له‌  تۆ   
به‌هۆی زبری لباده‌که‌وه ده‌مێک بوو‌ ئازارییان پێگه‌یشتبوو، که‌چی هێشتا 
نه‌تده‌ویست ڕووت بۆ بان وه‌ربگێڕیت. ده‌تگوت به‌م نیوه‌ڕۆیه‌ پایزییه‌ نیمچه‌ 
گه‌رمه‌ حه‌زت ده‌چوو‌ ژیانی گه‌ڵایێکی وه‌ریو که‌ خه‌ریک بێت بڕزێت و‌ 

تێکه‌ڵ به‌ زه‌مین ببێته‌وه‌، نەوەک ئه‌و جۆرە گەڵایەی به‌ر شه‌قی ڕه‌شه‌با 
دەکەوێت و بۆ دوور ‌دەفڕێنرێت!                                                                                                                        
بۆ ئێوارە هه‌ستت کرد شه‌وێکی درێژت ده‌که‌وێته‌ ڕێ، به‌ر له‌وه‌ی دووباره‌ 
ڕۆژ هه‌ڵبێته‌وه‌. هه‌ر له‌ سه‌ر ئه‌و جێگایه‌ی‌ پێش نیوه‌ڕۆوه‌ له‌سه‌ری ڕاکشا 
له‌ ڕۆژگاره‌  ئاگا‌ مایتەوە  و بێ  نێو خه‌و  نه‌تزانی چۆن که‌وتیته‌  بوویت، 
درێژه‌کانی بێ به‌ختی.. خه‌ریک بوو خه‌ونی شیرین شیرینت ده‌بینی و بێ 
ئەوەی بە خۆت بزانێت پێت خۆش هەروا بەردەوام بێت.                      

له‌ خه‌ونتدا تۆ له‌سه‌ر لمی ده‌ریاییەکی شین شین پێ خواس ڕاتده‌کرد و 
گه‌نجێکی نیوه‌ ڕووتیش که‌ شێوه‌ی له‌ هیچ که‌سێک نه‌ده‌چوو به‌ دواتەوە 
بوو..‌ ئەو لە تۆ خێراتر ڕایده‌کرد، لێ هه‌رگیز نه‌ده‌گه‌یشت و نەدەگەیشت.. 
ده‌تگوت ئه‌و کوڕه‌ گه‌نجه‌ له‌ تۆ زووتر زانیبووی که‌ ئه‌و‌ خۆشییه‌ی تێیدایت 
خه‌ونه و ڕاستیی نییە‌، بۆیه‌ لە پڕ چیتر وە دوات‌ نه‌که‌وت!                            
ئه‌وه‌ بوو تۆ له‌گه‌ڵ جیڕه‌ی دەرگە ئاسنینه‌که‌ی ئه‌و ژووره‌ی لێی ده‌خه‌وتیت 
مردنی  هه‌واڵی  له‌  گوێت  گه‌وره‌‌ت  خوشکی  زاری  له‌  و  هاتیت  به‌ئاگا 
پیره‌ زاواکه‌ بوو.. ئەو کەسی که‌ یه‌که‌م که‌س و دوا که‌س بوو هاتبێته‌ 

خوازبێنیت.. سه‌ره‌تا نه‌تزانی چیبکه‌یت، چی بڵێیت و چی وەڵامبدەیتەوە! 
به‌  پارووه‌  هێشتا  سپێده‌  نانی  خوانچه‌ی  سه‌ر  له‌  و  ڕاببوویت  خه‌و  له‌ 
ماسته‌که‌ی نێو ده‌مت ئاوا نه‌کردبوو، که‌ تارمایی سه‌رباز له‌ حه‌وشه‌که‌وه‌ 
ده‌رکه‌وت و له‌ دووره‌وه‌‌ هاواری ده‌کرد )ئه‌رێ کچێ نه‌تزانی خوشکه‌ پێ 

چۆن  ژیانمان  له‌مه‌ودوا  بڵێی  تۆ  خواردین،  نانده‌ره‌‌که‌ی  سه‌ری  ره‌شه‌که‌ت 
بگوزه‌رێت؟( 

له‌گه‌ڵ بیستنی ئه‌و وشانه‌ ددانه‌ سپییه‌کانت له‌ جووله‌ که‌وتن و پێش 
چاوه‌کانت له‌ ماستی سه‌ر خوانچه‌که‌ سپیتر لێ هاتن. بۆ چه‌ند ساتێک 
که‌و‌تیته‌ نێو خه‌یاڵێکی تاڵ و حه‌زت کرد له‌سه‌ر دونیا ڕه‌ش ببیته‌وه‌. به‌ 
و  تێکشکاوه‌  ناوه‌وه‌  له‌  چه‌نده‌  گه‌وره‌‌ت  خوشکی  زانیت  خێرا  ڕوانینیکی 
پێیه‌کانی چه‌نده‌ له‌رزۆکن له‌سه‌ر ئه‌و په‌ته‌ی که‌ له‌ نێوان سۆزه‌ بۆ تۆ و 
په‌رۆشییه‌ بۆ ماڵومنداڵ. دووباره‌ له‌و فرمێسکه‌ قه‌تیسماوانه‌ ده‌گه‌ڕایت که‌ 
پێشتر له‌ چاوه‌ گه‌وره‌کانی ئه‌ودا بینیبوونت و دونیایەک سۆزیان لی تکا 
بوو. دەی.. دەی.. با ئه‌مجارە بکەون ئۆوف و ژانی هه‌موو ئەو ساڵانه‌ به‌تاڵ 
بن که‌ به‌ ئاخاڤتنه‌ ڕه‌قه‌کانی سه‌رباز له‌سه‌ر دڵی شین بووبوون.                                                                                                                                    
لیفه‌ و شتی دیکه‌ی  لەم هەموو‌ پسته‌پستی ژێر  بوویت  تۆ بێ ئاگا 
نێوانیان، نه‌تده‌زانی هاوسەری خوشكت چه‌نده‌ پڕ لە قین و داخدارە لێت یان 
چه‌نده‌ بێزار بووە له‌  وجودت‌.                                                                                         
به‌و  پێشبینیه‌کی  تۆ هیچ  ته‌قییه‌وه‌  ڕووتدا  به‌  پڕ  له‌  به‌یانیه‌ که‌  ئه‌و 
ئه‌ژنۆ  سه‌ر  خسته‌  سه‌رت  بێده‌نگی  به‌  زۆر  بۆیه‌  نه‌کردبوو،  لێ  شێوه‌یه‌ت 
به‌رزه‌کانت و تێر تێر له‌ ناخه‌وه‌ گرییایت. هه‌تا له‌پر به‌ ده‌نگی پرته‌وبۆڵه‌ی 
هه‌ردووکیان و گرییه‌ی خوشکه‌زاکانت ڕاپه‌ڕیت.. بینیت سه‌رباز خه‌ریکه‌ به‌ 
قۆنداخه‌ی که‌لاشینکۆفه‌که‌ی هه‌ڵبکوتێته‌ سه‌ر خوشکه‌که‌ت. تۆ ئه‌وه‌نده‌ی 

له‌و ساته‌ وه‌خته‌ خێرایه‌دا بۆت کرا، یه‌کسه‌ر خۆت خسته‌ سه‌ر پیڵاوه‌کانی 
سه‌رباز و پێت گوت » به‌ قوربانت بم! ده‌ست بۆ ئه‌و خوشکه‌ شیرینه‌م مه‌به‌، 
من ئاماده‌م ئه‌و ماڵه بە یەکجاری‌ جێبهێلم.«                                                                                        
سه‌رباز وه‌ک ئه‌وه‌ی ئاوێکی ساردی به‌سه‌ردا کرابێت لە شوێنی خۆی 
ڕەق بوو.. ئەو به‌ بینینی که‌سێک که‌ ده‌یه‌وێت پێڵاوه‌کانی ماچ بکات، 
چووه‌ ئه‌وپه‌ڕی شه‌رمه‌زاری وڕۆژگاریکی خۆی بیرهاته‌وه‌، که‌ زه‌لیل و بێ 
ده‌سه‌ڵات له‌ ژێر پۆستاڵی سه‌ربازه‌کانی بازگه‌یه‌کدا‌ که‌وتبوو دوای ئه‌وه‌ی 
وێنه‌ی سترانبێژێکی یاساغییان له‌ گیرفان ده‌رهێنابوو..                           

سەرباز زۆر به‌ خێرایی بێ ئه‌وه‌ی  سەیری خوارەوە بکات و تۆ له‌سه‌ر 
پێیه‌کانی هه‌ڵبگرێته‌وه‌، ملی که‌لاشینکۆفه‌که‌ی گرت و چووه‌ ده‌ره‌وه‌.                                                                                                                               
تۆ چوویته‌ لای خوشکت‌ و بینیت ڕۆندکه‌ قه‌تیسماوه‌کان خه‌ریکن هێواش 
خۆت  ته‌نکه‌کانت  لێوه‌  به‌  ده‌که‌ن..  ته‌ڕ  ڕوومه‌ته‌کانی  و  ده‌که‌ون  هێواش 
له‌ روومه‌تی خوشکه‌که‌ت نزیک کرده‌وه‌ و به‌ ماچێک گریانه‌که‌یت پێ 
دەرگەی  به‌ گه‌وره‌ترین سوێند  و  بڕیاری خۆتدا  ناخه‌وه‌  له‌  دواتر  ڕاگرت. 
و  گرت  ئامێز  له‌  خوشکه‌که‌ت  تێر  داخست.  به‌سه‌ردا  بوونه‌وه‌ت  په‌ژیوان 
ڕازه‌که‌ی خۆشت له‌ قووڵایی ناخت حه‌شاردا!                                                                                                       
چوویته‌ کن خوشکه‌زایه‌کانت و به‌ شێنه‌یی ڕوومه‌تی هه‌ردووکیانت ماچ 
ڕژانده‌  گه‌وره‌ی  فرمێسکی  تنۆکه‌  گه‌رمی کچۆڵه‌که‌  هه‌ناسه‌ی  کرد.. 
نێو چاوانت و دیمه‌نی خه‌وتووی کوڕیژگه‌که‌ش ئێشێکی چه‌ند ده‌قیقه‌یی 

له‌ ژووره‌که‌دا سارد  به‌ هەموو ده‌ماره‌کانتدا گێڕا و که‌مێک مابوو دڵت 
بکاته‌وه‌.. ئیتر له‌وه‌ زیاتر له‌ ژووره‌که‌ نه‌مایته‌وه‌ و یه‌کسه‌ر چوویته‌ دیوه‌که‌ی 
تر و دەرگەت به‌سه‌ر خۆتدا کڵۆمدا.                                                                                                                        
له‌ نزیک ئه‌و دیارییانه‌ دانیشتیت که‌ به‌ر له‌ چه‌ند ڕۆژێک سه‌رباز لای 
پیره‌ زاواکه‌ هێنابوونی. ‌بۆ تاوێک سه‌یری یه‌که‌ یه‌که‌ی شته‌کانت کرد و 
زۆر به‌ خه‌مناکی بزه‌یه‌کت خسته‌ سه‌ر لێوه‌ ته‌نکه‌کانت. بیرۆکه‌ سه‌یره‌که‌ 
خێرا به‌ مێشکتدا گوزه‌ری کرد و پێی گوتیت ئه‌و جووته‌ پێڵاوه‌ له‌ پێ بکه‌یت 
که‌ بۆ ڕۆژی بوکێنی هێنرابوون. یه‌کێکیانت کرده‌ پێ و هه‌ستت کرد وه‌ک 
ته‌مه‌نی پیره‌ زاواکه‌ بۆ تۆ فره‌ و ناجۆره‌. ئه‌گه‌ر وه‌هایش نه‌بووایه‌ بیرۆکه‌ی 
له‌ پێ کردنی پێڵاوه‌که‌ زوو له‌ مێشکتدا بوو به‌ بڵقێکی سه‌ر ئاو و ون بوو.                                                                                                                                  
 به‌ له‌شێکی گرانه‌وه‌ هه‌ڵستایت و چوویته‌ لای کۆنه باولێک که‌ له‌ 
دایکته‌وه‌ بەجێمابوو و پڕ بوو له‌ یادگارییه‌کانی ئه‌و. له‌ نێو ئه‌و شتانه‌ی 
که‌ بۆی بەجیهێشتبوویت، نه‌تزانی ده‌ست بده‌یته‌ کامه‌یان و کیهانیان له‌گه‌ڵ 
خۆتدا به‌ریت- ئه‌و گواره‌ زیوانه‌ له‌ گوێ بکه‌یت که‌ هی سه‌فه‌رێکی حه‌جی 
لیره‌یه‌کی  پێنج  که‌  گه‌ردنت  بخه‌یته‌  زێڕه‌که‌  ملوانکه‌  یان  بوون،  دایکت 
هی  که‌  بپۆشیت  ڕه‌نگه‌كه‌  هه‌نار  جورجێته‌  کراسه‌  هه‌ڵگرتبوو..  ره‌شادی 
ڕۆژی بوکێنی دایکت بوو، یان ده‌یان شتی دیکه‌ بخه‌یته‌ به‌ر چاوت و له‌ 
نێوان هه‌ڵبژاردن و هه‌ڵنه‌بژاردنیان  دابمێنیت و نه‌زانی چی بکه‌یت!                                                                         
له‌ کۆتاییدا چتاقی ئه‌و شتانه‌ت نه‌برد، پاش ئه‌وه‌ی یه‌ک له‌ دوای یه‌ک 

هه‌ڵگرتن و بۆنت کردن و له‌ شوێنه‌کانی خۆیان داتناته‌وه‌. نه‌ده‌ویست له‌وه‌ زیاتر 
کات بتبات و ئه‌و هێنان و بردنه‌ ببێته‌ هۆکاری پێشهاتێک که‌ پلانه‌که‌ت پێ 
بگۆڕێت و بیباته‌ به‌ر قاپی هه‌ره‌س. دواجار ده‌ستێکت به‌ خێرایی به‌ نێو قووڵای 
باوله‌که‌دا گێڕا و ده‌ستت له‌ شتێک گیر بوو که‌ له‌ نێو نایلۆنێکه‌وه‌ پێچرابوو و 
وه‌ک ملوانکه‌ کرابووە ملی به‌ داوه‌ په‌تێکی سه‌وزه‌وه‌. تۆ ماوه‌ییه‌ک دامایت 
ئینجا بیرت که‌وته‌وه‌ که‌ ئه‌و شته‌ چییه‌ که‌ دوای ئەم هه‌موو چاوگێران و 
هه‌ڵگێرانەدا به‌ شته‌کانی نێو باوله‌که‌ی دایکت هاتبووه‌ نێو ده‌ستت.. بیرت 
که‌وته‌وه‌ که‌ ئه‌و ڕۆژه‌ی دایکت له‌سه‌ره‌ مه‌رگدا بوو چۆن ده‌ستی برده‌ ژێر 
بالیفه‌که‌ی و ئه‌و شته‌ی خسته‌ نێو ده‌ستت و پێی گوتیت )کچی شیرینم ئه‌وه‌ 
خۆڵی سه‌ر گۆڕی پیاوچاکێکه‌‌ یه‌کویه‌که‌ بۆ سکپڕی. لای خۆت هه‌ڵیبگره‌ 

دوای ساڵانێکی زۆر رۆژێک هه‌ر پێویستیت پێی ده‌بێت!(
ئیتردایکت چاوانی بۆ دواجار له‌ جووله‌ که‌وتن و تۆیش شته‌که‌ی نێو 

ده‌ستت خسته‌ ناو لێشاویك له‌ گریان.                         
باشترین  ئه‌وه‌  تاڵه،‌ هه‌ستت کرد که‌  یاده‌وه‌رییه‌  ئه‌و  بیرهاتنەوەی  دوای 
شتی نێو باوله‌که‌یه‌ که‌ بته‌وێت له‌گه‌ڵ خۆتدا بیبه‌یت. بۆیه‌ به‌ خێرایی په‌تی 
ملوانکه‌که‌ت خسته‌ گه‌ردنت و نایلۆنه‌ پێچراوه‌که‌شت به‌ ده‌ستێكت شۆرکرده‌وه‌ 
نێوان هه‌ردوو مه‌مکه‌ جوانه‌کانت که‌ له‌ ده‌سته‌کانی خۆت بترازێت مه‌گه‌ر له‌ 
خه‌وندا ده‌ستێکی دیکه‌یان به‌ ته‌کدا ڕه‌ت بووبێت.. خۆت گۆڕی و جلێکی 
شیاوت له‌به‌ر کرد و به‌ شێنه‌یی بێ ئه‌وه‌ی خوشکی گه‌وره‌‌ت ئاگادار بێت، 

ئه‌وه‌ی  به‌ خێرایی و بێ  ده‌ره‌وه‌ زۆر  له‌  ده‌ره‌وه‌.  قاپی ماڵه‌که‌  چوویته‌  له‌ 
سه‌یری ئه‌ملا و ئه‌ولای خۆت بکه‌یت به‌ هه‌ورازی جاده‌که‌وه‌ هه‌ڵگه‌ڕایت. 
به‌ره‌و  دێو  زمانی  وه‌ک  که‌  شاخه‌ی  که‌پکه‌  به‌و  بگه‌یت  زوو  ده‌ته‌ویست 
ئاسمانی خه‌ره‌نده‌ قووڵه‌که‌ ده‌رچوو بوو. تۆ هه‌رینایی بووبوویت و پاش نزیکه‌ی 
چل ده‌قیقه‌ ئینجا گه‌یشتیته‌ سه‌ر که‌پکه‌ شاخه‌که‌. که‌ منداڵ بوویت هه‌رگیز 
له‌ خه‌ونیشدا پێشبینی ئه‌وه‌ت نه‌کردبوو که‌ ته‌واوی ژیانت له‌و شارۆچکه‌یه‌ 
لاچه‌په‌که‌ به‌سه‌ر به‌ریت و دوا هه‌ناسه‌شت له‌سه‌ر ئه‌و که‌پکه‌ شاخه‌ بده‌یت که‌ 
خه‌ڵک ناوی نابوو هه‌رامه‌ی دێو.. ئای، کە نه‌تویست زیاتر بیر بکه‌یته‌وه‌ 
نه‌وه‌ک ئه‌و خه‌یاڵانه‌ی سه‌رده‌می منداڵی ببێته‌ هۆی په‌ژیوان بوونه‌وه‌ت.            
یادگارییه‌که‌ی  بۆ  ده‌ستت  و  وه‌ستایت  شاخه‌که‌  که‌پکه‌  لێواری  له‌سه‌ر 
دایکت برد که‌ له نێوان هه‌ردوو مه‌مکه‌ جوانه‌کانتدا بوو. دواتر ماچت کرد و 
ڕووی دایکتت وه‌ک فلیمێکی ڕوون هاته‌وه‌ به‌ر چاو. تۆ ئیتر نه‌وه‌ستایت و 
زیاتر درێژه‌ به‌و چیرۆکه‌ خه‌مناکه‌ت بده‌یت. یه‌کسه‌ر له‌ لێواره‌که‌ چوویته‌ پێش.
ئه‌فسووس، له‌ چاو تروکانێکدا خۆت بۆ باوه‌شی خه‌ره‌نده‌که‌ فڕێ دا.                                                                   

کالگەری- ٢٠٠٨

ئه‌و سکانیایه‌‌ ده‌دوێت‌

ئه‌فسووس!                                                
نۆره‌ هاته‌ سه‌ر من گه‌ردێک له‌م نه‌هامه‌ته‌یه‌ مه‌زنه‌تان بۆ بگێڕمه‌وه‌. 
ئای، چه‌نده‌ قه‌ڵس و بێزار ده‌بم کە ڕۆژه‌ ڕەشەکەم وە بیر دێته‌وه‌.. چه‌نده‌ 
دڵته‌نگ ده‌بم هه‌ر که‌ بیری لێ ده‌که‌مه‌وه. لێ، من دەتوانم چی بکه‌م؟ 
ئەگه‌ر ته‌نێکی وەها بێکەڵک و بێده‌سه‌ڵات بم‌. تەماشا بکە کە‌ ئێستاکێ 
چۆن له‌ کار که‌وتووم و له‌ پاڵ دیوارێکی ڕووخاوی میز پێ داکراودا فڕێ 
دراوم. سه‌رم بووه‌ به‌ بێژنگی  گوللـە ، کەچی هێشتا ئه‌وه‌ی له‌ هه‌موو 
شتێکی تر پتر ئازارم ده‌دات، وە بیرهاتنه‌وه‌ و بیرکردنه‌وه‌یه‌ له‌م ڕۆژه‌ی که‌ من 
و تۆ به‌ زۆره‌ملێ بۆ ئه‌و کاره‌ ناشیاوەکە ڕه‌وانه‌ کراین.                                                                            
ئەرێ.. جوان له‌ بیرمه‌ لەو کاتەی پێیه‌کانت خستبووه‌ سه‌ر ملم و به‌ 
هه‌وراز و توله‌ڕێیه‌کدا منت سه‌ر ده‌خست که‌ هه‌ردووکمان یه‌که‌م کەڕەت بوو 
پێیدا هەڵگەڕێین!                                                                                                       

ئه‌وێ ناوچه‌یه‌کی‌ لاچه‌په‌ک و شاخاویی بوو، به‌ڵام له‌ گشت ئه‌و شوێنانه‌ 
جوان و ده‌لال تر بوو که‌ پێشتر بینیبوومن. که‌ سه‌ر ده‌که‌وتین تۆ پێیه‌کانت 
له‌سه‌ر ملم له‌ یه‌کتری ده‌ئاڵان و ده‌تگوت له‌ جیاتی ئه‌و دیمه‌نه‌ جوانانه‌ی 
ده‌ور و پشت تۆ له‌ تاریکاییدا شتێکی دیکه‌ت ده‌بینی. به‌ڵی، شتێکی دیکه‌ 
که‌ گه‌لێک کرێت و ناشیرین تر بێت له‌ چاره‌ی ئه‌و زابته‌ سمێل خواره‌ی که‌ 
تۆی به‌ زۆر و سته‌م هێنابوو و به‌ر له‌چه‌ند ڕۆژێکیش زۆر زاڵمانه‌ دارکاری 

کردبوویت هەر که‌ گوتبووت: )من ناچم!(
له‌  ملم  و  گه‌ردن  له‌سه‌ر  پتر  پێیه‌کانیشت  و  دەبوو  پەرت  هۆشت  بیرو 
یه‌کتری ده‌ئاڵان و زۆر نه‌ده‌ما که‌ من و خۆت بخه‌یته‌ نێو ئه‌و‌ هه‌ڵدێر و دۆڵه‌ 
قووڵانه‌ و وێکرا‌ هه‌پروون به‌ هه‌پروون ببین. خۆزگه‌ و هەزار خۆزگە وەهات 
کردبایه‌ و خۆت و منیشت به‌م شێوه‌یه‌ نه‌جات بدابایه‌!                                                                                                                  
بەڵێ، خۆزگه‌ و هەزار خۆزگە وەهات کردبایە!                                                                                         
ئایا ده‌زانیت تۆ هەر ته‌نیا و یه‌که‌م شوفێر نه‌بوویت که‌ منت لێ خوڕیبێت، 
به‌ر له‌ تۆ زۆرانی دیکه‌ هه‌بوون. به‌ڵام من ته‌نها تۆم له‌ پێش چاوه‌ و به‌س. 
به‌ڵێ، ته‌نها تۆ! بەڵێ، من هەر بۆ تۆ له‌ شه‌وانی ته‌نیاییم ڕۆندک ده‌بارێنم 
و چاره‌ی یه‌ک له‌ شوفێره‌کانی دیکه‌ له‌ زەیندا نه‌ماوە. ئیتر نازانم ئه‌وانه‌ی 
پێشین لە تۆ چاکتر بوون یان قه‌ده‌ریان وەها بوو که‌ هیچ کارێکم پێ نه‌که‌ن 
له‌وەی تۆ ئه‌و ڕۆژه‌ به‌ منت کرد! ئه‌وان له‌ جیاتی مرۆڤ، ڕۆژێک کاریان 
ئه‌وه‌ بوو که‌ میگه‌ڵی مه‌ڕ و بزن به‌ شان و باڵی من له‌ گونده‌کانه‌وه‌ بگوازنه‌وه‌ 

بۆ شار.. ڕۆژێکی تر مانگا و چێڵانم لێ باربکه‌ن.. دارم لێ هه‌ڵده‌ن.. به‌ردم 
پێ هه‌ڵبگرن.. یانیش پڕم بکه‌ن له‌ خۆڵ!                                                                                                                               
‌بۆیه‌ من لەو کاتەی له‌گه‌ڵ تۆ ئه‌م هه‌موو مرۆڤه‌ جلوبه‌رگ ڕه‌نگاوره‌نگانه‌م 
به‌سه‌ر شانی خۆمه‌وه‌ دیت، دڵم خورپه‌یه‌کی گه‌وره‌ی کرد و هه‌ستم کرد که‌ 
قه‌ده‌رێکی ڕه‌ش چاوه‌ڕێی ئه‌وانیشه‌. چونکه‌ ده‌مزانی ئه‌وه‌ی له‌ پشتی من 
بار کرابێت چاره‌یه‌کی باشی نه‌بووه‌. بۆ نموونه: مه‌ڕه‌ که‌وڵ کراوه! مانگایه‌ 

له‌ خوێن گه‌وزێندراوه‌! داره‌ له‌توپه‌ت کراوه‌! به‌رده‌ وورد و خاش کراوه‌! 
به‌ڵی، زۆر ده‌ترسام ئه‌و مرۆڤه‌ جلوبه‌رگ ڕه‌نگاوره‌نگانه‌یش بۆ هه‌مان 
مه‌به‌ست له‌ پشتی من هه‌ڵدرابن تاوه‌کو که‌وڵ بکرێن.. له‌ خوێن بگه‌وزێنرێن.. 
له‌توپه‌ت بکرێن.. یان وردوخاش بکرێن. لێ، ئه‌وه‌نده‌ی ده‌مهێنا و ده‌مبرد، 
نه‌مده‌توانی به‌م خه‌یاڵانه‌م باوه‌ڕ بکه‌م و شتێکی ترسناکی له‌م جۆره‌ بخه‌مه‌ 
ئارامییەکی  بێ  و  چاوه‌ڕوانی  له‌  و  ده‌کرد  تۆم  سه‌یری  بۆیه‌  زەینمەوە‌. 
شێتانه‌دا ده‌مه‌ویست شتێک له‌ نێو چه‌وانی تۆوه‌ بخوێنمه‌وه‌. کەچی تۆ 
هیچت پێ نه‌ده‌گوتم و فرمێسک له‌ قولینچکی هه‌ردوو چاوه‌کانت قه‌تیس 
مابوو و نه‌ده‌که‌وت.                                                                                                                 
تۆ ته‌نها به‌ دڵیکی پڕه‌وه‌ لایه‌کی قاچت هه‌ڵده‌کرد و پێشانی منت ده‌دا 
که‌ چۆن په‌نما و بریندار بووبوو به‌ دار و قامچی زابته‌ سمێڵ خواره‌که‌. 
ئێستا تۆ خۆت ڕۆیشتیت و ته‌نێ منت له‌گه‌ڵ ئه‌و ئازاره‌دا به‌جێهێشتووە. 
ئایا دەتز‌انی من له‌ سه‌ره‌تاوه‌ بۆ ئه‌م جۆرە شتانە‌ نه‌هێنرابوومه‌ ئێره‌. ئه‌وان 

که‌ منیان هێنایه‌ ئێره‌ به‌ ئێمه‌یان گوتبوو خه‌م مه‌خۆن ده‌تانبه‌ین بۆ وڵاتێکی 
گه‌رمی پڕ له‌ خورما و له‌ سه‌رماوسۆڵەی سوێد ڕزگارتان ده‌که‌ین. ئێمه‌ به‌م 
قسانه‌ که‌مێک ئارامی که‌وتبووه‌ دڵمانه‌وه‌ پاش ئه‌وه‌ی خه‌ریک بوو وڵاتی 
خۆمانمان به‌یه‌کجاری به‌جێده‌هێشت.                                                                                          
 هەر بۆ زانیاریت.. باپیره‌ گه‌وره‌ی من‌ له‌گه‌ڵ هاتنی سه‌ده‌ی بیسته‌مه‌وه‌ 
و  وه‌چه‌  ساڵه‌دا  سه‌د  ئه‌و  ماوه‌ی  له‌  دونیا‌..  هاتبووه‌  ماڵموێ  شاری  له‌ 
نه‌وه‌کانی به‌ هه‌موو قوژبنێکی دونیادا په‌رش و بڵاو بووبوونه‌وه‌. لێ، باوه‌ڕ 
ناکه‌م چتاقیان وه‌ک منیان به‌سه‌ر هاتبێت!                                                                                                                                      
من وەها ده‌زانم دوێنێکه‌یه‌ که‌ کۆمه‌ڵه‌ بازرگانێکی سمێڵ پان و بۆینباخ 
پان و شانومل پان به‌دیارمه‌وه‌ وه‌ستا بوون و پاشان له‌گه‌ڵ سی یان چل دانه‌ی 
دیکه‌ی وه‌ک خۆم سواری گه‌مییەکی گه‌وره‌یان کردین و به‌ره‌و ئه‌و وڵاته‌ی 
خۆیانیان بردین که‌ گوایه‌ گه‌رمه‌ و پڕه‌ له‌ خورمای شیرین.                                                                                                         
ئه‌و کات وامده‌زانی قه‌ده‌ری من و ئه‌وانه‌ی له‌گه‌ڵم بوون گه‌لێک له‌ 
هی ئه‌وانه‌ خۆشتر ده‌بێت که‌ له‌ ماڵموێ مابوونه‌وه‌ یان فرۆشرابوون به‌ وڵاتی 
دیکه‌. له‌ ژێر لێوه‌کانمه‌وه‌ خه‌نی ده‌بووم و به‌ خۆمم ده‌گوت : » خۆش به‌ختت 
هه‌م سه‌فه‌ر ده‌که‌یت و هه‌میش تێر گه‌رما وخورمای شیرین ده‌بیت!«                                                                                           
ئای، چەند ده‌به‌نگ و خۆش خه‌یاڵ بووم ئه‌و کاتە، کە نه‌مده‌زانی ئه‌و 
سه‌فه‌ره‌ی من به‌ ساردوسڕترین ڕووداو و تاڵترین به‌ سه‌ر‌‌‌‌‌هات کۆتایی پێ 
دێت! من هه‌رگیز دیمه‌نی ئه‌و سه‌ربازه‌ زاڵمانه‌م له‌ خه‌یاڵ ده‌رناچێت که‌ تۆیان 

به‌ برینداری زینده به‌چاڵ کرد.                          
تێپه‌ڕیوه‌، که‌چی من  تاڵەدا  ڕووداوه‌  ئه‌و  به‌سه‌ر  بیست ساڵێک  ئێستا 
هێشتا له‌گه‌ڵ سێبەری ئه‌و زاڵمانە ده‌ژیم. ئایا ده‌زانیت، ئێستاکه‌یش من هەر 
تارمایی ئه‌وان ده‌بینم کە دێن له‌ په‌نای من میز به‌ دیواردا ده‌که‌ن.. گوو 
ده‌که‌ن و ده‌ڕشێنه‌وه‌... یان به‌ زۆر مێر منداڵێک په‌لکێش ده‌که‌ن و ده‌یانه‌وێت 
ده‌رپێکه‌ی لە پێ داکه‌نن.                                                                    

ئۆوف و هەزار ئۆوف.. من ئه‌و کات له‌وپه‌ڕی هێز و توانامه‌وه‌ هیچ 
شتێکم له‌ ده‌ست نه‌هات، ئێستاکه‌ چیم پێ ده‌کرێت به‌ ئه‌کسلی شکاو و 
دوو تایه‌ی په‌نچه‌ر و له‌شێکی ژه‌نگ گرتوو و دوو چاوی شاکاو و  پڕ له‌ 
گریانه‌وه‌.. ها دە تۆ پێم بڵێ تۆ کە ئایا دەبێت چیم پێ دەکرێت ؟                                                                                                              
من ئێستاکه‌ له‌ په‌نای ئه‌و دیواره‌ میز پێ داکراوه‌دا له‌ هه‌ر جووله‌یه‌کی 
ده‌ور و پشتم به‌ گومانم، به‌ گومانم له‌ هه‌موو ئه‌و مرۆڤانه‌ی له‌م خاکه‌ 
وێرانه‌یه‌دا دێن و ده‌چن.                                                                                            
باش له‌بیرمه‌ ئه‌و نیوه‌ شه‌وه‌ی دانیشتیته‌ سه‌ر ملم و قاچی دارکاری 
کراوی خۆتت پێشاندام، ئاره‌قه‌ت کردبوو هەر لەو کاتەی ده‌ته‌ویست وه‌گڕم 
بخه‌یت. تۆ که‌سێکی شپرزە و شێواو دیار بوویت و ده‌تزانی و نه‌تده‌زانی که‌ 
من و تۆ به‌ره‌وه‌ کوێ ده‌به‌ن! لێ هێشتا هه‌ر ده‌ته‌ویست به‌ ڕوویاندا بتەقیتەوە و 
بڵێیت: » ناچم و ناچم و ئەگەر لە سەریشم بدەن!( بۆیه‌ که‌ به‌ نێو شاخەکاندا‌ 
منت سه‌ر ده‌خست، من گوێم له‌ ئاخ و ئۆوفت بوو له‌ ده‌ست ئه‌م قه‌ده‌ره‌ی 

تووشی هاتبوویت. خۆت له‌ من مه‌زڵووم تر ده‌زانی و ده‌تگوت: » منیش 
وه‌ک تۆ بێ ده‌سه‌ڵاتم، به‌ڵام به‌ڵێن بێت ئه‌و شتەیان هه‌رگیز بۆ نه‌که‌م!«              
من و تۆ له‌ توله‌ رێیه‌که‌دا، خرابووینه‌ نێوان جێبێکی وازی رووسی و 
ئیفاییەکی ڕه‌نگ بۆزی پڕ له‌ سه‌رباز و جاشی شه‌روال له‌ پێی بێ شه‌رم. من 
یه‌که‌م جار وەهام ده‌زانی ئه‌وه‌ ته‌نها من و تۆین که‌ وه‌ک دوو به‌ندی بێچاره 
به‌ توله‌ رێیه‌کدا ده‌مانبه‌‌‌ن‌ که‌ بۆنی مه‌ترسییەکی گه‌وره‌ی لێ ده‌هات، وه‌ک 
چۆن له‌ پسته‌پستی نێوان سه‌ربازه‌کان و چاوشۆڕی و ملشۆڕی جاشه‌کان‌ 
دیار بوو. لێ زوو ئەوەی دیتم، کاروان کاروان لۆری وه‌ک خۆم بوون کە 
له‌سه‌ر ڕێگا قیرتاوه‌کاندا یەک له‌ دوای یه‌کتر وه‌ستابوون.. ئینجا زانیم که‌ 
کاره‌سات سه‌د بار و هه‌زار بار و ملیۆن بار له‌م ڕووداوه‌ گه‌وره‌ تر که‌ له‌ 
گونده‌که‌دا من و شوفێره‌که‌م هه‌تره‌ش چوو به‌ چاوی خۆمان بینیمان.                                                                                     
من ته‌نیا له‌ چاوی خۆمه‌وه‌ ئه‌وه‌تان بۆ ده‌گێرمه‌وه‌، سه‌یرکه‌ ئێستا چۆن 
له‌ په‌نا ئه‌و دیواره‌ به‌ میز و گووەدا، بێکه‌س بێکه‌س  فڕی دراوم. چۆن له‌ 
جیاتی شوفێره‌که‌م ده‌مم لێ ڕوواوه‌ و گه‌ردێک له‌م نه‌هامه‌تیه‌ گه‌وره‌یه‌تان 

بۆ ده‌گێرمه‌وه‌.                   
شوفێره‌ به‌سته‌زمانه‌که‌م وه‌کی من جاری یەکەمی بوو، هاتبێته‌ ناوچه‌ 
شاخاوییەکە. لێ، ئه‌و هه‌رگیز وه‌ک من به‌ سه‌رسامی ته‌ماشای ئه‌ولا و 
ئه‌ملای خۆی نه‌ده‌کرد و نه‌یده‌توانی له‌ پشت تاریکایی شه‌وه‌ زه‌نگدا شتێکی 
دیکه‌ ببینێت‌. هه‌ستم ده‌کرد که‌ ئه‌و دڵی له‌ زۆر لەوە‌ پڕتره‌ که بە‌ شتێکی 

دیکه‌ خەریک بێت به‌ده‌ر له‌ ڕووی گرژومۆنی ئه‌و زابته‌ سمێڵ خواره‌ی کە 
زۆر زاڵمانه‌ دارکاری کرد بوو کاتێک گوتبووی: »ناچم !«                                                                                           
به‌رد  له‌  خانووه‌کان  وه‌ستاین،  و  چیا  پاڵی  قه‌د  گوندێکی  گه‌یشتینه‌ 
دروست کرابوون و ژماره‌یان به‌ په‌نجه‌ی ده‌ست ده‌ژمێردران. ئێمه‌ که‌ گه‌یشتین 
خواره‌که‌،  سمێڵ  زابته‌  دابوون.  خه‌و  شیرینی  له‌  خه‌ڵکه‌که‌ی  و  گونده‌که‌ 
سه‌رباز و جاشه‌کانی لە ئۆتۆمبێڵ و لۆرییە سەربازییەکان دابه‌زاندن و به‌ 
تووڕه‌یی هاواری له‌سه‌ر کردن و گونده‌که‌یشی به‌ ئاگا هێنا.                                  
پێیانی گوت: )ئه‌و حه‌یوانانه‌ له‌به‌ر ده‌رگای مزگه‌وت کۆ بکه‌نه‌وه‌!(.                  
به‌ڵام  به‌دیکرد،  بێوێنەم  ئازارێکی  و  ئۆوف  شوفێره‌که‌  ڕووی  له‌  من   
بێدەنگ مامەوە و خۆم بینیم سه‌رباز و جاشه‌کان وه‌کی گورگی هار به‌ر 
بوونه‌ گیانی ئه‌م چه‌ند خانووه‌ی که‌ به‌ په‌نجه‌ی ده‌ست ده‌ژمێردران. من له‌ 
شوێنی خۆم ده‌له‌رزیم و پێشبینی کاره‌ساتێکم ده‌کرد کە خێراتر لە شتێکی 
له‌به‌ر  حه‌یوان  دڕندانه،‌  ئه‌و  دەمبینی  کاتەی  لەو  ڕوویدەدا.  چاوەڕوانکراو 
بوون  بریتی  ده‌یانهێنان  ئه‌وانه‌ی  به‌ڵکە،  ناکه‌نه‌وه‌.  کۆ  مزگه‌وت  ده‌رگای 
بێشکه‌.. منداڵی ساوای هه‌تره‌ش چوو..  نێو  بە گریەی  له‌: مه‌لۆتکه‌ی 
مێرمنداڵی زراو ڕژاو.. کچ و کوڕی نێوجەوانو و چاو به‌ خه‌ون.. کیژی 
پاکیزه‌ی به‌ژن زراڤ.. کوڕی برۆ ڕه‌ش و هەراسان‌.. ژنی ماندووی جل و 
به‌رگ ره‌نگاوڕه‌نگ.. هەروەها پیاوی ده‌رپێ سپیی و دڵپڕ.                                    
 شوفێره‌که‌م له‌ زمانی و ئه‌و خه‌ڵکه‌ ده‌گه‌یشت که‌ له‌ به‌ر ده‌رگای مزگه‌وتی 

گوند به‌ زۆر کۆکرابوونه‌وه، هه‌روه‌ها زمانی سه‌ربازه‌کانیشی ده‌زانی.                                                                                                                   
سه‌ربازه‌کان له‌سه‌ر فه‌رمانی زابته‌ سمێڵ خواره‌که‌ له‌ ده‌ورو پشتی خه‌ڵکه‌که‌ 
ببوون به‌ بازنه‌یه‌کی گه‌وره‌. جاشه‌کانیش وه‌ک سه‌گی هاڕ بۆ تاڵان کردنی 
خانووه‌کان ڕه‌وانه‌ کرابوون به‌ر له‌وه‌ی ته‌خت بکرێن. من له‌ نێو شه‌و زه‌نگی 
ئه‌و زوڵمه‌ گه‌وره‌یه‌دا دڵی ئاسنم که‌مێکی مابوو ببێت به‌ ئاو لەو کاتەی 
بەم شتانە ئاشنا دەبووم- بیستنی گریه‌ی زارۆیان .. بینینی فرمێسکی سه‌ر 
گۆنای ئه‌و کیژه‌ جوانانه‌ی که‌ چاوانیان له‌ ژێر شه‌وقی چاوه‌کانی من 
ده‌بریسکانه‌وه‌.. بۆنکردنی ئاره‌قه‌ی سه‌ر سنگی ئه‌و پیاوه‌ ده‌رپێ سپییانه‌ی 
که‌ بۆنی دوکه‌ڵی ماڵ و ڕه‌ز و باغه‌ سووتاوه‌کانیان کاسی کردبوون. بۆیە 
تاوەکو ئێستاکەیش لە یادم ماون و هه‌ر بیریان لێ ده‌که‌مه‌وه‌، هه‌رگیز ناتوانم 
باوه‌ڕ بکه‌م که‌ چۆن سه‌رباز و جاشه‌کان به‌ فه‌رمانی زابته‌ سمێڵ خواره‌که‌ 
به‌  ڕەنگاورەنگانەیان  جلوبەرگ  مرۆڤە  ئه‌و  ئه‌نجامدا. چۆن  تاوانه‌یان  ئه‌و 

حه‌یوان ناوبرد و له‌ پشته‌ ملی منیان هه‌ڵدان.                
ئایا ده‌زانیت ئه‌م کرده‌وه‌یه نگریسە‌ له‌ چاو تروکانێکدا ئه‌نجام درا. به‌ 
بڕوای من که‌متر بوو له‌ سه‌عاتێکیش. من به‌ دڵی ئاسنمه‌وه‌ لەو کاتەی 
پشتمان له‌ گونده‌ سووتاوه‌که‌ بوو، هه‌ر بیرم له‌ دڵڕه‌قی سه‌رباز و جاشه‌کان 
به‌  ده‌بوو  هه‌بووایه‌  سۆزییان  زه‌ره‌  یه‌ک  ئه‌وانه‌  ئه‌گه‌ر  ده‌مگوت  ده‌کرده‌وه‌ 
هه‌زاران ساڵ دابنیشن و بیر بکه‌نه‌وه‌ به‌ر له‌وه‌ی تاوانێکی وەها کرێت ئه‌نجام 
بده‌ن. تاوان لە بەرانبەر خەڵکانێک که‌ پێیه‌کانیان بە ‌سه‌ر پشتی منەوە نه‌رم 

نه‌رم بوون و سۆزی گەورەیان خستبووە نێو گیانم.. به‌ده‌نیان گه‌لێک گه‌رم و 
جوانتر بوو له‌ هه‌موو ئه‌و شتانه‌ی که‌ پێشتر له‌ شانی من بار کرابوون.                           
من ئه‌و رۆژه‌ نه‌مده‌زانی به‌ سوارکردنی ئه‌و بنیادەمانە له‌ شانی ئاسنینم، 
ئایا شه‌ره‌فێکی گه‌وره‌م پێ بەخشراوە‌ یان سه‌رشۆڕییەکی مەزن‌.                                                                                                                      
پاش ئه‌وه‌نده‌ ساڵه‌ بیرکردنه‌وه‌ له‌م ڕۆژه‌ی که‌ نێو له‌شی من کرابوو به‌ 
گۆمی خوێن و مه‌لۆتکه‌ و ساوا و منداڵ و گه‌نج و پیر تێیدا نوزه‌ و ناڵه‌یان 
ده‌هات، من ڕۆژێکیان لە پڕ وە‌ قسه‌ هاتم ته‌نها بۆ ئه‌وه‌ی گه‌ردێک له‌ 
کاره‌ساته‌ گه‌وره‌یه‌ بگێرمه‌وه کە ناوی ئەنفالە‌. ئایا ده‌زانیت، من پاش ئه‌و 
هه‌موو قسه‌یەیش‌ هێشتا باوه‌ڕ ناکه‌م که‌ چۆن ئه‌و مرۆڤه‌ی که‌ خالقی منیشه‌ 
ده‌توانێت به‌م جۆره‌ دڕنده‌ش بێت و تاوانی وەها گه‌وره‌ ئه‌نجام بدات.                                                                             
 من به‌ر له‌وه‌ی بۆ یه‌که‌م جار ئه‌م هه‌موو خوێنه‌ به‌سه‌ر پشتمه‌وه‌ ببینم، 
به‌ هه‌مان ڕێگاوه‌ له‌گه‌ڵ شوفێره‌که‌م ده‌گه‌ڕاینه‌وه. ئه‌مجاره‌ بارەکەم لە گشت 
جارانی پێشوو جوایەز بوو، بۆیه‌ منیش ئه‌وه‌نده‌ی شوفێره‌که‌م په‌ست و نیگه‌ران 
که‌وتینه‌  و  دابه‌زین  شاخه‌کاندا  نێو  له‌  تا  به‌سه‌ر چوو  سه‌عات  دوو  بووم. 
سه‌ر ئه‌و ڕێگا قیرتاوه‌ی که‌ کاروان کاروان لۆری وه‌ک من پڕاو پڕ له‌ 
خه‌ڵکی جلوبه‌رگ ڕه‌نگاوره‌نگ به‌ دوای یه‌کتری ڕیز کرابوون، ده‌تگوت بۆ 
گه‌شتێک ئاماده‌کراوین که‌ دوورترین و ترسناکترینیانه‌.                                                                                                                              
لێرە من ته‌نیا ده‌متوانی نێو دڵی شوفێره‌که‌ی خۆم بخوێنمه‌وه‌ که‌ چه‌نده‌ 
په‌رێشان و دڵسووتاو و مەلوول بوو بۆ خه‌ڵکەکە‌، لێ، نه‌مده‌زانی ئەو له‌ 

نێو گشت شوفێری لۆرییه‌کان له‌ هه‌موویان دڵ ناسکتر و به‌ جه‌رگتره‌!  به‌ 
تایبه‌تی کە  دەمبینی هه‌ر شوفێرە و لۆرییه‌که‌ی خۆی له‌ پاڵ شوفه‌ڵێك 
چاوه‌  له‌  من  ده‌رۆیشت..  و  ده‌کرد  تاڵ  به‌  خۆی  باره‌که‌ی  و  ڕاده‌گرت 
گه‌لێک  که‌  ده‌خوێنده‌وه‌  دیکه‌م  شتێکی  خۆم  شوفێره‌که‌ی  ماندووه‌کانی 
جه‌سوور تر و سه‌رفراز تر بوو له‌ مل شۆڕی و بێ شه‌هامه‌تی ئه‌وانی دیکە.         
له‌ بیرمه‌ ئه‌و کاته‌ی گه‌یشتینه‌ ئه‌و شوێنه‌ تازه‌یە، خۆر به‌ ڕووی سووره‌وه‌ 
ده‌یه‌ویست گه‌زییه‌ خه‌نه‌ییه‌کانی خۆی پێشان بدات. من له‌ ژێر ئه‌و گه‌زییه‌ 
سوورانه‌ی خۆر و لایته‌کانی چاومدا یه‌ک دوو له‌ ده‌سته‌ خوشکه‌کانی خۆمم 
ناسینه‌وه، ئه‌وانه‌ی‌ که‌ له‌ نێو گه‌مییه‌که‌دا له‌گه‌ڵمدا بوون که‌ ئێمه‌یان هێنایه‌ 
ئه‌و وڵاته‌ مه‌رگه‌ساته‌. من نه‌متوانی قسه‌ له‌گه‌ڵ چتاقیان بکه‌م، چونکه‌ 
دیاربوون  مۆڕ  و  مورچ  زۆر  دانیشتبوون  ئه‌وان  ملی  له‌سه‌ر  شوفێره‌کانی 
و له‌ گه‌ڕانه‌وه‌یان زۆر به‌ خێرایی به‌ ته‌نیشت ئێمه‌وه‌ ڕه‌ت بوون. چاوم لێ 
بوو شوفێره‌که‌م به‌ دوای هه‌ریه‌که‌یان تفێکی ڕه‌وانه‌ ده‌کرد و له‌به‌ر خۆیه‌وه‌ 
ده‌یگوت: »هه‌ی بێ شه‌ڕه‌ف و سەر شۆڕینه‌!«                                                                                                                                    
ئێمه‌ دوا لۆری کاروانه‌که‌ بووین، به‌ڵام که‌ نۆره‌مان هات دڵی من و 
جار  هه‌زار  شوفێره‌که‌م  ده‌هات.  ده‌نگی  شکاو  ئاشێکی  وه‌ک  شوفێره‌که‌م 
له‌ خۆمم په‌رۆشتر ده‌بینی، که‌چی تروسکاییەکم له‌ چاوانی ده‌بینی که‌ 
منی سه‌رسام کردبوو. ئێستاکەیش‌ پاش تێپه‌ڕ بوونی بیست ساڵ به‌سه‌ر ئه‌م 
کارەساتە‌، من هه‌ر کاتێک ئه‌و تروسکاییه‌ی نێو چاوانی شوفێره‌که‌م بیر 

ده‌که‌وێته‌وه‌ حه‌ز به‌ جووله‌ ده‌که‌م و ده‌مه‌وێت له‌ پاڵ ئه‌م دیواره‌ میز پێداکراوه‌دا 
هه‌ڵبستمەوە‌ سه‌ر پێیەکانم و‌ بۆ دوور برۆم!                          

لەو کاته‌ی ئه‌و تروسکاییه‌م له‌ نێو چاوانی شوفێره‌که‌م ده‌بینی، زابته‌ 
سمێڵ خواره‌که‌ خۆی ئاماده‌ ده‌کرد و به‌رانبه‌ر ئێمه‌ ده‌هات تاوه‌کو تاڵترین 
فه‌رمانمان پێ بدات. شوفێره‌که‌م زۆر به‌ وردی سه‌یری نزیک بوونه‌وه‌ی زابته‌ 
سمێڵ خواره‌که‌ی ده‌کرد. بۆیە هه‌ر که‌ نزیک بووه‌وه‌ به‌رده‌ممان شوفێره‌که‌م 
له‌ ناکاو منی ڕاته‌کاند و به‌ خێرایی به‌ره‌و پێشه‌وه‌ چوو. من زابته‌ سمێڵ 
خواره‌که‌م له‌ ژێر پێیه‌کانی خۆم دیت و ئه‌وه‌نده‌ی هێزم تێدا بوو سه‌ری که‌وتم 
و فلیقاندمه‌وه‌.. یه‌که‌م جارم بوو کاری وەها خوێناوی ئەنجام بده‌م.. پێشتر 
به‌ درێژایی ته‌مه‌نم بنیاده‌مێکم ئازار نه‌دابوو، که‌سێکم له‌ ژێر پێیه‌کانم پان 
به‌سه‌ر  خواره‌که‌ هه‌ستم  زابته‌ سمێڵ  فلیقاندنه‌وه‌ی  به‌  نه‌کردبوه‌وه‌، که‌چی‌ 
به‌رزییەک ده‌کرد له چاو ده‌سته‌ خوشکه‌کانم.                                     

یه‌کسه‌ر  ئه‌نجامدا،  به‌ من  ئه‌و کاره‌ مه‌ردانه‌یه‌ی  شوفێره‌که‌م هه‌ر که‌ 
به‌ خێرایی منی به‌ره‌و پاش گه‌ڕانده‌وه‌ و ڕێگا قیرتاوه‌که‌ی خسته‌ به‌رده‌مم 
بۆ هه‌ڵاتن. هه‌ردووکمان پێکه‌وه‌ ئه‌وه‌نده‌ی هێزمان تێدابوو ڕامانده‌کرد و له‌ 
شوێنه‌که‌ دوور ده‌که‌وتینه‌وه‌. به‌ڵام له‌ چوار ده‌ورمان ده‌ستڕێژ و  گوللـە  باران 
بوو. له‌گه‌ڵ ئه‌وه‌یشدا شوفێره‌که‌م ده‌ستی له‌ سه‌ر ملم بوو و هه‌ر منی ته‌کان 
ده‌دا تا خێرا تر برۆم.                                                                                                                              
ئه‌فسووس، له‌شی هه‌ردووکمان بووبوو به‌ بێژنک و نه‌مانتوانی بستێک 

زیاتر ڕێ بکه‌ین. که‌ هاتن یه‌که‌م شت شوفێره‌که‌یان له‌ سه‌ر ملم دابه‌زاند و 
برینه‌کانی ئه‌ویان دایه‌ به‌ر زه‌بری شه‌ق و تفه‌نگه‌کانی ده‌ستیان.. پاشان چاوم 
لێ بوو که‌ چۆن وه‌ک شتێکی هیچ خستیانه‌ به‌ر نووکی شۆڤه‌ڵێک و تا 
به‌ره‌و گۆڕه‌ گه‌وره‌که‌ی ببات.                                                                

 ئۆوف و هەزار ئۆوف... من له‌ پاڵ ئه‌و دیواره‌ میز پێداکراوه‌دا به‌ دڵی 
ئاسنمه‌وه‌ وا چاوه‌کانم پڕن له‌ ڕۆندک و ئه‌سرین، بۆیە تکاتان لێ ده‌که‌م 
‌بمبورن ئه‌گه‌ر چیتر نه‌توانم دیمه‌نه‌کانی تری ئه‌و گه‌شته‌ شوومه‌ی خۆمتان 

بۆ بگێڕمه‌وه‌!                       
تکاتان لێ ده‌که‌م بمبورن!                                                                                                                 
  ئەدمنتۆن- ٢٠٠٨

کاکه‌ بڕۆ ماڵه‌وه‌‌

هه‌موو جارێ دێم له‌ سه‌ر ئه‌و کورسی و مێزه‌ داده‌نیشم بۆ ئه‌وه‌ی شتێک 
بنووسم، کەچی نازانم لەبەرچی ئه‌مجاره‌ چتاقە وشەیەکم بۆ نانوسرێت‌؟ من 
پێشتر وەها نه‌بووم، هه‌ر که‌ ده‌ستم ده‌دایه‌ قه‌ڵه‌م لاپه‌ڕه‌ سپییه‌که‌ی ژێر ده‌ستم 
له‌رز ده‌یگرت و ده‌یزانی تاوێکی ترە‌ و خۆی سه‌رتاپا ڕه‌ش ده‌بینێته‌وه‌. هەروەها 
دواتریش کە من شوێنه‌که‌ بەجێده‌هێڵم، ئه‌و لاپەڕەیە وه‌ک چه‌ندانی دیکەی 
کاتەکانی پێشین،‌ به‌ درێژایی ڕێگای چوونه‌وه‌م بۆ ماڵ له‌ نێو گیرفانمدا 

ده‌مینێته‌وه‌ و بۆ به‌ختی خۆی ده‌گریت. 
چونکه‌ جاری وەها بووه‌ هاوسه‌ره‌که‌م هیچ گوێی نه‌داوه‌ به‌ ماندوو بوونم 
و قەدەری ئه‌و لاپه‌ڕه‌ ڕه‌شنووسکراوانه‌وی که‌ ببوومه‌ خوایان و چاره‌یانم به‌ 
هه‌وه‌سی خۆم ‌گۆڕی بوو.. ئه‌و زوو چووه‌ چاکه‌تێک یان پانتۆڵێکی منی 
شوشتووه‌ بێ ئه‌وه‌ی بیانپشکنێت و ئه‌و لاپه‌ڕه‌ گوناهانه‌ له‌ داڕزان ڕزگار بکات.

من له‌ هه‌رده‌م به‌ هاوسه‌ره‌كه‌مم ده‌گوت )كچێ به‌سه‌ چیتر ئه‌و پاڵه‌وانانه‌ی 
سه‌ر لاپه‌ڕه‌کانم مه‌کوژه‌!( ئه‌و به‌ پێکه‌نین ده‌هات ده‌یه‌ویست ماچم بکات، 
لێ زۆر جاران نه‌یده‌کرد و له‌ جیاتی ده‌یگوت )وەها بڕوات هەر ڕۆژێکه‌ 
تۆیش ده‌کوژم! ( دوایی له‌ قاقای پێکه‌نینی ده‌دا )گیانه‌که‌م، که‌نگی واز له‌ 
دروستی کردنی پاڵه‌وانان ده‌هێنیت، ئه‌ی نابینیت وا شار پڕ بووه‌ له‌ پاڵه‌وان، 
بگره‌ له‌ چه‌رچی و دز و جه‌رده‌یش! ئیتر کێ پێویستی به‌ تۆیه‌ تا‌ خه‌ڵکی 

دیکه‌یان بۆ دروست بکه‌یت!(
لە چایخانەکەدا له‌ نێو ئه‌و بیرکردنه‌وانه‌مدا به‌ دیار لاپه‌ڕه‌ سپییه‌که‌وه‌ 
دامابووم و هەر سه‌یریم ده‌کرد. هه‌ستم دەکرد‌ که‌ ئه‌مجاره‌ چیرۆکێکم له‌ ناخ 
دایه‌ که‌ هه‌رگیز نایه‌وێت بێته‌ سه‌ر لاپه‌ڕه‌وه‌. یان بە خۆمم دەگوت، له‌وانه‌یه‌ 
لاپه‌ڕه‌که‌ خۆی به‌ چیرۆکێک بزانێت‌ و نه‌یه‌وێت بابایه‌کی وه‌ک من له‌ خۆڕا 
قه‌ڵه‌م بخاته‌ جه‌سته‌ی و بیکات به‌ مه‌یدانی شه‌ڕێک یان لێکدانه‌وه‌یه‌کی 
سه‌ره‌ڕۆی نێو دڵ و ده‌روونی.                                                                                                             
ئەرێ..لاپه‌ڕه‌‌ سپییەکە‌ی ژێر ده‌ستم خۆی چیرۆکه‌یه‌ و نایه‌وێت وه‌ک 
ده‌یان و سه‌دان لاپه‌ڕه‌ی هاوشێوه‌ی خۆی به‌ نووسینێک ڕه‌شنووس بکرێته‌وه‌ 
و ڕۆڵه‌که‌ی ئیتر ته‌واو بێت. دیار بوو ئه‌و لاپه‌ڕه‌یەی‌ ژێر ده‌ستم خۆی له‌ 
گشت لاپه‌ڕه‌یه‌کی دیکه لە خۆبایی تر ده‌زانی و بگره‌ له‌ منیش بە توانا تر 
که‌ ده‌مه‌ویست له‌ خۆڕا چاره‌یه‌کی بۆ دیار بکه‌م.                                  

ئه‌مرۆکه‌ هه‌ر که‌ له‌ کونجێکی ئه‌و چایه‌خانه‌یه‌دا دانیشتم، چایه‌ له‌سه‌ر 

چایه‌م ده‌خوارده‌وه‌. پڕ مەراق بووم و پێم خۆش بوو شتێکم بۆ بێت بەڵکە 
دەیخه‌مه‌ سه‌ر لاپه‌ڕه‌که‌وه‌‌. بەڵێ، مه‌راق کوشتبوومی و لەو کاتەی نیازم 
وەها بوو به‌ هه‌ر جۆرێک بێت قه‌ڵه‌م بخه‌مه‌ جه‌سته‌ی ئه‌و لاپه‌ڕه‌ له‌ خۆباییه‌ 
و شتێکی له‌سه‌ر بنووسم.                                                                 

لاپه‌ره‌  نه‌  ده‌هات،  بۆ  هیچم  نه‌ من  ده‌مبرد  و  ده‌مهێنا  ئه‌وه‌نده‌ی  به‌ڵام 
سپییه‌که‌ش تووشی ئه‌و جۆره‌ له‌رزه‌ ده‌بوو که من‌ پێشتر له‌ چارەی لاپه‌ڕه‌ی 
دیکه‌ بینیبوومن. باوه‌ڕده‌که‌یت ئه‌گه‌ر بڵێم سێ سه‌عاتی ڕه‌به‌ق به‌ دیار لاپه‌ڕه‌ 
سپییه‌که‌ مامه‌وه‌ و هیچ شتێکم بۆ نه‌هات، سه‌یر بوو ده‌تگوت ڕستەیەک، 
وشەیەک، تەنانەت تیپێکیش نییە بەم لاپه‌ڕه‌یه‌ جه‌ربه‌زه‌یه‌ی ژێر ده‌ستم بوێرێت.         
به‌ درێژایی هەر سێ سه‌عاته‌که‌، هەستم دەکرد لاپەڕەکە پێکه‌نینی به‌ من 
ده‌هات و گاڵته‌ی به‌ ساویلکه‌ییم ده‌کرد که‌ هێشتا هه‌ر خه‌ریکی نووسینم. 
له‌وانه‌یه‌ ئه‌و هه‌ستکردن و خوێندنه‌وه‌یه‌م بۆ لاپه‌ڕه‌که‌ له‌ جێی خۆیدا نه‌بێت، 
چونکه‌ ئەو کاتە ئێوه‌ به‌ ئاسانی ده‌توانن پێم بڵێن )ئای.. لەو پیاوە سەرشێتە 

وا دەزانێت کاغه‌زیش پێده‌که‌نێت!(
دەی، باوه‌رم پێ بکەن کە‌ ئه‌وه‌ خۆم نییم ئه‌و شتانه‌ ده‌ڵێت، بەڵکە‌ 
لاپه‌ڕه‌ سپییه‌که‌ ده‌ستی له‌ من ساندووه‌ و به‌ زۆردارەکی خۆی کردووه‌ به‌م 
چیرۆکه سه‌یره‌‌!                                                                                                               
ئه‌گه‌ر وەها بڕوات ئه‌سته‌مه‌ بتوانم له‌و شه‌ڕه‌دا سه‌ربکه‌وم و نووکە قه‌ڵه‌م 
بخه‌مه‌ جه‌سته‌ی ئه‌و لاپه‌ڕه‌ سپییه‌وه‌. سه‌یره‌ ده‌ڵێیت قه‌ڵه‌مه‌که‌یشم له‌ لاپه‌ڕه‌ 
سپییه‌که‌ ‌ترساوه‌! ئای که‌ سه‌یره‌، ئه‌وه‌ی نه‌مدیبوو، وا ده‌یبینم!                                                

ئایا ده‌زانیت من له‌وه‌ته‌ی ده‌نووسم هه‌رگیز ڕوو به‌ ڕووی لاپه‌ڕه‌یه‌کی 
چاو قایمی وەها‌ نه‌ هاتووم، که‌ بگاته‌ ئه‌و ڕادەیەی گه‌مه‌ به‌ عه‌قلم بکات. 
لاپه‌ڕه‌یه‌ک که‌ به‌ شێوه‌یه‌ک له‌ خۆبایی بێت و ئه‌و شتانه‌ی پێ هیچ بێت 
که‌ من زۆر لاپه‌ڕه‌ی دیکه‌م پێیانه‌وه‌ ڕه‌شنووس کردبوو.                                                                                                                         
 من خه‌ریک بوو چایه‌ی پێنجه‌مینم فڕ ده‌کرد که‌ چایه‌چییه‌که‌ به‌ 
ته‌نیشت کورسی و مێزه‌که‌ی مندا ڕه‌ت بوو و به  ‌لاچاوێک سه‌یری لاپه‌ڕه‌ 
سپییه‌که‌ی ژێر ده‌ستمی کرد. هه‌ستم کرد ئه‌ویش گاڵته‌ی به‌ من دێت که‌ 
چۆن ده‌مێکه‌‌ سه‌رم به‌سه‌ر لاپه‌ڕەیەکدا‌ گرتووه‌. له‌ دڵی خۆمدا ده‌مگووت 
له‌وانه‌یه‌ هاوسه‌ره‌که‌م و چایه‌چییه‌که‌ پێکه‌وه‌ ئه‌و پلانه‌یان داڕژتبێت.. بەڵێ، 
ئەوان‌ ئه‌و لاپه‌ڕه‌ چاو قایم و سیحراویه‌یان به‌ چه‌ند سه‌فته‌ دینار کڕی بێت و 
له‌ به‌ر ده‌می منیان دانابێت.                                              

ئەرێ، هیچ سه‌یر نه‌بوو کە وەها بیرکه‌مه‌وه،‌ چونکه‌ له‌ به‌زین و وازهێنانم له‌ 
نووسین هه‌رووکیان وێكڕا قازانجیان بوو. بۆ هاوسه‌ره‌که‌م زووتر ده‌گه‌ڕامه‌وه‌ ماڵ 
و خه‌یاڵ ڕه‌حه‌ت داده‌نیشتم، بۆ چایچه‌یه‌که‌ش ئه‌و مێزه‌م چۆڵ ده‌کرد بۆ چوار 
پێنج زه‌لامی سمێڵ گه‌وره‌ تا له‌گه‌ڵ کردنه‌وه‌ی هه‌ر ته‌ڵقه‌یه‌ک، ئه‌زنیفێک، یان 
فڕێدانی زارێکیش به‌ کۆمه‌ڵ چایه‌ و شتی دیکه‌یان داوا کردبایه‌.                                                                                                                                
هیچ بەلامەوە گرنگ نه‌بوو چایه‌چییەکە‌ چۆن سه‌یری من و لاپه‌ڕه‌ 
سپییه‌که‌ی ژێر ده‌ستمی کرد، هەروەها گوێم نه‌ده‌دا به‌ پلاری نێو ناخی ئه‌و 
موشته‌رییانه‌یش که‌ له‌ چایه‌خانه‌که‌دا دانیشتبوون و ده‌یانگوت )ئۆوف، له‌و 

مامۆستایه‌ سه‌رشێته‌، ئه‌وه‌ چه‌ند سه‌عاته‌ به‌ دیار یەک لاپه‌ڕه‌وە‌ دانیشتووه‌. 
بیر خۆی  له‌  دنیا  ئێمه‌ خۆی خه‌ریک بکات و  نایه‌ت وه‌ک  بۆ  نازانین 
بباته‌وه‌. بۆ نموونه‌:  ته‌لقه‌یه‌ک بکاته‌وه‌.. ئه‌زنیفێک بگرێت.. قاپییه‌ک 
بکات.. دوو شه‌شێک فڕێدات! به‌ خودای شێته‌، نازانین لەبەرچی نایه‌ت؟(
بەڵێ، گوێم نه‌ده‌دا به‌ پلار و ئاخاوتنی ئه‌وانه‌ی له‌ چایه‌خه‌که‌دا دانیشتبوون، 
من هه‌ر به‌سه‌ر لاپه‌ڕه‌که‌وە‌ چه‌مابوومه‌وه‌ و هه‌ر ده‌مه‌ویست شتێکی له‌ سه‌ر 
بنووسم یان هیچ نەبێت پیسی بکه‌م. لێ، دیسان بوێرێکی له‌ ڕاده‌ به‌ ده‌رم له‌ 
چاوانی ئه‌و لاپه‌ڕه‌یه‌ ده‌خوێنده‌وه و دووباره‌ ده‌کشامه‌وه و دەکشامەوە‌‌.                                                                                          
گشت  بانگی  و  پێ  سه‌ر  هه‌ڵبستمه‌  نه‌ده‌ما  ئه‌وه‌نده‌ی  و  ده‌بووم  ماندوو 
موشته‌ریه‌کانی نێو چایه‌خانه‌که‌ بکه‌م تا بگه‌نە هاوارم. به‌ڵام زوو په‌ژیوان 
ده‌بوومه‌وه‌ و به‌ خۆمم ده‌گوت )هه‌رگیز ئه‌و کاره‌ نه‌که‌یت، تۆ نابێت ئه‌و لاپه‌ڕه‌یه 
ڕوو سپی و سه‌ربه‌رزه‌ به‌ زۆر و به‌ ده‌ستی خه‌ڵکی دیکه‌ هه‌تک بکه‌یت. تۆ 
ده‌بێت ئه‌و لاپه‌ڕه‌یه‌ت وه‌کی چاوت خۆش بووێت که‌ ئاماده‌یه‌ نییه‌ یه‌ک وشه‌ 
بخاته‌ سه‌ر خۆی یان ببێته‌ گۆڕه‌پانی خه‌ت و ته‌ڵقه‌ و ژماره‌ی ژێر قه‌ڵه‌می 
به‌ خۆمم ده‌گوت  وه‌ره‌قه‌ ده‌که‌ن(  به‌  یاری  پیاوانه‌ی که‌ هه‌رده‌م  ئه‌و  تیژی 
)ئارام بە و که‌مێک ئارامیت هەبێت و بانگی چتاقیان مه‌که‌. ئه‌و لاپه‌ره‌یه‌ 
به‌ به‌تاڵی له‌سه‌ر مێزه‌که‌ بەجێبهێڵه‌ و باشتره‌ له‌وه‌ی بکەوێتە ژێر قه‌ڵه‌می کوێر 
و بێره‌حمی ئه‌و موشته‌ریانه!‌( هه‌روه‌ک گوتم سێ سه‌عاتی ته‌واو دانیشتم و 
لاپه‌ڕه‌ سپییه‌که‌ی ژێر ده‌ستم ڕێگه‌ی نه‌دام هیچ شتێکی له‌سه‌ر بنووسم.                                                             

بۆ جاری سێیه‌م و چواره‌م و پێنجه‌م چایه‌چییه‌که‌ به‌ ته‌نیشتمدا ڕه‌ت ده‌بوو 
و ده‌ڕوانییه‌ لاپه‌ره‌که‌ و ملی چه‌ماوه‌ی من. من هه‌ر جاره‌ی به‌ لاچاوێک 
سه‌یری ویم ده‌کرد، سه‌ره‌ڕای نقووم بوونم له‌ نێو ده‌ریای سپی لاپه‌ڕه‌که‌یشدا‌.                                 
لاپه‌ڕه‌که‌ی ژێر ده‌ستم هه‌ر قاقای پێکه‌نینی بوو، منیش زیاتر مه‌راق 
ده‌یگرتم و ملم نه‌ده‌دا به‌ ئه‌و. کەچی له‌ ناخه‌وه‌ به‌ خۆمم ده‌گوت که‌ ئه‌گه‌ر 
وەها بڕوات هه‌ر منم  کەسی به‌زیوو، به‌ تایبه‌ت ئه‌و ده‌مه‌ی گرم ده‌رگای 
چایه‌خانه‌که‌ داده‌خرێت. ده‌مه‌ویست تا دوا نه‌فه‌س به‌رگه‌ بگرم، به‌ڵکه‌ لاپه‌ڕه‌که‌ 
دڵی نه‌رم ده‌بێت و خۆی ده‌دات به‌ده‌ستمه‌وه‌ و به‌ وشه‌یه‌کیشم قایل ده‌بێت.           
چایه‌خانه‌که‌ هێواش هێواش چۆڵ ده‌بوو و منیش زیاتر ترس دایده‌گرتم. 
ڕقم له‌ ڕوو قایمی خۆم و هی لاپه‌ڕه‌ سپییه‌که‌ی ژێر ده‌ستم بوو‌. چایه‌چییه‌که‌ 
ئه‌مجاره‌ به‌ ناچاری لێم نزیک بووه‌وه‌ و گوتی )ئه‌رێ کاکه‌، که‌نگی ئه‌م 

نێوه‌ چۆڵ ده‌که‌یت؟(       
من یه‌که‌م جار سه‌رم له‌سه‌ر لاپه‌ڕه‌ سپییه‌که‌ هه‌ڵنه‌بڕی، چونکه‌ ته‌واو 
نقوومی نێو سپیایی بووبووم و هه‌ر ده‌مه‌ویست ڕه‌شی بکه‌م، لێ ئه‌و جاری 
ناچار  له‌گه‌ڵ تۆمه!‌(  به‌رزتر گوتی )ئه‌رێ کاکه، ‌  ده‌نگێکی  به‌  دووه‌م 
سه‌رمم هه‌ڵبڕی و بینیم ته‌نیا من و ئه‌و له‌ چایه‌خانه‌که‌دا ماوین.                                                                                                                
هه‌ستم به‌ دڵته‌نگییەکی زۆر کرد له‌ ده‌ستی لاپه‌ڕه‌که‌ و چه‌ند ڕۆندکێ 
ڕژانه‌ نێو چاوه‌کانم. دوایی زۆر به‌ کوڵ بۆ خۆم گریام. چایه‌چییه‌که‌ که‌ 
منی وەها بینی، که‌مێک ئارام بووه‌وه‌ و دڵی به‌ من سووتا و ده‌ستێکی 

خسته‌ سه‌ر شانم و گوتی )براکه‌م چی ڕوویداوه‌ بۆ وا به‌ کوڵ ده‌گریت؟(
منیش سه‌یرێکم کرد و گوتم )له‌ ده‌ست ئه‌م لاپه‌ڕه‌ سپییه‌ له‌ خۆباییه‌!( ئه‌و 
که‌مێک به‌ گومانه‌ سه‌یری کردم و نه‌یزانی چی بڵێت. به‌ڵام که‌ بینی من 
هه‌ر سوورم له‌سه‌ر قسه‌که‌م، ناچار بوو باوه‌ڕ بکات و بێت له‌ ته‌کم دابنیشێت.                                                                                                                              
چایەچییەکە په‌له‌ی بوو و پێی خۆش بوو زوو کاره‌کانی ته‌واو بکات 
و چایه‌خانه‌کەی‌ دابخات. منیش خه‌ریک بوو‌ له‌ لاپه‌ڕه‌ سپییه‌که‌ ده‌دۆڕام، 
بۆیە له‌ پڕ چاو قایمی خۆمم شکاند و چاره‌ی خۆم و لاپه‌ڕه‌ سپییه‌که‌م دایه‌ 
ده‌ستی چایه‌چییه‌که‌ و پێم گوت )تۆ ده‌توانیت یارمه‌تیم بده‌یت و شتێکم بۆ 
له‌سه‌ر ئه‌و لاپه‌ڕه‌یه‌ سپییه‌ بنووسیت؟(                                                       

چایه‌چییه‌که‌ بێ ئه‌وه‌ی وه‌ک من دابمێنێت و بیربکاته‌وه‌ و له‌ ڕووی 
قایمی لاپه‌ڕه‌که‌ بسڵه‌مێته‌وه‌، یه‌کسه‌ر قه‌ڵه‌مه‌که‌ی ده‌ستمی وه‌رگرت و به‌ 
خه‌تێکی گه‌وره‌ له‌ ئه‌وسه‌ری لاپه‌ڕه‌که‌وه‌ بۆ ئه‌مسه‌ری نووسی )کاکە هه‌سته‌ 

برۆ ماڵه‌وه‌!(
ئەدمنتۆن- ٢٠٠٨ 					                

 بۆ به‌لقیس و دایکم   

ها، که‌ گه‌ڕامه‌‌وه‌ لاتان

ئه‌و رۆژه‌ که‌ هاتمه‌ ده‌ره‌وه‌، شار له‌ بێده‌نگیدا نوقم ببوو، که‌چی ده‌نگێک 
بۆ  هه‌نگاو  زیاتر  له‌وه‌  که‌  ده‌پاڕایه‌وه‌  لێم  و  ده‌هات  گوڕ  به‌  پشتمه‌وه‌  له‌ 
پێشه‌وه‌ نه‌هاوێژم نه‌وه‌ک منیش به ده‌ردی ئه‌و بچم. هه‌ستم ده‌کرد ده‌نگه‌که‌ 
ده‌نگی به‌ سۆزی دایکمه‌ که‌ ماوه‌یه‌کی دوور بوو وەها زیندوو نه‌ هاتبووه‌ 
نێو گوێچکه‌کانم. به‌ڵام ئه‌وه‌ی من لام سه‌یر بوو دڵڕه‌قی و گوێنه‌دانم بوو 
بۆ فه‌رمانه‌کانی خاوه‌ن ئه‌و ده‌نگه‌ که‌ ده‌یه‌ویست هه‌رچی زووتره‌ په‌ژیوانم 
بکاته‌وه‌. من به‌ باوه‌ڕێکی پته‌وه‌وه‌ ده‌ڕۆیشتم و به‌ خۆمم ده‌گوت که‌ ئیتر 
هێزێک نییه‌ بتگه‌ڕێنێته‌وه‌ دواوه‌. وه‌ک ئه‌وه‌ی من جیابم له‌ ته‌واوی خه‌ڵکه‌ 
مه‌لوول و چاوه‌ڕوان و دانیشتووه‌که‌ی نێو ماڵان و به‌ تاقی ته‌نیا بمه‌‌وێت 
پاڵه‌وانیه‌تیه‌ک بنوێنم. من هه‌مووی چه‌ند مانگێک بوو گه‌ڕابوومه‌وه‌ ماڵی 
چۆل. له‌ به‌ختی من هاوکات بوو له‌گه‌ڵ هه‌واڵی گه‌رده‌لووله‌ ژه‌هراوییه‌که‌، 
یاده‌وه‌ری  بوو هه‌ڵکوتێته‌ سه‌ر ئه‌و شاره‌ی  که‌ به‌ قسه‌ی هه‌واڵ خه‌ریک 

منداڵیم و گۆڕه‌ هێشتا تازه‌که‌ی دایکمی لێبوو.                                                                   
ڕێکه‌وتێکی سه‌یر و ناخۆش بوو شاره‌که‌ وا شڵه‌ژاو ببینمه‌وه‌ که‌ هیچی 
له‌و به‌هه‌شته‌ی سه‌رده‌می منداڵیم نه‌ده‌چوو که‌ به‌ دار و دره‌ختی سه‌وز و 
گوڵی هه‌میشه‌ ڕه‌نگاوڕه‌نگ داپۆشرابوو.                                                                             
من هه‌موو جارێک له‌ ته‌له‌فۆنه‌کانمدا له‌گه‌ڵ دایکم نه‌غمه‌یه‌کی غه‌مگینم 
له‌ ده‌نگی نووساو و پڕ له‌ گرییه‌ی ئه‌ودا هه‌ست پێده‌کرد. وەهام مه‌زه‌نده‌ ده‌کرد 
که‌ زۆر شت له‌ شاره‌که‌دا ڕوویان داوه‌ و ئه‌و نایه‌وێت چتاقیانم پێ بڵێت.                           
ئه‌وه‌ی هه‌واڵی شتێکی  بوو وه‌ک  ته‌واو گوشرا  دڵم  نیوه‌ شه‌وێکدا  له‌ 
ناخۆشم زانیبێت. له‌ پڕ ده‌ستم دا ته‌له‌فۆن و به‌ زه‌نگێکی ناوه‌خت دایکمم 
له‌ شیرینی خه‌و به‌ ئاگا هێنا و به‌ چاوی به‌ خه‌ویه‌وه‌ بۆ دڵنه‌وایی خۆم 
هێنامه‌ قسه‌. سه‌ره‌تا هه‌زار و یه‌ک به‌ڵێن و گفتم لێ وه‌رگرت که‌ ڕاستی 
هه‌موو شتێکم پێ بڵێت، به‌ڵکە خۆم له‌ دیوێکی دیکه‌ی خه‌مه‌وه ده‌بینمه‌وه‌ 
و که‌مێک باری گرانی دووری و غوربه‌تم سووک ده‌بێت، وه‌ک که‌سێکی 
بریندار که‌ ‌بیه‌وێت‌ به‌ برینێکی تازه‌وه‌ برینه‌ کۆنه‌که‌ی‌ دیکه‌ی له یاد‌ بکات. 
دایکم به‌ هه‌نسک و گریانه‌وه‌ پێمی ده‌گوت )ڕۆڵه‌ی شیرینم خه‌فه‌ت 
مه‌خۆ و دڵت هیچ نه‌کات. هیچ شتێکی وا ڕووی نه‌داوه‌.  شار هه‌ر له‌ 
جێگەی خۆیه‌تی، دایکی دڵسۆزت هه‌ر له‌ ماڵه‌که‌ی جارانه‌ و تامه‌زرۆیه‌ 

بۆ دیده‌نیت.(
من ته‌له‌فۆنه‌که‌م داخسته‌وه‌، دڵنیا له‌وه‌ی هه‌زار جاری دیکه‌ش هه‌ر که‌ 

دڵم ته‌نگ بوو ده‌توانم دایکی شیرینم له‌ خه‌و به‌ ئاگا بهێنم و سۆزی له‌ بن 
نه‌هاتووی ئه‌و بهێنمه‌ هانای خۆم.                                                                                       
به‌ڵی، زۆر بێ باکانه‌ ته‌له‌فۆنه‌که‌م داخسته‌وه‌ و هه‌رگیز نه‌مزانی که‌ ئه‌وه‌ 

دوا ته‌له‌فۆنکردن و ئاخاوتنمه‌ له‌گه‌ڵ دایکم.            
من  که‌  ڕۆژانه‌ی  ئه‌و  ژماره‌ی  به‌  رێک  مانگ،  نۆ  دوای  مخابن، 
ده‌رچوو.  گیانی  وێله‌وه‌  گوللـە‌یه‌کی  به‌  دایکم  ئه‌و،  له‌  بووم  پارچه‌یه‌ک 
بۆ  هه‌رده‌م  هه‌ناوی  فیشه‌که‌کانی  که‌  کلاشینکۆفێک  ته‌قینی  به‌هۆی 
له‌  هه‌واڵه‌که‌م  من  نه‌یار.  سنگی  بۆ  له‌وه‌ی  ده‌رده‌په‌ڕن  ساناتر  برا  سنگی 
یه‌کێک له‌ خزم و ناسیاو و که‌سه‌کانمه‌وه‌ نه‌بیست، چونکه‌ هه‌موویان ڕێك 
که‌وتبوون که‌ ئه‌و هه‌واڵه‌ له من بشارنه‌وه‌ تا ئه‌و ڕۆژه‌ی ده‌گه‌ڕێمه‌وه‌.                                                                                                 
نۆ مانگ به‌سه‌ر چوو و من بێ ئاگا بووم له‌ هه‌واڵی تاڵترین ڕووداوی 
ژیانم. دوا جار که‌سێک به‌ ته‌وسه‌وه‌ ژماره‌که‌می په‌یداکردبوو و بڕیاری 
که‌سه‌م  ئه‌و  ته‌له‌فۆنه‌که‌دا  له‌  بهێنێت.  ئاگام  به‌  خه‌وه‌  له‌م  ڕۆژێک  دا 
ڕکه‌به‌رێکی  و  هاوسێ  و  دۆست  که‌  ناسییه‌وه‌  تیژه‌که‌ی  ده‌نگه‌که‌ی  به‌ 
گه‌مه‌کانی سه‌رده‌می منداڵیم بوو. ئه‌و بێ پێچوپه‌نا یه‌کسه‌ر وه‌ک زرمه‌ی 
ئه‌و به‌رده‌ی که‌ بیست ساڵ له‌مه‌وبه‌ر سه‌ریم پێی شکاندبوو، هه‌واڵه‌که‌ی به‌ 
گوێم دادا و منی کرده‌وه‌ ئه‌و منداڵه‌ی که‌ به‌ دیار خوێنی ڕژاوی سه‌ری 
ئه‌و له‌ پڕمه‌ی گریانم دابوو و ڕام کردبووه‌ په‌نای دایکم.                                                                               
ئه‌وانه‌  وه‌ک هه‌موو  ئه‌و دۆسته‌ی سه‌رده‌می منداڵیشم  که‌ گه‌ڕامه‌وه‌ 

کوژرابوو که‌ یاده‌وه‌ری تاڵ و شیرین کۆی ده‌کردینه‌وه‌. لێ، هێشتا مه‌رگی 
دایکم له‌ سه‌رووی گشت خه‌مێکدا بوو و بۆشاییەکی گه‌لێک مه‌زنی له‌ 
ژیانی من چێ کردبوو،  وای لێکردم که‌ ئیتر نامۆ بم و هیچ شتێکی 
شاره‌که‌م نه‌ناسمه‌وه‌. به‌شی زۆری خه‌ڵکی شاره‌که‌ له‌ نێو ماڵه‌کانیاندا خۆیان 
ژه‌هراوییه‌که‌  گه‌رده‌لووله‌  تێپه‌ڕینی  و  هاتن  چاوه‌روانی  له‌  و  دابوو  حه‌شار 
دابوون. هەروەها تاکه‌ شت که بینیم‌ ئه‌وانی خه‌ریک کردبوو، بریتی بوو له‌ 
داپۆشینی ده‌رگا و په‌نجه‌ره‌ی ماڵه‌کانیان.                                                                                              
من پاش ده‌ ساڵ دووری له‌و ماڵه‌ی تێیدا گه‌وره‌ بووبووم وه‌ک خه‌ڵکه‌که‌ 
چه‌کوشێکم دابووه‌ ده‌ست و گیرفانه‌کانیشم پڕ کردبوو له‌ بزمار. ماڵه‌که‌ی 
ئێمه‌ خانوویەکی گه‌وره‌ی دوو نهۆمی چۆڵوهۆڵ بوو که‌ سه‌ره‌رای ژماره‌ 
زۆریی په‌نجه‌ره‌کانی که‌ له‌ بیست دانه‌ تێپه‌ڕی ده‌کرد، بۆنی دایکم هێشتا 
له‌ کونوقوژبنه‌کانی ماڵه‌که‌ ده‌هات. داپۆشینی ده‌رگا و په‌نجه‌ره‌کانی ماڵ 
ئاڵووده‌ی گێژاو و  له‌گه‌ڵ خه‌ڵکه‌که‌  له‌ حه‌فته‌یه‌کی خایاند و من  زیاتر 
هه‌واڵی گه‌رده‌لووله‌که‌.                                                  

 له‌و ماوه‌یه‌دا من بۆ چه‌ند جارێک سه‌ردانی گۆڕی دایکمم کردبوو و 
چه‌پکه‌ گوڵم له‌ ژێر سه‌ر و پێیه‌کانی دانابوو. شه‌وانیش له‌ ماڵه‌ خزمه‌کانم 
گوێگری ئه‌و ڕووداو و هه‌واڵانه‌ ده‌بووم‌ که‌ له‌ نائاماده‌بوونی ده‌ ساڵه‌ی ‌من له 
باخچه‌ و کۆڵان و گۆره‌پان و سه‌ر جاده‌کانی شاره‌که‌دا قه‌ومابوون. دواییش 
ڕۆڵی من ده‌هات له‌ ئاست پرسیاره‌ نه‌پساوه‌کانی ئه‌واندا دابمێنم و نه‌توانم 
په‌رسڤێک بهێنمه‌ سه‌ر زوبان. من ته‌نیا بووم له‌ ئاست پرسیاره‌ ژماره‌ زۆر و 

نه‌بڕاوه‌کانی ئه‌وان، که‌چی وه‌ڵامه‌کانی ئه‌وانیش بۆ من جوایه‌ز و له‌ یه‌کتر 
نه‌چوو بوون و وه‌ک دیمه‌نی ڕووه‌ شێواو و ئاڵۆزکاوه‌کانیان هه‌زار و یه‌ک 
شتیان پێ ده‌گوتم. هه‌ریه‌که‌ گله‌یی و لۆمه‌ی له‌ ئه‌وی تر ده‌کرد و که‌س 
نه‌یده‌زانی شانه‌ی شکاوی کێشه‌ و شه‌ڕ و نه‌هامه‌تییه‌کانی شار له‌ سه‌ری 
کێ بشکێنێت. به‌ڵام دواتر ئه‌وه‌ی دڵی منی تەژی خۆشی ده‌کرد  کۆک 
بوون و داکۆکی کردنی ئه‌وان بوو له‌ رۆڵی دایکم، لەو کاتەی چاونه‌ترسانە 
به‌ نێو گوللـە باراندا ڕه‌ت ببوو و چوو بوو بۆ به‌ڕه‌ڤانی برا به شه‌ڕ چووه‌کان‌.                                
قاپی  له‌  بچێت  ده‌یه‌ویست  شه‌ڕ  ڕۆژانی  درێژایی  به‌  ئه‌و  ده‌یانگوت 
فه‌رمانده‌ی هه‌ردوو به‌ره‌ی شه‌ڕ بدات و لێیان بپاڕێته‌‌وه‌ که‌ نه‌چنه‌ سه‌ر که‌لی 
شه‌یتان و شه‌ڕی دامه‌زرێنن.                                                                                           
درشتم  و  ورد  پرسیای  که‌سانم  و  خزم  له‌گه‌ڵ  دانیشتنه‌کانمدا  له‌  من 
سه‌باره‌ت به‌ دایکم ده‌کرد و ئه‌وانیش به‌رسڤی دوورودرێژییان ده‌دامه‌وه‌ و هه‌رده‌م 
په‌سنی کرده‌وه‌کانی ئه‌ویان ده‌کرد. ئه‌وان ده‌چوونه‌ نێو قووڵایی باسه‌کان و 
تارمایی دایکمیان به‌ وشه‌کانیان زیندووتر له‌ بوون ڕاده‌گرت، که‌چی چتاقیان 
چاوی ناخ و دڵی من نه‌ده‌بینی که‌ چۆن له‌ غوربه‌تدا له‌ بری بە به‌رد بوون 
ئێستا‌‌ ئاوە و ناتوانێت وەها به‌ ساده‌یی گوێ له‌و جۆره‌ باسانه‌ ڕابگرێت. به‌ 
تایبه‌ت کاتێک ورده‌کاری ئه‌و ڕۆژه‌ گه‌رمه‌ی شه‌ڕیان ده‌گێڕایه‌وه‌ که‌ ئه‌و 
کۆڵانه‌ی ماڵه‌که‌ی ئێمه‌ی لێ بوو وه‌ک شووتی بووبوو به‌ دوو له‌ت و 
ته‌نه‌کانی نێوی له‌ گۆمێکی سوور سوور مه‌له‌یان ده‌کرد. له‌ نێوانیشیاندا 
هه‌ورییه‌که‌ی‌ سه‌ری دایکم له‌ سپی سپیتر دیار بوو لەو کاتەی خاوه‌نه‌که‌ی 

به‌ هه‌موو جورئه‌ته‌وه‌ ئه‌و هێڵه‌ سووره‌ی به‌زاندبوو و چوو بوو له‌ مابه‌ینی 
لووله‌ی تفه‌نگی برا به‌ شه‌ڕ چووه‌کاندا وه‌ستابوو‌. به‌ ئاماده‌بوونی دایکم له‌و 
شوێنه‌ پڕ له‌ مه‌ترسییه‌دا ته‌قه‌ بۆ ماوه‌یه‌ک کپ ببوو و خه‌ڵک په‌رده‌ی 
په‌نجه‌ره‌ی ماڵه‌که‌نیان هه‌ڵبڕی بوو و  چه‌پڵه‌ی ئافه‌رینیان بۆ لێدا بوو.                                                                                                             
من کە گه‌ڕامه‌وه‌ نه‌ دایکم مابوو، نه‌ ده‌نگی ئه‌و گوللانه‌ی که‌ له‌شی 
به‌ڵام  کرد،  خوێن  خه‌ڵتانی  و  کون  کون  دیکه‌یان  که‌سی  هه‌زاران  و  ئه‌و 
ترسێکی دیکه‌ ڕووی خه‌ڵکه‌که‌ی داپۆشیبوو و هه‌واڵ هه‌واڵی گه‌رده‌لووله‌ 
ژه‌هراوییه‌که‌ بوو، بۆیه‌ دووباره‌ وه‌ک ڕۆژانی شه‌ڕ خه‌ڵک له‌ ماڵه‌کانیان 
خۆیان حه‌شار دابوو و نه‌یانده‌وێرا سه‌ر ده‌ربهێنن.                                                

من ده‌مێک بوو ناخم پڕ بووبوو له‌ بێزاری و ده‌مه‌ویست بچمه‌ ده‌ره‌وه‌و تا 
ڕاستی و نا ڕاستی هه‌واڵی گه‌رده‌لووله‌که‌ بزانم. خزم و که‌س و ناسیاوه‌کانم 
که‌مێک له‌ چاونه‌ترسی و سۆزداری دایکمیان له‌ که‌سێتی من ده‌بینیه‌وه‌ و‌ 
نیگه‌ران بوون له‌وه‌ی نه‌وه‌ک منیش بیر له‌ چوونه‌ ده‌ره‌وه‌یه‌کی له‌ پڕ بکه‌مه‌وه‌ 
و وه‌ک دایکم سه‌ری خۆمی تێدا بچووێنم. ئه‌وان به‌ هۆی ساڵانی درێژی 
شه‌ڕه‌وه‌ ناخیان پڕ بووبوو له‌ ڕه‌شبینی و وایان ده‌زانی هه‌ر که‌سێک سه‌ری بۆ 
گۆڕانێک هه‌ڵبڕی دواتر به‌ له‌شی به‌ خوێنه‌وه بۆیان‌ ده‌گه‌ڕێته‌وه‌.                                                                                                                 

من ئه‌و رۆژه‌ی بڕیارم دا بچمه‌ ده‌ره‌وه‌ به‌ خێرایی هه‌نگاوم ده‌نا به‌ر له‌وه‌ی 
نیگه‌رانی و په‌رۆشی خه‌ڵکه‌که‌ په‌ژیوانم بکاته‌وه‌، یان پاڕانه‌وه‌ و سۆزی ئه‌و 
ده‌نگه‌ی له‌ پشتمه‌وه‌ ده‌هاته‌ نێو گوێچکه‌کانم ببێته‌ هۆی سست کردنه‌وه‌ی 

ئه‌وه‌ی  پاش  ده‌نا  هه‌نگاونم  چۆله‌کاندا  کۆڵانه‌  به‌  خێرا  خێرا  ئه‌ژنۆکانم. 
تاوێک له‌و شوێنه‌ وه‌ستام که‌ خوێنی دایکمی له‌سه‌ر ڕژابوو. ڕۆندک به‌ 
لێشاو پڕ بوونه‌ چاوه‌کانم و منیان وه‌ک دارێکی بێ به‌ری وشک وه‌ستاند. 
نوشتامه‌وه‌ و له‌و بێ ده‌نگییه‌ی کۆڵانه‌که‌دا پڕ به‌ زارم ماچێکی به‌ ده‌نگ و 
ته‌ڕم له‌ کۆنکریتی گه‌رم و وشکی جاده‌که‌ کرد. لێوه‌کانم چوزانه‌وه‌ و گڕی 
سووتانێک هه‌تا بنه‌بانی دڵ و ده‌روونم چوو. من به‌ نوشتانه‌وه‌ی له‌ شێوه‌ی 
کڕنۆش ‌بردن زیاتر لێوه‌کانم به‌ سکی جاده‌که‌وه‌ ده‌نووساند و ده‌مه‌ویست گڕی 
هه‌مان ئازار له‌ جه‌سته‌م به‌رده‌م که‌ گوللـە خستبوویه‌ گیانی دایکم.                                                                                    

که‌ هه‌ڵستامه‌وه‌ سه‌ر پێ هه‌ستم کاتێکی زۆر به‌سه‌ر چووه‌ دوای ئه‌وه‌ی 
قاپی یه‌کێک له‌ ماڵه‌ خزمه‌کانم جێ هێشت بوو و بڕیاری هاتنه‌ ده‌ره‌وه‌م 
دا. بۆ ئه‌وه‌ی سه‌ره‌ داوێکی ڕاستی و نا ڕاستی هه‌واڵی ئه‌و گه‌رده‌لووله‌م 
چنگ ‌که‌وێت و وه‌ک په‌یامهێنه‌رێکی ده‌روون شاد بگه‌ڕێمه‌وه نێو‌ خه‌ڵکه‌ 
گیرخواردووه‌که‌‌ی نێو ماڵه‌کان.                                                  

باخچه‌کانیدا  و  گۆڕه‌پان  و  شه‌قام  و  جاده‌  به‌  و  بازاڕ  نێو  گه‌یشتمه‌ 
سووڕامه‌وه‌. هه‌موو شوێنه‌کان داخراو و چۆڵ بوون ده‌تگوت شاره‌که‌ زه‌مانێکه‌ 
بووه‌. دوکانه‌کان گشتیان  تێپه‌ڕ  پێدا  تێدا ژیاوه‌، نه‌ که‌سیشی  نه‌ که‌سی 
داخرابوون له‌ چه‌ند دانه‌یه‌ک بترازێت که‌ له‌ به‌رده‌م هه‌ریه‌کێکیان زه‌لامێک 
به‌ قه‌ڵافه‌تی شه‌که‌ت و ده‌م و چاوی پێچراوه‌وه دانیشتبوو و نه‌یده‌زانی ئه‌و 
ناوزه‌د بکات یان بێ ئاگایی. ئه‌و پیاوه‌ سه‌ر و ڕوو  کاره‌ی به‌ ئازایه‌تی 

پێچراوانه‌ی که‌ مۆڵه‌تیان پێدرابوو دوکانه‌کانیان بکه‌نه‌وه، چه‌ند حه‌فته‌یه‌ک 
بوو خه‌ریکی فرۆشتنی‌‌ نایلۆن و چه‌کوش و بزمار بوون.                                                                  
من به‌ سڵاوکردنی پڕ له‌ پرسیار و وه‌ڵام  به‌ر ده‌میان ڕه‌ت ‌بووم و به‌ ڕووی 
کراوه‌‌ و دوو لێوی سووتاوه‌وه،‌ ئازایه‌تی خۆمم پێشان ‌دا. وه‌ک ئه‌وه‌ی بمه‌وێت 
به‌ ئه‌وان و دار و به‌رد بڵێم: )ئه‌ی ئێوه‌ی سه‌ر رێگام، ئایا ده‌زانن‌ من زاده‌ی 
ئه‌و ژنه‌م که‌ ڕۆژگارێک خۆی بۆ خه‌ڵک و ئه‌و شاره‌ بۆ کرده‌ قوربانی؟( 
هه‌ستم ده‌کرد دوکانداره‌ ڕوو داپۆشراوه‌کان له‌ ژێر سمێڵه‌کانیانه‌وه‌ پێده‌که‌نین 
و گاڵته‌یان  به‌ عه‌قلی من ده‌هات که‌ هێشتا پڕه‌ له‌ وشه‌ی له‌ چه‌شنی 
قوربانی، خه‌ڵک، شار و وڵات.                                                                                       
لێکدانه‌وه‌  باوه‌ڕه‌وه‌ هه‌نگاوم ده‌نا و هه‌رگیز گوێم بۆ ئه‌و   من زۆر به‌ 
شێوێنه‌رانه‌ی ناخم ڕانه‌گرت. به‌ڵام له‌ ئاست ئه‌و ده‌نگه‌ به‌ سۆزه‌ی هه‌رده‌م 
به‌دوامه‌وه‌ بوو که‌متر ده‌متوانی به‌رگه‌ بگرم و له‌ سستبوونی ئه‌ژنۆکانم و 

خاوبوونه‌وه‌ی هه‌نگاوه‌کانم ده‌ترسام. 
زیاتر به‌ نێو جه‌رگه‌ی شاردا چوومه‌ خوار و بینیم وه‌زاره‌تی ڕاگه‌یاندنی 
به‌وه‌  درابوو.  قوفل  ده‌رگاکانیان  دیکه‌  وه‌زاره‌ته‌کانی  گشت  ده‌رچێ،  لێ 
هه‌ڵوێسته‌یه‌کم کردوو و له‌شم لێ بوو به‌ نیشانه‌یه‌کی گه‌وره‌ی پرسیار، کاتێ 
ده‌مه‌ویست هێواش هێواش ڕی بکه‌م و خۆم له‌ به‌ر چاوی ئه‌و چه‌کدارانه‌ 
بدزمه‌وه‌ که‌ به‌ سه‌ر دار و دیوار و نێو گۆڕه‌پان و سه‌ربانه‌کانی وه‌زا‌ره‌ته‌که‌دا 
بڵاو ببوونه‌وه‌. له‌ پێش ده‌رگای ده‌ره‌وه‌ کۆمه‌ڵێک خه‌ریکی جگه‌ره‌ کێشان و 

پێکه‌نینی به‌ ده‌نگ بوون، من نه‌متوانی ئیتر خۆم بشارمه‌وه‌. بۆیه‌ ئه‌وجاره‌ 
خۆم کرده‌ نیشانه‌ی سه‌رسوڕمان و به‌ سه‌ره‌ په‌نجان ڕه‌ت بووم و ڕووی خۆمم 
لێ وه‌رگێڕان، نه‌وه‌ک بمده‌نه‌ به‌ر لێشاوی پرسیار و لووله‌ی تفه‌نگه‌کانیان.                                                                                    
من تاقه‌ گیان بووم به‌و به‌یانییه‌ زووه‌ به‌ کۆڵان و جاده‌ و گۆڕه‌پانه‌کانی 
شار ده‌خولامه‌وه‌. من خۆم پرسیار بووم و له‌ ڕاستی و نا ڕاستی هه‌واڵی 
ڕاگه‌یاندنم  وه‌زاره‌تی  باڵه‌خانه‌ی  که‌  ده‌گه‌ڕام.  وێرانکه‌ره‌که‌  گه‌رده‌لووله‌ 
به‌جێهێشت، له‌ پڕ به‌ ده‌نگی چه‌کدارێک ڕاچڵه‌کیم که‌ له‌ نێو تاوه‌ری سه‌ر 
دیواری باڵه‌خانه‌ی ته‌له‌فزیۆنی گشتی سه‌ر و لووله‌ی تفه‌نگه‌که‌ی پێکه‌وه‌ 
به‌رز کرده‌وه‌ و گوتی )کاکی سه‌ر لێشواو به‌و به‌یانه‌ زووه‌ و ڕۆژگاره‌ شوومه‌ 
له‌ چی ده‌گه‌ڕێیت؟( من به‌ )هیچ( وه‌ڵامیم دایه‌وه‌ و ملی ڕێگام گرت و 
له‌ شوێنه‌که‌ دوور که‌وتمه‌وە.                                                                                         
که‌ زیاتر به‌ره‌و نێو جه‌رگه‌ی شار ڕێگام بڕی، بینیم جگه‌ له‌ باڵه‌خانه‌کانی 
وه‌زاره‌تی ڕاگه‌یاندن، ده‌رگای دوو ئوتێلی پێنج ئه‌ستێره‌یش کراوه‌ بوون. له‌ به‌ر 
ده‌رگای ئه‌وانیش چه‌کدار وه‌ستابوون، به‌ڵام به‌ ژماره‌ی که‌متر. گۆڕه‌پانی 
هه‌ردوو ئوتێله‌که‌ پڕ بوو له‌ ئۆتۆمبێل و پیکاپی ژماره‌ بیانی که‌ هی ده‌زگا 
جیهانییه‌کانی ڕاگه‌یاندن بوون وه‌ک ڕۆیته‌رز و بی بی سی و سی ئێن ئێن، 
هه‌روه‌ها له‌ سه‌ر ده‌رگای گه‌لێکیشیان لۆگۆی که‌ناڵه‌ خۆماڵی و وڵاته‌کانی 
ناوچه‌که‌ هه‌بوون. من هێواش هێواش به‌ره‌و گۆڕه‌پانی ئوتێله‌ بیست نهۆمیه‌ 
شووشه‌که‌ چووم و له‌ گۆڕه‌پانه‌که‌یدا خۆم له‌ په‌نای ئۆتۆمبێڵه‌کان مات 
و حه‌شاردا. به‌ڵکە له‌و شوێنه‌ سه‌ره‌ داوێکی هه‌واڵی ڕاستی و نا ڕاستی 

گه‌رده‌لووله‌که‌م ده‌ست که‌وێت و بتوانم بگه‌ڕێمه‌وه‌ لای ئه‌و خه‌ڵک مه‌لووله‌ی 
شاشه‌کانی  یه‌خسیری  به‌  ببوون  بوو  ماوه‌یه‌ک  ئه‌وانه‌ی  ماڵه‌کان.  نێو 

ته‌له‌فزیۆن و شه‌پۆڵه‌کانی ئێف-ئێم و ئه‌ی-ئێمی ڕادیۆ.      
چاره‌که‌  ماوه‌ی  ئوتۆمبێله‌کان  په‌نای  له‌  و  ئوتێله‌که‌  گۆڕه‌پانی  له‌ 
سه‌عاتێک مامه‌وه‌. ئینجا بینیم ژنێکی باڵابه‌رزی چاوشین و مووزه‌رد وه‌ک 
ئه‌وه‌ی شتێکی بیر چووبێت به‌ره‌و یه‌کێک له‌و تۆیۆتا لاندکروزه‌رانه‌ ده‌چوو که‌ 
لۆگۆی ڕۆیته‌رز له‌ ده‌رگاکه‌ی درابوو. که‌ منی بینی وا خه‌ریکه‌ ڕووبه‌ڕووی 
خۆم ده‌رده‌خه‌م که‌مێک سڵه‌مییه‌وه‌ و هه‌نگاوه‌کانی سست کردن. ئەو له‌ دووره‌وه‌ 
له‌ چاوه‌کانی من ڕاما و بزه‌یه‌کی پڕ له‌ پرسیاری خسته‌ سه‌ر لێوه‌کانی.                                                                
من پاش ده‌ ساڵ ژیان له‌ ده‌ره‌وه‌ وه‌ک جاران نه‌مابووم به‌ بینینی که‌سی 
نامۆی  که‌سی  ئه‌وه‌ی  وه‌ک  بم  شاگه‌شکه‌  چاوشین  و  مووزه‌رد  بیانی 
سه‌ر ئه‌ستێره‌یه‌کی دیکه‌م بینیبێت. بەڵام من له‌ یه‌که‌م نیگام بۆ نێو چاوه‌ 
شینه‌کانی ئه‌و ژنه‌ هه‌ستێک چووه‌ نێو دڵمه‌وه‌ و وەهای لێکردم که‌ کلیلی 
گشت پرسیاره‌کانم سه‌باره‌ت به‌ ڕاستی و نا ڕاستی گه‌رده‌لووله‌که‌ له‌ زاری 
ئه‌و ژنه‌دا ببینمه‌وه‌. بۆیه‌ هه‌ر که‌ ویسستی به‌ ته‌نیشتم دا ڕه‌ت بێت، من 
بزه‌یه‌کی له‌ هی ئه‌و گه‌و‌ره‌ترم خسته‌ سه‌ر لێوه‌کانم و به‌ زمانه‌ پاراوه‌که‌م 
سه‌رنجیم ڕاکێشا و له‌ ته‌نیشت خۆم ڕامگرت.                                                                               
بووه‌  من  وه‌ک  که‌سێکی  بینینی  تامه‌زرۆی  ساڵانێکه‌  ده‌تگوت  ئه‌و 
و نەیدۆزیتەوە . بۆیه‌ زۆر به‌ خێرایی ده‌ستمی گرت و یه‌کسه‌ر منی برده‌ 

لاندکروزەره‌که‌. پاش تاوێک دانیشتن ئه‌و هیچ قسه‌یه‌کی نه‌کرد، دیار بوو 
وه‌ک من به‌ زۆر شت نیگه‌رانه‌. ده‌تگوت چاوه‌ شینه‌کانی ئه‌و دوو گۆمی 
مه‌نگن و پڕن له‌ نهێنی گرنگ و نه‌زانراو. ئه‌و سه‌ره‌تا به‌ چه‌ند پرسیارێکی 
کورت و به‌ربڵاو تاقی کردمه‌وه‌ و منی زۆر به‌ هێمنی دواند. له‌ به‌رانبه‌ریدا 
من ڕاستی که‌سێتی خۆم بێ پێچوپه‌نا وه‌ک هێلکه‌یه‌کی سپی کراو دایه‌ 
ده‌ستی ئه‌و. نه‌مویست له‌و ساته‌ گرنگ و دژواره‌دا گومانی هیچ شتێکم 
کاتێک  من  دیار.  بهێنێته‌  ئوتێله‌که‌م  نێو  خه‌ڵکی  و  و چه‌کدار  لێبکات 
قسه‌کانم ده‌کرد، ئه‌و به‌ دڵنیاییه‌وه‌ خه‌ریک بوو چاوه‌ شینه‌کانی له‌ سه‌رم 
هه‌ڵبگرێت. دواتر بێ ئه‌وه‌ی به‌ خۆم بزانم ده‌ستم سه‌ر شانی ئه‌ودا بوو و که‌ 
ده‌مه‌ویست ئاخاوتنه‌که‌م وەها به‌ کۆتا بهێنم و بڵێم: )خانمی جوان، ئایا ده‌زانی 
من کوڕی ژنێکم که‌ ساڵانێک به‌ر له‌ ئێستا له‌شی خه‌ڵتانی خوێن بوو، لەو 

کاتەی ویستی خه‌ڵک له‌ دژواریێکی گه‌وره‌ ڕزگار بکات؟(
شین  گۆمی  دوو  به‌  بوون  دیارمه‌وه‌  به‌  جوانه‌کانی  چاوه‌  دوو  ژنه‌که‌ 
ئارام به‌ من ته‌نها پێنج  و ده‌ستی کرده‌ ملم و گوتی: )به‌رێز، که‌مێک 
ده‌قیقه‌م پێده‌چێت و ده‌گه‌ڕێمه‌وه‌ لات. شتێگی گرنگ هه‌یه‌ پێت بڵێم.( من 
له‌ نێو لاندکروزه‌ره‌که‌دا مامه‌وه‌ و ژنه‌یش به‌ خێرایی به‌ره‌وه‌ ده‌رگای سه‌ره‌کی 
ئوتێله‌که‌ چوو. ئەو که‌ گه‌ڕایه‌وه‌ من هه‌ستم کرد ماوه‌یه‌کی زۆر به‌سه‌ر چووه‌ 
له‌وه‌ته‌ی من سه‌ر له‌ به‌یانی هاتبوومه‌ ده‌ره‌وه‌.                                                                                                          
شه‌وی پێشوو من له‌ ماڵی یه‌کێک له‌ خزماکانم مابوومەوە که‌ دیواری 
ماڵه‌که‌یان به‌ ماڵی ئێمه‌وه‌ بوو. من ئه‌و به‌یانییه‌ به‌ سکی برسی هاتمه‌ ده‌ره‌وه‌ 

و نه‌مویست که‌س له‌و بڕیاره‌م ئاگادار بکه‌مه‌وه‌ که‌ چه‌ند حه‌فته‌یه‌ک بوو له‌ 
مێشکم ده‌خولایه‌وه‌ و ئازاری ده‌دام.                                                                                                                                         
ماڵه‌کانی گه‌ڕه‌ک و کوچه‌کانی شار له‌ ماوه‌ی ئه‌و چه‌ند مانگه‌ی 
به‌یه‌کتری  جاڵجاڵۆکه‌  ته‌ونی  وه‌ک  گه‌رده‌لووله‌که‌  هه‌واڵی  بڵاوبوونه‌ی 
به‌سترابوونه‌وه‌. هه‌ر ماڵه‌ی شێوه‌ی توونێلێکی به‌ نایلۆن، مقه‌با، یان پلاستیک 
له‌گه‌ڵ ماڵی هاوسێکه‌ی دروست کردبوو. له‌ نێو ئه‌و توونێلانه‌دا خه‌ڵک 
سه‌ردانی یه‌کتریان ده‌کرد، منداڵ بۆ یاری کردن به‌ غار پێیاندا ده‌چوون 
ئه‌و  نێو  له‌  پێویستدا  کاتی  له‌  ده‌کرد.  یه‌کتریدا  له‌گه‌ڵ  چاوشارکێیان  و 
توونێلانه‌دا خواردن و ئاو و پێداویستیه‌کانی دیکه‌ ئاڵۆگۆڕ ده‌کرد.           

من پێشتر له‌ ماڵی گشت خزم و که‌سه‌کانم چه‌ند جارێک میوانداری 
کرابووم و خوانچه‌ی پڕ له‌ خواردن و خۆراکم بۆ ئاماده‌ بۆ ئاماده‌ کرابوو. به‌ڵام 
له‌ چه‌ند مانگی دواییدا و پاش ڕاگه‌یاندنی هه‌واڵی گه‌رده‌لووله‌ ژه‌هراوییه‌که‌ 
و دروستکردنی توونێله‌کان، من وه‌ک ڕۆژگاره‌ درێژه‌کانی ژیانی غوربه‌ت 
گه‌ڕابوومه‌وه‌ ته‌نیاییەکی کوشنده‌ و ناخی خۆمم به‌ سه‌ت چه‌شن ده‌خوارد. 
تا ڕۆژێکیان خزمه‌ هاوسێکه‌ی دوا شه‌وی هاتنه‌ ده‌ره‌وه‌م له‌ ماڵیان بوومه، به‌ 
سه‌ر و کەللـەی پێچراوه‌وه‌ لێم وه‌ ژوور که‌وت و منی برده‌وه‌ ماڵه‌که‌ی خۆی. 
دواتر ئه‌و خزمانه‌ی من وه‌ک ته‌واوی خه‌ڵکه‌که‌ هێواش هێواش خۆیان له‌ 
ماڵه‌کانیان ئاخنی و که‌وتنه‌ بارێکی ده‌روونی پڕ ترس و نیگه‌رانی.                                                                                          
نۆڕینگه‌کانیان  دکتۆره‌کان  هه‌موویان  پێش  بوو،  چوڵ  به‌ره‌  به‌ره‌  شار 

مامۆستا  هێشت،  جێ  چلی  نیو  به‌  پڕۆژه‌کانیان  ئه‌ندازیاره‌کان  داخست، 
له‌گه‌ڵ قوتابیه‌کانیان چوونه‌وه‌ ماڵه‌وه‌، زانکۆ ئاوی تێوه‌رکرا و دواتر بازاڕ 
به‌ ته‌واوی چۆڵ بوو له‌ خه‌ڵک. خه‌ڵک به‌ شه‌ووڕۆژی درێژ به‌ ڕووی پر 
له‌ پرسیاره‌وه‌ له‌ ماڵه‌کانیان به‌رانبه‌ر یه‌کتری داده‌نیشتن و هه‌زار و یه‌ک 
لێکدانه‌وه‌ی سه‌یریان بۆهه‌واڵی گه‌رده‌لووله‌ ژه‌هراوییه‌که‌ هەبوو. من له‌ زاری 
ئه‌و خزم و خه‌ڵکانه‌ی که‌ شه‌وانه‌ له‌ نێو توونێله‌کاندا هاتوچۆیان ده‌کرد هه‌ستم 
به‌ زۆر شتی سه‌یر و شاراوه‌ ده‌کرد له‌ پەنای هه‌واڵێک ئه‌و هه‌موو خه‌ڵکه‌ی 
له‌ ماڵه‌کانیاندا ئاخنیبوو. که‌چی نه‌مده‌ویست من خۆم بکه‌م به‌ ده‌مڕاستی 
خه‌ڵک و بۆ شتێکی نا دیار هانیان بده‌م. من سه‌ره‌تا ته‌نها بۆ گۆڕی دایکم 
گه‌ڕابوومه‌وه‌ و هه‌رگیز له‌ خه‌یاڵدا نه‌بووم که‌ تووشی پێشهاتێکی وەها سه‌یر 
و نادیار دێم. له‌و ماوه‌ی مانه‌وه‌م له‌ ماڵه‌ خزمه‌که‌مدا هه‌ستم ده‌کرد چه‌ندین 
کێشه‌ و گرفت ڕووده‌ده‌ن که  بە مانەوە لە ماڵەکاندا چاره‌سه‌رکردنیان ئه‌سته‌م 
و گرانتر دەبوو. بۆ نموونه:                                                                                                                                   

• خۆراک به‌ره‌و که‌می ده‌چوو.
• ئاو بۆڕییه‌کانی وه‌ک جاران پڕ نه‌کرد.

• ئاوەڕۆ و زێرابه‌کان خه‌ریک بوو ده‌گیران و بۆنیان ده‌گرت.
• نه‌خۆشی له‌ نێو منداڵان بڵاوبووه‌وه‌ و دایک و باوکانی هه‌راسان کردبوو.
• کێشه‌ و ناخۆشی له‌ نێو ئه‌و خه‌ڵکانه‌ دروست ببوو که‌ پێشتر خوشک 

و برای پشتی یه‌کتر بوون.

• به‌رگری خه‌ڵک به‌ ته‌واوی هه‌ره‌سی هێنا بوو و که‌س نه‌ کلیلی 
بۆ  دروست  قسه‌یه‌کی  ده‌یتوانی  نه‌  بوو،  لا  کێشه‌کانی  چاسه‌رکردنی 

ئه‌ویتر بکات.
شه‌وێک له‌ بێزاری ئه‌و باره‌ قورسه‌، من بێ ئه‌وه‌ی ده‌مامک له‌ ڕووم 
ببه‌ستم به‌ دزییه‌وه‌ چوومه‌ سه‌ربانی ماڵه‌ خزمه‌که‌مان. سه‌ره‌تا ئاوڕێکم له‌ 
ماڵی خۆمان دایه‌وه‌ و له‌ ناخی خۆم ته‌نیاتر و چۆڵترم بینی. دواتر سه‌ر 
به‌رانبه‌ر  له‌  ڕامام،  نزیکه‌کان  و  دوور  ئه‌ستێره‌  له‌  و  هه‌ڵبڕی  ئاسمان  بۆ 
تێ  چاوه‌کانمم  نیگای  درێژتر  ماوه‌یه‌کی  ڕه‌نگاوڕه‌نگیاندا  دره‌وشانەوەی 
گرتن و پرسیاره‌کانی دڵمم لێکردن.  ئه‌و شه‌وه‌ ڕووی ئه‌ستیره‌کان له‌ هی 
خه‌ڵکه‌که‌ی نێو ماڵان خیراتر چوونه‌ نێو دڵمه‌وه‌ و ئه‌وانم گەلێک ئاشنا و 

نزیکتر بینی له‌ خۆم. 
بۆ شه‌وی دواتر هه‌مان کارم دووباره‌ کرده‌وه‌ و بریارمدا که‌ دوا شه‌وم بێت، 
وه‌ک خه‌ڵکه‌کە خۆم بکه‌م به‌ زیندانی نێو ماڵ و ئەسیری دەستی هه‌واڵێکی 
نادیار. بۆ سه‌ر له‌ به‌یانی بێ ئه‌وه‌ی په‌یامێک بۆ ماڵه‌ خزمه‌که‌م جێ بهێڵم 
ده‌رگای ده‌ره‌وه‌م کرده‌وه‌ و  ڕووم داپۆشم له‌ ماڵه‌که‌ ده‌رکه‌وتم.                                                                                                        
له‌ نێو لانکرۆزه‌که‌دا ژنه‌ بیانییه‌ مووزه‌رده‌که‌ی ڕۆیته‌رز به‌ په‌له‌ که‌وته‌ 
وه‌گڕ خستنی ئۆتۆمبیله‌که‌ی و ئه‌و خه‌یاڵانه‌ی لێ پساندم. هەر لەو کاتەی 
و  من  کرده‌  ڕووی  به‌جێدەهێشت،  ئوتێله‌کەمان‌  بووین گۆڕه‌پانی  خه‌ریک 
گوتی )به‌ڕێز، من ده‌مه‌وێت له‌ نهێنییەکی گه‌وره‌ ئاگادارت بکه‌مه‌وه‌، که‌ 

ماوه‌یه‌که‌ منیشی هه‌راسان کرووه‌. به‌ڵام من له‌به‌ر چاودێری و ترس هه‌رگیز 
نه‌متوانیوه‌ له‌ هاورێکانم داببڕیم به‌ ته‌نیا وەدوای شتێک بکه‌وم!( من به‌ تر‌س 
و گومانه‌وه‌ سه‌یری چاوه‌کانی ژنه‌م کرد و له‌ پشته‌وه‌ی ئاخاوتنه‌کانی لێڵی 
و ناڕوونی رووداوێکی بێ وێنه‌م به‌دی کرد.                                                            
دوای ماوه‌یه‌کی درێژ له‌ ئاخاوتنی ژنه‌که‌، ئه‌و له‌ ڕووی من نیشانه‌ی 
و  دانا  ڕانم  له‌سه‌ر  ده‌ستێکی  زوو  بۆیه‌  خوێنده‌وه‌،  نیگه‌رانی  و  په‌شۆکان 
گوتی: )به‌رێز، من له‌ په‌رۆشی ئه‌و خه‌ڵکه‌ به‌و جۆره‌ ده‌ئاخفم و ده‌مه‌وێت ئه‌و 
نهێنییه‌ت بۆ بدرکێنم. من شتێک ده‌زانم ئێوه‌ هه‌مووتان لێی بێ ئاگان!(
هێشتا ده‌ستی هه‌ر له‌سه‌ر ڕانم بوو که‌ پێم گوت )خانم، تۆ هیچ له‌ که‌سێکی 
ڕۆژئاوایی ناچێت. ئه‌و هه‌موو پێشه‌کییه‌ی  بۆ چیه‌. یه‌کسه‌ر ڕاست و 

دروست ئه‌و شته‌م پێ بڵی.(
ژنەکە یه‌کسه‌ر دوای‌ پرسیاره‌که‌م ده‌ستی له‌ سه‌ر ڕانم که‌مێک فشاردا و 
گوتی )نا به‌رێز، په‌له‌ مه‌که‌ ئه‌و شته‌ کارێکی وەها ساده‌ و ساکار نییه‌ بۆ 
هه‌ر که‌سێکی بدرکێنیت. ئه‌وه‌ی من ده‌مه‌وێت پێت بڵێم لە پلانێکی گه‌وره‌ 
ده‌چێت و‌ که‌سانێکی زۆر تێیدا به‌شدارن.( ئیتر لاندکروزه‌ره‌که‌ی به‌ خێرایی 
لێده‌خوڕی ده‌تگوت ده‌ ئه‌وه‌نده‌ی من شاره‌زای ئه‌و شاره‌یه‌ که‌ گۆری دایکم 
و یاده‌ورییه‌کانی منداڵیم و سەردەمی دواترمی لێبوو. به‌و کۆڵانانه‌دا ده‌چوو 
که‌ چۆڵ و بێ بازگه‌ی لێپرسینه‌وه‌ و پشکنین بوون. دواتر که‌ گه‌یشته‌ 
سه‌ر ئۆتۆبانه‌ سه‌ره‌کییه‌که‌ی ده‌ره‌وه‌ی شار زیاتر پێی له‌سه‌ر شوێنی به‌نزین 
له‌  بوو  ژیانم  یه‌که‌م جاری  هاژووا. من  خێراتر  و لاندکوزه‌ره‌که‌ی  داگرت 

دوای دانیشنی نێو فرۆکه‌ له‌ شتێکی وەها خێرا سواربووبم، له‌گه‌ڵ ئه‌وه‌یشدا 
ده‌متوانی ئه‌و ئۆتۆبانه‌ بە چاکی بناسمه‌وه‌ که‌ به‌ر له‌ چه‌ند مانگێک له‌ 

فرگه‌ی نێو ده‌وله‌تی شاره‌وه‌ پێیدا هاتبوومه‌وه‌ ماڵ.                   
سه‌ر ئۆتۆبانه‌که‌ له‌به‌ری ده‌ست چۆڵتر بوو، هه‌رگیز له‌و شه‌قامه‌ پانوبه‌رین 
قیرتاوه‌که‌ی  چوارگۆشه‌ی  ئینجێکی  که  نه‌ده‌چوو  ڕۆژە  ئەو  فره‌یه‌ی  و 
به‌  لۆرییه‌کانی سه‌ری.  و  پیکاب  و  ئۆتۆمبێل  له‌به‌ر ژماره‌ی  نه‌بوو‌  دیار 
نووسراوه‌کانی سه‌ر رێگا دیار بوو چه‌ند کیلۆمه‌ترێکی که‌م مابوو بگه‌ین به‌ 
ده‌رگای ده‌ره‌وه‌ی فرگه‌ی نێو ده‌وڵه‌تی شار. کاتێ ژنه‌که‌ ڕێگا سه‌رکییه‌که‌ی 
له‌ لا چه‌پێک لاندکروزه‌ره‌که‌ی ڕاگرت.  و  تووله‌ڕێیه‌ک جێ هێشت  بۆ 
هێشتا من له‌شم له‌ نێو لاندکروزه‌ره‌که‌دا بوو که‌‌ به‌ شێنه‌یی پێی گوتم)که‌ 

هاتیته‌ خوار خۆت بنووشتێنه‌وه‌ و وه‌ دوام بکه‌وه‌.(
من وه‌ک ئه‌کته‌رێکی تازه‌ پێگرتوو به‌ دوای ئه‌و جوولام و به‌ لێزانی 
لاساییم کرده‌وه‌. تا هه‌ردووکمان  به‌ زگه‌خشکێ گه‌یشتینه‌ سه‌ر گردۆله‌یه‌ک 
جانتا  خێرا  ئه‌و  دانیشتین  که‌  دا.  مه‌لاس  خۆمان  به‌ردێکدا  په‌نای  له‌  و 
ده‌ستییه‌که‌ی کرده‌وه‌ و دووربینێکی ده‌رهێنا که‌ له‌ شێوه‌که‌یدا زۆر قورس و 
پڕ نرخ دیار بوو. ئه‌و به‌ر له‌وه‌ی هیج شتێک به‌ من بڵێت، دوو چاوه‌ خڕ و 
ڕوونه‌کانی دووربینه‌که‌ی خسته‌ سه‌ر چاوم و پێی گوتم )ئه‌ی به‌رێز، زۆر 

جوان بڕوانه‌ ئیتر هه‌موو شتێکت بۆ ڕوون ده‌بێته‌وه‌.(
من به‌ ته‌وسه‌وه‌وه‌ ده‌ستەکانم له‌ ملی دووربینه‌که‌ گیر کرد وه‌ک ئه‌وه‌ی 

داری نه‌جات بێت  و له‌و دژواریدا ڕزگارم بکات.      
ئه‌وه‌ی له‌ چاوه‌کانی دووربینه‌که‌ ده‌مبینی گه‌لێک سه‌یرتر بوو له‌ ڕووداوی 
ئه‌و فلیمه خه‌مناک و‌ ئاڵۆزانه‌ که‌ مه‌به‌ستی خراپیان له‌ پشته‌وه‌یه. له‌ گۆره‌پانی 
فرگه‌که‌دا بینیم ئه‌وه‌ی ئۆتۆمبیل و پیکاپی جوانه‌ وه‌ستاوه‌. ‌ئه‌وه‌ی پیاوی به‌ 
چاکه‌ت و پانتۆڵی ده‌سه‌ڵاتداره‌ له‌وێیه‌، ئه‌وه‌ی ژنی زێزدار و پاره‌دار و به‌ بڕیاره‌ 

ده‌ستی کور و کچه‌کانی گرتووه‌ و له‌ پاڵ جانتاکانیدا چاوه‌ڕوانه‌.
باڵه‌کانی ئه‌و فرۆکه‌یه‌ی که‌  من له‌ یه‌که‌م نیگام بۆ ئه‌و دیمه‌نه‌ و 
ئه‌و  چیرۆکی  زاانیم  د‌ه‌هێشت  جێ  فڕگه‌که‌ی  زه‌مینی  بوو  خه‌ریک 
گه‌رده‌لووله‌ ژه‌هراوییه‌ چییه‌. بۆیه‌ نه‌مویست له‌وه‌ زیاتر ئه‌و ژنه‌ چاوشین 
و مووزه‌رده‌ی ڕۆیته‌رز هیچی ترم پێ بڵێت. به‌ڵام خوازیار بووم کە ئه‌و 
ژنه‌ چۆن منی هێنابووه‌ سەر گردۆڵەکە، به‌ هه‌مان شێوەیش بە زیندووی 
بمگه‌یێنێته‌وه‌ ماڵ، لای ئه‌و خه‌ڵکه‌ی ئه‌و نهێنییه‌ گه‌وره‌یان لێ ونه‌، بۆیە 
من که‌ دووربینه‌که‌م له‌ چاوه‌کانم داگرت، ئاوڕێکی پڕ لە پرسیارم لە ژنەکە 
دایەوە و پێم گوت: )خانمی ئازیز، زۆر زۆر سوپاس. دووربینەکەت دەڵێیت 

گڕێکە لە نێو دەستم!(
		                                

ئەدمنتۆن- ٢٠٠٧

بۆ ئاره‌ سه‌ر له‌ سپێده‌یه‌کی زوو

چه‌ترە شینەکە

ئەو لە نزیکەوە  و له‌ ژێر چه‌تره‌ شینه‌که‌دا، به‌ چاوه‌ ڕه‌ش و گه‌شه‌کانی 
شەهلە‌ ئاشنا بوو.. لەو کاتەی باران بە تەوژم دەباری و دڵۆپە درێژکۆڵە و 
خێراکانی ئەویان شلک تەڕ تەڕ کردبوو و  بەرەو  لای چەترەکە ڕاویان 
دەنا.. شەهلە لەبەر دەنگەدەنگی دڵۆپەکانی باران و لەرزینەوە و سەمایان 
لەسەر شۆستە و ژێر پێیەکانیدا، هێندە ئاگاداری دواوەی خۆی نەبوو کە 
چی لێ دەگوزەرێت؟ نه‌یده‌زانی ‌ئەوە نزیکه‌ی چاره‌که‌ سه‌عاتێکه،‌ گه‌نجێکی 
باریک و جوانی چاو سه‌وزی خێرا خێرا بەدواوەیە. گه‌نجێک کە دەمێکە 
تیری ئەوین دڵی پێکاوە و ئێستاکەیش بە تەواویی هۆشییەوە بڕیاری داوە 
خۆی بگەیێنێتە ژێر چەترەکە و ئەوەی ماوه‌یه‌که‌ له‌ ئه‌ندێشه‌ و خه‌یاڵیدا 
گوزەر دەکات، بیڵێت!                                                                           

سه‌ر له‌  سپێده‌یەکی یه‌که‌م ڕۆژی مانگی ئادار بوو کە شەهلە به‌ خۆی 
و چه‌تره‌ شینه‌که‌‌وه‌ به‌ خۆشییه‌کی ڕه‌ها و وەک مەلێکی نازک و دەلال 
تەوژمی بارانی دەبڕی‌ کە باکی نەبێت به‌ ته‌ڕ بوونی په‌ڕ و باڵه‌کانی.                                               
گەنجەکە ناوی شه‌هه‌ند بوو و‌ سه‌رتاپای گیانی بە باران ته‌ڕ بووبوو و له‌ 
گشت لاوه‌ ئاوی لێ ده‌چۆڕایه‌وه‌. ئەو نزیکه‌ی دوو ساڵێک بوو دوور به‌ دوور 
شەهلەی ده‌ناسی، لێ، هه‌رگیز وه‌ک ئه‌و ڕۆژە مەراق نه‌چوو بووه‌ دڵیه‌وه‌ که‌ 
له‌ نزیکه‌وه کیژی ئه‌و بازرگانه‌ ده‌وڵه‌مه‌نده‌ بدوێنێت و ئه‌وه‌ی له‌ دڵی دایه 
بیخاته‌ سه‌ر زوبان‌.                                                                

شه‌هه‌ند زۆر جاری دیکەیش هه‌وڵی دابوو خۆی له‌ شەهلە نزیک بکاته‌وه،‌ 
به‌ڵام هه‌ر جارە و بە شێوەیەک خۆی خۆی په‌ژیوان ده‌کرده‌وه‌ و ده‌یگوت )ئه‌وه‌ 
کارێکی شێتانه‌یه‌، ئه‌و له‌ کوێ و تۆ له‌ کوێ!( به‌ڵام ئەمجارە هەر کە له‌ 
دووره‌وه‌ چه‌تره‌ شینه‌که‌ی شەهلە به‌دی ده‌کات، پێیه‌کانی سووکتر ده‌هاوێژێت 

و به‌ڵێن ده‌دات ئه‌و فرسه‌ته‌ له‌ کیس خۆی نه‌دات.                   
شەهلە له‌ نێو هاوپۆله‌کانی و ته‌واوی کچ و کوڕانی کۆلێژی زمان، 
چه‌نده‌ به‌ جوانییه‌ بێ وێنه‌که‌ی ناسرابوو ئه‌وه‌نده‌یش به‌ چه‌تره‌ شینه‌که‌ی 
به‌  و  ده‌هاتن  دووره‌کانه‌وه‌  کۆلێژه‌  له‌  هه‌بوون  که‌س  زۆر  دابووه‌وه.  ده‌نگی 
سه‌عات له‌ به‌ر ده‌رگای کۆلێژی زمان ده‌وه‌ستان، ته‌نها بۆ ئه‌وه‌ی چاوێکیان 
به‌ باڵای شەهلەی ده‌لال بکه‌وێت و دڵیان که‌مێک ئاو بخواته‌وه‌. دواتر ‌بۆ 
نه‌ده‌ناسی چیرۆکی چه‌تره‌ شینه‌که‌  ئه‌وانه‌ی شەهلەیان ده‌ناسی و  هه‌موو 

بۆیان ببوو به‌ سومبولی ئه‌ویێنێک که‌ هه‌تا سه‌ر لە یاده‌وه‌رییاندا بە زیندووی 
مایەوە، بە تایبەت ئەو ڕۆژەی که‌ شه‌هه‌ند له‌ به‌رده‌گای کۆلێژ به‌ر شه‌ق 
ده‌درێت و ده‌بردێت بۆ زیندان، چه‌تره‌ شینه‌که‌یش لەوێدا پارچه‌ پارچه‌ ده‌کرێت 
و ده‌شکێنرێت. یان کە دواتر ده‌یان کوڕ و كچی گه‌نج پارچه‌ی بچووک 
بە  و  ده‌ده‌ن  به‌رۆکیان  له‌  شەهلە  شینه‌که‌ی  قوماشی چه‌تره‌  له‌  بچووک 

خۆپێشاندانێکی مه‌زن ‌به‌ره‌و گۆره‌پانی ناوه‌ڕاستی شار ده‌چن.         
باوکی شەهلە بازرگانێکی ده‌وڵه‌مه‌ندی قوماش بوو و په‌یوه‌ندی باشی 
هه‌بوو له‌گه‌ڵ لێپرسراو و گه‌وره‌ پیاوانی شار. ئه‌و پیاوێکی نه‌رم و ئارام بوو، 
به‌ڵام لەو کاتەی چه‌تره‌که‌ی شەهلەی ده‌شکاند ده‌تگوت ئەو کەسە خۆی 
نییه‌  کە وەها هه‌ڵچووه و‌ ‌نه دەتوانێت کچه‌که‌ی بناسێته‌وه‌، نه‌ ئه‌و چه‌تره‌ 
شوومەیش که‌ پار ساڵ له‌ بازارێکی جه‌نجاڵی کۆالالامپور بەرچاوی کەوت‌ 
و بۆ یادکردنەوەی بیسته‌مین ساڵه‌ی له‌ دایک بوونی کچەکەی له‌ ژنه‌ 

فرۆشیاره‌ قژ کورت و چاو بچووک و گوپ خڕه‌که‌ی کڕی.    
بۆیه‌ ئەو ڕۆژەی کە ئۆتۆمبێله‌ ڕه‌شه‌ بریقه‌داره‌ی به‌ره‌و ماڵ لێده‌خوڕی، 
ناوه‌ ناوه‌ ئاوڕێکی له‌ شەهلە ده‌دایه‌وه‌ و نه‌یده‌زانی چی پێ بڵیت.. ته‌نها 
ئه‌وه‌ نه‌بێت که‌ په‌نجه‌ی په‌شیمانی خۆی بگه‌زێت و له‌‌و کراده‌ره‌ی په‌ژیوان 
بێته‌وه‌ که له‌‌ به‌رانبه‌ر کچه‌که‌یدا کردی.. دەچووە نێو خەیاڵان و به‌ خۆی 
ده‌گوت )به‌ڵی، کاکی بازرگان ئه‌وه‌ هه‌موو له‌ خۆبایی بوون و نه‌زانی خۆت 
بوو‌ وەهای لێ کردیت هەردەم شتێک بۆ کچه‌که‌ت بکڕیت که له‌ شاردا‌ 

هاوشێوه‌ی نه‌بێت.. چەترێک کە له‌ ڕۆژانی باراندا و له‌ نێو ئاپۆره‌ی چه‌تره‌ 
ڕه‌شه‌کاندا  دوور به‌ دوور کچه‌که‌تی پێ بناسرێته‌وه‌. هەتا هه‌موو که‌س به‌ 
بینینی ئه‌و چه‌تره‌ شینه‌ بزانن ئه‌وه‌ی‌ دێت کیژی ئه‌و بازرگانه‌ ده‌وڵه‌مه‌نده‌یه‌ 

که‌ ده‌ ساڵه‌ پاره‌ی بە چه‌شنی باران به‌سه‌ردا ده‌بارێت!(
کاکی بازرگان پێشتر هه‌رگیز بیری لەوە نەکردبووەوە که‌ كچه‌که‌ی ڕۆژە 
باراناوییەکانی بە دەست چه‌تره شینه‌که‌وە‌ چۆن بە ڕێ کردووە‌.. چۆن له 
هەر‌ چوونه‌‌ ژوور و هاتنه‌ ‌ده‌ره‌وه‌یەکیدا بۆ کۆلیژی زمان، له‌لایه‌ن کۆمه‌ڵه‌ 
گه‌نجێکی بێشه‌رم به‌ به‌رده‌وام ده‌یان پلاری جۆر جۆر به گوێیه‌کانیدا دراوه‌.. 
یه‌ک ده‌یگوت )کچی مالیزی بێمه‌ ژێر چه‌تره‌که‌ت؟( ئه‌ویتر ده‌یگوت )به‌ 
قوربانت بم باڵابه‌رزی چه‌تر شین( ده‌نگێکی تر هێواشتر ده‌هات و ده‌یگوت 

)تۆ کچی بارانیت(                                
شەهلە پڕ بە دڵ ڕقی له‌ ڕه‌وشت و پلارلێدانی ڕۆژانه‌ی ئه‌و گه‌نجانه‌ بوو 
که‌ زۆربەیان کوڕی پیاو و ژنی ده‌سه‌ڵاتدار و ده‌وڵه‌مه‌ند بوون. بۆیە لەو سه‌ر 
له‌و سپێده‌یەی شه‌هه‌ند له‌ پڕ دێتە‌ ژێر چه‌تره‌که‌ی، ئه‌و لە ناخەوە خۆشحاڵ 
بوو وهەستی کرد له‌ جاران چاونه‌ترس تر ده‌توانێت به‌ به‌رده‌م گه‌نجه‌کانی به‌ر 
ده‌رگای کۆلێژدا ڕه‌ت بێت. هێشتا سه‌ت مه‌ترێک مابوو بگات به‌ ده‌رگای 
بێ  بارانیش  ڕۆژانی  که‌  ببینێته‌وه‌  کوڕانه‌  ئه‌و  چاره‌ی  دووباره‌  و  کۆلێژ 

پسانه‌وه‌ لە تانە و پلار لێ دان نەدەکەوتن.       
شەهلە ئه‌و سه‌ر له‌ سپێده‌یه‌‌ هه‌ر له‌گه‌ڵ ده‌رچوونی له‌ ماڵ خه‌نده‌یه‌ک 

که‌وتبووه‌ سه‌ر لێوه‌کانی‌، لێ به‌ڵام پێشبینی ئه‌وه‌ی نه‌ده‌کرد که‌ که‌سێک 
له‌ پڕ خۆی بخزێنێته‌ ژێر ئه‌و چه‌تره‌ شینه‌ی که‌‌ له‌ ئه‌و بترازێت به‌سه‌ر هیچ 

که‌سی دیکه‌دا هه‌ڵنه‌کرابوو.             
شه‌هه‌ند هه‌ر که‌ ده‌گاته‌ ژێر چه‌تره‌که‌، چاوه‌ ته‌ڕ و سه‌وز و مه‌سته‌کانی 
ده‌که‌ونه‌ نێو دوو چاوی ڕەش و گەشی‌ شەهلە و له‌ نه‌بوونه‌وه‌ هه‌ستێکی تازه‌ 
ده‌خه‌نه‌ دڵیه‌وه‌‌ و بۆ ماوه‌یه‌کی کورت لە ناخەوە ده‌یتاسێنن. ئیتر هه‌ردووکیان 
له‌ژێر باران و چه‌تره‌ شینه‌که‌دا تاوێکی درێژ له‌ چاوانی یه‌کتر ڕاده‌مێنن و 
هیچ شتێکیش به‌ یه‌کتری ناڵێن.                                                

شەهلە نه‌یده‌زانی شه‌هه‌ند کوڕی ئه‌و شاعیره‌ ناوداره‌یه‌ که‌ به‌رد له‌ ئاست 
وشه‌کانی ده‌بێت بە ئاو. هەروەها له‌م سه‌ر له‌ سپێده‌ زووه‌ی یه‌که‌م ڕۆژی 
مانگی ئادار و لە ژێر لێزمەی باراندا، شەهەند پتر له‌ زاهیدێکی نوورانی 
ده‌چوو که‌‌ له‌ شاخه‌ دوور و سه‌رکه‌شه‌کانه‌وه  بۆ فریادڕەسی وی دابەزیبێت. 
شەهلە ئه‌گه‌ر ئه‌وه‌شی زانیبایه،‌ هه‌رگیز خۆی نه‌یده‌ویست باوه‌ڕ بکات که‌ 
ئه‌و که‌سه‌ی به‌و به‌یانیه‌ زووه‌ هاتۆته‌ ژێر چه‌تره‌که‌ی، هه‌مان ئەو گەنجە‌ 
زرینگه‌یه‌‌ که‌ پارساڵ پله‌ی یه‌که‌می به‌سه‌ر کۆلیژی زماندا به‌ده‌ست هێنا و 
له‌ داهاتووێکی نزیکیشدا ده‌چێت له‌ سوربۆنی پاریس ده‌خوێنێت.                                                     
شه‌هه‌ند و شەهلە له‌ ژێر چه‌تره‌که‌دا هەنگاو به‌ هه‌نگاو پێکه‌وه‌ ده‌ڕۆیشتن 
و شانی چه‌په‌ی شەهلە به‌و دڵۆپه‌ ئاوانه‌ ته‌ڕ ده‌بوو که‌ له‌ سه‌ر و قژی شه‌هه‌ند 
ده‌که‌وتنه‌ خوار. ژێر چه‌تره‌که‌ی شەهلە فراوان بوو و شوێنی دوو که‌س به‌ 

چاکی ده‌بووه‌وه‌ بێ ئەوەی کەسیان ته‌ڕ بێت. ده‌تگوت باوکی شەهلە هەر لە 
سەرەتاوە خۆنەویستانە چه‌ترێکی وەها گه‌وره‌ی‌ بۆ ئه‌وه‌ کڕیبوو‌ هەتا جێگەی 
دۆست و ئه‌ویندارێکی ئەفلاتوونیشی لە بندا ببێتەوە.                                                                                     
ئه‌و گه‌نجانه‌ی که‌ باوک و دایکانیان لێپرسراو و ده‌وڵه‌مه‌ندی شار بوون و 
ماوەیەک بوو شەهلەیان بە تانە و پلار هەراسان کردبوو، که‌ ده‌بینن که‌سێک 
بۆ  زمانیان  و  زار  نازنن  و  ده‌شڵه‌ژێن  هەیە،  شەهلە‌دا  چه‌تره‌که‌ی  ژێر  له‌ 
پلارلێدان ئاماده‌ بکه‌ن یان پرسیار کردن له‌یه‌کتری. هەڵبەت لەو کاتەی بۆیان 
دەردەکەوێت ده‌بینن که‌ ئه‌وه‌ی لێیان نزیک ده‌بێته‌وه‌ و له‌ ژێر چه‌تره‌که‌ی 
شینه‌که‌ی شەهلە دایە‌ کوڕی ئه‌و شاعیره‌یه‌ که‌ به‌رد له‌ ئاست وشه‌کانی 

ده‌بێت به‌ ئاو.                                               
شەهلە پێیه‌کانی ده‌خاته‌ نێو کۆلێژ و چه‌تره‌که‌ی داده‌خات. چاوی به 
و  ده‌بێت  خۆشی  له‌  پڕ  دڵی  نابینێت.  شه‌هه‌ند  و  ده‌گێڕێت  ده‌وریدا  چوار 
تێدەگات ئه‌و گه‌نجه‌ جوان و چاو سه‌وزه‌ تەنها بۆ یارمه‌تیدانی وی هاتبووە 
ژێر چەترەکە هەتا له‌ ‌پلار و قسه‌ی زه‌قی ئه‌و گه‌نجانه‌ بیپارێزێت که‌ خۆیان 
به‌ باوک و دایکی ده‌سه‌ڵاتدار و ده‌وڵه‌مه‌ندیان ده‌خوڕی و‌ کاری سه‌ره‌کیان 
وه‌ستانه‌‌ له‌ سه‌ر ڕێگەی شەهلە و کیژگەلێک که‌ بوونی ئه‌وان جوانیی 
خۆیانیان لێ بووبوو به‌ به‌ڵا.                                            

دوای دیتنی شەهەند لە ژێر چەترەکەی شەهلەدا،  گەنجەکانی سەر 
ڕیگە ئه‌و فرسه‌ته‌یان نامێنێت هەتا بزانن ئایا کامه‌یان به‌ تازه‌ترین چه‌شنی 

پلار ده‌توانێت سه‌رنجی شەهلە بۆ لای خۆی ڕابکێشێت.. ئەوان یەکسەر 
کێچ ده‌که‌وێته‌ له‌شیان و به‌ڵێن به‌ یه‌کتری ده‌ده‌ن که‌ هه‌تا سه‌ر ئه‌وه‌ قه‌بوڵ 
نه‌که‌ن. بۆیه‌ هه‌ر یه‌که‌یان له‌ لای خۆی ڕاست و چه‌پ زمانی ده‌خاته‌ گڕ 
و هه‌وڵ ده‌دات ئه‌م دیمەنە‌ له‌که‌دار بکات که‌ له‌ ژێر ئاسمانی چه‌ترێکی 
شیندا چه‌که‌ره‌ی کردبوو و خۆشی و ڕابواردنه‌ ساخته‌که‌ی ئه‌وانیشی‌ به‌ 
جوانی خۆی شێواندبوو.                                                                                                     
گەنجەکان بڕیاریاندا ئیتر گره‌و له‌سه‌ر ئاماده‌کردنی به‌هێزترین و تازه‌ترین  
بن  بوختان  و  درۆ  پیسترین  بڵاوکردنه‌وه‌ی  خه‌ریکی  به‌ڵکە،  نەکه‌ن.  پلار‌ 
سه‌باره‌ت به‌ په‌یوه‌ندی نێوان شه‌هه‌ند و شەهلە. یه‌ک ده‌یگوت: )من به‌ چاوی 
خۆم دیتم سه‌ر له‌ سپێده‌یه‌کی زوو له‌ به‌ر ده‌رگای کۆلێژ ده‌میان خستبووه‌ نێو 
ده‌می یه‌کتری!( یه‌کێکی تر ده‌یگوت: )ئێمه‌ نابێت چیترسه‌رشۆری قه‌بول 
بکه‌ین و بهێڵین کوڕی ئه‌و شاعیره‌ شێته‌ به‌ جوانترین کیژی کۆلیژه‌که‌مان 
ڕاببوێرێت!( ئه‌وه‌ی له‌ هه‌موویان داغدارتر بوو ده‌یگوت: )کوڕینه‌ ئه‌وه‌ی ئه‌و 
ڕۆژه‌ من بینیم هه‌رگیز بۆ گێڕانه‌وه‌ ناشێت، به‌ڵام داخی گرانم له‌ به‌ر چه‌تره‌ 
وێنه‌یه‌‌کیان  نه‌بێت  هیچ  هه‌ر  ده‌ستییه‌که‌م  تێلیفۆنه‌  به‌  نه‌متوانی  شینه‌که‌ 
بگرم! ( له‌ نێو کۆلیژی زماندا ئه‌وه‌ی گوترا و بیسترا سه‌د بار و هه‌زار 
بار، له‌وه‌ی بینرا بوو زیاتر بوو. چونکه‌ شه‌هه‌ند و شەهلە به‌ درێژایی گشت 
سه‌ر له‌ به‌یانییه‌کانی ڕۆژانی باران‌ له‌ سه‌ت ده‌قیقه زیاتر پێکه‌وه‌ نه‌بووبوون، 
هه‌ردووکیان له‌م ماوانە‌دا ته‌نها توانیبوویان کەمێک له‌ چاوانی یه‌کتر ڕابمێنن 
و هه‌ندێک وشەیش‌ ئاڵوگۆڕ بکه‌ن‌.                                                  

 یه‌کێک له‌و گه‌نجانه‌ی که‌ به‌یانیان له‌سه‌ر ڕێگەی شەهلە ده‌وه‌ستا 
و به‌ هه‌وه‌سی خۆی پلاری تێ ده‌گرت، شه‌وێک له‌گه‌ڵ باوک و دایک 
که‌  هه‌ر  ده‌بن.  مامیان  ماڵی  مێوانی  ئێواره‌  خوانی  بۆ  خوشکه‌کانی  و 
داده‌نیشن گەنجەکە به‌ هیچ پێشه‌کی و سه‌ره‌تایه‌ک باس له‌ په‌یوه‌ندی نێوان 
شه‌هه‌ند و شەهلە ده‌کات. ئه‌و به‌ شێوه‌یه‌کی ڕێویانه‌ شته‌کان له‌ نه‌بوونه‌وه‌ 
ده‌گێڕێته‌وه‌، بۆیه‌ یەکسەر  سه‌رنجی مامی بۆ لای خۆی ڕاده‌کێشێت که‌ 
هەتا ته‌واوبوونی چیرۆکه‌که‌ هه‌ر گوێ بگرێت. مامی گه‌وره‌ترین لێپرسراوی 
شار بوو و زۆر ڕقی له‌و جۆره‌ گه‌نجانه‌ بوو که‌ ده‌بن به‌ ئه‌ویندار و چه‌پڕه‌و 
له‌  و  تازه‌که‌ی  ساڵییه‌  بیست  هاوسه‌ره‌  پاڵ  له‌  ئه‌و  نووسه‌ر.  و  شاعیر  و 
به‌رانبه‌ر هاوسه‌ره‌ چل ساڵییه‌ کۆنه‌که‌یدا به‌ ته‌وسه‌وه‌ گوێی بۆ ئاخاوتنەکانی‌ 
برازاکه‌ی هەڵخستبوو، هه‌روه‌ها به‌جۆرێکیش که‌وتبووه‌ نێو قه‌نه‌فه‌ چه‌رمه‌ 
نه‌رمه‌که‌وه‌‌ ده‌تگوت نێره‌ قه‌لێکه که‌ تازە خەریکی‌ خۆی گیڤکردنه‌وه‌ بێت‌.             
دواتر ئەو له‌ سه‌ر مێزی نان خواردن و به‌ده‌م گوپی پڕ له‌ گۆشت و برنجه‌وه،‌ 
ڕوو دەکاتە‌ برا بچووکه‌که‌ی و دەڵێت: )ئه‌رێ کاکه‌، ده‌بێت ئه‌و کاکەیەمان 
ئاگاداری ڕه‌فتاری کچه‌که‌ی بێت! ( براکەی بە شەرمەوە شانەکانی وێک 
دەهینێتەوە: )نازانم بڵێم چی، برام؟ ئه‌و هه‌ر ڕۆژه‌ی له‌ وڵاتێکه‌؟( لێپرسراوی 
ده‌ڵێت:  و  بچووکەکەی  برا  ده‌کاته‌وه‌  دەمی  ڕووی  دووباره‌  شار  گه‌وره‌ی 
)ده‌زانی ئه‌گه‌ر شتێک نه‌که‌ین، کوڕی ئه‌و شاعیره‌ سه‌گه‌ له‌ حازرییه‌وه‌ 
ده‌بێته‌ خاوه‌نی ئه‌م هه‌موو زه‌وی و زار و بازار و دوکانه‌. ئێمه‌ ده‌بێت به‌ر له‌ 

باران خۆمان داپۆشین. بێداد، ماشه‌ڵلا وه‌ختی ژن هێنانیه‌تی.. چی ده‌ڵێیت 
ئەگەر ئه‌و کچه‌ جوانه‌ی بۆ بخوازین!( براکه‌ی که‌مێک بێده‌نگ ده‌بێت 
و پاشان له‌ یه‌ک کاتدا سه‌یرێکی کوڕ و برا گه‌وره‌که‌ی ده‌کات و ده‌ڵیت: 
)کاکه‌ خۆت باشتر ده‌زانی، من به‌ ته‌نیا هه‌رگیز ناتوانم خۆم له‌ قه‌ره‌ی 
ئه‌و پیاوه‌ بده‌م.. به‌ڵام ئه‌گه‌ر ئێوە شتەکە رێک بخه‌ن ئه‌وا هه‌تا دەمرین لە 
بیری ناکەین.( )زۆر باشه‌ هه‌ر کە زانیت کاکی بازرگان گه‌ڕاوه‌ته‌وه‌ شار، 
هه‌واڵێکم پێ بده‌ تا پێکه‌وه بچین‌ سه‌رێکی لێ بده‌ین( لێپرسراوی گه‌وره‌ی 
شار به‌ پێکه‌نینه‌وه‌ ئه‌و قسانەی‌ به‌ براکه‌ی گوت.                                                                             
که‌ ده‌گه‌ڕێنه‌وه‌ ماڵ، بێداد تاوه‌کو دره‌نگانی شەو له‌ خۆشی ئه‌م هه‌واڵه‌ 
خه‌وی لێ ناکه‌وێت.. هه‌ر به‌م شه‌وەیش‌ به‌ تێلیفۆن ورد و درشتی پلانەکەی 
به‌  کرده‌وه‌یه‌  به‌م  نەیدەزانی  هەرگیز  لێ،  ده‌ڵێت..  هاورێکانی  به‌  مامی‌ 
په‌له‌یه‌‌ی، دایکی و باوکی ئه‌وان ‌به‌ ئاگا ده‌هێنێت تاوه‌کو ئه‌وانیش ئەو هه‌ڵه‌ 
گرنگه‌ بۆ کوڕه‌کانیان بقۆزنه‌وه‌. بۆیه ‌هه‌ر هەمان شه‌و‌ له‌ ماڵه‌کانی ئه‌وانیش 
قسه‌ و جموجۆڵ و گفتوگۆ ده‌ست پێده‌کات و هه‌ر لایه‌ک پلانه‌که‌ی خۆی 

به‌ جۆرێک داده‌ڕێژێت.                                         
کاکی بازرگان تازە له‌ گه‌شتێکی هیندستان گه‌ڕابووەوە و زۆر شادمان 
بوو به‌وه‌ی ئەوجارە جۆره‌ قوماشێکی ژنانه‌ی هێنابوو که‌ له‌ ژێر تیشکی 
هه‌ر  هێشتا  ئه‌و  دەدرەوشایەوە.  ڕەنگ  دەیان  به‌  په‌لکه‌زێرینه‌  وه‌ک  خۆردا 
خه‌ریکی تاوتوێ کردنی کاروباری ئه‌و گه‌شته‌ی بوو لەو کاتەی له‌ گشت 

لا تێلیفۆن له‌ دوای تێلیفۆنی بۆ دێت. ئەو نیگەران و پەشۆکاو بوو که‌ ده‌دیت 
ئه‌و هه‌موو که‌سه‌ دیار و ده‌وڵه‌مه‌نده‌ وا لە پڕ به‌ گه‌رمی به‌خێرهاتنه‌وه‌ی لێ 
ده‌که‌‌ن‌. ئه‌و دەیزانی پێشتر ده‌یان جاری دیکه‌ له‌ سه‌فه‌ری دوورتریش لەوەی‌ 
هیندستان‌ گه‌ڕا‌بووه‌‌وه‌ و چتاقە که‌سێک له‌م پیاو و ژنانه هه‌واڵێکی ئه‌وی 
نه‌پرسی بوو‌. بۆیە‌ به‌ مێشکێکی پڕ و جه‌نجاڵه‌وه‌ سه‌ر ده‌خاته‌ سه‌ر بالیف 
و ده‌ستێکیشی بە نێو‌ قژی هاوسه‌ره‌که‌یدا ده‌گێڕێت و ده‌ڵیت: )گیانه‌که‌م، 
ده‌بێت مه‌سه‌له‌ چی بێت ئه‌م هه‌موو کەسە ده‌سه‌ڵاتدار و ده‌وڵه‌مه‌نده‌ له‌ هەمان 
کاتدا تێلیفۆنم بۆ ده‌که‌ن؟( هاوسه‌ره‌ جوان و چل ساڵییه‌که‌ی ده‌ستی ڕاسته‌ی 
دیاره‌  گیانه‌که‌م،  بڵێم  )چی  ده‌ڵێت:  و  شووه‌که‌ی  ڕوومه‌تی  سه‌ر  ده‌خاته‌‌ 
ده‌رگای خێر و به‌ره‌که‌ت لەوەیش گه‌وره‌تر به‌ ڕووتدا ده‌کرێته‌وه‌!( لەو ماوه‌یه‌ی 
ئەو له‌ نێو بازنه‌ی پارە و سەروەتدا ده‌ژیا، بۆی ڕوون ببووەو که‌ کەسانی 
ده‌سه‌ڵاتدار و پاره‌دار‌ که‌س به‌ گه‌رمی نا‌دوێنن ئەگەر‌ به‌رژه‌وه‌ندییەکی خۆیانی 
هاتوچۆی  و  تێلیفۆن کردن  زوو مه‌به‌ستی  دواتر  بۆ ڕۆژانی  نە‌بێت.  تێدا 
گەرموگوڕی ئه‌وانی بۆ ئاشکرا ده‌بێت که‌ یه‌ک له‌ دوای یه‌ک سه‌ردانی 
ده‌که‌ن. شه‌و هه‌بوو دوو سێ ماڵ پێکه‌وه‌ مێوانیان ده‌بوون و پێکه‌وه‌ داوای 
هاتنی  مه‌بستی  بوو چتاقیان  وەها  جاریش  یان  ده‌کرد،  شەهلەیان  ده‌ستی 
خۆی بۆ ئه‌ویتر نه‌ده‌درکاند تا ئه‌و کاته‌ی یه‌کێکیان بێزار ده‌بوو و له‌ بەزمی 
بازرگان  کاکی  ده‌کرد.  خوداحافیزی  خواردنه‌وه‌دا‌  چایە  نێو  و  قسەکردن 
خۆی وهاوسه‌ره‌که‌ی ته‌واو شێوا بوون له‌ نێو ئه‌و هه‌موو داواکاری و پرسینه‌. 

هه‌ردووکیان نه‌یانده‌زانی چی بکه‌ن و چی بڵێن و چۆن وه‌ڵامی ئه‌و هه‌موو 
خه‌ڵکه‌ بده‌نه‌وە‌؟ له‌ نێو ئه‌و که‌سانه‌ی که‌ هاتبوون هه‌بوو‌ ده‌یتوانی گشت 
سه‌روه‌ت و سامانی کاکی بازرگان به‌ فووێک ڕابماڵێت. بۆیه‌ ده‌بووایه‌ به‌ 
گوێره‌ی پله‌ و پایه‌ی که‌سه‌کان ڕه‌فتار بکات و وه‌ڵام بداته‌وه‌. ئه‌و هه‌ر له‌ 
سه‌ره‌تاوه‌ به‌ هه‌ندێکیانی گوت: )به‌خوا کچه‌که‌م منداڵه‌ و جارێ کاتی شوو 
کردنی نیه‌!( یان )کچه‌که‌م بۆ خوێندن ده‌نێرمه‌ ده‌ره‌وه! (                  

دوای مانگێک له‌ هات و چۆی ئه‌و مێهڤانانه‌، کاکی بازرگان له ده‌فته‌ره‌ 
بچووکه‌که‌یدا‌ ئه‌مجاره له‌ جیاتی بە ورده‌کارییه‌کانی پاره‌ و پول خه‌ریک 
بێت، ‌ناو و پله‌ و پایه‌یه‌ی که‌سه‌کانی یه‌ک له‌ دوای یه‌ک ڕیز کردبوون 
و له‌ پاڵیشیاندا بۆ هەر یەکێکیان وه‌ڵامێکی کو‌رتی خۆی دانابوو. له‌ ژێر 
هه‌ندێک ناودا هێڵێکی سووری کێشا بوو تاوه‌کو له‌ بیر نه‌کات کەسەکە 
له‌وانی دیکه‌ جوایه‌زە‌. مامی بێداد یه‌ک بوو له‌وانه‌ی هێڵێکی سوور به 
ژێر ناوه‌که‌یدا کێشرا بوو و له‌ پاڵیشیدا نووسرا بوو )ئاگاداربه و به‌‌ وردی 
ڕه‌فتار بکه!( له‌ ماوه‌ی ئه‌و هه‌موو سه‌رقاڵبوون و هاتوچۆیانه‌دا، ئاسمان له‌ 
چه‌تره‌که‌ی شەهلە شین و پان و به‌رین تر خۆی به‌سه‌ر شاره‌که‌دا کێشابوو. 
شەهلە زۆر جار له‌ ژێر دارێکدا له‌ باخچه‌ی کۆلێژ له‌گه‌ڵ شه‌هه‌ند داده‌نیشت 
و ده‌رگای دڵی خۆی بۆی ده‌کرده‌وه‌. شه‌هه‌ندێش ناوه‌ ناوه‌ شیعرێکی تازه‌ 
و بڵاونه‌کراوه‌ی باوکی له‌ باخه‌ڵی ده‌رده‌هێنا و به‌ ده‌نگێکی به‌ جۆش بۆ 
شەهلەی ده‌خوێنده‌وه‌. ئه‌و دیدار و دانیشتنانه‌ی نێوانیان تا ده‌هات قووڵتر و 

پڕ ماناتر ده‌بوو، هه‌تا وەهای لێ هات که‌ هیچیان به‌ بێ ئه‌ویتر نه‌توانێت 
ساتێک تێپه‌ڕێنێت.                                                                                                       
له‌لایەکی دیکەشەوە‌ ئه‌وگەنجانەی چاویان له هەر هەنگاوێکی شەهلە 
بڕیبو و کێچ که‌وتبووە گیانیان‌ و هه‌رگیز نه‌یانده‌توانی بێدەنگ بن و له‌ 
چاوه‌ڕوانی باوک و دایکانیان بمێنن هەتا ده‌ستی شەهلەیان بۆ‌ ده‌خوازێت. 
له‌ نێو هه‌موویان بێداد سه‌رگه‌رم و شپرەزترینیان بوو هەتا ئه‌و ئاسته‌ی که‌ 
نامه‌که‌ی  دەکاتەوە.  پڕ  بۆ شاعیرەکە‌  جوێن  و  هه‌ڕه‌شه‌  له‌  پڕ  نامه‌یه‌کی 
برد‌ بۆ سه‌ر میزێکی چایەخانەیەک که‌ چوارده‌ ساڵ بوو شوێنی جێگیری 
شاعیره‌که‌ بوو.                                                         

ئەو ساڵەی ئەوین، باران و چه‌تره‌ شینه‌که‌ زووتر لە ساڵی پێشوو زووتر 
گه‌ڕانه‌وه‌ نێو دونیای شەهلە و شه‌هه‌ند، لێ له‌ ده‌ره‌وه‌ی ئه‌و ئاسمانه‌ شین 
و بچووکه‌ی که‌ چیرۆکی ئه‌وینی ئه‌وانی لێ شین بوو بوو، دونیایەکی 
ئه‌وه‌نده‌ی ئاسمانه‌ خۆڵه‌مێشییەکە‌ی بارانی ده‌باراند بوونی هه‌بوو بۆ شێواندن 

و تێکدانی ئه‌و په‌یوه‌ندییه‌ نۆ مانگیه‌ی نێوان ئەم دوو ئەویندارە.      
کاکی بازرگان له‌و ماوه‌یه‌دا ئاگاداری هه‌موو شتێک کرابووه‌وه‌ سه‌باره‌ت 
بوو له‌گه‌ڵ یه‌کێک  بڕیاریدا  بۆیە  به‌ کچه‌که‌ی و کوڕی  شاعیره‌که‌. 
له‌و ماڵانه‌ی که‌ وه‌زیر و لێپسراو و ده‌وڵه‌مه‌ندی شار بوون و داوای ده‌ستی 
بۆ  ئێشه‌  و سه‌ر  بێ کێشه‌  ڕێگە چاره‌یه‌کی  ئه‌ویان کردبوو،  کچه‌که‌ی 
مه‌سه‌له‌یه‌ک دابنێت که‌ ئه‌و ناوی نابوو به‌ڵای پاره ‌و جوانیی.                                  



 قه‌ڵه‌مه‌ پاركه‌ره‌كه‌ی باوكم    219

ناوه‌ڕاستی مانگی ئه‌یلول له‌ چاوی گه‌وره‌ لێپرسراوی شار و مامی ئەو 
کەسەی کە نامەیەکی‌ پڕ له‌ جوێن و هه‌ڕه‌شه‌ دەباتە سەر مێزی شاعیره‌که‌، 
باشترین کات بوو بۆ بن کڕدنی ئه‌وینێک که‌ زیانبه‌خش بوو بۆ به‌رژه‌وه‌ندی 
له‌  وتارێکی  شاعیره‌که‌  که‌  بوو  ڕۆژانه‌یشدا  له‌و  هه‌ر  براکه‌ی.  و  خۆی 
ڕۆژنامه‌یه‌کی بە ناوودەنگدا بڵاوکردبووه‌ و سه‌رتاپا شاری هه‌ژاند بوو. ئه‌و به‌ 
هۆی ناوبانگیه‌وه‌ وەک  لێپرسراوی گه‌وره‌ی شار نه‌یده‌توانی ڕاسته‌وخۆ و به‌ 
ئاشکرا په‌لاماری شاعیرەکە بدات، چونکه‌ ناوبانگی سنووری وڵاتی بڕیبوو 
و و شیعر و نووسینه‌کانی  بۆ سه‌ر بیست و دوو زمانی زیندوو وه‌رگێردرابوون.                         
مامی بێداد دەیویست له‌گه‌ڵ کاکی بازرگاندا بئاخڤێت بۆ ئه‌وه‌ی زه‌برێکی 
ناڕاسته‌وخۆ له‌ شاعیره‌کە بدات، ئه‌ویش به‌ گرتن و سزادانی کوڕه‌که‌ی به 
تۆمه‌تی شه‌ڕ فرۆشتن به‌ کچی خه‌ڵک. بۆیه‌ ئه‌و ڕۆژه‌ی که‌ له‌ ده‌می 
برازاکه‌یه‌وه‌ ناوی کوڕی شاعیره‌کەی بیست، بزه‌ که‌وته‌ بن سمێڵه‌ به‌ ڕه‌ش 
بۆیه‌کراوه‌که‌ی و لە ناخەوە به‌ خۆی گوت: )ئای، له‌ ته‌یر که‌ خۆی دێتە 
بازرگانیی و  نێو دونیای  بازرگان هه‌رچه‌نده‌ غەرقی  ته‌ڵه‌وه‌!( کاکی  نێو 
پاره‌وپول بوو و بە درێژایی تەمەنی کتێبێکی نه‌خوێندبووه‌وه‌، به‌ڵام له‌ نێو دڵیدا 
هه‌ستێک هه‌بوو وەک ئه‌وه‌ی شاعیرەکە ده‌ڵێت: هه‌رده‌م پاقژتره‌ له‌ وتاری ئه‌و 
لێپرسراوانه‌ی که‌ به‌ سه‌عات له‌ بەرانبەر کامێرای ته‌له‌فزیۆنان قسه‌ ده‌که‌ن 
و هیچ ناکەن.                                                                                  

له‌ ده‌فته‌ره‌که‌یدا سه‌یری هه‌ندێک له‌و ناوانه‌ی ده‌کرد که‌‌ هێڵی سووری 

به‌ ژێریاندا کێشابوو، لە خۆی دەپرسی که‌ ئایا دەتوانێت چی بكات ئه‌گه‌ر 
به‌ زۆر کچه‌که‌ی لێ بستێنن؟ بۆیه‌ دواتر لە تێلیفۆندا کە مامی بێداد بە 
شێنەیی باسی پلانه‌که‌ی خۆی بۆ ده‌کرد، ئەو له‌ سه‌رخۆ و به‌ دڵیكی پڕ له‌ 
ئێشه‌وه دەیگوت: )به‌ڕێزم، ئەگەر دەخوازن چه‌تره‌ نه‌گبه‌تییەکە‌ دەشکێنم که 
‌ده‌ڵین هۆکاری به‌ڵایه‌که‌‌ و تووشی کچه‌که‌م بووه‌. هه‌روه‌ها من نامه‌وێت هیچ 
کێشه‌ و گرفتێکم له‌گه‌ڵ ئه‌و شاعیره‌دا هه‌بێت که‌ زۆرینه‌ی خه‌ڵک خۆشیان 
ده‌وێت. ئه‌وه‌ی لێره‌دا من ده‌توانم بیکه‌م ته‌نها گرتنی قۆڵی کچه‌که‌مه ‌و 
بردنه‌وه‌یه‌تی بۆ ماڵ!( ڕۆژی دیاریکراو باران له‌ گشت ڕۆژانی پێشتر به‌ 
ته‌وژمتر ده‌باری و شه‌هه‌ند  و شەهلەیش له‌ هەموو کاتەکانی وەرزی باران 
و ئەوین له‌ یه‌کتریی نزیکتر بوون. هه‌ردووکیان شان به‌ شان وهێواش هێواش 
لوتکه‌ی  و  سپێده‌یه‌یان سه‌رتۆپ  له‌  ئه‌و سه‌ر  دەکرد  ده‌ڕۆیشتن، هەستیان 
ڕۆژه‌کانی خۆشی و خۆشەویستییە.                                                                    
کاکی بازرگان ئۆتۆمبیله‌ ڕه‌شه‌ بریقه‌داره‌که‌ی خێرا خێرا به‌ره‌و کۆلێژی 
چه‌کدار  و  کەتە  پیاوی  له‌  پڕ  پیکاپی  دوو  له‌ملایشه‌وه‌  ده‌هاژووا،  زمان 
دەبیندرا. له‌ پێشه‌وه‌ی یه‌ک لە پیکاپەکان باوکی بێداد دانیشتبوو و به‌ دوو 
په‌نجه‌ی گه‌مه‌ی له‌گه‌ڵ نه‌رمایی گوێچکه‌یەکی ده‌کرد. هەتا ئه‌و کاته‌ی 
شەهلە و شه‌هه‌ند به‌دی ده‌کات که‌ له‌ ده‌رگای کۆلێژ نزیک ده‌بنه‌وه‌، ئینجا 
ئیشاره‌ت به‌ چه‌کداره‌کان ده‌دات که‌ بچن شه‌هه‌ند په‌ل به‌ست بکه‌ن و بیخه‌نه‌ 
پشتی پیکاپه‌که‌‌وه‌. چه‌کداره‌کان بێ ئه‌وه‌ی یه‌ک زه‌ڕه‌ سۆز و ڕێز بنووێنن، 

زۆر کوێرانە‌ به‌ر ده‌بنه‌ گیانی شەهەند و له‌ نێو قوڕ و چڵپاودا تا تێر ده‌بن 
به‌ر شه‌قی ده‌ده‌ن. له‌ هەمان کاتیشدا‌ کاکی بازرگان وه‌ک ئه‌کته‌رێکی 
نا سه‌رکه‌وتوو و فریاده‌ڕسێکی ساخته‌ له‌ ئۆتۆمبێله‌ ڕه‌شه‌ بریقه‌داره‌ی دێته‌ 
خواره‌وه‌ و ده‌چێته‌ هانای کچه‌که‌ی.                                                                                                                             
دوو پیکاپه‌که‌ خیراتر له‌ گه‌یشتنیان له‌ شوێنی ڕووداو‌ دوور ده‌که‌ونەوە‌، لەو 
کاتەی باوکی شەهلە به‌ توڕه‌یی چه‌تره‌که‌ی ده‌شکاند و قۆڵی کچەکەی 
ئەویش  بۆ ماڵ  له‌ گه‌ڕانه‌وه‌یشدا  ئۆتۆمبێله‌که‌ی.  نێو‌  بیخاتە  تا  ‌گرتبوو 
به‌  شەهلەیش  ده‌خوڕی.  لێ  ئۆتۆمبێله‌که‌ی  هاتنی  لە  خێراتر  گەلێک 
درێژایی ڕێگە ‌ڕۆندکی ده‌بارندن و به‌ کوڵ ده‌گریا. ئه‌و هه‌رگیز له‌ ته‌مه‌نیدا 
باوکی وەها توڕه‌ و شپرزە نه‌بینیبوو، که‌ گه‌یشتنی هاوکات بوو له‌گه‌ڵ لێدان 

و قۆڵ بەستکردنی شه‌هه‌ند. شەهلە ده‌گریا و نه‌یده‌زانی چی بپرسێت؟  
ئه‌وینی  چیرۆکی  له‌  خیراتر  زۆر  هه‌واڵەكه‌  ڕووداوه‌،  ئه‌م  ده‌ره‌وه‌ی  له‌ 
نۆ مانگه‌ی شه‌هه‌ند و شەهلە، بە گشت کونوقوژبنێکی شاردا په‌رش و 
بڵاوبووه‌وه‌. ئه‌و گه‌نجانه‌ی که‌ هه‌رده‌م له‌ ڕۆژانی باراندا له‌ به‌ر ده‌رگای 
کۆلێژ ده‌وه‌ستان و شەهلەیان بەر تانە و پلار دەدا، بزه‌ی ڕێویانه‌ که‌وتبووه‌ 
سه‌ر لێوانیان و هه‌ر یه‌ک به‌ جۆرێک خۆی خۆش کردبوو دڵی شەهلە 
داگیر بکات. لێ، به‌شه‌ هه‌ره‌ زۆره‌که‌ی کوڕ و کیژانی کۆلێژ له‌ ناخه‌وه‌ 
پەشۆکابوون و دژ به‌م ڕه‌فتاره‌ ناشیرینه‌ وەستابوون که‌ له‌ به‌رانبه‌ر‌ ئه‌وینێکی 
پاک و بێگه‌ردا ئەنجام درا. ئه‌وان له‌ نێو خۆیان به‌ڵێنیاندا بوو که‌ هەرگیز 

قبووڵ ناکەن ئەم کارە وەها بە سانایی به‌سه‌ریاندا ڕه‌ت بێت. زۆر له‌و کوڕ و 
کچانه‌ به‌ خوێندنه‌وه‌ی وتاره تازه‌که‌ی باوکی شه‌هه‌ند، گوڕێکی زیاتر چوو 
بووه‌ نێو ناخیان و خۆیانیان بۆ شتێکی گەورە ڕیك ده‌خست.                                                                                                  

ڕۆژی دوای ڕووداوەکە به‌ر ده‌رگای کۆلێژی زمان، جۆشوخرۆشێکی 
چه‌تره‌  که‌  کیژانەی  و  کوڕ  ئەو  نێو  تایبه‌ت‌  به‌  کەوتبوو،  تێ  بێوینەی 
شکاوه‌که‌یان هه‌ڵگرتبووه‌وه‌ و خه‌ریک بوون بیکەن بە سومبولێک. یه‌ک 
له‌و گه‌نجانه‌ی که‌ چه‌تره‌ شینه‌ شکاوه‌که‌ی لە لا بوو گوڕوتینێکی له‌ ڕاده‌ 
به‌ده‌ری تێدا دروست بووبوو بۆ ڕیسواکردنی ئه‌و که‌سانه‌ی دژ به‌ ئه‌وینی 
جوانی  و  باریک  ئه‌و که‌سێکی  ڕەفتاریان کرد.  و شەهلە  نێوان شه‌هه‌ند 
و سپیی پێست بوو و لە نێو هاوڕێکانیدا‌ بەوە ناسرا بوو کە خوێنه‌رێکی 
ئه‌زبه‌ر  تازه‌ترین شیعری  ئه‌و هه‌رده‌م  سه‌رکه‌شی شیعره‌کانی شاعیره‌کەیە. 
ده‌کرد و له‌ نێو باخچه‌ و هۆڵه‌کانی کۆلیژی زماندا به‌ ده‌نگێکی پڕ سۆز 
و سەلیقە بۆ هاوڕێکانی ده‌خوێنده‌وه‌. ئەو گه‌نجەکە‌ ناوی میر بوو و پاش 
گفتوگۆ و دانیشتن له‌گه‌ڵ به‌شێکی که‌م له‌ مامۆستایان و زۆرترین ژمارە له‌ 
قوتابیانی کۆلێژ، بۆ ئێواره‌ خۆی ده‌گه‌یه‌نێته‌ ئه‌و چایخانه‌ی که‌ شاعیره‌ به‌ 
نێوبانگه‌که‌ی لێ داده‌نیشت. نامه‌که‌یەکی بۆ لەسەر مێزەکە به‌جیێده‌هێڵیت 
کە بە پێچەوانەی نامە کرێتەکەی بێداد، به‌ شێوازێکی زۆر جوان نوسرابوو 
و پارچه‌یه‌کی بچووکیشی له‌ قوماشی چه‌تره‌ شینه‌که‌ی شەهلە له‌گه‌ڵدا 
پێچابوو. میر له‌ نامه‌که‌دا نوسیبووی:                                                                                                                                   



 قه‌ڵه‌مه‌ پاركه‌ره‌كه‌ی باوكم    223

به‌رێز شاعیری گەل ..

هه‌واڵی گرتن و ئه‌زیه‌تدانی شه‌هه‌ند ئێمەیشی‌ لە ناخەوە تاساند و تووڕە کرد.      
سوێند به‌و پارچه‌ په‌ڕۆیە شینه‌ی که‌ له‌گه‌ڵ نامه‌که‌دا هاوپێچ کراوه‌ وهی 
چه‌تری‌ شکێنراوەکەی ئه‌وینه‌، نه‌هێڵین ئه‌و ڕووداوه‌ وەها بە سانایی به‌ سه‌رماندا 

تێپه‌ڕبێت.   
ئێمه‌ ئه‌مرۆکه‌ ئه‌گه‌ر له‌‌ هه‌ڕه‌تی گه‌نجیدا نه‌توانین پارێزه‌ری ئه‌وین بین، 

کەی دەتوانین؟
بە ئاگاداری ئێوه‌، سبەی سەر لە به‌یانی خۆپێشاندانێکی مه‌زن ده‌که‌ین و 
هه‌ریه‌که‌مان پارچه‌یه‌ک له‌و قوماشه‌ شینه‌ سومبولێک له‌ وه‌ک له‌ یێخەی 

ده‌دات.  
       ئێوەیش دەتوانن قوماشەکە بۆ خۆتان و هاوڕێکانتان بەش بکەن.

چاوەڕوانتانین..       
                                                       میر

                                                     له‌ جیاتی گشت

‌  سه‌ر له‌ سپێده‌ی ڕووداوه‌که‌ی به‌ر ده‌رگای کۆلیژی زمان، ئه‌و شاعیره‌ی 
که‌ به‌رد له‌ ئاست شیعره‌کانیدا دەبوو بە ئاوە، له‌ هۆڵی شۆخان له‌ ڕۆژهه‌ڵاتی 
شاردا کۆڕێکی گه‌رمی شیعر خوێندنه‌وه‌ی هه‌بوو.. به‌ڵام کە هاوسه‌ره‌که‌ی 
هه‌واڵی گرتنی شه‌هه‌ندی پێ ده‌ڵێت ئه‌و له‌گه‌ڵ چه‌ند دۆستێکیدا بوو و 
به‌ره‌و نێوه‌ندی شار ده‌چوو تا مێوانێکی ئازیزیان ببینن که‌ له‌ شارێکی دیکه‌وه‌ 
‌هاتبوو. مێوانەکە‌ نووسه‌رێکی دیاری کورد بوو و له‌ چایخانه‌که‌دا و له 
به‌رده‌م ئه‌و مێزه‌ دانیشتبوو که‌ نامه‌که‌ی میریشی له‌ سه‌ر بوو.                                                                                                                                 
هاوسه‌ری شاعیره‌که‌ تێلیفۆن دادەخات‌، زۆر به‌ توڕەیی و نیگه‌رانییەوە 
دەنگی هەڵدەبڕێت و دەڵێت: )ئەرێ، تاکه‌ی واز له‌و به‌زمه‌ ناهێنێت و خۆت 
و ئێمەیش‌ ده‌که‌یتە قوربانی وشه بێ مانا‌کانت. بەڵێن بێت ئه‌مجاره‌ هەر کە 
لەم‌ چایخانه شوومە‌ گه‌ڕایته‌وه‌ هه‌رچی کاغه‌ز هەیە له‌ گیرفانه‌کانتدا هه‌بێت 
دەریان بهێنم و بیاندڕێنم، به‌ڵکە واز ده‌هێنیت. ئێستا کامه‌یان گرنگتره‌ چوون 

بۆ لای شه‌هه‌ند یان لای که‌سێکی قسه‌ زلی وه‌ک خۆت؟(
شاعیره‌که‌ خاوه‌ن ته‌مه‌نێکی درێژ بوو له‌ به‌رزی و نزمی،  ده‌یزانی که‌ زه‌بر 
وه‌شاندن له‌ شه‌هه‌ندی کوڕی، زه‌بر وه‌شاندنه‌ له‌ جوانیی و ڕاستی وشه‌کانی 
به‌رله‌وه‌ی  بداته‌وه‌  چۆن  هاوسه‌ره‌که‌ی  وه‌ڵامی  نه‌یدەزانی چۆن  بەڵام  ئه‌و. 
تێلیفۆنه‌که‌ی بەسەر دابخات.                                                                                                                                      
له‌ چایخانه‌که‌دا له‌گه‌ڵ نووسه‌ره‌ مێوانه‌که‌، به‌ توندی یه‌کتری له‌ باوه‌ش 
ده‌گرن و ناخیان پڕ دەبێت له‌ خۆشیی. دواتر یەک لە دوای یەکی دۆسته‌کانی 

به‌  شاعیره‌که‌  داده‌نیشن.  دەورییەوە  بە  و  ده‌که‌ن  نووسه‌ره‌که‌  له‌گه‌ڵ  ته‌وقه‌ 
نووسه‌ره‌که‌ ده‌ڵێت: )کاکه‌ ده‌زانیت ئه‌وه‌ چواده‌ ساڵه‌ سه‌ر ئه‌و مێزه هه‌ر به‌ ته‌نیا 
شوێنی دانیشتنم نییه‌، به‌ڵکە له‌م دوایانه‌دا بووه‌ به‌ پۆسته‌خانەیش‌ بۆ من. 
هەتا ئێستا سه‌تان نامه‌م له‌سه‌ر ئه‌و مێزه‌ هه‌ڵگرتۆته‌وه‌..‌ئه‌گه‌ر ته‌مه‌ن یار بێت 
ڕۆژێک گشت ئه‌و نامانه‌ له‌ کتێبێکدا کۆده‌که‌مه‌وه یان – بەپێکەنینەوە- 
دەیاندەم بە تۆ‌. له‌گه‌ڵ‌ هاتنی تۆدا که‌مێک دڵته‌نگییشم پێوه‌ دیارە، چونکە 
سه‌ر له‌ سپێده‌ی ئه‌مرۆ شه‌هه‌ندیان له‌ به‌ر ده‌رگای کۆلیژدا گرتووه‌ و زۆر 
ئه‌زیه‌تیان داوه‌.. گوایه‌ شه‌ڕی به‌ کچی پیاوێکی ده‌وڵه‌مه‌ند فرۆشتووه‌، به‌ڵام 
له‌ ڕاستییدا وه‌ک چۆن به‌ دایکی گوتووه‌ له‌گه‌ڵ كچه‌دا‌ ده‌مێکه‌ یه‌کتریان 
خۆش ده‌وێت. تۆ خۆت ده‌زانی نه‌یارانی وشه‌ نه‌یاری هه‌موو شتێکی جوانن، 
ئه‌وان هه‌رگیز ناچێته‌ عه‌قڵیانه‌وه‌ که‌ کوڕی وشه‌ و کچی پاره‌ یه‌کتریان 
خۆش بوێت. له‌ چاوی ئه‌وانه‌وه‌ ئه‌وه‌ سه‌ره‌تایی کۆتاییه‌کانه‌، بۆیه‌ هه‌ستده‌که‌م 
شێواندنی ئه‌و په‌یوه‌ندیه‌ و ئه‌زیه‌تدانی شه‌هه‌ند، چه‌نده‌ بۆ به‌رژه‌وه‌ندی خۆیانه‌ 

ئه‌وه‌نده‌یش بۆ چاوترساندنی که‌سانی وه‌ک ئێمه‌یه‌!(
شاعیره‌که‌ دوای ئه‌م قسانه‌ی بوار بەوانی دیکە دەدات و یەکسەر نامەکە 
دەخوێنێتەوە. لێرە بزه‌یه‌ک ده‌کەوێتە‌ سه‌ر لێوه‌کانی و به‌ خێرایی ڕووی دەمی 
دەکاتەوە نووسه‌ره‌ مێوانه‌کە و دۆسته‌کانی و ده‌ڵێت: )براینه،‌ ڕێگەم ده‌ده‌ن 
سه‌یرێکی دیکه‌ی ئه‌و نامه‌یه‌ بکه‌م‌. ده‌زانن له‌ نێو گشت ئه‌و نامانه‌ی که 
پێشتر‌ بۆم هاتوون من تاکه‌ خوێنه‌ر و دوا خوێنه‌ریان بوویم، لێ ئه‌مجاره‌ حه‌ز 

ده‌که‌م ئه‌و  دانه‌یه‌ بۆ ده‌نگێکی به‌رز بۆ هه‌مووتان بخوێنمه‌وه‌(

شاعیره‌که‌ی به‌رد له‌ ئاست وشه‌کانی دەبوو بە ئاو، دووبارە نامەکە ده‌کاتەوە 
و تاوێک له‌ پارچه‌ قوماشه‌ شینه‌که‌یش ڕاده‌مێنێت. ئیتر تروسکاییەکی تەڕ 
ده‌که‌وێته‌‌ نێو چاوه‌کانی و به‌ ده‌نگێکی پڕ له‌ جۆش و خرۆشەوە  نامەکە 
دۆسته‌کانی  و  مێوانه‌که‌  نووسه‌ره‌  تەواوبوونیدا  لەگەڵ  دواتر  دەخوێنێتەوە‌. 
پێکه‌وه‌ چه‌پڵه‌یه‌کی گه‌رم  لێ ده‌ده‌ن و بە شاعیرەکە ده‌ڵێن که‌ ئه‌وان له‌ ڕیزی 
پێشه‌وه‌ی ئه‌و خۆپێشاندانه‌دا ده‌بن.                                                                                                         
بۆ به‌یانی ئاسمانی بەرین هه‌مان ڕه‌نگی چه‌تره‌که‌ی شەهلەی پۆشیبوو، 
دوای ئه‌وه‌ی هه‌وره‌‌کان ئه‌وه‌ی له‌ هەگبەیاندا بوو به‌ سه‌ر شاره‌که‌دا باراندبوویان. 
خۆپێشاندان پانایی جاده‌یەکی سه‌ره‌کیی گرتبوو و به‌ره‌و ئه‌و باڵه‌خانه‌یه‌ ده‌کشا 
که‌ گه‌وره‌ لێپرسراوی شاری لێ داده‌نیشت. ڕەوتی ڕۆیشتنەکە به‌ جۆرێک 
گەورە و ڕێک بوو که‌ له‌ پێشبینی که‌سدا نه‌بوو، شتێکی وەها ڕوو بدات. 
ئه‌وانه‌ی له‌ پێشه‌وه‌ بوون هه‌ریه‌که‌یان پارچه‌یه‌کی زۆر بچووکی له‌ قوماشی 
چه‌تره‌ شینه‌که‌ له‌ یێخەی دابوو، کەچی گەلێک لەو حه‌شامه‌ته‌ی دواوه‌ 
هیچی له‌ پارچه‌ قوماشەکە‌ به‌رنه‌که‌وتبوو، بۆیە هەریەک به‌ جۆرێکی دیکه‌ 
خۆی نوواند بوو.  هه‌بوو کراسێکی شینی له‌به‌رکرد بوو.. هه‌بوو کڵاوێکی 
شینی له‌ سه‌رنابوو.. یان سێ کچ‌ له‌ ریزی هه‌ره‌ دواوه‌ ده‌ستیان کردبووه‌ 
ملی یه‌کتر و هێواش هێواش ده‌رۆیشتن- یه‌که‌م قردێله‌ی قژی شین بوو.. 
ئه‌وه‌ی ناوه‌ند سه‌رپۆشه‌که‌ی سه‌ری.. سێیەمیشیان لەگەڵ گواره‌ و ملوانه‌که‌ 
و بازنه‌کانی، چاوه‌کانیشی به‌ سروشتی شین شین بوون.                                      

وه‌ک  ده‌سه‌ڵات  ڕۆژنامه‌کانی  خۆپێشاندان،  سپێده‌یه‌ی  له‌  سه‌ر  ئه‌و 
دووباره‌ بوونه‌وه‌یه‌کی باو له‌ ڕۆژنامه‌ تایبه‌تییه‌کانی خه‌ڵک زووتر چاپ 
و  ده‌چوون  یه‌کتری  له‌  زۆر  ڕۆژنامانه‌  ئه‌و  مانشێتی  بڵاوکرابوونه‌وه‌.  و 
هه‌ڵگێر و وه‌رگێری مانێشته‌کانی دوێنی و پێرێ و حه‌فته‌ی پێشوو بوون. 
لە بەرانبەردا ڕۆژنامه‌کانی به ‌هۆی خۆپێشاندنەوە دره‌نگتر گه‌یشتنه‌ ده‌ستی 
ئه‌وینی چه‌تری  نووسیبوو:  وەها  خوێنه‌ران.  ڕۆژنامه‌یەک مانشێتەکەی 

شین، ئاسمانیێکی شین و خۆپێشاندانێکی شینی له‌گه‌ڵ خۆی هێنا.    
بۆ نیوه‌ڕۆ و ئێواره‌ و ڕۆژانی دواتر، خه‌ڵک له‌سه‌ر شۆسته‌ی جاده‌کان، 
لەسه‌ر سه‌کۆی دوکان و بازاڕ و کتێبفرۆشییە‌کان، هەروەها له‌ چایخانه‌ و 
کازینۆ و ڕیستوران و باڕه‌کانی شه‌وانیشدا، ڕۆژنامه‌ له‌ دوای ڕۆژنامه‌یان بە 
دەستەوە دەگرت و دەیانخوێندنەوە‌‌، به‌ر له‌وه‌ی له‌ ده‌یان مانشێتی به‌و شێوه‌یه‌یانە 
ڕابمێنن:  نا بۆ شه‌ڕ له‌گه‌ڵ شاعیری خه‌ڵک، به‌ڵێ بۆ ئه‌وین..  چه‌تری 
شین، خۆپێشاندانی شین، ئاسمانی شین.. شه‌هه‌ند ئازاد بکه‌ن.. خه‌لک شین 
شین ده‌چنه‌ هانای ئه‌ویندارێ.. شاعیره‌که‌ له‌ پێشه‌وه‌یه!                                                                                                                                  
لەو کاتەی سکرتێره‌ به‌ژن زراڤ و ناسکه‌که‌ دێته‌ ژووره‌وه‌ و هه‌واڵی 
خۆپێشاندانه‌که‌ی پێ ده‌ڵێت، لێپرسراوی گه‌وره‌ی شار یه‌کسه‌ر له‌ سه‌ر کورسییه‌ 
چه‌رمه‌ قاوه‌یه‌که‌ ڕاده‌په‌ڕێت و به‌ره‌و‌ په‌نجه‌ره‌ ده‌چێت. که‌ ده‌بینێت ڕووبارێکی 
شین جاده‌ی سه‌ره‌کیی گرتووه‌ و به‌ره‌و باڵه‌خانه‌که‌ی ئه‌و دێت، چه‌ند تنۆک 
له‌ ئاره‌قه‌ شه‌رمنانه‌ له‌ سه‌ر پێستی سپی نێوچه‌وانی وەده‌ر ده‌که‌ون وترسێک 

ده‌خه‌نه‌ نێو ناخی. سه‌ره‌تا ئه‌و به‌ هیچ جۆرێک هۆکاری خۆپێشاندانه‌که‌‌ 
نازانێت‌، چونکه شته‌که‌ به‌ به‌رنامه‌یه‌کی نهێنی و له‌ پڕ ئه‌نجام درابوو. به‌ڵام 
به‌ وه‌ستانی شاعیره‌که‌ و نووسه‌ره‌ مێوانه‌که‌ و دۆسته‌کانیان، له‌ پێش چاوی 
زۆر که‌س ئه‌و خۆپێشاندانه‌ له‌ جووله‌یه‌کی شەرعی و کاریگه‌ر ده‌چوو و 
خۆزگه‌یان ده‌خواست که‌ ئامانجی زیاتری بپێکێت. مامی بێداد که‌ سه‌یری 
په‌نجه‌ره‌ی ده‌کرد و گوێی له‌ زه‌نگی تێلیفۆن بوو بە ته‌واویی شپرزە و شێواو 
بوو و نه‌یده‌زانی چی بکات و چۆن وه‌ڵامی ده‌نگی تووڕه‌ی لێپرسراوانی 
سه‌رووی خۆی بداته‌وه‌ که‌ یه‌ک له‌ دوای یه‌ک تێلیفۆنیان بۆ ده‌کرد.                          
ده‌نگی مامی بێداد له‌ وه‌ڵامدانه‌وه‌ی تێلیفۆنه‌کان پڕبوو له‌ منگه‌منگ کە 
به‌ که‌سی ئه‌وسه‌ری هێله‌که‌ی ده‌گوت:)گه‌وره‌م، دڵت هیج نه‌کات هه‌مووی 
به‌ ده‌قیقه‌یه‌ک چاره‌سه‌ر ده‌که‌م، له‌وانه‌یه‌ هه‌ر هه‌مان خه‌ڵکه‌ گێره‌شێوێنه‌ی 
پارساڵ بن که‌ هاتبوونه‌ سه‌ر جاده‌ !( ده‌نگه‌که‌ی ئه‌وسه‌ری هێڵه‌که ئەم 
قسانەی لێ وەرناگرێت و بە توڕەیی بە گوێیدا دەچرپێنێت: )باسی پارساڵ 
کێشه‌یه ‌  ئه‌و  سه‌عات  دوو  ماوه‌ی  له‌  ئه‌گه‌ر  ده‌ژین.  ئه‌مڕۆ  ئێمه‌  مه‌که‌، 

چاره‌سه‌ر نه‌که‌یت، بۆ به‌یانی خۆت له‌و شوێنه‌ نابینیته‌وه!(
تێلیفۆنه‌که‌ له‌ قوڵایی گوێچکەکانیدا ویزه ویزێکی  ده‌نگی داخستی 
ترسناکیان دروستکرد و ئه‌ویان بۆ  ئه‌و نیوه‌ڕۆ گه‌رمه‌ی گه‌ڕانده‌وه‌ که تێیدا 
بڕیارێکی زۆر هه‌ڵه‌یدا و که‌مێک مابوو سه‌ری خۆیشی تێدا بچێت، له‌و 
کاته‌ی فه‌رمان دەدات ته‌قه‌ له‌ خۆپێشاندان بکه‌ن.                                                                                                                          

سه‌ری  و  مایەوە  بێده‌نگی  بە  کورسییه‌که‌دا  سه‌ر  له‌  تاوێک  بۆ  ئەو 
خستبووه‌ نێوان هه‌ردوو ده‌سته‌کانی ولە نێو بیرکردنه‌وەدا غەرق بووبوو‌. لە 
ڕێگە چارەیەک دەگەڕا که‌ چۆن به‌ که‌متر له‌ دوو کاتژمێر ئاسه‌واری ئه‌م 
ڕووباره‌ شینه‌ له‌سه‌ر جاده‌ ڕه‌شه‌کاندا بسڕێته‌وه‌. لەو دەمەدا کچه‌ سکرتێرکه‌ 
دووباره‌ دێته‌وه‌ ژووره‌وه‌ و به‌ ده‌نگێکی نزم دەڵێت: )به‌ڕێز، ئه‌و خه‌ڵکه‌ی ده‌ره‌وه‌ 
کوڕ و کچانی کۆلێژی زمانن داوای ده‌ستبه‌جێ ئازادکردنی هاوڕێیه‌کیان 

ده‌که‌ن که‌ دوێنی له‌ به‌ر ده‌رگای کۆلێژ ڕفێندراوە!(
مامی بێداد به‌ بیستنی ئه‌م ئاخاوتنه‌ی زاری سکرتێره‌کەی‌، که‌مێک 
دڵی ئاو ده‌خواته‌وه‌ و ده‌زانێت ئه‌و هه‌ڵستانه‌ی ئه‌مجارەی سەر شەقام‌ وەک 
)به‌ڵام  ده‌ڵێت:  خۆی  به‌ر  له‌  پاشان  نییە‌.  مه‌ترسیی  جێگەی  پار  ئەوەی 
چۆن ئه‌م گه‌نجانه‌ ده‌توانن خۆپێشاندانێکی وەها مه‌زن ڕێک بخه‌ن ئه‌گه‌ر 
که‌سانی وه‌ک ئه‌و‌ شاعیره‌ خوێرییه‌یان له‌ پشت نه‌بێت؟( ئەویش له‌ شوێنی 
خۆی هه‌ڵده‌ستێت و جارێکی دیکە سەیری دەرەوەی په‌نجه‌ره‌که‌ ده‌کاتەوە و 
ده‌گه‌ڕێته‌وه‌ شوێنی خۆی. دواتر لەلایەک ده‌ست بۆ تێلیفۆن دەبات هەتا 
براکه‌ی بانگ بکەن، لە لایەکی دیکەوە ڕوو لە‌ سکرتێره‌که‌ی و پێی ده‌ڵێت: 
)که‌سێک بنێرن بزانن نوێنه‌ری ئەم هەتیوانە کێیه‌؟( ده‌رگاکه‌ ده‌کرێته‌وه‌ و 
براکه‌ی دێته‌ ژووره‌وه‌ له‌گه‌ڵ دوو پاسه‌وان که‌ له‌ دواوه‌ی وەک بت ده‌وه‌ستن. 
لێپرسراوەکە هێشتا هیچی به‌وان نه‌ گوتبوو کە سکرتێره‌که‌ی دیتەوە‌ ژوور‌ 
و ده‌ڵێت: )به‌ڕێزم ، ئەوان ئاماده‌ نین هیچ که‌س بنێرن تاوه‌کو هاورێکه‌یان 

ئازاد نه‌کرێت!( لێرە شپرزەتر دەبێت و زه‌نگی تێلیفۆنی لێپرسراوه‌که‌ی سه‌رووی 
خۆی دێته‌وه‌ ياد، بۆیە ڕوو دەکاتە براکەی و ده‌ڵێت )برۆن ده‌ستبه‌جێ ئه‌و 
بڵێت، یەکسەر  ئه‌وه‌ی هیچ  براکه‌ی بێ  ئێره‌!(  بهێننه‌  بۆ  کوڕه‌ خوێڕیه‌م 
له‌گه‌ڵ دوو پاسه‌وانه‌که‌دا دەچێتە دەرەوە تا شه‌هه‌ند بهێنن.                                                                                                           
چه‌ندین ڕۆژنامه‌نوس به‌ خۆیان ده‌فته‌ر و قه‌ڵه‌م و ئامێری تۆمار و کامێراوه‌  
له‌ ده‌رگای لێپرسراوی یه‌که‌می شار وه‌ستابوون وخۆیان ناو نووس کردبوو بۆ 
ئه‌وه‌ی چاوپێکه‌وتن و گفتوگۆی له‌گه‌ڵدا  بکه‌ن. له‌ ده‌ره‌وەیش‌ ده‌وروپشتی 
خۆپێشاندان پڕ بووبوو له‌ چه‌کدار، کەچی گەلێک لە ڕۆژنامه‌نوسە بوێرەکان 
نووسه‌ره‌  بوون قسه‌ له‌گه‌ڵ شاعیره‌که‌ و  بوو و چوو  ئه‌و دیواره‌یان شکاند 
مێوانه‌که‌ و میر و هه‌ندێک له‌ کیژ و کوڕانی پێشڕەو بکەن.                                                                            
لەو کاتەی شه‌هه‌ندیان هێنایه‌ ژووره‌وه‌ سەری بە‌ په‌رۆیێکی سپیی پێچرابوو 
و ده‌تگووت ئاڵای ژاپۆنه‌ به‌سه‌ریه‌وه،‌ چونکه‌ تنۆکێک خوێن به‌ ئه‌ندازه‌ی 
گێلاسێک لەسەر‌ په‌ڕۆیەکه‌ ده‌رچوو بوو. شه‌هه‌ند که‌مێک ده‌شه‌لی و لا 
قاچێکی خۆی بە دەست ده‌گرت. هه‌ردوو براکەیش به‌ پێکه‌نین و قسه‌ی 
خۆش له‌گه‌ڵ شه‌هه‌ند ده‌جوولانه‌وه و بانگی کچە سکرتێره‌که‌یان کرد که‌ 
نوێنه‌رانی  و  باوکی  دوای  به‌  ده‌نێرن  دواتر  بهێنێت.  بۆ  ئاوی  په‌رداخێک 
دیکەی خۆپێشاندان هەتا بزانن کێن له‌ دواڕۆژدا بیانخەنە ژێر ورد.                                                                                                                          
نووسه‌ره‌ میوانه‌که و  و  نزیکه‌ی چاره‌که‌ سه‌عاتێک، شاعیرەکە  پاش 
میر‌ وێکڕا دێنه‌ ژووره‌وه‌، بەڵام پێش ئەوەی ئاوڕێک لە لێپرسراوەکە و برای 
بدەنەوە، بەرەو لای شەهەند دەچن و بە گەرمی لە باوەشی دەگرن.                                   

له‌ ده‌ره‌وه‌ی ئه‌و باڵه‌خانه‌یه‌ و خۆپێشاندانه‌که‌ی سه‌ر جاده‌،  له‌ ماڵی شەهلەش 
په‌شێو‌یه‌کی وەها هاتبووه‌ گۆڕێ که‌ له‌ به‌یانییه‌وه‌ کاکی بازرگانی به‌ دیار 
فرمێسکه‌کانی کچ و هاوسه‌ره‌که‌ی گیر بووبوو. سه‌رباری ئه‌وه‌یش که‌ هه‌ر 
سه‌ره‌ سه‌عاتێک‌ ده‌بوو وه‌ڵامی زه‌نگی تێلیفۆنێک بداته‌وه‌، بەڵام لە جیاتی 
بیستنی دەنگی شەهەند، نەیدەزانی دووباره‌ گوێی له‌ ده‌نگی باوک و دایکی 
ئه‌و گه‌نجانه‌ دەبێته‌وه‌ که‌ هه‌رده‌م تانە و پلاریان له‌ شەهلە و چه‌تره‌ شینه‌که‌ی 
ئه‌وه‌تا  یان  ژنانه‌  و‌  پیاو  له‌م  یه‌ک  هه‌ر  بازرگاندا  زەینی کاکی  له‌  دابوو. 
ئاگاداری مه‌سه‌له‌ی گرتنی شه‌هه‌ند و خۆپێشاندانه‌که‌ نین، یان ئاگادارن، به‌ڵام 
ده‌یانه‌وێت نه‌خشه‌ و پلانه‌کانیان له‌ کاته‌دا گه‌رموگوڕتر ببەنە پێش.                                                       
کاکی بازرگان له‌ نێو ئه‌و بیرکردنه‌وانه‌‌دا‌ ڕۆندکە‌ ڕژاوەکانی کچ و 
هاوسه‌ره‌که‌ی زۆر به‌لاوە گرنگتر بوون له‌م هەموو پاره‌ و سه‌روه‌ته‌ی که‌ له‌ 
ماوه‌ی ده‌ ساڵی پێشوودا وه‌ک دڵۆپه‌کانی باران به‌سه‌ریدا باری بوون. بۆیە 
له‌ ناخیدا شتێکی دیكە ده‌گوزه‌را و خه‌ریک بوو خۆی ساغ ده‌کرده‌وه له‌ نێوان‌ 
بەهەند هەڵگرتنی گریانی ئەو دوو ئازیزەی و به‌ هیچ نەزانینی ئه‌و هێڵه‌ 
سوورانه‌یش که‌ له‌ ده‌فته‌ره‌که‌یدا له‌ ژێر ناوی گه‌وره‌ لیپرسراوه‌کەی دابوو.                                           
ئه‌و له‌ سه‌ر قه‌نه‌فه‌ چه‌رمه‌که‌دا هه‌ڵده‌ستێت و له‌ په‌نجه‌ره‌وه‌ سه‌یرێکی ده‌ره‌وه‌ 
ده‌کات و پاشان ده‌گه‌ڕێته‌وه‌ و ته‌له‌فزیۆنه‌ شاشە چل ئینجیه‌که‌ هه‌ڵده‌کات. 
که‌ خۆپێشاندانه‌که‌ ده‌بینێت، له‌ ناخه‌وه‌ هه‌ستده‌کات که‌ هیچ جیاوازییه‌ک 
نییه‌ له‌ نێوان  قسه‌ و ڕه‌فتاری ئه‌و شاعیره‌ی به‌رد له‌ ئاست وشه‌کانی ده‌بوو بە 

ئاو، لەو کاتەی خۆی و نوو‌سه‌ره‌ مێوانه‌که‌ی له‌ به‌رانبه‌ر کامێرادا ده‌ئاخڤین. 
لێرە تەلەفزیۆنەکە دەکوژێنێتەوە و بیر لەم دوو پیاوە دەکاتەوە هه‌رگیز کە 
ڕۆژگارێک پێیەکانیان هەڵنەخلیسکاوە خۆیان بۆ پاره و کورسیی‌ بفرۆشن.                                                                                
له‌ ژووری لیپرسراوی یه‌که‌می شار شاعیره‌که‌ و نووسه‌ره‌ مێوانه‌که‌ و 
میر زۆر دڵگران بوون به‌‌م هه‌ڵسوکه‌وته‌ نه‌شیاوه‌ی که‌ له‌ به‌رانبه‌ر شه‌هه‌ند 
و  برینەکەی سەری شەهەند  بینینی  به‌  هه‌رسێکیان  بۆیە  درابوو.  ئەنجام 
خۆپێشاندانێکی گەورە له‌ پشتیانه‌وه‌ بێ سڵه‌مینه‌وه‌ ده‌ئاخڤین و داوایان له‌ 
هه‌روه‌ها  بکه‌ن.  شه‌هه‌ند  له‌  لێبوردن  داوای  که‌  کرد  بێداد  باوکی  و  مام 
نووسه‌ره‌کەیش‌ پێشنیاری کرد که‌ هاوڕێ شاعیره‌که‌ی به‌ر له‌ هه‌ر سۆز و 
پەیمانێکی لێپرسراوی گه‌وره‌ی شار بۆ خه‌ڵکه‌که‌، ئه‌و شیعره‌ بخوێنێته‌وه‌ که‌ 
دوێنێ شەوی پێشتر لە ئەنجامی‌ گرتن و لێدانی کوڕە تاقانەکەی لە ناخی 
شاعیرەکە لە دایک بووبوو.                                                                                                         
لێپرسراوی گه‌وره‌ی شار و براکه‌ی که‌ ده‌زانن کاریان له‌نگه‌، زوو ئامادەیی 
خۆیان بە هەر داوایەک دەردەبڕن و گەرەکیانە بەر لە دوو سەعاتەکە ئەم 
به‌ڵایه‌یان له‌ کۆڵ ببێته‌وه‌. له‌و کاته‌دا شاعیره‌کە لەگەڵ نووسه‌ره‌که‌ و میر 
به‌ چه‌ند  ئه‌وان  باڵه‌خانه‌که.‌ دوای  باڵکۆنی  و شه‌هه‌ند وێکڕا‌ ده‌چنه‌ سەر 
ده‌قیقه‌یه‌ک باوکی بێداد و دوو پاسه‌وانه‌که‌شی ده‌چنه‌ باڵکۆنه‌که‌ و بە وردیی 
چاودێری خه‌ڵک ده‌که‌ن. هێشتا شاعیره‌که‌ ده‌ستی بۆ باخه‌ڵی نه‌بردبوو هەتا 
شیعری ]چه‌ترە شینەکە[ بخوێنێتەوە، له‌ خواره‌وه‌ کاکی بازرگان به‌ پێچه‌وانه‌ی 

سه‌ر له‌ سپێده‌یەکەی پێشین ده‌رده‌که‌وێت لەو کاتەی قۆڵی کچکه جوانەکەی‌ 
گرت و خستیه‌ نێو ئۆتۆمبێله‌ ڕه‌ش و بریقه‌داره‌که‌ی. به‌ڵی، ئه‌مجاره‌ زۆر به‌ 
نه‌رمی و شێنه‌یی ده‌رگای ئۆتۆمبێڵ بۆ شەهلە وهاوسه‌ره‌که‌ی ده‌کاته‌وه‌ و 
بەرەوە رێزی پێشەوەی خۆپێشاندانه‌که بە ڕێیان دەکات‌.                      

مۆم  دوو  وەک  بڵنداییەکەدا  لە  میر  و  شەهەند  ئەوان  هاتنی  لەگەڵ 
دەگەشێنەوە و شاعیره‌کەیش‌ بە خوێنده‌نه‌وه‌ی شیعرەکەی به‌ ده‌نگێکی پڕ و 
زوڵاڵتر لە جاران  حه‌شامه‌ته‌که‌ ده‌باته‌ دونیاییەکی دیکەوە.. بۆیه‌ له‌گه‌ڵ 
نەشئەی  بە  پڕبوو  و  مه‌ست  وەک که‌سانی  ئەوان  شاعیرەکە  ته‌واوبوونی 
بە پچڕاوی  بە یەک دەنگ شیعری ]چەترە شینەکە[  ئەوین  و  جوانیی 
بە گۆرانی دەڵێنەوە و ئامادەنین لەوە بترازێت شتێکی دیکە‌ له‌ باڵکۆنی 

باڵه‌خانه‌که‌دا‌ ببیستن!   
                                            

ئەدمنتۆن- ٢٠٠٦

] فیردەوسه‌کان له‌ ڕۆژهه‌ڵات نین، فیرده‌وسه‌کان له‌ ڕۆژئاوا 
نین. له‌و ڕێگایه‌دا بگه‌ڕی که‌ لێیه‌وه‌ هاتیت و ده‌بینیت هه‌ر 

هه‌مووی له‌ نێو ناخی خۆتدان [

ا     د      م

 لاو تزو

زه‌مین به‌سته‌ڵه‌کێکی ساردوسڕە.. ئەرێ، چۆن که‌وتم و به‌ چی؟ 
ئه‌وه‌ یەکەم پرسیاری که‌وتنمه‌ و ترسمه‌ له‌ بینین و خزان بۆ نێو ئه‌و شه‌قڵه‌ 
سه‌وزه‌ی ده‌مێکی تر قووتم ده‌دات و دوایش به‌ به‌رده‌وامی دروستم ده‌کاته‌وه‌. 
بەڵێ، بۆ سەر ئەو تۆپه‌ خڕه‌ نامۆیه‌ و نێو ئه‌و جه‌نگه‌ڵه‌ ترسناک و تاریکە. 
ئیتر وا ده‌که‌وم و با بۆ خۆم هاوار بکه‌م.. هاوار ..هاوار، به‌ڵکە له‌م پارچە 
سێوه‌یش ڕزگارم ده‌بێت که‌ ده‌مێکه‌ گه‌روومی گرتووه‌. با کەمێک به‌ ڕووی 
دونیادا بڕشێمه‌وه‌!                                                                                                                   
سه‌رەوەم  هه‌ڵده‌کێشم..  قووڵ  ئاخێکی  که‌وتنم  و  ته‌قله‌لێدان  نێو  له‌ 
نابینم.  له‌ سه‌ره‌وه‌م  دەبینم، دونیا‌  بنه‌وه‌م  له‌  ئاسمان. دونیا  بنەوەم  ئاسمان.. 
چه‌رخوفه‌له‌کێکی سەیرە نێوانی دونیا و ئاسمان، ئاسمان و دونیا.                                                    
ئاسمان  چیدیکه‌  ده‌بن.  تێکه‌ڵ  و  ده‌گۆڕێن  که‌وتنم  له‌گه‌ڵ  شته‌کان 

ناکه‌وێته‌ دوام و نابێته‌ یادگار. هه‌موو شته‌کان لە پێش چاوانم ده‌گۆڕێن، 
خۆیشم له‌گه‌ڵ که‌وتنمدا ده‌گۆڕێم. ئەرێ، من له‌گه‌ڵ که‌وتنم له‌ چاره‌ی 
خۆم ده‌گه‌ڕێم و له‌ ناوی خۆم ده‌پرسم. با چیرۆک و خه‌ونێک بۆ خۆم و 
ناوم دابڕێژم. با بۆ گه‌یشتنه‌وه‌ به‌ ئاسمان ته‌ونێک له‌ قسه‌ بچنم، ساباتێک 

له‌ حیکایه‌ت!           
وای له‌ ئاسمان، له‌ خه‌ون، له‌ قسه‌، و له‌ خۆم! 

ئه‌و باڵندانه‌ چه‌ند سه‌یرن که‌ له‌گه‌ڵ که‌وتنی من بەرز ده‌فڕن، ئای که‌ 
سه‌یرن!                                          

بۆچی ئه‌و باڵندانه‌ هیچیان له‌ من ناچن و چتاقیان وه‌ک من ناکه‌وم؟                                  
من له‌ ئاسماندا بۆ حه‌ووا ناگه‌ڕێم. ئاخۆ ده‌بێت شه‌قڵی چ ئه‌ستێره‌یه‌ک 

به‌ختی ئه‌وی قووت دابێت؟                   
 ده‌که‌وم! ده‌که‌وم و ده‌که‌وم! بۆهه‌وێنی ناوم سه‌یری هه‌موو شتێک ده‌که‌م؟                 
ا.......... د ........... م !                                                                                         

چ ناوێکی سه‌یره‌ .......! چه‌نده‌ کورت و قووڵه‌ ..... ! 
ئایا له‌ کوێ له‌ ناوی خۆم بگه‌ڕێم، له‌و ئاسمانه‌ی فڕێم ده‌دات یان له‌و 

جه‌نگه‌ڵه‌ی لێی ده‌که‌وم؟                           
ده‌که‌وم! ده‌که‌وم و ده‌که‌وم!                                                          

و  چییه‌  کاتیش  نازنم  ترسناکه‌،  جه‌نگه‌ڵێکی  ئێره‌ چ  ئۆوف،  که‌وتم! 

چۆنە؟ بەڵێ، نازانم شه‌وه‌ یان ڕۆژه‌، ڕۆژه‌ یان شه‌وه‌؟ وای له‌ هه‌ناسە، هه‌ناسه‌، 
هه‌ناسه‌! وا هه‌ناسه‌ ده‌ده‌م و له‌ ترسی هه‌ناسه‌دانم ڕاده‌که‌م... ڕاده‌که‌م... ڕا! 
سێو ده‌بێته‌ لێدانی دڵم، شیرینوتاڵ، سوێروترش، یان تفت.. تفت! سێو ده‌بێت 
مێشکم تاوێک پڕ و تاوێک به‌تاڵ و تاوێکیش کرماوی.                     

ڕاده‌که‌م... ڕاده‌که‌م و ده‌وه‌نه‌ گوڵێکی ڕه‌نگاوڕه‌نگ ده‌که‌وێته‌ نێو غاردانم. 
لێ، من ناوه‌ستم! هه‌ر غارده‌ده‌م و غارده‌ده‌م وغار. دڕکێکی گەورۆنە له‌ قۆڵی 
چه‌پم ده‌چه‌قێت و ڕامده‌گرێت.. ده‌مگریێنێت! بۆ یه‌که‌م جار خوێنی خۆم 
ده‌بینم کە سوور سوور دەچۆڕێتەوە. بەڵێ، سوور سوور. سوور وه‌ک په‌ڕه‌ی 
ئه‌و گوڵانه‌ی که‌ له‌گه‌ڵ ڕاکردنمدا هه‌ژان وکه‌وتنه‌ ناو له‌پی دەستم.       

خوێنی خۆم ده‌لێسمه‌وه‌ هه‌تا دڵۆپێکی ده‌بێتە فرمێسکی حه‌ووا.. ده‌بێت به‌ 
چاوی حه‌ووا.. ده‌بێت به‌ حه‌ووا! با هێواشتر بڕۆم و گوێ له‌ لێدانی دڵم بگرم، 
با له‌ رۆخ ئه‌و کانییه‌ سپییه‌، ژێرئه‌م داره‌ هه‌نجیره‌ جوانە ڕابکشێم. هه‌نجێرێک 
ده‌که‌وێته‌ زارم و قووتی ده‌ده‌م و پاش تاوێک خه‌وێکی خۆشم لێده‌که‌وێت. له‌ 
خه‌ودام و ئاوێکی گه‌رم گەرم لا ڕانی چه‌پم ته‌ڕ ده‌کات و ڕامده‌چڵه‌کێنێت! 
له‌ شوێنی ئاوه‌کەوە‌ هه‌ڵێکمی بۆن دژوون ده‌تنێته‌ نێو هه‌ناسه‌م و سییه‌کانم پڕ 
ده‌کات. ده‌ستم ده‌به‌م بۆ په‌لکێکی دار هه‌نجیره‌که‌ وشوێنی ئه‌و بۆنه‌ دژوونه‌ی 
پێ داده‌پۆشم و پڕ به‌ دڵیشم بۆ خۆم ده‌گریم.                                             

ڕووی خۆم له‌ ئاوی کانییه‌که‌ ده‌بینم و ده‌بێته‌ ناوم. ڕووم ده‌بێته‌ تیپه‌کانی 
ناوی ا .. د .. م! که‌پۆم دەبێتە ئه‌لفه‌که‌‌ و چاوه‌کانیشم ...........؟ نا نا،  

ئه‌وه هەرگیز‌ له‌ ناوی من ناچێت. ئای، چ تێکه‌ڵوپێکه‌ڵێکه‌ ناوم و ڕووم؟ 
له‌ شوێنی خۆم هه‌ڵده‌ستم و تنۆک تنۆک میزم لێ ده‌ڕژێت و بازنان له‌ نێو 
ئاوه‌که‌دا په‌یدا ده‌کات. بازنه‌کان هه‌تا سەر لێواری ئاوه‌که‌ ده‌چن و ده‌شکێن و 
جارێکی دیکه‌ له‌ نێوه‌نده‌وه‌ دروست ده‌بنه‌وه‌. بازنه‌کانم پێ سه‌یر و جوان ده‌بن. 
لێ، هه‌رگیز تێیاناگه‌م. با کەمێک بوه‌ستم هه‌تا کانیاوه‌که‌ ده‌خه‌وێت و ئارام 
دەبێتەوە. ئینجا په‌لکی هه‌نجیره‌که‌ له‌ سەر له‌شم هه‌ڵده‌گرم و له‌ نێو ئاوی 
کانیه‌که‌‌ له‌ شوێنی ژێرەوەی ڕاده‌مێنم. له‌ نێو ئاوی کانییه‌که‌دا شوێنی ژێر 
په‌لکی هه‌نجیره‌که‌ ده‌بینم که‌ کتومت ڕوومه‌. وه‌ک ڕوویشم خه‌ریکه‌ ده‌بێته‌ 
ناوم و‌ نابێته‌ ناوم! به‌ وردی سه‌یری ئه‌و شوێنه‌ ده‌که‌م و به‌ قووڵی بیری 
بوویم!  ئاڵۆزه‌ تووشی  ناوێکی  ئه‌وه‌ چ مه‌ته‌ڵێکی سه‌یره، چ  لێده‌که‌مه‌وه‌. 
ئه‌گه‌ر ئه‌وه‌ ئه‌لفه‌که‌ بێت، ئه‌و دوو هێلکه‌یه‌ چین که‌ له‌ هیچ ناچن، له‌ سه‌ر 
و بنی ناوم ناچن، له‌ دال و میمه‌که‌ی ناوی )ا...د....م( ناچن،  بەڵێ بەڵێ 
له‌ هیچ ناچن!                                                                                      

هاژه‌ی بایه‌ک دێت و پێـم ده‌ڵێت )ئه‌وانه‌ دوو هێلکه‌ی هه‌ق و قه‌تلن....! 
سه‌ری هابیل و قابیلن له‌ هه‌ر هێلکه‌ هه‌ر گونێکدا!( له‌ ته‌نیشت ئاوی کانییه‌ 
سپییه‌که‌دا ڕه‌شبینانە ده‌وه‌ستم و پاشماوه‌ی هه‌نجیره‌که‌ له زارمدا تاڵ تاڵ، له‌ 
نێو گه‌رووم و‌ هه‌ناوم..! ئەوە هەستێکی  تازە و نامۆیە و یەکەمجارە بۆم پێش 
دێت، بۆیە له‌ خۆم و لە لێکدانه‌وه‌کانم ده‌غه‌زرم. له‌ که‌وتنم.                   

له‌ کانییه‌ سپیه‌که‌ تووڕه‌ ده‌بم و ده‌ڕۆم و بە جێی دەهێڵم.. ده‌ڕۆم و ده‌ڕۆم 

و ده‌ڕۆم! له‌ پڕ سه‌رم بۆ ئاسمان هه‌ڵده‌بڕم و ده‌بینم باڵنده‌کانی جارانن هه‌ر به‌ 
سه‌ر سه‌رمدا ده‌فڕن.                                                                                          

هیچ..!  به‌  نابن  حه‌ووا..  به‌  نابن  لێ،  ده‌فڕن..!  و  ده‌فڕن  و  ده‌فڕن  وا 
باڵنده‌کان ته‌نیا به‌سه‌ر که‌وتنی مندا ده‌فڕن، بەڵی به‌سه‌ر چاره‌ی نادیاری 
من ..!                                                                                                                     
 ئاوێکی شین خه‌ریکه‌ وا ده‌بێته‌ هاوڕێم، ده‌بێته‌ ڕێم و بۆ سه‌روو ده‌مبات 

و ده‌مبات..!  
به‌ پێچه‌وانه‌ی ته‌وژمی ئاوی ڕووباره‌که‌ مه‌له‌ ده‌که‌م، که‌چی هه‌ر ناگه‌م 
به‌ حه‌ووا، ناگه‌م به‌ هیچ..! ئه‌و ڕووباره‌ ناو ده‌نێم فورات.. فوراتی خۆشیی 
و خه‌م..! فورات خه‌ریکه‌ من فێری زۆر شت ده‌کات. دواتر له‌ ناخی فوراتدا 
ڕه‌وه ماسی شه‌بووت و زوبه‌یدی دێن و به‌سه‌رهاتی خۆیان و هیی ویم بۆ 
ده‌گێڕنه‌وه‌. به‌سه‌رهاتی فورات، به‌سه‌رهاتی من..!                             

لێره‌ فورات ده‌بێته‌ ڕۆحم، دەچێتە ناخم و ده‌بێت به‌ من. من و فورات ده‌بین 
به‌ یه‌ک و به‌ دوای حه‌ووادا ده‌گه‌ڕێین، به‌ دوای دیجله‌..!                                                                                                                                      
به‌ که‌ناری فوراتدا بۆ سه‌روو ده‌چم.. بەڵێ، به‌ که‌ناری خۆمدا دەچم و 
به‌ سێبه‌رمدا هه‌ڵده‌گه‌ڕێم. په‌لکی وه‌ریوی دار به‌ڕووه‌ گه‌وره‌کان هێدی هێدی 
به‌ بنی پێیه‌کانمه‌وه‌ ده‌نووسێن و ده‌بن به‌ پێڵاو.. ده‌بن به‌ پێم!  من یەک لەم 
په‌لکانە هه‌ڵده‌گرمه‌وه‌ و له‌ شوێنی ئه‌و گه‌ڵا هه‌نجیره‌ی داده‌نێم که‌ چه‌ند 
ساتێک پێشتر ئاوێکی دره‌وشاوه‌ی وه‌ک مرواریم له‌سه‌ر دانا و خستمه‌ سه‌ر 

پشتی ئاوی فورات، سەر پشتی خۆم..!                                                                                                          
فورات ئاوه‌ مروارییه‌که‌ی من بۆ دووری دوور دەبات..!                                                        
باڵنده‌کان هێشتا هه‌ر به‌ سه‌ر سه‌رمدا ده‌فڕن و نابن به‌ هیچ. من له‌و 
سه‌وداسه‌رییه‌ی خۆم تێناگه‌م.. له‌ هیج تێناگه‌م.. له‌ خۆم و‌ ڕووم و له‌ ناویشم 
تێناگەم..! بۆیه‌ پڕ به‌ دڵ بێزار ده‌بم و بۆ به‌ختی خۆم ده‌گریم...!                                                  
به‌ دوای ڕژانی ئاوه‌ مروارییه‌کانم بەسه‌ر گه‌ڵا هه‌نجیره‌که‌، تنۆک تنۆک 
ڕۆندک ده‌ڕژێنمه‌ نێو ئاوی فورات، نێو هه‌ناوی فورات و نێو ناخی خۆم..!                                                                                                                 
خۆمی  ناوی  پرسیاری  و  ده‌نووزێمه‌وه‌  فوراتەوە  ئاوی  دیار  به‌  تێر  تێر 
لێده‌که‌م، به‌ڵکە مه‌ته‌لی ئه‌و به‌سه‌رهاته‌م پێده‌ڵێت. ئه‌و هیچم پێ ناڵێت..! ناچار 
په‌لکه‌ به‌ڕووه‌کان له‌ بنی پێیه‌کانم ده‌که‌مه‌وه‌ و دوور ده‌که‌ومه‌وه‌.. دوور دوور!                            
له‌ شوێنێکی دیکەدا به‌ سه‌ر دار خورمایەکدا هه‌ڵده‌گه‌ڕیم و ده‌ستم له‌ 
باڵی یه‌کێک له‌ باڵندانه‌ گیر ده‌که‌م که‌ ده‌مێکه‌ به‌ سه‌ر سه‌رمدا ده‌فڕن.. به‌ 
سه‌ر که‌وتنم، خه‌وتنم، ڕۆیشتنم و گریانم..!                                                                        
باڵنده‌که‌ پێش ئه‌وه‌ی بمخاته‌ سه‌ر باڵه‌کانی باسی ئاوێکم بۆ ده‌کات... 
باسی دیجله‌! )دیجله‌ ڕووبارێکه‌ له‌ فورات به‌ژن زرافتر، سپیتر و به‌ له‌نجه‌ولار 
تر. حه‌ووای تۆ ده‌ستی  له‌ ملی دیجله‌ کرد و که‌نار به‌ که‌نار بۆ دوور 
چوو..!( باڵنده‌که‌ وەهام پێ ده‌ڵێت.                                                                                                                                        
)توخودا له‌سه‌ر باڵه‌کانی خۆت دامبنێ.. توخودا..! ئەرێ، با منیش له‌و 

مه‌ته‌ڵه‌ بگه‌م.. له‌ خۆم و له‌ حه‌ووا..! توخودا، هه‌ڵمبگره‌ و با منیش بگه‌م به‌ 
دیجله‌.. بگه‌م به‌ حه‌ووا.. بگه‌م  به‌ خۆم..!( وەها به‌ باڵنده‌که‌ ده‌ڵێم و هۆڕ 

‌هۆڕ ده‌گریم..!        
باڵنده‌که‌ له‌ سه‌ر باڵه‌کانی خۆی دامده‌نێت و جارێکی دیکه‌ به‌ ئاسماندا 
ده‌فڕمه‌وه‌. له‌ ترسی ئه‌وه‌ی نه‌که‌وم، ده‌سته‌کانم له‌ ملی درێژی باڵنده‌که‌ گیر 
دەکەم و پاژنه‌ی پێیه‌کانیشم له‌ ژێر زگی سپیی ویدا بە یەکترییەوە دەنووسێنم 
و ئیتر هه‌ست ده‌که‌م جارێکی تر ناکه‌وم.                                                                                                                        
فورات و فورات ده‌فڕین... بڵند بڵند ده‌فڕین..!                                                     
دیجلە..! ئه‌وه‌ دیجله‌یه‌ له‌ نێو ئه‌و شاخانه‌دا سه‌ر هه‌ڵده‌بڕێت و دووباره‌ ون 

ده‌بێتەوە. به‌ڵێ، ئه‌وه‌ دیجله‌یه‌... دیجله‌.. حه‌ووا..!    
ده‌زووی  دوو  وه‌ک  دووره‌وه‌  له‌  دیجله‌م  و  فورات  ده‌که‌وتم  کاتەی  لەو 
باریکی نێو خه‌ونێک لێ دیاربوو، هەرگیز پێشتر نه‌مده‌زانی که‌ هه‌ردووکیان 
ئه‌و  من  حه‌ووا.  و  له‌ من  و گەلێک کۆنترن  مه‌ستتر  سه‌ر  دوو عاشقی 
کات ته‌نیا ده‌که‌وتم و هه‌موو شتێکیشم وه‌ک خۆم ته‌نیا ده‌بینی. ئه‌وه‌ی له‌ 
ئه‌سمانه‌وه‌ ده‌مبینی ته‌نیا شه‌قڵێکی چڕ و سه‌وزی ترسناک بوو که‌ خه‌ریک 
بوو ڕۆ دەچوومە نێوی و تێیدا ون دەبووم.. هەستم دەکرد بۆ ئەبەد ون دەبووم 

وجارێکی دیکه‌ نه‌دەگەیمەوە‌‌ به‌ حه‌ووا..!                  
له‌ سه‌ر باڵی باڵنده‌که‌ و له‌ به‌رزاییدا چاوم لێیه‌ وا فورات و دیجله‌ پێکه‌وه‌ 
بیابان دەبڕن و  بیابان به‌  شاخ به‌ شاخ، دۆڵ به‌ دۆڵ، ده‌شت به‌ ده‌شت و 

ده‌خشێن.. وا پێکه‌وه‌ سه‌ما ده‌که‌ن و‌ بۆ دووری دوور ده‌چن. چاوم لێیه‌ وا 
ده‌ست دەخەنە ملی یه‌کتر ده‌که‌ن و تێکه‌ڵ به‌ یه‌کتری ده‌بن..!                                                                                                                  
‌وا سه‌ر و بنی هه‌ردووکیانم لێ دیاره‌ که‌ چۆن ده‌م ده‌خه‌نه‌ نێو ده‌می یه‌کتر 
و تێکه‌ڵ ده‌بن. وا هه‌ردووکیان ده‌بن به‌ یه‌ک ئاوی به‌ر فره‌ و بەرین.. یه‌ک 
ئاوی شین و قووڵ..!                                                                                           

له‌ دووره‌وه‌ و له‌ شوێنی ژوواندا، تارمایی حه‌ووا ده‌بینم.. حه‌ووا.. حه‌ووا..! 
به‌ڵی، ئه‌وه‌ حه‌ووایه‌ و گه‌ڵای هه‌نجیره‌که‌ی منی لایه‌ که‌ تنۆک تنۆک 
ئاوێکی دره‌وشاوه‌ی وه‌ک مرواریم له‌سه‌ر دانا و خستمه‌ سه‌ر پشتی ئاوی 

فورات، سەر پشتی خۆم!        
ئایا ده‌بێت حه‌ووایش وه‌ک من بۆ ناوی خۆی گه‌ڕابێت...؟ ئایا ده‌بێت 
ئه‌ویش وه‌ک من بۆ هەڵێنانی مه‌ته‌ڵی ناوی‌ له‌ ڕووی، له‌ له‌شی وله‌ ناوه‌ندی 

گه‌ڕابێت..؟                                
 هه‌ڵبه‌ت، ده‌بێت ئه‌ویش گه‌ڕابێت..! بەڵێ، لە ڕووی و لەشی و نێوەندی 
ته‌نیایی  بۆ  هۆڕ  هۆڕ  و  گه‌ڕاوە  من  بۆ  تێر  تێر  ئه‌ویش  بەڵێ،  پرسیوە! 
ئاوێکدا  له‌  خۆی  له‌شی  و  ڕوو  و  گه‌ڕاوه‌  ئه‌ویش  به‌ڵی،  گریاوە.  خۆی 
بینیووه‌ و خۆی ناسیوه‌. دواتر ناو‌ی له‌ سه‌ر ڕووی داناوه‌.. له‌سه‌ر سنگ و 
مه‌مکه‌کانی..! ئای، که‌ جوانن گۆی ئه‌و مه‌مکه‌ سپیی و جوانانه‌. ئای، 
که‌ چه‌نده‌ ڕه‌نگیان له‌ خوێنی قۆڵی چه‌پم ده‌چێت، له‌و گوڵه‌ سوورانه‌ی که‌ 
به‌ هۆی غاردانم هه‌ژان و په‌لکه‌کانیان سوور سوور که‌وتنه نێو هه‌ردوو له‌پم. 
که‌چی، دڕکه‌کانیان تیژ تیژ له‌ قۆڵی چه‌پم چه‌قین و زامداریان کردم.                                                                                                                  

به‌ڵی، ئه‌و‌ گۆیه‌ سوورانه‌ی مه‌مکه‌کانی حه‌ووا له‌و گوڵه‌ سوورانه‌ ده‌چن 
که‌ هه‌م به‌ جوانیان برینداریان کردم، هه‌م به‌ دڕکیان. گۆی مه‌مکه‌کانی 
حه‌ووا چه‌نده‌ جوانن.. چه‌ند خڕ و شایستەن..!                                             

ئایا ده‌بێت مەمکەکانیش وه‌ک هێلکه‌کانی من یه‌کێکیان شیری هه‌ق 
بڕێژێت، ئه‌ویدیکه‌ هی قه‌تل..؟ ده‌بێت ئه‌و گۆیه‌ سووره‌ جوانانه‌ یه‌کیان بۆ 
ده‌می هابیلێک بێت و ئه‌وی دیکه‌ش بۆ زاری قابیلێک. ئای، له‌و دوو 
مه‌مه‌یه‌ که‌ چه‌نده‌ له‌ یه‌کتری ده‌چن، وه‌ک له‌ یه‌کچوونی هێلکه‌کانی 
من، سه‌ر و بنی ناوم.. ئای، له‌ گۆی جوانی ئه‌و مه‌مکانه‌، که‌ چه‌ند خڕ 
و سوور و قه‌شه‌نگن. باڵنده‌که‌ به‌زه‌یی به‌ مندا دێتەوە و ده‌مبات و دەمبات و 
زۆر به‌ شێنەیی له‌ پاڵ حه‌وواوە‌ دامده‌نێت. دواتر هێواش هێواش به‌جێمانده‌هێڵێت 
و بۆنی هه‌ڵمی ته‌ڕی ژێر باڵه‌ گه‌وره‌کانی نه‌رم نه‌رم به‌ سه‌ر هه‌ردووکماندا 
ده‌بارێت. ئه‌و بۆنه‌ نه‌شئه‌یه‌ک ده‌خاته‌ ناخی من و حه‌ووا و ئێمه‌یش وه‌ک 
دیجله‌ و فورات ده‌ست ده‌که‌ینه‌ ملی یه‌کتری. ده‌م ده‌خه‌ینه‌ نێو ده‌می یه‌کتر و 
ڕاموسانی یه‌ک و دوو ده‌بین. لێرە، من په‌لکی دار به‌ڕووه‌که‌ له‌ سه‌ر نێوه‌ندم 
هه‌ڵده‌گرم، ئه‌ویش گه‌ڵا هه‌نجیره‌که‌ی..! یه‌کتری توند توند له‌ باوه‌ش ده‌گرین 
و هه‌ناسه‌مان تێکه‌ڵی یه‌کتری ده‌که‌ین.. خۆمان تێکه‌ڵی یه‌کتری ده‌که‌ین..!                                          
دواتر وه‌ک دیجله‌ و فورات ده‌ڕژێینه‌ نێو یه‌کتری و ده‌بین به‌ یه‌ک.. 
ده‌بین به‌ ئاو و کانیاوی ئه‌وینێکی بێ بن..!  پاش تاویک به‌ ئاگا دێین 
و به‌ری دار خوارمایه‌ک داده‌وشێنین. ئای، که‌ خۆشن ئه‌و دەنکە خورمایە 

گه‌ییو و نه‌رم وشیرینانه‌..!                   
ئینجا بۆ کردنه‌وه‌ی مه‌ته‌ڵی ناوه‌کانمان پێکه‌وه‌ داده‌نیشین وله‌ یه‌کتری 
ڕاده‌مێنین... حه‌ووا هه‌ڵده‌ستێت سه‌مایەکی شیرینتر له‌ خورماکه‌ ده‌کات و 
له‌شی وه‌ک ئه‌و‌ دیجله‌یه‌‌ ده‌له‌رێته‌وه‌ که‌ له‌ ئاسمانه‌وه جوان جوان‌ ده‌مبینی.. 
حه‌ووا حه‌ز ده‌کات منیش وه‌ک فورات له‌ گه‌ڵیدا سه‌ما بکه‌م و ئیتر نه‌چم 
به‌لای کردنه‌وه‌ لە هیچ ناو و خه‌ون و مه‌ته‌ڵێک..!                                         

له‌  ناو‌م  له‌ کردنه‌وه‌ی مه‌ته‌ڵی  بیرکردنه‌وه‌  بیرکردنه‌وه‌ و  هه‌رچی منم، 
زەینمدا وه‌ک بازنه‌کانی ناو کانیاوه‌که‌ دووباره‌ و دووباره‌ ده‌بنه‌وه‌ و هه‌رگیز و 
هه‌رگیز به‌رۆکم به‌رناده‌ن.. حه‌ووا به‌ دیارمه‌وه‌ بێزار ده‌بێت و خه‌وێکی شیرین 

دەیباتەوە.                  
 هەرچی منم بۆ مه‌ته‌ڵی ناوی خۆم ده‌گه‌ڕێم و ده‌گه‌ڕێم..! بۆ مانای 
ناوم پرسیار له‌ مانگ ده‌که‌م، له‌ ئه‌ستێره‌کان، له‌ با و ڕەشەبا و بیابان..؟ 
دواتر بێزار دەبم و ده‌چم له‌سه‌ر لمی ئاوەکە، له‌ دوا شوێنی ژووانی دیجله‌ و 
فورات.. من و حه‌ووا، به‌ دار قامیشێکی درێژ ناوی خۆم له‌سه‌ر لمه‌ ته‌ڕه‌که‌دا 
به‌ گه‌وره‌یی ده‌نووسم. دەنووسم:                                                     
ا ............ د ............... م                                                                  
به‌  پێش  لێده‌که‌مه‌وه‌.  بیریان  قووڵی  به‌  و  ڕاده‌مێنێم  ناوم  تیپه‌کانی  له‌ 
تاریکایی  نێو  له‌  ناوه‌ هه‌ڵبێنم.  ئه‌و  ئاگاهاتنی حه‌ووا، هه‌وڵده‌ده‌م مه‌ته‌ڵی 
شه‌ودا من هه‌ر له‌ گه‌ڕان وسووڕانم بەردەوام دەبم و نامه‌وێت بۆ ساتێکیش بێت، 

بسه‌کنم. تیپە‌کانی ناوه‌ کورته‌که‌م به‌ سه‌دان شێوه‌ تێکه‌ڵوپێکەڵ یه‌کتری 
ده‌که‌م.. تیپەکانی ناوم ده‌خه‌مه‌ سه‌ر ئه‌ستیره‌کان و سه‌ر گه‌ڵای داره‌کان و 

سه‌ر باڵی مه‌له‌کان.
 تیپه‌کانی ناو‌م ده‌خه‌مه‌ سه‌ر ورد و درشتی هه‌رچی ده‌که‌وێته‌ پێش چاوانم، 
که‌چی هێشتا ناگەم بە هیچ و تێیناگه‌م. له‌ سه‌ر لمه‌که‌دا و به‌ بچووکی 
له‌ ده‌وروپشتی ناوم، تێکه‌ڵوپێکەڵکردنەکە‌ی تیپە‌کانی ناوم هەڵدەوەشێنمەوە و 
چه‌ند جار دەیاننووسمەوە و دەیاننووسمەوە..!‌                                                                                                                            
 د......ا........م، ا.........م.........د، م.......ا.........د                                                     
] دام.. امد.. ماد. [ چه‌ند جارێکی دیکە  ده‌نووسمه‌وه‌ و ده‌نووسمه‌وه‌ و 

بیریان لێده‌که‌مه‌وه‌.                
مه‌له‌کەی پێشین که‌ منی گه‌یانده‌ لای حه‌ووا، وا دیسان به‌سه‌ر سه‌رمه‌وه‌یه‌. 
نیوه‌ی شه‌وه‌ و قیژه‌ی هاوارێک ڕامده‌چڵه‌کێنێت که‌ نازانم ده‌نگی مه‌له‌که‌یه‌ 
یان هاوارێکی نێو ناخم. ده‌نگه‌که‌ وه‌ک ده‌سه‌ڵاتێکی توڕه‌ به‌م شێوه‌یه‌ هاواری 
ده‌خاته‌ ناو گوێچکه‌کانم و دەڵێت:  )ئه‌ی، خەوزڕاوی له‌ خۆبایی له‌گه‌ڵ 
تۆمه‌ و گوێ ڕادێرە..! چیتر ئه‌و تیپانه‌ی ناوه‌که‌ت تێکه‌ڵوپێکەڵی یه‌کتری 
مه‌که‌.. چیتر پیرۆزی ئه‌و ناوه‌ت مه‌شێوێنه..! چاکتره‌ ئه‌و ناوه‌ت نه‌خه‌یته‌ 
سه‌ر ڕووت و سه‌ر له‌شی خۆت و حه‌ووا. ئه‌و ناوه‌ ڕۆحی تۆیه‌، ئه‌و ناوه‌ تۆیه.. 
بەڵێ، تۆ‌..! (                                                                                                   

له‌گه‌ڵ بیستنی ئه‌و ده‌نگه‌ ترس دامدەگرێت و دەلەرزم... دووباره‌ ده‌ست 

دەکەمەوە  به‌ گریان و له‌ ته‌نیشت ناوه‌که‌ی خۆمدا دەکه‌وم. له‌گه‌ڵ که‌وتنم 
بچووکانه‌م  ناوه‌  ئه‌و  پێیه‌کانم گشت  پاژنه‌ی  به‌  و  ڕاکشاوم  پشت  له‌سه‌ر 
دەسڕینه‌وه‌ که‌ پێشتر له‌ ناوی خۆم دروستم کردبوون.                                                                                                                          
 له‌سه‌ر لمه‌که‌دا ده‌بۆرژێم و خه‌وێکی قووڵ منیش ده‌مباته‌وه‌. له‌ خه‌ودا 
خه‌ونێکی سه‌یرم ده‌بینی که‌ وەک کلیلی کردنه‌وه‌ی مه‌ته‌ڵی ناویشم بوو.                                                                                                                       

‌‌ادم.. ا...د...م  ا....د....م!        
 ] ا [: ئەوە منم.. ) ادم ( ئاده‌م..! بەڵێ، ئەوە ئه‌لفی )اب(  و باوک 

و ئاسمانە..!                                           
] م [: ئەوە حه‌ووایه.. حەووا..! ‌بەڵی، ئەوە میمی )ماما( و دایک و 

تۆپی زه‌مین..!
] د [: ئەوە ده‌بێت چی بێت و کێ بێت ..؟ کە له‌ نێوان ئه‌لفی من و 

میمی حه‌ووا دایە. ئه‌و داله‌ گەلیک نامۆیه‌ ده‌بێت چی بێت‌..؟
ئایا دوو هێلکه‌کانی منن یا گۆپکه‌ سوور و خڕ‌ و جوانەکانی مه‌مکی 

حه‌ووا..؟ 
ئایا دوو ده‌ستی مووداری منن یان دوو ڕانی زیوینی حه‌ووا..؟                                         
ئایا دوو چاوی ڕه‌شی منن یان دوو چاوە شیرین و هه‌نگوینییه‌کانی 

حه‌ووا..؟
ئه‌و تیپی)دال(ه،‌ ئای که‌ چه‌نده‌‌ له‌ من و حه‌ووا ده‌چێت.. له‌ ژماره‌ دوو..! 
به‌ڵی، ژماره‌ دوو.. واته‌ من و حه‌ووا.. حه‌ووا و من..!                                                    

بوونیش  دایک  له‌  و  وه‌لاده‌ت  )دال(ی  لە  نێوانمان  ه‌ی  تیپی)دال(  ئه‌و 
دەچێت..! بەڵێ، لەو دەچێت.‌.!                       

ئه‌رێ، ئەو تنۆک تنۆک ئاوه‌ مروارییه‌ دره‌وشاوانەی که‌ له‌سه‌ر گه‌ڵای 
هه‌نجیره‌که‌وه‌ دامنابوون، له‌ منه‌وه‌ به‌ره‌و حه‌ووا چوو بوون و له‌ حه‌ووایشه‌وه‌ بەرەوە 
من..! سه‌یرکه‌ چۆن تیپی دالەکە سه‌ری که‌وتۆته‌‌ لای من و پێیه‌کانی بەرەو 
لای حه‌ووا..! ده‌ڵێیت ئەگەر ئه‌و سه‌ری بۆ من ده‌بێت و پێیه‌کانی بە حه‌ووا 
دەبەخشێت..! سه‌ری بۆ ئاسمان ده‌بێت و پێیه‌کانیشی دەدات بە زه‌مین..!                                                                                                                                    
بۆیه‌ ئه‌گه‌ر ئه‌و تیپی)دال( ه‌ شه‌وه‌کانی وه‌ک هی من درێژ بوون و به 
‌پێچه‌وانه‌ی ته‌وژمی ئاوی فورات مه‌له‌ی کرد، به‌ پێچه‌وانه‌ی زه‌مه‌ن به‌ره‌و 
پیری شه‌و چوو و که‌نار به‌ که‌نار به‌ دیار ناوی خۆی دانیشت. یان ئه‌و 
چوو بێ ئاگایانە له‌ خه‌ونه‌کانی حه‌ووا، ناوی خۆی به‌ گه‌وره‌یی له‌سه‌ر لم 
نووسی. بەڵێ، ئه‌و چوو له‌ بری حه‌ووا له‌گه‌ڵ مانگدا سه‌مای خۆی کرد. 
ئه‌وا قه‌ده‌ری ئه‌و )دال(ه‌ خوولانه‌وه‌ و سووڕانه‌وه‌یه‌ دەبێت بەرەو لای )ئه‌لف( 
ەکەی من تا ئه‌و کاته‌ی لە پڕ ده‌بێته‌ ژماره‌ حه‌فت. ئەرێ، تیپی)دال(ەکە 
وه‌ک ئه‌و ژماره‌ی )7( سه‌ری جه‌نجاڵی له‌ زه‌مین ده‌چه‌قێ و ڕووی پڕ له‌ 
پرسیاریشی بۆ ئاسمان دەبێت. بەڵێ، ئه‌و ده‌بێته‌ ژماره‌ حه‌فت و سه‌ری بۆ 
حه‌ووا ده‌بێت و ڕوویشی بۆ ئاسمان..!                                

به‌ڵام ئه‌گه‌ر تیپی )دال( ه‌که‌ی نێوانمان وه‌ک حه‌ووا له‌گه‌ڵ ته‌وژمی 
ئاوی دیجله‌دا مه‌له‌ی کرد و به‌ ئاراسته‌ی زه‌مه‌ن جوولا و ده‌ستی له‌ ملی 

تیشکی گه‌رمی خۆر کرد، ئه‌وا ئه‌و تیپە به‌ره‌ لای حه‌ووا ده‌سووڕێت و لە 
پڕ ده‌بێت به‌ ژماره‌ هه‌شت.  ئەرێ، هه‌شتی ژیان، خه‌وی شیرینی حه‌ووا و 
یه‌که‌مین کۆخیش بۆ ئه‌وین.. بەڵێ،  یه‌که‌م ماڵ و مەسکەنی بۆ نەوەکانی 

ئینسان..!      
پاش حه‌فت شه‌و و ڕۆژێک مانه‌وه‌ له‌ سه‌ر لم، بەم شێوەیە له‌ ناوی خۆم 

گه‌یشتم.. له‌ چاره‌ی خۆم و چارەی حه‌ووا..! 
ئیتر با به‌س بێت و بچم حه‌ووا لە شیرینی خەودا به‌ ئاگا بهێنم... ئەرێ، 

با بچم..!                  
ڤانکوڤەر- ٢٠٠٠

کۆتایی )ک(

ترس  بەڵام سه‌رباری  ده‌بێته‌وه‌..  غلۆر  به‌ کۆڵانه‌که‌دا  به‌ گوڕ  )ک( 
و له‌رز، ئه‌م ئێواره‌یه‌ فێنکه‌ که‌شوهه‌وای گۆرانییه‌ خۆشه‌که‌ی مەزهەری 
خالقی ]شیرین ته‌شتی ده‌ڕێسێ[ ده‌خاتەوە زەینی و شادمانیی پێ دەبەخشێ.. 
بۆیە لەگەڵ ڕاکردنیدا خۆشییه‌ک تک تک ده‌ڕژێننه‌ نێو دڵ و دەروونی 
و ئێواره‌ ڕابردووه‌کانی وڵاتی گەلێک زیندوو دێته‌وه‌ یاد.                        

ئێستاکێ  لێ،  شه‌کر.  وه‌ک  شیرینه‌  وڵات  دەمرێت،  هه‌تا  بۆ )ک( 
ئه‌و له‌ غوربه‌تدا و دوور لەم شیرینە، وه‌ک گلۆره‌ به‌نێک هەرینایی بووە 
ئەو  بەڵێ،  ده‌بێته‌وه‌.  غلۆر  ئەستەنبولدا  شاری  شێداری  کۆڵانێکی  به‌  و 
گلۆره‌ به‌نێکە‌ و سەروده‌مێکە له‌ ژێر حوکمی ته‌شییەکەی شیریندا نه‌ماوە، 
ده‌ڕێسی.  ته‌شییه‌که‌  که‌  بێت  شیرینە  ئه‌و  ده‌ستبه‌رداری  ناکرێت  کەچی 
بەڵێ، )ک( گەلێک تامەزرۆییە بۆ بیستنی ناوی شیرین، جا ئه‌گه‌ر له‌ نێو 
گۆرانییەکەی مەزهەر دابن، تاهیر تۆفیق، ‌حه‌سه‌ن زیرەک و یان هەر دەنگ 
شیرینێکی دیکەی کورد.                                                                                                           

به‌  ده‌بێت  لێ  پۆلیسه‌کانی  هه‌نگڵی  بن  داری  و  ده‌داته‌وه‌  ئاوڕ  )ک( 
کلکی ته‌شییەکی ناجۆر، یان داری ده‌سه‌ڵاتێک که‌ ته‌مه‌نی هه‌زاران که‌سی 
وه‌ک ئه‌و به‌ده‌ردی گلۆره‌ به‌نێک ده‌به‌ن.. وەها ده‌زانێت سه‌ره‌داوی ته‌مه‌نی 
به‌ ده‌ست ئەو پۆلیسانه‌وه‌یه‌ که‌ نزیکه‌ی چاره‌که‌ سه‌عاتێکه‌ به‌ دوایه‌وه‌ن و 
خۆشییەکە‌ی نێو دڵی به‌ هۆی گۆرانییه‌که‌ تێکه‌ڵ به‌ ترسوله‌رز ده‌که‌ن. بۆیه‌ 
لە زەینیدا وێنای تەشییەک دەکات کە له‌ باڵای شیرین گه‌لێک درێژتر 
بێت.. ته‌شییه‌ک دەبینێت کە‌ به‌ زه‌بر و زۆردارەکی خۆی له‌ ڕانه‌ سفت و 
نه‌رموگه‌رمه‌کانی شیرین ده‌خشێنێت و ئەویش له‌م نێوه‌دا گلۆره‌ به‌نێکی داماوه‌ 
و خەریکە لە پێش چاوانی شیرینەکەی تەمەنی بە هه‌ده‌ر ده‌بردێت.                                                                                                  
)ک( گشت گیانی لە نێو ترسدا ده‌له‌رزێت و هەروەها کۆڵانه‌کانیش له‌ 
ژێر پێیدا ده‌له‌رزن. ده‌ڵێت خۆی بووه‌ به‌ ئەستەنبولێک و چه‌ندین بوومه‌له‌رزه‌ی 
گەورە و چاوەڕوانەکرای لە نێو هەناویدا هەڵگرتووە. ئەو به‌ ده‌م بیرکردنه‌وه‌ 
جوێن به‌ پۆلیسه‌کان، کۆڵانه‌کان، قه‌ره‌قۆل و سوڵتانه‌کان ده‌دات... بەڵێ، 
جوێن به‌ خۆی و به‌ ئەستەنبول ده‌دات! به‌ خۆی دەگوت: )ئای که‌ جوانە 
ئەستەنبول، ئه‌گه‌ر رێم نه‌که‌وتبایه‌ ئه‌و کۆڵانه‌ تاریک و شێدارانه که‌ تیایاندا 
زامه‌کانی خەڵک گەلێک له‌ ] زام*[ ی بازاڕ قووڵترن.. یان برینه‌کانیان 
گه‌لێک زیاترن له‌ د‌رزه‌ بێ ئه‌ژماره‌کانی دیواری ئه‌و کۆڵانانه‌، ئه‌و دیوارانه‌ی 
که کتومت وەک خەڵکەی نێويان له‌ یه‌کتریی ده‌چن!(                                                           
 به‌ڵام له‌ ڕاستیدا کۆڵانه‌کان له‌ یه‌کتر نه‌ده‌چوون، چونکه‌ له‌ هه‌ندێک 
گه‌ڕه‌کدا ئه‌وه‌نده‌ ئه‌ستوور و بڵند بوون که‌ دوو برای پشتێ نه‌ دەیانتوانی‌ 

یه‌کتری ببینن، نە هیچیش له‌ یه‌کتری ببیستن. که‌چی هەندێک گه‌ڕه‌ک، 
دیوارەکانیان هه‌ر ئه‌وه‌نده‌ی په‌رده‌ی ئه‌و کولانه‌ ته‌نک و شەفاف بوو که‌ بووک 
و زاوا موسافیره‌کان له‌ شه‌وانی پڕ ماچومورچیان لە هاوینانی شه‌قڵاوه‌ له‌ 
نێویان ده‌نووستن هەتا مێشووله‌ بێزاریان نه‌کات. به‌ڵی، له‌و گه‌ڕه‌که‌ هه‌ژارانه‌دا 
دیواره‌کان وەک نەبوو وا بوون و لە نێویاندا ئەوەی  له‌ ژێر باری نەداریدا نوێژ 
لە دوای نوێژی دەکرد  بە سانایی گوێی له‌ ئاخوئۆوفی هاوسێیه‌کەی بوو 

که‌ بۆ لەتە نانێک .... ی ده‌دا! 
ئه‌و  هاوشێوەی  هه‌ستده‌کات  وله‌رزیدا  ترس  له‌  پڕ  ڕاکردنی  له‌  )ک( 
دیوارانه‌ له‌ هیچ شوێنێکی دیکەی دونیا‌ نییه‌، چونکە سەرباری ئه‌وه‌ی که‌ 
پڕن له‌ د‌رز و که‌له‌به‌ری گچکە و گەورە، لێ چتاقیان ئاماده‌ییان تێدا نییە 
ده‌می بۆ بکه‌نه‌وه‌ و به‌ یه‌کجارەکی له‌به‌ر چاوی پۆلیسه‌کان ونی بکه‌ن.                                                                                         
هیچ  ئیدی  و  ڕاده‌کات  خێراتر  ئه‌ویش  و  ده‌بنه‌وه‌  نزیک  پۆلیسه‌کان 
گۆرانییه‌کی نایه‌ته‌وه‌ خه‌یاڵ و هیچ ده‌رگایه‌کیش شیرینێک نایکاته‌وه‌. له‌ 
غوربه‌تی ده‌ رۆژه‌یدا، )ک( هه‌ستده‌کات ئەستەنبولی پا‌نوپۆڕ بۆ ئه‌و بووه‌ 
به‌ کونی مشک و ئه‌وی وه‌ک بازرگانه‌ ئیتالی و جه‌رمه‌ن وئیسپانی و 
پۆرتگالیانه‌ی لێکردووه‌ که‌ ڕۆژگارێک قاپیه‌ کۆنه‌که‌ی ئەم شارەیان به‌ 
ڕوو داخرا و له‌ هێنانی  سه‌روه‌تی هیند و چین بێ به‌ش کران.                                                                                                    
)ک( پاش ده‌ ڕۆژ مانه‌وه‌ له‌ ئەستەنبول، وه‌ک ئه‌م بازرگانانە گیری 
بۆ  په‌ڕینه‌وه‌، ڕێگایه‌ک  بۆ  بدۆزێتەوە  نه‌یده‌توانی ڕێگایه‌ک  و  خواردبوو 
ده‌ربازبوون. هه‌رچه‌نده‌ ئه‌و لە بنەڕەتدا هیچی لە کەسێکی وەک ئه‌م بازرگانه‌ 

ئه‌وروپیانه‌ نه‌ دەچوو که‌ هه‌ر به‌له‌مه‌که‌ی له‌ ئاوی ئه‌سته‌نبول په‌ڕانده‌وه وه‌ک 
و‌ شاهان،  نێو گه‌نجینه‌ی سوڵتان  بکه‌وێته‌  ده‌ستی  و  لێبێت  بابای  عه‌لی 
خه‌زێنه‌ی پڕ له‌ زومرد و مرواری و یاقووت، یان گۆزە و جەڕەی پڕ له‌ زیو 
و زێڕ و ئه‌ڵماس! هه‌روه‌ها ئەو کەشتیوانێکی وەک کاپتن )جەیمس کوک( 
یش نه‌بوو‌ هه‌ر له‌ ئاو دەریا و زەریاکان په‌ڕییه‌وه‌ خۆی له‌ سه‌ر زه‌مینێکی 

پاکیزه‌دا ببینێته‌وه‌.                   
)ک( نه‌ بازرگانه‌ و نه‌ کەشتیوان، بەڵکە که‌سێکی ده‌ربه‌ده‌ره‌ و هەڵاتووی 
تیشێرتێکی  له‌گه‌ڵ  له‌به‌ره  شینی  کاوبۆییه‌کی  ئەو  زەبروزەنگە..  دەستی 
سپیی کە بە هەموویان پێنج گیرفانیان هەیە‌، چواریان له‌ کاوبۆکه‌ درواون 
و  بەتاڵن  سیانیان  )ک(  گیرفانەکانی  تیشیرته‌که‌ی.  له‌  یه‌کێکیش  و 
لە  ڕاست.  لای  به‌  نەبێت  کاوبۆکه‌ی  پشته‌وه‌ی  و  پێشەوە  گیرفانی  دوو 
گیرفانی پشتەوەدا په‌ساپۆرتە عیراقییەکەی‌ بازاڕی شێخەڵا هەیە کە ڤیزا 
ده‌ ڕۆژییه‌که‌ی دە ڕۆژە به‌ سه‌رچووه‌، هەروەها له‌گه‌ڵ نامه‌یه‌کی خوشکه‌ 
له‌  بەڵام  ناردوویه‌تی‌.  ڕۆژێک  چەند‌  له‌  به‌ر  ئه‌وروپاوه  له‌  که‌  گه‌وره‌ی 
گیرفانی پێشه‌وه‌ زه‌رفێکی نایلۆن هه‌یه‌ که‌ به‌ لاستیکێک توند توند پێچراوه‌ 
تەنها لەبەرئەوەی دیارییەکی باوکی تێدایە که‌ پاره‌یه‌کی زیوی عوسمانییه‌ 
و ناوی سوڵتانی موحه‌مه‌دی یه‌که‌می به‌ زه‌حمه‌ت لێ ده‌خوێنرێته‌وه، لەگەڵ‌ 
پێنج سه‌د دۆلاری ئه‌مریکی کە وەک جگەرە پیکەوە لوول دراون‌.‌ له‌ هه‌مان 
له‌گه‌ڵ  هەیە‌  تورکی  لیره‌ی  ملیۆن  ده‌  زەرفەکەیشدا،  دەرەوەی  و  گیرفان 

هه‌ندێک خوردەی ئاسن.                         

)ک( دوێنێ شه‌و خه‌ونی به‌ ئه‌وروپاوه‌ بینیبوو، بۆ ئه‌و ئه‌وروپا خاکێکه‌ 
له‌ خه‌ون که‌ مرۆڤ تێیدا له‌وانه‌یه‌ بێ باڵ بفڕێت، بچێته‌ نێو قووڵترین ده‌ریا  
و نەخنکێت، یان زۆرترین .......... بکات بێ ئه‌وه‌ی ره‌حه‌ت بێت. ئه‌وروپا 
کیژێکی قژ زه‌رد وچاوشینه‌ له‌ ئەستەنبول گه‌لێک جوانتر و نازدارتر، ئه‌وروپا 
جوانترین کیژی دونیایه‌!                                                          

پۆلیسه‌کان هه‌ر به‌ دوایه‌وه‌ن ئه‌ویش هه‌زاره‌ها لێکدانه‌وه‌ی سه‌یروسه‌مه‌ره‌ی 
بۆ دێت، کۆڵانه‌کان له‌ پێش چاوانی ده‌بن به‌ ته‌ونی جالجاڵۆکە و هه‌ستده‌کات 
هه‌تا خیراتر ڕابکات ته‌ونه‌که‌ گه‌وره‌تر و ئاڵۆزتر ده‌بێت. وەها ده‌زانێت دونیا 
و  سه‌رلێشواو  مێرووله‌یه‌کی  ئه‌ویش  و  گه‌وره‌  ته‌ونێکی  به‌  بووه‌  یه‌کپارچه‌ 
سه‌ده‌ی  له‌  خاکێکه‌  ئه‌وروپا  ابکات.  ڕ  لا  کامە  بەرەو  نازانێت  و  ته‌نیایه‌ 
ڕابردوو و ئەستەنبولی جوانیش بۆ ئه‌و بووه‌ به‌ چه‌ند کۆڵانێکی شێداری 
ته‌سک و باریک که‌ تیایاندا بۆنی دژوونی ده‌یان سه‌ده‌ په‌نگی خواردۆتەوە‌ 
و سییه‌کانی )ک(يان پڕ کردووه‌ له‌ گاز و تەنگەنەفەسە.                                                             
هێنەهێنی هەناسەدانی )ک( پڕ به‌ قووڵایی کۆڵانه‌کان ده‌نگ ده‌داته‌وه‌، 
ده‌ڵێیت ئه‌سپه‌ کمێت و برینداره‌که‌ی حه‌مه‌دۆکه‌ و که‌وتۆته‌ نێو کێژاوێک 
که‌ ده‌ستی هیچ یه‌شار که‌مالێکی ناگاتێ. ده‌یه‌وێت له‌ ده‌رگایه‌ک بدات، 
ناوێرێت. ده‌رگاکان به‌ ژماره‌ی کۆڵانه‌کان زۆرن و له‌گه‌ڵ خێرایی  به‌ڵام 
ڕاکردنیدا ده‌بن به‌ درزی باریک باریک و خواروخلێج. ئه‌و وەها ده‌زانێت 
ئه‌گه‌ر بچێته‌ نێو هه‌ر ده‌رگایه‌ك ده‌بێته‌ خۆراکی مشکومار. بۆیه‌ دووباره‌ 
ناوێرێت له‌ ده‌رگایه‌ک بدات و خۆی له‌به‌ر چاوی پۆلیسه‌کان بشارێتەوە‌.. 

ڕاده‌کات و به‌ڵکە ده‌رگایه‌ک له‌ پڕ له‌ به‌رده‌میدا بکرێته‌وه‌ و له‌و ته‌نگژه‌یه‌ 
ڕزگاری بکات‌. ده‌رگایه‌ک وه‌ک ئه‌شکه‌وته‌که‌ی عه‌لی بابا سەیر بێت و 
لەگەڵ‌ کراینەوەیدا‌ ئه‌و قوونی بکه‌وێته‌ سه‌ر به‌ڕه‌ ئه‌فسووناوییه‌که‌ی عه‌لائه‌دین 
بۆ دووری دوور بفڕێت.. بفڕێت بۆ ئه‌وروپا.. بۆ ئه‌مریکا.. یاخود بۆ هەر 
شوێنێک کە دوورتر و ناوەزاتریش بێت له‌ جه‌زیره‌ی واق واق!                                                                                                                                    
 )ک( ڕاده‌کات و چاوی له‌‌وه‌یه‌ ده‌رگایه‌ک وه‌ک زاری نه‌هه‌نگه‌که‌ی 
دره‌وشاوه‌ی  ماسی  له‌  بێت  تە‌ژی  و  بکرێته‌وه‌  فراوانی‌  بە  یونس  حه‌زره‌تی 
نێو هه‌ناوی  له‌  بۆ ماوه‌ی چل ساڵان  ئه‌و  بێت‌  نه‌هه‌نگێک  ڕه‌نگاوڕه‌نگ. 
خۆیدا هه‌ڵبگرێت و پۆلیسی هه‌موو دونیای بە دواوە بن ونەیدۆزنەوە. ئەوێ بۆ 
)ک( شوێنێک بێت دوور لە کوشتوبڕ، دوور له‌ ترس و ڕاونان، هەروەها دوور 
له‌ ئازار و تۆقاندن.                                                                                                                           
هاوار و ده‌نگه‌ده‌نگی پۆلیسه‌کان نزیکتر ده‌بێته‌وه‌، جارێکی دیکه‌ )ک( 
ده‌بێته‌وه‌ مێرووله‌ و ئەستەنبولیش به‌ ته‌ونێکی گه‌وره‌ی جالجاڵۆکە. لێرە خێراتر 
یاریزانێکی تۆپی پێ خۆی دێتە بەر چاو.. لێ ئه‌و وا  ڕاده‌کات و وه‌ک 
ماوه‌یه‌که‌ ڕاده‌کات و ‌ نە یارییه‌که‌ به‌ کۆتا دێت، نه‌ ئه‌ویش ده‌گات به‌ گۆلێک!                                                                                     
ئه‌مجاره‌ سەرەولێژ غلۆر ده‌بێته‌وه‌ و ئه‌و خه‌یاڵه‌ی خۆشحالتری ده‌کات له‌وه‌ی 
مێرووله‌ و ته‌ونی جالجاڵۆکەکە. لەو کاتەدا که‌مێک له‌ پۆلیسه‌کان دوور 
ده‌که‌وێته‌وه و‌ ئیتر نایه‌و‌ێت عه‌لی بابایەک بێت و بچێته‌ نێو ئه‌شکه‌وتێکی پڕ 
له‌ گه‌نجینه‌ی سوڵتان و شاهان. هه‌روه‌ها نایه‌وێت یونسێکی ته‌نیا بێت و چل 
ساڵان ده‌نگی نه‌گات به‌ که‌س.. خێراتر ڕاده‌کات و چیتر حه‌زناکات ته‌نیا بێت.

 )ک( ده‌یه‌وێت بگات به‌ گۆلێک و چه‌پڵه‌ی هه‌زاران که‌سی گوێ 
لێبێت. ته‌ماشای ئه‌ولا و ئه‌ملای دیواره‌کان ده‌کات و بۆ شوێنی ئه‌و چه‌پڵانه‌ 
ده‌گه‌ڕێت. ده‌بینێت دیواره‌کانی ئه‌و کۆڵانه‌ سه‌راولێژن و پڕن‌ له‌ په‌نجه‌ره‌ی 
گچکە گچکە له‌ به‌رزایی به‌ژن و نیوێکی باڵای ئه‌ودان. په‌نجه‌ره‌کان له‌گه‌ڵ 
ڕاکرنیدا دووباره‌ و دووباره‌ ده‌بنه‌وه. له‌ دڵی خۆیدا ده‌ڵێت که‌ ئه‌وه‌ دیواری 
مۆزه‌خانه‌یه‌ یان باخچه‌ی گیانله‌به‌ران یانیش زیندان. ترسێک ده‌که‌وێته‌ له‌شی 
و ئه‌و سێ شوێنه‌ له‌ خه‌یاڵیدا ده‌بن به‌ یه‌ک زیندانی گه‌وره‌، یه‌که‌م زینداێک 
بۆ شته‌کانی نێو گیرفانی.. دووه‌م بۆ ئه‌سپه‌ کمێت و برینداره‌که‌ی ناخی..
سێیه‌مینیشیان بۆ ئه‌وی ته‌نیا و دوور و ده‌ربه‌ده‌ر!                                                                                                                          
 ئیتر )ک( هه‌ستده‌کات که‌ هه‌ر تاوێکی تره‌ و ده‌رگایه‌ک له‌به‌رده‌میدا 
ده‌کرێته‌وه‌ که‌ لە ده‌رگای یەک لەو زیندانه‌ گه‌ورانە بچێت. ئەو به‌رله‌وه‌ی 
ماندووتر بێت و که‌مێکیش هێواشتر ڕابکات،، سافیره‌ی پۆلیسه‌کانی دیتەوە‌ 
گوێ و دووباره‌ خۆی لێ ده‌بێته‌وه‌ یاری زانەکەی تۆپی پێ.. هەرینایی 
بووە و ده‌نگی هێنەهێنی هه‌ناسەی گوێ کەڕ دەکات و پڕ به‌ گه‌رووی 
کۆڵانه‌کان ده‌نگ ده‌داته‌وه‌. لێ، ئه‌مجاره‌ کۆڵانێکی له هه‌موو جاران نشێو 
له‌گه‌ڵ  و  ده‌بینێت  سه‌وزاییه‌ک  دووره‌وه‌  له‌  ده‌کاته‌وه‌.  بۆ  باوه‌شی  لێژتر  و 
ڕاکردنیدا گەلێک نزیک و ئارامتر دەردەکەوێت.                                                                                
به‌  ده‌بێت  سه‌وزاییه‌که‌  هیچ!  به‌  ناگات  که‌چی  ڕاده‌کات،  )ک(هه‌ر 
گردێکی پڕ له‌ دار و ماڵ و‌ له‌ پێش چاوی وی به‌رزتر ده‌بێته‌وه‌ و ئاوێکی 
شینیشی دێته‌ پێش. پۆلیسه‌کان نزیک ده‌بنه‌وه‌ و یه‌کێکیان به‌ تورکی هاوار 

ده‌کات: »دووڕ*« به‌ڵام، گوێی بۆ نادات و لەگەڵ ده‌نگه‌ده‌نگی سافیره‌ 
و هاتوهاواری ئەوان خێراتر ڕاده‌کات. به‌ خه‌یاڵ چوارده‌ ساڵ گه‌ڕاوه‌ته‌ دوا 
ماڵیان  بە  نزیک  له‌ گۆڕه‌پانێکی  و  ته‌مه‌ن چوارده‌ ساڵانه‌  و گه‌نجێکی 
تۆپ به‌ره‌و گۆل ده‌بات. سافیره‌ی نه‌بڕاوه‌ی پۆلیسه‌کان نایوه‌ستێنن و ئه‌و 
به‌ره‌و گۆلێک ده‌ڕوات که‌ له‌ ئه‌شکه‌وته‌که‌ی عه‌لی بابا گه‌لێک فراوانتره‌، 
هەروەها گه‌لێک قووڵتریشه‌ له‌ زاری نه‌هه‌نگه‌که‌ی یونس پێغه‌مبه‌ر. بەڵێ، 
)ک( به‌ره‌و گۆلێک ده‌چوو که‌ هه‌تا نزیکتر ده‌بووه‌وه‌ شینتر و جوانتر و واڵاتر 
دەمی بۆی دەکردەوە.                                                                                                                                    
کۆڵانه‌که‌.  کۆتایی  به‌  ده‌گات  ناکاو  له‌  و  ڕاده‌کات  هه‌ر  )ک( 
پۆلیسه‌کانیش هه‌ر به‌دوایه‌وه‌ن و نزیکتر ده‌بوونه‌وه‌. چه‌ند هه‌نگاوێک دوور 
گیربێت،  وی  ملی   پشته‌  له‌  ده‌ستیان  هه‌وڵده‌ده‌ن  و  ده‌که‌ن  هاوار  ئه‌و  له‌ 
که‌چی ناتوانن. هەتا )ک( له‌ پڕ خۆی فڕی ده‌داته‌ خواره‌وه‌ی کۆڵانه‌که‌ 
و ده‌که‌وێته‌ نێو به‌رده‌ڵانێک که‌ وه‌ک چه‌قۆ له‌ له‌شی ده‌چه‌قن و ئەنجن 
ئەنجنی دەکەن.. له گشت‌ لاوه بریندار دەبێت و خوێن لەشولاری‌ ته‌ڕ ده‌کەن 
و هاوار و ناڵه‌ی ده‌گات به‌ گوێی پۆلیسه‌کانیش. به‌ره‌وخوارغلۆر ده‌بێته‌وه‌ و 
به‌درێژایی ژیانی ڕۆژی وەها شوومی به‌ خۆیه‌وه‌ نه‌بینیوو.. ڕابردوو تیژ به‌ 
بیریدا تێپه‌ڕ ده‌بێت و یادگاره‌ شیرین و تاڵه‌کان هەمووی وەک فلیم بە زەینیدا 
بە خێرایی گوزەر دەکەن. ئه‌و خۆیشی نازانێت کە بۆچی شته‌کان وەها لە 
ناکاو ڕوودەدەن و لە نێو  زەینی و ژێر پێیه‌کانیدا بە جێ دەمێنن.. بۆچی وەها 
وەک گلۆرە بەنێک دەبێتەوە بە هیچ و پەنجەی شیرێنێکی پێ ناگات.. 

بۆچی وەها تەنیا دەمێنێتەوە و جگە لە چەند پۆلیسێکی وەک گورک نەبێت 
کەس بە قەدەرەکەیشی نازانێت؟                                                                                                                                     
 )ک( ئه‌وه‌نده‌ی ده‌کات خۆی بۆ ناگیرێته‌وه‌، نه‌ به‌ردێک، نه‌ دارێک، نه‌ 
بنچێک ده‌گاته‌ هانای.. ئەو بە خۆی و له‌شی خوێنییه‌وه‌ لە پڕ ده‌که‌وێته‌ نێو 
قووڵایی ئاوه‌ شینه‌که‌وه‌.. بەڵێ، ئەو لە پڕ ده‌که‌وێته‌ نێو قوڕگی دەریای په‌سفۆر، 
ده‌ریای سپیی ناوه‌ڕاست، و ئاوی بێ بنی ئه‌تلانتیک و یه‌کسه‌ر ده‌خنکێت.                                                                                            
له‌و کاته‌ی په‌پووله‌ی ڕۆحی )ک( به‌ره‌و ئاسمان ده‌فڕی، پۆلیسه‌کان هه‌ر 
له‌سه‌ر لێواری ئاوه‌که‌ بوون و به‌ دیمه‌نی سه‌ر و له‌ش شکان و خنکانی که‌سێک 

پێده‌که‌نین که‌ نه‌یانده‌زانی ئه‌و ماوه‌یه‌ درێژه‌ بۆچی وەدوای که‌وتبوون.
 دواتر یه‌کێک له‌ پۆلیسه‌کان هه‌ست ده‌کات که‌ کرمی دڵی هێشتاکێ 
دانەمرکاوە‌‌، بۆیه‌ هەر کە  په‌پووله‌یه‌کی سپیی له‌ نێو گوڵزای باخچه‌ی 
ئەمیش‌  دوای  یه‌کسه‌ر  دابمێنێت  ئه‌وه‌ی  بێ  خێرا  ده‌کات،  به‌دی  ماڵێک 

ده‌که‌وێت!
سپارتە - ١٩٩٨

فانۆس

شەوان لێرە جادەکان چۆلن، نە ڕووناکییەک هەیە، نە جوولە و دەنگەدەنگی 
خەڵکی.. بەڵێ، نێو چوار لا دیوار و ژوورەوە شوێنی نەگۆڕی ئێمەیە و 
گۆڕەپان و باخچە و کۆڵان و جادەکانی شاریش بۆ چەکدارەکانی هەردوو 
بەرەی شەڕ ماوەتەوە لە یەک لە ماڵەکاندا، سەرێک لە پێش فانۆس لەسەر 
دیواردا گەلێک گەورەتر لە ڕاستی دیارە و دەڵێیت بە هەمان ئەندازەیش بیر 
لەم سەردەمە ڕەشەدا دەکاتەوە کە تێیدا دەژیت!                                                                                      
کێژێکی دە ساڵانی هەیە و زوو فانۆسەکە بۆ خوێندن دەباتە پێش خۆی 
و سەری گەورۆنە و بە ڕەش نەخشاوی باوکی لەسەر دیوارەکەدا لا دەدات، 
هزرکردن و بیرکردنەوەکانیشی لە نێو قەدا دەپسێنێت.                                                         
کیژەکە کە فانۆسەکە هەڵدەگرێت، سەری ماشوبرنجی باوکی لە ژێر 
ڕووناکییەکەیدا لە هەموو جارێک جوانتر دەبینێت و شادمانە کە بەم شەوە 

تاریکە قژی باوکی وەها پڕ و لوول و بریسکەدار و زیوین دەبینێت. لێ، 
هەرگیز نافامێت وەکی باوکی موووەکان وەها بەربژار بکات و بڵێت: مووە 
سپییەکان هی ڕۆژگارە تاڵەکانی هەردوو جاری زیندانن، تاوانی ئەنفال، 
کۆڕەو، گرانیی، بێکاری، شەڕی براکوژیی و ترسی جەردە و دزان.. مووە 
ڕەشەکانیش مانەوەیان تەنها بە هۆی سەرکەوتنەکانی پێشمەرگە و ڕاپەڕین 
و شتی دیکە بووە.                                                                                                  
بە  و  دەبینێت  دیوارەکە  لەسەر  گەورە  قەڵەمێکی  و  دەست  باوکەکە 
کیژەکەی دەڵێت: )کچم تەماشا بکە ڕووناکیی چ سیحرێکی گەورەی 
هەیە، تۆ ئێستاکە چەندە لە باوکت گەورەتریت!( لە بەرانبەردا کیژەکە بە 
دەستەکانی سەری دوو شتی وەک گا لەسەر دیوارەکە دروست دەکات و  بە 
شەڕیان دەهێنێت، بەڵام بێ ئەوەی بە خۆی بزانێت ئەم ڕەفتارەی کەمێک 
دەبێتە هۆی خەمبارکردنی باوکیی و گەڕاندەنەوەی بۆ نێو بیرکردنەوەکانی.                                                                  
کلیلی پەژیوانی لە گشت دەرگەکانی ڕۆژگارەکانی ڕابردوو دەگێڕا و 
بە خۆی دەگوت دەبوایە لێرە وەهام کردبایە و لێرەیش وەهام نەکردبایە؟                                                                                                                            
ڕادیۆکەی هەڵکرد و ئەم بیرکردنەوانەی دووبارە لێ پسان و مۆسیقای 
)ت..ت..ت..تت..تتن.( دەنگی ئەمریکا بە کوردیی هاتە نێو گوێچکەکانی.. 
شوێنی هەواڵەکان وەها بوون- باشووری کوردستان، باکووری کوردستان، 
تورکیا، بۆسنە و هرزەگۆڤینیا، ڕوسیا، ڕواندا، بەنگلادیش و هتد. مەوجی 
ڕادیۆکەی بادا و کەوتە سەر مۆسیقایەکی هێمن. لێ، پێی نەحەساوە و 

چوو پەردەی پەنجەرەکەی هەڵدایەوە و لە ئاسمانی تاریک و ڕووندا یەکسەر 
ئەستێرەکانی هرسی گەورە یان حەفت برای دیتن.

ئەو زوو پەردەکەی دادایەوە و لە پاڵ کیژەکەی دانیشت و ماچێکی لە 
تەوقی سەری کرد.. سێبەری هەردووکیان گەلێک گەورەتر لە پێشوو لە 
سەر دیوارەکدا تێکەڵ بە هیی یەکتریی بوون. لەو کاتەدا دەرگاکە کرایەوە 
و هاوسەرەکەی هاتەوە ژوور. ئەوان چوون کەمێک لە دووری فانوسەکە 
دانیشتن و دواتر دەوریان لە خوانچەیەکی گچکە دا کە هێندێک نان و 
قاپێک پەتاتە و پیازی لەسەر بوو.                                                                                                                        
بەڵام  و  بوو  تێکەڵ  دیوارەکەدا  سەر  لە  هەرسێکیان  سێبەری  ئەمجارە 
شەویلاگیان ئەوەندە بە سەیری دەجوولا دەتگوت ئەم دوو سەرە گایە دەجوون 
و کاوێژیان پێ دەکەن کە پێشتر کیژە بۆ ترساندنی باوکی وێنایانی لەسەر 
دیوارەکە کێشابوو! کەچی هێشتا وێنەی سەماوەر و سەمای ئەو هەڵمەی 
لێ هەڵدەستا پتر زیندوو و نۆستالژیتر دیار بوو لە دیمەنی ئەوان.                         
کات هێواش هێواش ڕەت دەبوو و لەگەڵ چایە خواردنەوەدا و گوێیان 
بۆ لاوکێکی خۆش لە ڕادیۆی یەریڤان هەڵخستبوو و کەمێک لە دونیا 
پڕ لە شەڕ و کارەسات دەرچوو بوون. لە پڕ کارەبا هاتەوە و دەنگی کزی 

پێکەنینێکی بە کومەڵیان لێوە هات.
کیژەکە زوو ڕابوو وتەلەفزیۆنەکەی هەڵکرد، بەڵام یەکەم شت کە هاتە 
گوێیان ئاگادارییەک بوو چەشنە: ) ئاگاداری.. ئاگاداری.. ئەی خەڵکی 

نەخۆشخانەی..........  کە  دەکەینەوە  ئاگادارتان  شاری.....  بەشەڕەفی 
 A ,-A , +B, +O,+ [ زۆر بە پەلە پێویستی بەم جۆرە خوێنانە هەیە
                                                                                   ) ] -O, BA

 لێرە ڕەنگی سووری خوێن تەواویی زەینی باوکەکەی داگیرکرد بوو، 
بەڵام  بڕوات.  بیەوێت  ئەوەی  بەر خۆی وەک  دا  تەکانی  بۆیە کەمێک 
نێو ماڵ و  بەر بکەوێت و  نەگەڕێتەوە  نەوەک گوللـەیەکی وێڵێ  ترسا 
منداڵەکەی.. ئەو خۆنەویستانە ویستی خۆی مژووڵ بکات و دەستی بۆ 
دەفتەری )ژیان( ی کچی برد کە لا تاریکییدا ناوی خۆی بە )زیان( 

نووسیبوو!              
پیرمام - ١٩٩٦

گەشت

من و شیلە لەوە کەمێک جوداین، ئەو بۆ خوێندن لە شارێکی گەورە و 
دوور هاتووە و منیش لە گوندێکی گچکە و گەلێک نزیک نزیک بە ئێرە .. 
من بە زمان داگرتم لەسەر وشەی - ئێرە -  دیارە وەسفکردنی شوێنی پێشینی 
ژیانی هەردووکمان ناکەمە خەم. بەڵێ، سەبارەت بەم شارە جەنجاڵەیش هیچ 
شتێکتان پێ ناڵێم، بەڵکە بە پەلە هەردوو نیگای چاوەکانم بەسەر مێزەکەی 
نێوان من و شیلە گوزەر پێ دەکەم و بە خێرایی تیرەکەی دەبڕم.                                                      
و  شیلە  پەمەییەکانی  نینۆکە  سەر  دەخەمە  چاوەکان  نیگای  سەرەتا 
بڕیاری گەشتیک دەدەم کە هەرگیز پێشتر نەمکردبێت.. بۆ ئەم گەشتەم 
پێوەرەکان درێژتر و گەورەتر لێدەکەم، سانتیم دەکەم بە مەتر و چرکەیش بۆ 
سەعات دەگۆڕم.. بەڵی، هەتا بۆم دەکرێت لە ئاست جوانییدا گچکە دەبمەوە 
و ئەوەی دەکەوتە ڕێم گەورەتری دەبینم.. لێرە دەست بە گەشێکی وەها خۆش 
و جوان دەکەم کە ئەوەی بە خەیاڵیش لەگەڵمدا هاتبێت دوژمنمە!                                                          

دەگەمە سەر لێوارە سپییەکانی نینۆکان و بەسەر قامکە بللورییە لووسەکاندا 
دەچم و دەوەستم.. جار جارەیش بە دۆڵە پەمەییەکانی نێوان قامکاندا شۆڕ 
دەبمەوە و پێم خۆش دەبێت خۆم لەوێ ون بکەم.. سەردەکەومەوە و دەشتایی 
بەفرینی پشتە دەست دەکەوێتە پێشم و بە شێەنیی دەیبڕم. دەمارێک وەک 
رووبارێکی دەزوولەیی شین دیارە و ئارامییم پێ دەبەخشێت.. هەتا بن ئێسکە 
خڕەکەی مەچەک و شوێن پێی بازن بە کەناری ڕووبارەکدا دەڕۆم و دووبارە 
لەوێدا وچانێک دەدەم و دەوەستم.                                                                                                                               
ڕادەمێنم  مووانە  گەندە  ئەم  دەوەنی  لە  خڕەکە  ئێسکە  دەوروپشتی  لە 
و  دیوە  وێنەی  بێ  جوانییەکی  هەبوونیان  لە  شاعیریش  )گۆران(ی  کە 
جوانترین شیعری لەمەڕ مووی ژندا هۆنیوەتەوە. بە لوولەی سپیی و بەفرینی 
باسکدا هەڵدەگەڕێم و هەتا هەنیشک ناوەستم. قۆڵ و بازووی جوانی بە 
شێوەیەکی دیکە و تیرەیەکی گەورەتر کە هیی باسکە دەکەوێتە ژێر نیگای 
چاوانم.. ئای، کە نەرم و سپیی و لووس و جوانە، گەندە مووەکانیش کەمتر 
دەبینم و زوو زوو لێواری بلوزە نارنجییەکەی ڕێگەم لێ دەگرێت و لە پڕ 
دەموەستێنێت.. بلوزەکە بە بەریدا تەنگە و کە خۆیشم لە بنی ڕادەکەم سەرەتا 
هیچ نابینم، دواتر هەست دەکەم کە وەک سەرودەمی ڕۆژئاوابوونە و منیش 
تێیدا بەفر دەبڕم.                                                       

لەسەر لووسە کڵاوی شان چەند جاریک دەخزم و کەمێک دەمینێت 
بکەوم.. خۆم بە ئێسکە لارەکە دەگرمەوە و لە نزیکە و یەکەم خاڵی ورد 

و قەترانیی لە گەردنی شووشەییدا دەژمێرم.. ئینجا بە تاڵە موویێکی قژە 
قاوەییەکەی هەڵدەگەڕێم و دەگەم بە تەوقی سەر، لەوێدا کەمێک دەمێنم و 
نەخشەی دابەزیم دەکێشم.                                                        

نێوچەوان لاکێشەیەکی جوانە لەسەر دوو هەیڤی جوان و لەو شوێنەی 
کە بە کەپوووە دەنووسێنت، بۆشایەکی تەنگ هەیە بۆ ڕەت بوون. بەوێدا 
مووی  ژێر  لە  و  چاوێک  پێڵوی  سەر  هەڵدەدەمە  خۆم  و  خوار  دەچمە 
برژانگەکاندا پشوویەک دەدەم بە قووڵی لە جوانی ئەم ڕووە ڕادەمێنم.. چاوە 
ڕەنگ هەنگوینییەکان لیک دەخەنە نێو زارم و دەمجوولێنن.. بە نێو کون 
و کەلێنەکانی کەپوو و چاو و لێوارەکانی ڕوومەتدا تێر تێر پیاسە دەکەم 
و لیک تنۆک تنۆک لە زارم دەڕژێت.. لەسەر گۆنای ڕوومەتدا گەرم 
گەرم دەبمەوە و وەک ئەوەی ڕۆژێکی هاوین هەڵاتبێت دەبۆرژێم.. خەوم لێ 

دەکەوێت و خەون دەبینم!   
لە  بکەوم..  وەختە  و  چەناگە  سەر  کەوتوومەتە  خەواڵووەوە  چاوی  بە 
ناکاو ژیار دەبمەوە و خۆم فڕێ دەدەمە سەر گۆڕەپانێکی مەڕمەڕ و لەگەڵ 
لێدانی دڵیدا شایی دەکەم.. شایی! بە هەورازە نەرمەکانی مەمکی هەناریدا 
سەردەکەوم و لە لوتکەدا کانیاوێک دەدۆزمەوە.. بە دیار ئەم کانیە تاوێکی 
نێو  دەکەومە  دواتر  دەشکێنم..  ئەم گەشتەم  تێنوویەتی  و  دەمێنمەوە  درێژ 
دوڵێک و لە نێویدا ون دەبم یان حەز دەکەم بە یەکجارەکی بزر بم!                                                
یەکسەر  سنگ  قەفەسی  گەیشتنی  بەیەک  شوێنی  لەسەر  و  دەڕۆم 

هەڵدەخلیسکێم و دەکەوم.. بێزار بێزار سکی نەرم و شل دەبڕم و ناتوانم ڕەوتی ڕۆیینم 
بگۆڕم، هەتا لە پڕ دەکەومە چاڵی گچکە و جوانی ناووک یان شوێنەواری 
پەتکی ژیان. بە ناچاریی لەوێدا دەمێنمەوە و نازانم چ بڕیارێک بدەم.. بەڵی، 
نازانم لە گەشتەکەم بەردەوام بم، لە نێو چاڵەکەدا بمێنمەوە خۆزگەیەک لە نێو 
دڵم بچێنم، یانیش بگەڕێمەوە بان لە نێو چاوانی شیلەدا ون بم!                                               
من نازانم چی بکەم و چی بڵێم؟ لەو کاتەی شیلە لە گۆڤارەکەی نێو 
دەستی وێنەی شارێکی گەورەی ئەودیوی زەریاکانم پێ پێشان دەدات و 

هەموو ئەم خەیاڵکردنە جوانانەم لێ دەڕەوێنێتەوە!   
                                                         

پیرمام - ١٩٩٣

زایگۆت

و  سەر  بە  کە  سەرمێکۆتەیین  و  بزێو  و  مایکرۆسکۆپی  تەنی  ئەوان 
و  لینج  نێو مەلەوانگەی  لە  دان.  لە جوولە  و  هەڵپەهەڵپیانە  بادان  کلک 
خەستدا مەلە دەکەن و چتاقیان خوازیاری ئەوە نییە لەم کاروانە ملیۆنییە 
داببڕیت. شتی سەیر ئەوەیە کە ئەم ماراسۆنە جوان و بە گوڕ و تینە، بۆ 
سەرکەوتن و گەیشتنی یەکێکیانە و بەس.. ئەوان کە بە شوێنی ئامانج 
دەگەن ، چاوەڕوان تنۆکێکی بازنەیی لەسەر ئاگرە و بە مایکرۆن تیرەکەی 
بپێوە.. سەرەتا تەنە سەرمێکوتەییەکان گەلێک تیژڕەون و خۆیان بە دیواری 
ئەو تونێڵە تەڕ و تاریک و گەرمانەدا دەدەن کە تێیان کەوتوون. بەڵام بەشی 
دەبن  ئاڵۆز  لێ  لە سەرەتادا گینگڵ گینگڵ سەرو کلکیان  هەر  زۆریان 
و زوو لە پەلوپۆ دەکەون.. هەیانە لە لینجاوی ئاوەکاندا دەخنکێن و ئیتر 
ناگەن.. هەیشیانە لە کون و کەلێنەکاندا بە هەر هۆیەک بێت و بەجێدەمێنن 
و لەوێدا دەمرن.. ئەوانەی لە کۆتاییدا دەمێننەوە دەستەیەکی جەربەزەن و پڕ 

لە توانایین، کە ژمارەیان چەند هەزارێکە و بەس. ئەوانە بە تەوژم خۆیان 
بە دیوارەکانی تنۆکە بازنەییەکە داداوە و خوازیارن کۆنێک لە پیستەکەی 
بکەنەوە.. لێرە ئەوەی یەکەمە لە کردنەوەی ئەم کون و دەرگایە، لە ژوورەوە 
لە لایەن تنۆکە بازنەییە جوانەکەوە وەک مێوانێکی ئازیز و خۆشەویست 
پێشوازی لێ دەکرێت و باوەشی گەرمی بۆ دەکرێتەوە. بە پێچەوانەیشەوە 
ئەوەی سەیرە و جێگەی پرسیار و تێڕامانە لەو کاتەیە کە تنۆکەکە میوانە 
تازەکەی غەرقی نێو هەناوی خۆی دەکات و لەملایشەوە لینجاوێکی بکوژ 
و ترسناک بەسەر هەموو ئەوانەدا دەڕێژێت و لەناویان دەبات. بەڵێ، گشت 
ئەو تەنە سەرمێکوتانەی کە لە دەرەوەن و هێشتا لەشی  وی ختووکە دەدەن.
ئەرێ، ئەم ڕووداوە هەمیشەییە دوێنێ، ئەمڕۆ، سبەی و لە هەموو کات 
و شوێنێکدا هەبووە و هەیە و دووبارەیش دەبێتەوە. مایکرۆن! سەیرە مرۆڤایەتی 

بە هەموو دەستکەوتەکانییەوە لەسەر ئەم وردەکارییە وەستاوە.
ئەو زایگۆتەی من لێرە هەڵمبژاردووە دوای گەلێک ساڵان بەرهەمەکەی لە 
زانکۆ بە ڕیکەوت لە بەشی بایەلۆژیی دەخوێنیت و نهێنی پێکهاتنی مرۆڤ 
و گیانلەبەر و گەلێک لە زیندەوەرانیش لە نزیکەوە دەزانێت. گەنجێکە باڵا 
مامناوەندی، کەمێک سەر گەورە، چاوەکانی دەتوانیت بڵێیت ڕەشن، هەردوو 
ئابرۆی لە سنووری چاوەکانی تێپەڕ نابن، کەپوویەکی ئاسایی هەیە، مووی 
سەر و ئەو سمێڵەی بەشی سەرەوەی لێوە تەنکەکەی داپۆشیوە لە نەرمیان 
دیارە هەرگیز مووسیان نەبینووە، هەروەها گوێچکەکانی بە شێوەیەکی سەیر 

ڕوو لە دەرەوەن و دیارە  لەگەڵ ڕووی سپیی و گۆشتنەکەی نایەنەوە.

ئەو لە گفتوگۆیەکانیدا لەگەڵ یارە تازەکەی کە هەموو سیفەتەکانی 
جوانی تێدا بوو، هەردەم بابەتە بایەلۆژییەکانی دەدایە بەر باس و دەیکردن بە 
بنەما بۆ لێکدانەوە فەسەفی و سیاسییەکانی خۆی. بۆیە لەو ڕۆژەی کە 
پێکەوە بە تەنها لە کڵاس دەمێننەوە بە یارەکەی دەڵێت: )ئێوە وەکی )هێلکە( 
کانتان دەتانەوێت ئێمە بە ملیۆنان ڕۆ بچینە نێو چاڵەکانی مردن هەتا ئێوە 

دەست لە ملی یەکێکمان دەکەن!(
بێچەوانەیە  بە  )ئای کە  دەداتەوە:  وەڵام  وەها  پێکەنینەوە  بە  یارەکەی 
ئەزیزم، باشە ئێوە بۆ هێندە دەبەنگن و لە پێناو سەرکردەیەک، بەڵێ، تەنها 

سەرکردەیەک بە ملیۆنان خۆتان دەخەنە نێو بەزمی ئەو مەرگەساتە!(
ئەو کە زانی ئەم چەکەی بەکاریهێنا دژ بە خۆیشی بەکاردەبردرێت، 
بێدەنگ بوو و زوو بابەتەکەی گۆڕی و گوتی: )باشە گیانەکەم، بەڵام بۆ 

بەیانی ئەگەر داواشیان لێ کردیت، مەڕۆ!(
یارەکەی بە باوەڕەوە  گوتی: )سەیرە ئەم داوایەم لێ دەکەیت؟ ئایا نازانیت 

ئێمە هەتا پێکەوە نەبین هیچ شتێکمان بۆ ناکرێت! (
ئەو گوتی: )من حەز ناکەم شەرەفی خۆم بخەمە مەترسییەوە،، تۆ چی 

دەڵێیت، بیڵێ!(
دواتر هەر وەها بەردەوام بوو و هەتا بەڵێنی لە یارەکەی وەرنەگرت کە 

نەچێت بۆ خۆپێشاندان، وازی لێ نەهێنا.
خۆپێشاندان بڕیار بوو سبەینێ بتەقێتەوە.

خۆپێشاندان تەقییەوە و لە نێویدا بانگی بژی و بمری وەک یەک دەهاتن و 
بە گوڕ بە گوێی گەڕەک و شەقام و شاردا دەنگیان دەدایەوە. ئەو لە پێشەوەی 
خۆپێشاندانەکە بوو و وەک ڕابەرێکی سەرڕاست و بوێر دەرکەوتبوو.. دەتگوت 
ئەم مێژووە دووبارە دەکاتەوە کە لە سەرەتای ئەم چیرۆکەدا بەر باس و خواست 
درابوو. لێرە خوێنی تەواوی جەستەی لە سەری کەمێک گەورەیدا کۆ بووەوە 
و ڕووی سپیی سپییشی، وەک گوڵەباخێکی گەورە سوور سوور هەڵگەڕابوو.. 

ئەو هەر لە پێشەوە بوو و بەرەو پێشەوە دەچوو و نەدەترسا. 
لێ ئەفسووس، لە جیاتی ئەوەی لەمسەرەوە باوەشی گەرمی یار چاوەڕێ 
بێت، یەکەم گوللـە تیژ تیژ دەگات و لە نێو هەزاران کەسدا نێوچەوانی وی 

دەپێکێت و لەوێ دەیخات.
پاش خۆپێشاندان، کزەبایەکی نەرمی دەمەو ئێوارەی وەرزی بەهار، بۆنی 
خوێنی ڕژاوی بەسەر گشت ماڵانی گەڕەک و تەواوی شار پەخش دەکات، 

هەروەها بۆنەکەی بەرەو ژووری ژوورەوەی ماڵی یاریش دەبات.
یار دەگریت و دەگریت و ڕۆندکەکانی ئاوی ڕوبارێکن و ناوەستن.

لێ، ئەو هەتا سەر لەوێ ناکرێت بە چاوی بە گریانەوە لە چاوەڕوانییدا 
بمێنێتەوە.

ئەو یارە و یاریش ئاساییە ببێتە یاری یەکێکی تر!

پیرمام - ١٩٩٣

